
ᓇᒡᒐᔾᔭᐅ, ᐅᑐᐱᕆ 26, 2020 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᒃ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᑳᓪᕕᓐ ᐲᑕᓴᓐ 

(ᖁᕐᓗᖅᑑᖅ) 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ   

  

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᓇᒡᒐᔾᔭᐅ, ᐅᑐᐱᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᐅᑐᐱᕆ 26, 2020 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, ᐊᖓᔪᖅᑳᖅ 

ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, 

ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᒫᒡᒍᓚ ᓇᑲᓱᒃ, ᑳᓪᕕᓐ ᐲᑐᓴᓐ, ᑕᐃᕕᑎ ᖃᒪᓂᖅ, ᐃᒥᓕᐊᓐᓄ ᕿᓐᖑᖅ, ᐅᖃᖅᑎ 

ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ. 

 

>>ᑲᑎᒪᓯᒋᐊᖅᑐᑦ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᐋᕈᓛᖅ ᖁᐊᓴ): ᐅᓪᓗᒃᑯᑦ. ᑐᒃᓯᐊᕐᓗᑕ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐱᓇᓱᐊᕈᓯᐅᑉ ᓄᓐᖑᐊᓂ ᖃᓄᐃᓐᖏᑦᑎᐊᖅᑐᒃᓴᐅᓚᐅᕋᓗᐊᕆᕗᓯ. ᐊᒻᒪᓗ ᐅᓐᓄᓴ ᐅᑎᕐᒥᒐᑦᑕ 

ᑕᒪᓐᓇ ᖁᔭᓐᓇᒦᕈᑎᒋᔭᕗᑦ, ᓄᓇᕗᒻᒥᐅᑕᐃᓪᓗ ᑕᐅᑐᒃᑐᑦ ᑐᓵᔪᓪᓗ ᑐᓐᖓᓱᑦᑎᐊᕆᑦᑎ ᐃᒡᓗᖁᑎᔅᓯᓐᓂ 

ᑲᑎᒪᔨᐅᖃᑎᔅᓯᓐᓂᓗ. 

 

ᑲᔪᓯᓗᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑐ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 486 - 5(2): ᑮᓇᐅᔭᓂᒃ ᐃᑲᔫᑎᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ 

ᐊᑭᑦᑐᕆᐊᖅᑕᐅᓂᖏᓐᓄᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐅᓪᓗᒃᑯᑦ, ᐅᖃᖅᑏ, ᐊᒻᒪᓗ ᓄᓇᕗᒻᒥᐅᑦ, ᒪᓕᒐᓕᐅᖅᑏᑦ. (ᑐᓵᔨᑎᒍᑦ) ᐅᖃᖅᑏ, 

ᖁᕝᕙᓯᓐᓂᖅᓴᒥᒃ ᐃᓕᓐᓂᐊᕐᓂᖅ ᑕᒪᓐᓇ ᐊᑭᑦᑐᖅᐸᓪᓕᐊᑐᐃᓐᓇᕐᒪᑦ ᓄᓇᕗᒥᐅᓪᓗ ᐃᓕᓴᖅᑏᑦ 

ᐊᑭᓕᕆᐊᖃᖅᑕᖏᑦ ᐊᑭᑦᑐᖅᐸᓪᓕᐊᑐᐃᓇᖅᖢᑎᒃ ᐅᖃᓕᒫᒐᓄᑦ ᐊᓯᖏᓐᓄᓪᓗ. ᑖᒃᑯᐊ ᐃᓕᓐᓂᐊᖅᑏᑦ 

ᐃᑲᔪᖁᓪᓗᒋᑦ ᖁᕕᐊᓱᑦᑐᖓ ᑖᒃᑯᐊ ᐊᓕᓴᖅᑎᓄᑦ ᑮᓇᐅᔭᖅᑎᒍᑦ ᐃᑲᔫᑏᑦ ᓄᓇᕗᒥᐅᓄᑦ ᒥᑭᓂᖅᐹᖓᑦ 

ᐃᓚᔭᐅᒃᑲᓐᓂᖅᑐᖅ $3,000−ᓂᑦ ᐊᕐᕌᒍᑦᑕᒪᑦ. 

 

ᑕᐃᒪᐃᑦᑑᑎᓪᓗᒋᑦ ᑕᐃᒃᑯᐊ ᑖᒃᑯᓂᖓ ᑮᓇᐅᔭᖅᑖᖃᑦᑕᕈᓐᓇᖅᑐᑦ ᑮᓇᐅᔭᖅᑐᕈᑎᖏᓐᓂᒃ ᐃᓕᓐᓂᐊᕈᑎᖏᓐᓄᑦ 

ᐊᑭᓕᐅᑎᖏᓐᓄᑦ ᐅᖃᓕᒫᒐᓄᓪᓗ $9,885 ᐊᕐᕌᒍᑕᒫᑦ ᐃᑲᔪᖅᑕᐅᖃᑦᑕᕈᓐᓇᖅᓯᓂᐊᖅᑐᑦ ᐅᓄᕐᓂᖅᐹᒃᑯᑦ. 

ᑕᕝᕙᐅᕗᑦ ᐊᑐᐃᓐᓇᕈᖅᑎᑕᐅᓯᒪᔪᑦ ᖁᕝᕙᓯᓐᓂᖅᓴᓄᑦ ᐃᓕᓴᕆᐊᖅᓯᒪᓚᐅᖅᑐᓄᑦ ᑕᒪᑐᒪᓂ ᓯᑎᐱᕆ 

ᐱᒋᐊᖅᑐᒥᓂᕐᓂᒃ ᐊᒻᒪᓗ ᑖᒃᑯᐊ ᑮᓇᐅᔭᒃᑲᓐᓃᑦ ᐃᑲᔫᓯᐅᑕᐅᒃᑲᓐᓂᕐᓂᐊᖅᑐᑦ ᐃᓕᓴᖅᑎᓄᑦ ᑮᓇᐅᔭᑎᒍᓪᓗ 

ᐅᖁᒪᐃᒃᓴᖏᓐᓂᖅᓴᐅᓗᑎᒃ ᓵᖏᓂᖅᓴᐅᔪᓐᓇᕐᓂᐊᕐᒪᑕ ᐃᓕᓐᓂᐊᖅᑕᒥᓐᓄᑦ ᓄᖅᑲᖅᓴᕋᐃᖏᓐᓂᖅᓴᐅᓗᑎᒃ 

ᐃᓱᓕᒃᓯᓪᓗᑎᓪᓗ. 

 

ᐃᓕᓴᕆᔪᒪᔭᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ ᒥᓂᔅᑕ ᓯᐅᑎᐊᐱᒃ ᐃᓄᓕᕆᔨᒃᑯᑦ ᒥᓂᔅᑕᖓᑦ 

ᑮᓇᐅᔭᖅᑖᕈᓐᓇᓚᐅᕐᒪᑦ ᐊᒻᒪᓗ ᓄᑦᑎᖅᑐᒥᓃᑦ ᐱᓕᕆᕕᓐᓄᑦ. ᐅᖃᖅᑏ, ᑖᒃᑯᐊ ᐃᓕᓴᖅᑏᑦ ᑮᓇᐅᔭᑎᒍᑦ 

ᐃᑲᔫᑎᖏᑦ ᑐᕌᒐᖃᖅᐳᑦ ᓄᓇᕗᒥᐅᑦ ᐃᑲᔪᖅᑕᐅᑦᑎᐊᖃᑦᑕᕐᓂᐊᕐᒪᑕ ᖁᕝᕙᓯᓐᓂᖅᓴᓂᒃ ᐃᓕᓐᓂᐊᖅᑎᓪᓗᒋᑦ 

ᐊᒻᒪᓗ ᑮᓇᐅᔭᖅᑐᕈᑎᖏᑦ ᒥᑭᓪᓕᕚᓪᓕᖅᑎᓪᓗᒋᑦ ᑮᓇᐅᔭᑎᒍᑦ ᐊᐳᖅᑕᐅᑎᓐᖏᓐᓂᖅᓴᐅᖁᓪᓗᒋᑦ ᐃᓚᖏᑦ 

ᓄᓇᕗᒥᐅᑦ ᐃᓕᓐᓂᐊᒃᑲᓐᓂᕈᒪᔪᑦ ᖁᕝᕙᓯᓐᓂᖅᓴᓂᒃ. 

 

ᓂᕆᐅᓐᓂᖃᖅᐳᖓ ᑕᒪᓐᓇ ᐃᑲᔫᑎᒃᑲᓐᓃᑦ ᑮᓇᐅᔭᑎᒍᑦ ᐊᑦᑐᐃᓂᖃᕐᓂᐊᖅᑐᖅ ᐱᐅᔪᒃᑯᑦ ᐃᓕᓴᖅᑎᓄᑦ 

ᐃᓚᖏᓐᓄᓪᓗ ᐊᒻᒪᓗ ᓄᓇᕗᑦ ᓯᕗᓂᒃᓴᖓᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 



ᓇᒡᒐᔾᔭᐅ, ᐅᑐᐱᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑑᓚᐅᐱᓪᓚᒃᑐᖅ ᓄᓇᕗᑦᒧᑦ ᐃᒡᓗᕆᔨᕐᔪᐊᑯᓐᓄᑦ, ᒥᔅᑐ 

ᓴᑲᑖᖅ. 

 

ᐊᖓᔪᖅᑳᑉ ᐅᖃᐅᓯᖓ 487 - 5(2): ᐱᒻᒪᕆᐅᓂᖓ ᓄᑖᖑᕆᐊᕆᓂᖅ ᑕᑕᑎᖅᑕᐅᓯᒪᔪᓂᑦ ᐃᒡᓗᓄᑦ 

(ᓴᕕᑲᑖᖅ) 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑦ ᐅᓪᓗᒃᑰᑦᓯᐊᖅᐸᔅᓯ.  

 

(ᑐᓵᔨᑎᒍᑦ) ᐅᖃᖅᑏ, ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ ᐃᖅᑲᐃᑎᑦᑎᒋᐊᒃᑲᓐᓂᕈᒪᕗᑦ ᓄᓇᕗᒥᐅᑦ ᑕᐃᒃᑯᐊ 

ᐃᒡᓗᑖᕋᓱᒃᑐᑦ ᐊᑦᑎᓂᖅᓴᐅᓕᖅᑎᑕᐅᔪᓐᓇᕐᒪᑕ ᐅᑕᖅᑭᔪᓂᒃ ᐊᒻᒪᓗ ᑕᒪᓐᓇ ᐱᕐᔪᐊᖑᔪᑦ ᐃᒡᓗᖏᑦ 

ᐲᑐᐃᓐᓇᖅᑎᓪᓗᒍᑦ ᐊᑐᖅᑐᐊᖅᑕᐅᔪᓐᓇᖅᑐᓂᒃ. 

 

ᓄᓇᓕᓐᓂ ᐃᒡᓗᓕᕆᔨᒃᑯᑦ ᐃᓱᒪᓕᐅᖃᑦᑕᖅᐳᑦ ᐊᑐᕐᓗᓂᔾᔪᒃ ᓄᑕᐅᓂᖅᐹᑦ ᑐᓴᐅᒪᔾᔪᑏᑦ 

ᐊᑐᐃᓐᓇᕈᖅᑎᑕᐅᖃᑦᑕᖅᑐᑦ ᐅᑕᖅᑭᔪᑦ ᐊᑎᖁᑎᖏᓐᓂᒃ ᐊᒻᒪᓗ ᐊᑏᑦ ᓄᑖᖑᕆᐊᖅᑎᑦᑎᖃᑦᑕᕐᓕᑦ ᑕᐃᒃᑯᐊ 

ᐃᒡᓗᑖᕋᓱᒃᑐᑦ ᑕᖅᑮᑦ 6 ᓈᔭᕋᐃᒻᒪᑕ ᐊᒻᒪᓗ ᖃᓄᐃᓐᓂᖓ ᐊᓯᔾᔨᖅᐸᑦ ᖃᐅᔨᒃᑲᐃᖃᑦᑕᕐᓗᑎᒃ 

ᐃᒡᓗᕆᔨᕐᔪᐊᒃᑯᓐᓂᒃ. ᐃᒡᓗᓕᕆᔨᒃᑯᑦ ᐃᓱᒪᖃᕐᓂᕗᑦ ᑕᒪᒃᑯᓂᖓ ᐃᒡᓗᖃᓐᖏᑦᑐᓂᒃ ᐸᒻᒥᐅᓗᐊᑐᖏᑦᑐᓂᒃ 

ᐃᒡᓗᓂᒃ ᐅᕝᕙᓘᓐᓃᑦ ᐃᖅᑲᓇᐃᔮᖃᕈᓐᓃᖅᑐᓂᒃ. 

 

ᓄᓇᓕᓐᓄᑦ ᑐᕌᖓᔪᑦ ᑕᒪᒃᑯᐊ ᐊᑐᓪᓚᕆᑦᑐᑦ ᐊᑦᑐᐃᓂᖃᖃᑦᑕᖅᐳᑦ ᐊᑎᖁᑎᑦᑎᓐᓂᒃ. ᐃᓚᖓᑦ 

ᖃᐅᔨᓴᖅᑕᐅᔾᔪᑎᒋᖃᑦᑕᖅᑕᖏᑕ ᑕᑕᑎᖅᓯᒪᔭᖏᑦ, ᐄ, ᐊᑏ ᑖᒃᑯᐊ ᖃᐅᔨᒪᑦᑎᐊᕋᓱᒃᓯᐅᒃ 

ᐃᓱᒪᒋᔭᐅᖃᓯᐅᔾᔭᐅᖃᑦᑕᕐᒪᑕ ᐃᒡᓗᓕᕆᔨᐅᔪᓂᒃ. ᐃᒡᓗᑖᕋᓱᒃᑐᑦ ᐊᐱᖅᑯᔅᓴᓖᑦ ᐃᓱᒫᓘᑎᓂᓪᓘᓐᓃᑦ 

ᐊᔭᐅᖅᑐᖅᑕᐅᕗᑦ ᑲᑎᒪᖃᑎᖃᖁᓪᓗᒋᑦ ᐃᒡᓗᓕᕆᔨᒃᑯᒥᓐᓂᒃ. 

 

ᐅᖃᖅᑏ, ᐊᑏ ᒪᓕᒐᓕᐅᖅᑎᐅᖃᑎᒃᑲ ᐃᖅᑲᐃᑎᑦᑎᖃᑦᑕᕐᓕᑦ ᓂᕈᐊᖅᑎᒥᓐᓂᒃ ᑕᑕᑎᖅᓯᒪᔪᑦ 

ᓄᑖᓐᖑᕆᐊᖅᑎᑕᐅᖃᑦᑕᕐᓗᑎᒃ. ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᓇᖃᑦᑕᖅᐳᑦ ᑖᒃᑯᓂᖓ ᐊᒻᒪᓗ ᐊᑐᖅᖢᓂᔾᔪᒃ 

ᐃᓱᒪᓕᐅᓕᕌᖓᒥᒃ ᓇᓂ ᐃᒡᓗᑖᕆᐊᖃᕐᓂᖅᐹᖑᖕᒪᖔᑦ, ᓇᓂᓗ ᓄᑖᓂᒃ ᓴᓇᓂᐊᕐᒪᖔᕐᒥᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑐ ᐃᖅᑲᖅᑐᐃᔨᓕᕆᓂᕐᒧᑦ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᑉ ᐅᖃᐅᓯᖓ 488 - 5(2): ᐊᑦᑎᖅᑕᐅᓂᖓ ᕿᑭᖅᑕᓂ ᒪᒥᓴᕐᕕᒃ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊ: ᖁᐊᓇ, ᐅᖃᖅᑏ. (ᑐᓵᔨᑎᒍᑦ) ᐅᓐᓄᓴᒃᑯᑦ ᑕᐃᒃᑯᐊ ᐃᖃᓗᑦᑑᑦᑎᐊᕐᒥᐅᑕᐃᑦ 

ᐊᒻᒪᓗ ᑕᑯᓐᓇᖅᑐᑦ.  

 

ᐅᖃᖅᑏ, ᐅᓪᓗᒥ ᖁᕕᐊᓇᖅᑐᒥᒃ ᓇᓗᓇᐃᖅᓯᔪᒪᕗᖓ ᐅᓪᓗᒥ ᐅᖃᕈᓐᓇᖅᑐᖓ ᕿᑭᖅᑕᓂ ᐃᑲᔪᖅᑕᐅᕕᒃ ᓄᑖᒥᒃ 

ᐊᑎᖃᓕᕐᒪᑦ. ᑖᓐᓇ ᐊᓄᓪᓚᒃᓰᕕᒃ ᐊᑦᑎᖅᑕᐅᓂᐊᖅᑐᖅ ᐋᖅᑭᒋᐊᕐᕕᒃ ᒪᒥᓴᕐᕕᖕᒥᒃ. ᑖᓐᓇ ᐊᑎᖓ 

ᓇᓗᓇᐃᖅᑕᐅᓚᐅᖅᑐᖅ ᐃᓐᓇᐃᑦ ᐅᖃᓪᓚᖃᑎᒋᔭᐅᑦᑕᖅᖢᑎᒃ ᑎᑎᕋᐅᔭᖃᑕᐅᓚᐅᖅᑐᑦ ᑖᓐᓇ 

ᓴᓇᔭᐅᕙᓪᓕᐊᓕᖅᑎᓪᓗᒍ ᐊᒻᒪᓗ ᕿᒥᕐᕈᓇᒃᑕᐅᓚᐅᖅᑎᓪᓗᒋᑦ ᑐᑦᑕᕐᕕᒃ ᑲᑎᒪᔨᕋᓛᖏᓐᓄᑦ. 

 

ᑐᑦᑕᕐᕕᒃᑯᑦ ᑲᑎᒪᔨᕋᓛᖏᑦ ᐃᒃᓯᕚᕐᕕᐅᕗᑦ ᐱᓕᕆᔨᓕᒫᖏᓐᓄᑦ ᐊᒻᒪ ᐃᓚᖃᖅᖢᑎᒃ ᐅᒃᐱᕆᔭᖏᓐᓂᒃ ᑕᒪᒃᑯᐊ 

ᐅᒃᐱᕆᔭᕗᑦ ᐊᐅᓚᓂᖏᓐᓂᒃ ᐃᓚᐅᖃᑕᐅᖁᓪᓗᒋᑦ. 

 

ᐋᖅᑭᒋᐊᕐᕕᒃ ᐃᓄᒃᑎᑐᑦ ᑐᑭᖃᖅᐳᖅ ᐱᕙᓪᓕᐊᓂᖅ ᐃᓅᓯᕐᒥᒃ. ᐃᓱᒫᓘᑎᒋᔭᐅᔪᒥᒃ ᑐᓴᖃᑦᑕᖅᓯᒪᒐᑦᑕ 

ᒪᒥᓴᕐᕕᐅᓂᕋᖅᑕᖓᑕᐅᑯᐊ ᑕᒪᒃᑯᐊ ᐊᓄᓪᓚᒃᓰᕖᑦ. ᐃᖅᑲᓇᐃᔭᖃᑎᒋᓪᓗᒋᖅ ᐊᓄᓪᓚᒃᓯᐊᕆᔭᐅᔪᑦ ᐊᒻᒪᓗ 

ᐱᕋᔾᔪᑎᒋᓚᐅᖅᑕᖏᑦ ᑐᑭᓯᓯᒪᕗᒍᑦ ᑕᐃᒪᐃᑦᑐᒥᒃ ᑐᕌᒐᖃᕋᑦᑕ ᒪᒥᓴᐃᓂᐊᕐᓗᑕ ᐊᓄᓪᓚᒃᓯᐊᕆᔭᐅᔪᓂᒃ 

ᐃᓅᓯᖃᑦᑎᐊᖁᓪᓗᒋᑦ ᑕᐃᑲᓃᑦᑐᑦ ᒫᓐᓇ ᐊᐅᓪᓚᐅᔾᔭᐅᖃᑦᑕᖅᓯᒪᓂᖏᑦ ᐃᓅᓯᓕᕆᔭᐅᖃᑦᑕᕐᓂᖏᑦ 



ᓇᒡᒐᔾᔭᐅ, ᐅᑐᐱᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3 

ᐱᓕᒻᒪᒃᓴᖅᑕᐅᓂᖏᑦ ᐃᓕᓐᓂᐊᕐᓂᖏᓪᓗ ᐱᔾᔪᑎᒋᓪᓗᒋᑦ ᐃᓅᓯᕐᒧᑦ ᐱᐅᓂᖅᓴᒧᑦ ᓴᖑᑎᑦᑎᓇᓱᒃᑕᕗᑦ 

ᐱᕋᔭᖕᓂᕐᒨᖏᑦᑐᖅ. 

 

ᑖᓐᓇ ᐃᓕᖅᐹᓪᓕᕈᑎᒋᓯᒪᔭᕗᑦ ᒪᓕᒡᓗᑎᒃᑯ ᑲᖏᖅᖠᓂᕐᒥ ᐋᖅᑭᒋᐊᖅᑕᕗᑦ ᒪᒥᓴᕐᓂᕐᒥᒃ ᐊᒻᒪᓗ ᐱᕋᔭᖕᓂᐅᑉ 

ᑐᓐᖓᕕᖏᓐᓂᒃ ᑖᒃᑯᓄᖓ ᐱᓕᕆᐊᖃᓗᐊᖅᖢᑕ. ᐊᑎᖓ ᑖᓐᓇ ᓴᖅᑭᔮᑦᑎᐊᖅᑐᖅ ᐊᒻᒪᓗ ᖁᔭᓐᓇᒦᖅᐸᒃᑲ 

ᐃᓐᓇᐃᑦ ᐊᒻᒪᓗ ᑐᑦᑕᕐᕖᑦ ᑲᑎᒪᔨᕋᓛᖏᑦ ᐃᑲᔪᕈᓐᓇᓚᐅᕐᒪᑕ ᑕᒪᓐᓇ ᐱᓕᕆᐊᖑᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒡᓗ ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑑᓚᐅᐱᓪᓚᖕᒥᔪᖅ ᐃᓄᓕᕆᓂᕐᒧᑦ, ᒥᔅᑐ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 489 - 5(2): ᓄᓇᕗᒥ ᑎᑎᖅᑭᕆᓂᕐᒧᑦ ᑲᑎᒪᔩᑦ, ᒪᒃᑯᒃᑐᑦ ᓄᓇᒧᐊᕈᑎᖏᑦ 

(ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐱᒋᐊᓚᐅᓐᖏᓐᓂᑦᑎᓐᓂ 

ᓇᓪᓕᐅᓂᖅᓯᐅᖁᕙᕋ ᐃᑦᑑᓂᖅᐹᖅ ᒪᓕᒐᓕᐅᖅᑎᓂᒃ, ᒥᔅᑕ ᕋᒻᐴᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎᑦᑎᔩ, ᐃᓄᓕᕆᔨᒃᑯᑦ ᐃᑲᔪᖅᑐᐃᖃᑦᑕᖅᐳᑦ ᑲᔪᓯᑎᑦᑏᓐᓇᕋᓱᒃᑐᑎᓪᓗ ᐊᒻᒪᓗ ᐱᓕᕆᖃᑎᖃᖃᑦᑕᑦᓱᑎᒃ 

ᑕᒪᒃᑯᓂᖓ ᒪᒃᑯᒃᑐᓂᒃ ᐱᓕᕆᑎᑦᑎᒃᑲᓐᓂᕋᓱᓐᓂᕐᒧᑦ. ᑖᒃᑯᐊ ᒪᒃᑯᒃᑐᐃᑦ ᐃᓅᓯᖏᓐᓂᑦ 

ᐱᓕᕆᖃᑎᒌᑦᑎᐊᕋᓱᓐᓂᕐᒧᑦ ᐃᖅᑲᓇᐃᔮᓂᒃ ᐱᓕᕆᑎᑦᑎᓐᓂᖅ ᐊᒻᒪᓗ ᓂᕿᑖᕈᑎᒃᓴᓕᕆᔨᒃᑯᑦ ᑲᑐᔾᔨᖃᑎᒌᔅᓱᑎᒃ 

ᑖᒃᑯᓂᖓ 18−ᓂᒃ ᐊᕐᕌᒍᓕᒻᒥᑦ ᑐᔅᓯᕋᐅᑎᓂᒃ ᑐᔅᓯᕋᕋᓱᒃᑐᓂᒃ ᐃᑲᔫᓯᐊᖅᑖᕋᓱᒃᑐᓄᑦ ᑖᔅᓱᒥᖓ 

ᐃᓕᓐᓂᐊᕐᓂᕐᒧᓪᓗ ᐊᒻᒪᓗ ᐃᓕᓐᓂᐊᕐᓂᕐᒧᑦ ᐊᒻᒪᓗ ᐃᖅᑲᓇᐃᔮᒧᑦ ᐃᓕᓐᓂᐊᖅᓯᓐᓈᕋᓱᓐᓂᕐᒥᒃ 

ᐋᖅᑭᒋᐊᖅᑎᑦᑎᓇᓱᖃᑦᑕᖅᐳᒍᑦ ᑖᒃᑯᐊ ᐊᑐᖅᓱᑎᒍ ᐃᖅᑲᓇᐃᔮᓂᑦ ᐱᕚᓪᓕᕈᑎᑦᓴᓂᒃ ᐃᖅᑲᓇᐃᔭᖅᑎᑦᑎᓐᓂᒃ. 

 

ᑕᐃᒪᓐᓇᐃᑦᑎᓪᓗᒍ ᑖᓐᓇ ᓄᕙᕐᔪᐊᕐᓇᖅ 19 ᑕᕝᕙᓃᑎᓪᓗᒍ ᐊᑦᑑᑎᖃᕐᔪᐊᖅᓯᒪᒻᒪᑦ ᑖᒃᑯᓄᖓ ᐃᓄᓕᕆᔨᒃᑯᓐᓄᑦ. 

ᑕᐃᒪᓐᓇᐃᑦᑎᓪᓗᒍ ᑖᒃᑯᐊ ᐃᓕᑕᖅᓯᓂᒃᑯᓐᓂᒃ ᐱᖃᑎᖃᖅᓱᑕ ᑖᒃᑯᐊ ᒪᒃᑯᒃᑐᓄᑦ ᑐᕌᖓᔪᓂᒃ ᐊᐅᓪᓛᓐᓂᕐᒧᑦ 

ᐊᒻᒪᓗ ᐅᖃᓕᒫᒐᕐᓂᕐᒧᑦ ᑐᕌᖓᔪᓂᒃ ᐱᒋᐊᖅᑎᑦᑎᓚᐅᖅᐳᑦ. ᐃᖃᓗᑦᑑᑦᑎᐊᕐᒥ 6 ᒪᒃᑯᒃᑐᑦ ᐱᓇᓱᐊᕈᓯᓂᒃ 

ᑎᓴᒪᓂᒃ, ᑲᖏᖅᖠᓂᕐᒥ 24−ᓂᒃ ᐱᖃᑎᖃᖅᑐᑎᒃ ᑕᕝᕙᓂ 6−ᖑᖃᑦᑕᖅᓱᑎᒃ ᐱᓇᓱᐊᕈᓯᑕᒫᑦ. ᐃᖃᓗᓐᓂ 14 

ᐃᓚᒋᔭᐅᓚᐅᖅᐳᑦ, 7−ᖑᓪᓗᑎᒃ ᒪᒃᑯᒃᑐᑦ ᐱᓇᓱᐊᕈᓯᑕᒫᑦ. 

 

ᐅᖃᖅᑎᑦᑎᔩ, ᑖᓐᓇ ᐱᒋᐊᓪᓚᒍᑎᒋᖃᑦᑕᕋᑦᑎᒍᑦ ᑕᒪᒃᑯᐊ ᐊᑐᐊᒐᕆᓂᐊᖅᑕᕗᑦ ᐋᖅᑭᔅᓱᖅᑕᐅᕙᓪᓕᐊᑎᓪᓗᒋᑦ 

ᐃᑦᑕᕐᓂᓴᕐᓂᕐᒧᑦ ᐊᒻᒪᓗ ᓄᑖᒧᑦ ᐃᓅᓯᕐᒧᑦ ᖃᓄᖅ ᐊᖑᓇᓱᓐᓂᖅ, ᐱᔅᓯᓕᐅᕐᓂᖅ, ᐳᔫᖅᑕᕋᓗᐊᕐᓂᖅ ᑕᒪᒃᑯᓄᖓ 

ᒪᒃᑯᒃᑑᖃᑎᑦᑎᓐᓄᑦ ᐱᓕᕆᔭᔪᓐᓇᖅᓯᑎᓇᓱᒃᖢᑎᒍᑦ. ᑕᐃᒪᓐᓇ ᐅᖃᓕᒫᒐᓱᓐᓂᕐᒧᓪᓗ ᐊᒻᒪᓗ ᐃᒻᒥᓂᒃ 

ᖁᕕᐊᑦᑕᐅᑎᒋᔭᔅᓴᐅᓂᕐᒥᒃ ᐊᒻᒪᓗ ᖃᓄᖅ ᐱᕚᓪᓕᕈᑎᔅᓴᐅᒍᓐᓇᖅᑐᓂᒃ ᒪᒃᑯᒃᑐᖁᑎᑦᑎᓐᓄᑦ ᐊᔅᓱᒻᒪᕆᐊᓗᒃ ᑕᓐᓇ 

ᐊᐅᓚᓂᕗᑦ ᐱᓇᓱᖃᑦᑕᕋᑦᑎᒍᑦ, ᐱᓗᐊᓐᖑᐊᖅᑐᒥᒃ ᑖᓐᓇ ᓄᕙᕐᔪᐊᕐᓇᖅ 19 ᑕᕝᕙᓃᑦᑎᓪᓗᒍ ᐊᓯᔾᔨᕐᔪᐊᖅᓯᒪᒻᒪᑦ 

ᐃᓅᓯᑦᑎᓐᓂᒃ. 

 

ᑕᒪᒃᑯᐊ ᐱᓕᐊᕆᓇᓱᖃᑦᑕᖅᑕᕗᑦ ᑲᔪᓯᑎᓇᓱᐃᓐᓇᕐᓂᐊᖅᑕᕗᑦ ᐱᓕᕇᓐᓇᕋᓱᓪᓗᑕ ᑖᒃᑯᐊᓗ ᐃᑲᔪᖅᑐᕐᓗᑎᒍ 

ᐃᓕᑕᖅᓯᓂᕐᒥᒃ ᑖᒃᑯᐊ ᐋᖅᑭᔅᓱᐃᕙᓪᓕᐊᑎᓪᓗᒋᑦ ᐊᐅᓪᓛᕐᓂᕐᒧᑦ ᐋᖅᑭᔅᓱᐃᓇᓱᒃᑎᓪᓗᒍᑦ ᑕᒪᒃᑯᐊᓗ 

ᓴᖅᑭᔮᖅᑎᓐᓇᓱᖃᑦᑕᕐᓗᑎᒍᑦ ᓄᓇᕗᒻᒥᐅᖃᑎᕗᑦ ᐃᑲᔪᕋᓱᓪᓗᑎᒍᑦ ᑖᔅᓱᒥᖓ ᐅᓂᒃᑳᕐᓂᕐᒧᑦ ᐅᖃᐅᓯᓕᕆᓂᕐᒧᑦ 

ᑕᒪᒃᑯᐊ ᖁᕝᕙᕆᐊᕋᓲᑎᓂᒃ ᐅᖃᐅᓯᓕᕆᓂᕐᓗ ᐊᒻᒪᓗ ᐃᓕᖅᑯᓯᕗᑦ ᑖᒃᑯᐊ ᐃᓅᓯᑦᑎᓐᓂ 

ᖁᕝᕙᑉᐹᓪᓕᖅᑎᑦᑎᒍᓐᓇᖃᑦᑕᕐᒪᑕ ᐊᒻᒪᓗ ᑖᒃᑯᐊ ᐃᓅᓯᓕᒫᖏᓐᓄᑦ ᐱᓂᐊᖅᑐᑎᒃ ᑕᐃᒪᓐᓇᐃᑦᑎᓪᓗᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦᑕᐅᖅ ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᕐᓗᖅᑑᒧ, ᑐᒡᓕᐅᓂᐊᖅᖢᓂ ᒪᓕᒐᓕᐅᖅᑎ ᐅᖅᑯᕐᒥᐅᓄᑦ. ᒪᓕᒐᓕᐅᖅᑎ ᐲᑐᓴᓐ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 723 - 5(2): ᐱᒃᑯᒋᔭᐅᓂᖏᑦ ᐃᖅᑲᓇᐃᔭᖅᑎᓪᓗᐊᑕᐅᔪᐃᑦ (ᐲᑕᓴᓐ) 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᐅᓐᓄᓴᒃᑯᑦ ᐃᓘᓐᓇᓯ. ᐃᓄᑑᒃᑯᕕᒻᒦᑦᑎᓪᓗᑕ ᑕᐃᑲᓃᑦᑎᐊᕆᑦ 

ᐃᓱᒪᒋᔪᒪᕙᒃᑯ ᖁᕐᓗᖅᑑᒥ ᓯᕗᒃᑲᖅᑖᕐᕕᒋᔭᐅᖃᑦᑕᖅᑐᑦ ᓄᕙᓐᓈᓗᒃ ᑕᒪᓐᓇᐅᑎᓪᓗᒍ 

ᐊᒃᓱᕈᕐᓇᖅᑐᖅᓯᒪᔾᔪᐊᒻᒪᕆᐊᓘᓯᒪᒻᒪᑦ ᑲᓇᑕᓕᒫᒥ ᓄᓇᕗᒥᓗ. 

 

ᐅᖃᖅᑏ, ᐅᓄᖅᑐᑦ ᑖᒃᑯᐊ ᓯᕗᒃᑲᖅᑕᖅᑎᒋᔭᐅᔪᑦ ᖁᔭᓕᔭᐅᔭᕆᐊᓖᑦ ᖁᕕᐊᒋᔭᐅᓗᑎᓪᓗ. ᓄᓇᕐᔪᐊᓕᒫᒥ 

ᓄᕙᓐᓈᓘᒐᓗᐊᖅᑎᓪᓗᒍ ᐃᒻᒥᒃᑰᖅᑐᑦ ᓇᒻᒥᓂᕆᔭᐃᑦ ᑭᓯᐊᓂ ᑕᐃᒃᑲᐊ ᓯᕗᒃᑲᖅᑕᕐᕕᒋᔭᐅᔪᑦ ᐱᑕᖃᓐᖏᑉᐸᑕ 

ᓇᒧᓐᖓᖅᐸᓪᓕᐊᓇᔭᓐᖏᑦᑐᒍᑦ. ᐸᓖᓯᒃᑯᑦ ᐊᓄᓪᓚᓯᖅᑐᓂᒃ ᑲᒪᔨᐅᔪᑦ ᐊᑦᑕᓇᕐᔭᐃᖅᓯᓯᒪᔪᑦ ᖃᖓᑕᓲᖅᑏᑦ ᑖᒃᑯᐊ 

ᐅᓗᕆᐊᓇᕐᓂᓴᒃᑲᓐᓂᕐᒦᑦᑐᑦ ᐃᑲᔪᕋᓱᒃᑐᑎᑦ ᐃᓄᓐᓂᒃ ᑭᒃᑯᓕᒫᓂᒃ. 

 

ᐅᖃᖅᑏ, ᐊᒻᒪᓗ ᑐᓴᖅᑎᑦᑎᔪᒪᔪᖓ ᐃᓱᒫᓘᑎᒋᔭᐅᖃᑕᐅᓯᒪᒻᒪᑕᒎᖅ ᐅᓄᖅᑐᑦ ᒐᕙᒪᒃᑯᑦ ᐊᐅᓚᑦᑎᒻᒪᑕ 

ᑕᐃᒃᑯᓂᖓ ᓯᕗᒃᑲᖅᑕᖅᑎᓪᓚᕆᓐᓂᒃ. ᓈᒻᒪᒃᓯᒻᒥᑉᐸ ᑖᓐᓇ ᐊᐱᖁᒋᖃᑦᑕᕐᓂᐊᖅᑕᕋ ᒥᓂᔅᑕᕆᔭᐅᔪᒧᑦ. ᐊᑏ 

ᖁᔭᓐᓇᒦᕐᓚᕗᑦ ᑕᐃᒃᑯᐊ ᓄᓇᕗᒥ ᓯᕗᒃᑲᖅᑕᖅᑎᓪᓚᕆᐊᓘᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᑐᒡᓕᐅᓂᐊᖅᖢᓂ ᒪᓕᒐᖅᑎ 

ᐃᖃᓗᐃᑦ−ᓂᐊᖁᓐᖕᒎᑦ. ᒪᓕᒐᓕᐅᖅᑎ ᕿᔪᒃᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 724 - 5(2): ᐱᔨᑦᑎᕈᑎᑦ ᐃᓗᒃᑭᑐᐃᓇᖅ ᐅᖃᓲᓄᑦ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓪᓗᒥ ᓂᑯᕕᐅᑎᖃᖅᑐᖓ ᓄᓇᓕᓐᓂ 

ᐃᓱᒫᓘᑎᒋᔭᐅᓯᒪᔪᓂᒃ. ᓄᓇᑦᑎᓐᓂ ᑕᐃᒪ ᐱᓇᓱᐊᖃᑦᑕᕋᑦᑕ ᑭᒡᒐᑐᖅᑕᑎᓐᓂᒃ ᐃᓱᒫᓘᑎᖃᕐᒪᖔᑕ 

ᑲᑎᒪᔭᖅᑐᓛᓕᕋᐃᒐᑦᑕ ᓄᓇᓕᖁᑎᒋᔭᑦᑎᓐᓂᒃ ᐃᓚᖏᓐᓂᒃ ᐅᖃᐅᔾᔭᐅᕙᒃᑲᑦᑕ ᐃᓱᒫᓘᑎᒋᔭᐅᔪᓂᒃ. 

 

ᒪᓐᓇ, ᐅᖃᖅᑎᑦᑎᔩ, ᐃᓱᒫᓘᑎᒋᔭᐅᓪᓚᕆᒻᒪᑦ ᐃᓚᖏᓐᓄᑦ ᓄᓇᓕᓐᓄᑦ. ᐱᓗᐊᖅᑐᒥᒃ ᐅᖃᐅᓯᓖᑦ ᐊᑕᐅᓯᕐᒥᒃ 

ᐃᓄᒃᑎᑐᑐᐃᓐᓇᖅ ᐅᖃᐅᓯᖃᖅᑐᑦ ᐃᓱᒫᓘᑎᖃᖃᑦᑕᖅᓯᒪᒻᒪᑕ ᓄᓇᓕᖁᑎᒋᔭᓂᒃ ᑕᕝᕙᓂ ᑭᒡᒐᑐᖅᑕᖏᓐᓂᒃ 

ᐊᑕᐅᓯᐅᓐᖏᑦᑐᒧᑦ ᐅᖃᕐᕕᐅᖃᑦᑕᖅᓯᒪᒐᒪ ᐃᓱᒫᓘᑎᖃᖅᑐᓂᑦ ᑕᒪᒃᑯᓂ ᐃᓄᒃᑎᑐᑦ ᐅᖃᐅᓯᖅ 

ᓯᕗᓪᓕᐅᑕᐅᓐᖏᓗᐊᕐᓂᖓᓂᒃ ᓄᓇᕘᒥ. 

 

ᐃᓕᓴᕆᔭᐅᓯᒪᓂᖃᕋᓗᐊᖅᑐᓂ ᐅᖃᐅᓯᕗᑦ ᑖᒃᑯᐊ ᐅᖃᐅᓰᑦ ᐱᖓᓱᑦ ᐃᓕᓴᕆᔭᐅᓯᒪᓇᕋᖅᑕᐅᒻᒪᑕ ᓄᓇᕘᒥ. 

ᑖᓐᓇ ᐃᓄᒃᑎᑐᑦ ᐅᖃᐅᓯᖅ ᑎᑎᕋᐅᓯᕐᓗ ᐃᓕᓴᕆᔭᐅᓯᒪᒐᓗᐊᖅᑐᓂ, ᑭᓯᐊᓂ ᓴᖅᑭᔮᓐᖏᓗᐊᕐᓂᖓᓂᒃ 

ᐅᖃᐅᓯᐅᓯᒪᓪᓚᕆᖃᑦᑕᕐᖓᑦ ᓄᓇᓕᑦᑎᓐᓂ ᐃᓗᐊᓂ ᑭᒡᒐᑐᖅᑕᑎᓐᓂ. ᐱᓗᐊᖅᑐᒥᒃ ᑕᒪᒃᑯᐊ ᐱᓕᕆᕕᐅᔪᑦ 

ᑕᒪᒃᑯᐊᖃᐃ ᓄᓇᓕᐅᑉ ᐃᓗᐊᓂ ᑮᓇᐅᔭᒃᑯᕕᒃᑯᕖᑦ ᒪᒃᑯᐊ ᑮᓇᐅᔭᓂᒃ ᐲᖅᓯᕖᑦ ᐃᓄᑦᑎᑐᑦ ᐅᖃᐅᓯᖏᓐᓂᒃ 

ᑎᑎᕋᖅᓯᒪᔪᖅᑕᖃᓐᖏᑦᑎᐊᖃᑦᑕᕐᖓᑕ. 

 

ᖃᓪᓗᓈᑎᑐᐃᓐᓇᖅ ᐅᐃᕕᑎᑐᓪᓗ ᐅᖃᐅᓯᕐᓂᑦ ᑎᑎᕋᖅᓯᒪᔪᓂᑦ ᓴᖅᑭᑦᑐᖃᓲᖑᒻᒪᑦ ᑕᒪᒃᑯᐊ ᑮᓇᐅᔭᓂᒃ 

ᐊᒧᓯᕕᐅᕙᑦᑐᑦ ᓄᓇᓕᐅᑉ ᐃᓗᐊᓂ ᑯᐊᐸᒃᑯᓐᓂᓘᓐᓃᑦ ᓂᐅᕕᖅᑎᑯᓐᓂᓪᓘᓐᓃᑦ ᖃᓪᓗᓈᑎᑐᑦ 

ᐅᖃᓕᒫᕈᓐᓇᖏᑦᑐᓄᑦ ᐊᔪᖅᑕᐅᖃᑦᑕᕐᖓᑕ. ᑭᓯᐊᓂ ᐃᑲᔪᖅᑎᖃᖅᑐᑎᑦ ᐃᕐᖑᑕᒥᓂᓪᓘᓐᓃᑦ ᕿᑐᕐᖓᒥᓂᓪᓘᓐᓃᑦ 

ᐃᓚᖏᑦ ᐲᖅᓯᓲᖑᒻᒪᑕ ᑮᓇᐅᔭᓂᒃ. ᑕᒪᓐᓇ ᐃᓚᖓᒍᑦ ᐅᖃᐅᓯᐅᖃᑦᑕᖅᓯᒪᒻᒪᑦ ᐅᕙᓐᓄᑦ ᐃᓱᒫᓘᒋᔭᐅᓪᓗᓂ. 

ᑖᓐᓇ ᐃᓄᒃ ᐃᓐᓇᐅᔪᖅ ᐲᖅᓯᔪᒪᒍᓂ ᑮᓇᐅᔭᓂᒃ ᑮᓇᐅᔭᒃᑯᕕᒻᒥ ᐃᑲᔪᖅᑎᔅᓴᖃᓐᖏᒃᑯᓂ ᕿᑐᕐᖓᒥᓂ 

ᐃᕐᖑᑕᒥᓂᓪᓘᓐᓃᑦ ᒫᓐᖓᑐᐃᓐᓇᖅ ᐃᑲᔪᖅᑕᐅᓗᓂ ᑭᓯᐊᓂᐅᔭᕆᐊᖃᕐᒪᑦ ᐅᖃᓕᒫᕈᓐᓇᖏᓐᓇᒥᒃ. ᑕᒪᓐᓇ 

ᐃᓗᐊᓐᖏᓪᓚᕆᖃᑦᑕᕐᖓᑦ ᐃᓄᓐᓄᑦ ᐃᓚᖏᓐᓄᑦ. 

 

ᐅᖃᖅᑎᑦᑎᔩ, ᑖᓐᓇ ᐊᐱᖅᓱᕐᓇᖅ ᓈᒻᒪᓯᑉᐸᑦ ᐅᖃᐅᓯᓕᕆᔨᒃᑯᑦ ᒥᓂᔅᑑᔪᒧᑦ ᐊᐱᖅᓲᑎᒋᓂᐊᕋᒃᑯ ᐃᓄᒃᑎᑐᑦ 

ᓯᕗᓪᓕᐅᑎᑕᐅᓐᖏᓗᐊᕐᓂᖓ ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ−ᑎᑭᕌᕐᔪᐊᒧᓪᓗ. ᒪᓕᒐᓕᐅᖅᑎ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐅᖃᐅᓯᔅᓴᖃᓐᖏᑦᑐᖓ, ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑎᑎᕋᐅᑎᒃᑲᐅᑯᐊ ᐃᒻᒥᓂᒃ ᐊᐅᓚᖃᑦᑕᖅᑰᓕᕐᒪᑕ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᐊᕐᕕᐊᑦ ᐅᐊᖕᓇᖓᓄᑦ−ᑎᑭᕌᕐᔪᒧᓪᓗ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 725 - 5(2): ᑕᑯᒃᓴᐅᖏᑦᑐᓂᑦ ᐊᖏᕐᕋᖃᓐᖏᑦᑐᓂᑦ ᓈᓴᐃᓂᖅ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᓯᕗᓪᓕᖅᐹᒥᒃ ᑭᒡᒐᖅᑐᖅᑖᒃᑲ ᐊᕐᕕᐊᕐᒥᐅᑦ ᐊᒃᕼᐅᕈᖅᑎᔪᒐᑉᕼᐃ ᐄᑯᓗᒃ, ᓇᒡᓕᒋᕙᔅᓯ.  

 

ᐅᖃᖅᑎᑦᓯᔩ, (ᑐᓵᔨᑎᒍᑦ) ᐅᖃᖅᑏ, ᓇᖏᖅᓯᔪᖓᓗ ᐅᖃᐅᓯᕆᓗᒍᓗ ᓴᖅᑭᑕᐅᕋᑖᓚᐅᖅᑐᖅ ᓄᓇᕗᒻᒥ 

ᑕᑯᔅᓴᐅᖏᑦᑐᒥᒃ  

ᐊᖏᕐᕋᓖᑦ ᐃᓄᓕᕆᔨᒃᑯᑦ ᐱᓕᕆᓂᖏᓐᓄᑦ ᖁᔭᒋᒐᒃᑲ, ᓄᓇᕗᒻᒥᓗ ᐃᓪᓗᓕᕆᔨᕐᔪᐊᒃᑯᑦ ᐊᒻᒪᓗ ᓄᓇᓕᕌᓚ 

ᐊᕐᕕᐊᑦ ᖃᐅᔨᓴᕐᓂᕐᒥᒃ ᐃᓚᓕᐅᔾᔭᐅᓚᐅᕐᒪᑦ.  

 

ᐅᖃᖅᑏ, ᐅᖃᓕᒫᖅᑐᒍ ᐅᓂᒃᑳᓕᐊᖓᑦ ᐃᓅᓯᒥᒃ ᐊᑲᐅᔪᒦᑦᑑᒻᒪ ᐊᖏᕐᕋᖃᙱᑦᑑᓚᐅᖅᓯᒪᓇᖓᓗ 

ᓂᕆᔭᒃᓴᖃᕈᓐᓃᓚᐅᖅᓯᒪᓂᖅ ᐊᒻᒪᓗ ᐋᓐᓂᖅᓯᕆᕙᑦᑐᓃᓚᐅᖅᓯᒪᓇᖓᓗ. ᑕᐃᒪ ᐱᕕᔾᔪᐊᖑᒻᒪᑕ ᖃᐅᔨᓴᕐᓂᐅᔪᑦ 

ᑕᐃᒪᐃᑦᑐᑦ ᐅᓂᒃᑳᕈᑕᐅᔪᓐᓇᕐᒪᑕ ᑐᑭᓯᔭᕆᐊᖃᕋᑦᑕᓗ ᓲᕐᓗ ᐅᕙᓐᓄᑦ. ᐊᒃᓱᕈᕐᓇᑐᒃᑰᕐᓂᕆᖃᑦᑕᕐᓂᖏᑦ 

ᐊᖏᕐᕋᖃᙱᑦᑐᓄᑦ ᐊᑐᖅᑕᐅᖃᑦᑕᖅᑐᑦ.  

 

ᐅᖃᖅᑏ, ᐅᓇ ᐅᓂᒃᑳᖅ ᐱᒻᒪᕆᐅᒻᒪᑦ ᑕᑯᕋᕐᓂᖏᑦᑐᒻᒪᕆᒻᒥᒃ ᓴᖅᑭᔮᖅᑎᑦᑎᒻᒪᑦ ᒪᑯᓇᖓ ᓴᑯᖃᑦᑕᐅᑎᓲᓂᒃ 

ᐃᓄᒋᐊᓗᐊᖅᑐᓂᒃ ᐊᔪᖅᓴᓂᕐᒥᒃ ᐊᔪᓕᐅᑎᖃᕐᓂᕐᒥᒃ ᐋᓐᓂᖅᓯᕆᓂᕐᒥᒃ ᐊᒻᒪᓗ ᐊᐃᑦᑖᖑᒐᓗᐊᖅ ᖃᐅᔨᒪᒐᑦᑕ 

ᐃᓚᒌᓕᒫᓂᒃ ᓱᕈᓰᑦ ᐱᓪᓗᒋᑦ ᐊᒃᑐᖅᓯᓯᒪᒻᒪᑦ.  

 

ᓴᖅᑭᔮᖅᑎᑎᒻᒪᑦ ᓯᕗᓂᔅᓴᖃᑦᑎᐊᓂᕐᒥᑦᑐᒧᑦ ᐅᖃᓕᒫᕈᒪᖅᑲᐅᒐᒪ ᐊᑕᐅᓯᕐᒥᒃ ᐅᓂᒃᑳ, ᑖᒃᑯᐊ ᐃᒡᓗᑖᕋᓱᑦᑐᑦ 

ᒪᒃᐱᒐᖅ 29-ᒦᑦᑐᖅ ᐅᓂᒃᑳᕐᒥ, ᖃᔅᓯᑲᓪᓚᐅᓚᐅᕐᒪᑕ ᐊᑎᖃᕈᒪᙱᑎᐊᒻᒪᕆᑦᑐᑎᒃ ᐃᓪᓗᑖᕋᓱᑦᑐᑦ, ᓱᓕᔪᕆᔭᐅᙱ 

ᑭᒃᑯᑦ ᓂᕈᐊᖅᑕᐅᖃᑦᑕᕐᓂᖏᑦ ᓈᒻᒪᖏᒻᒪᑕ ᐃᓚᖏᓪᓗ ᑕᐃᒫᒃ ᖁᓪᓕᖅᐹᖑᓕᕈᓐᓇᓚᐅᖅᓯᒪᔾᔮᖏᓐᓇᒥ 

ᓂᕈᐊᖅᑕᐅᖃᑦᑕᕐᓂᖏᑦ ᓯᕗᓪᓕᐅᔾᔭᐅᓯᒪᔪᑦ ᐊᒻᒪᓗ ᐊᑯᓂᐅᑎᒋᔪᖅ ᐅᑕᖅᑭᖃᑦᑕᕐᓂᖅ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᒫᓐᓇ ᐊᐱᕆᕗᖓ ᐅᖃᐅᓯᒃᓴᒃᑲ ᐱᐊᓂᒍᐊᖅᑐᒋᑦ ᐊᖏᖅᑕᐅᔫᓪᓗᐊᕐᓂᕈᒪ. 

ᐅᖃᖅᑎᑦᑎᔩ, ᒪ’ᓇ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑐᒃᓯᕋᕐᒪᑦ ᑲᔪᓯᒃᑲᓐᓂᕈᒪᓪᓗᓂ ᑖᒃᑯᐊ ᐅᖃᐅᓯᒃᓴᖏᑦ ᐱᐊᓂᒍᒪᓪᓗᓂᒋᑦ. 

ᐋᒃᑳᖅᑐᖃᖅᐹ? ᑐᓴᙱᓐᓇᒪ ᑲᔪᓯᔪᓐᓇᖅᐳᑎᑦ, ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᒪ’ᓇ ᑲᑎᒪᔨᐅᖃᑎᒃᑲ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᓐᓇ ᐅᖃᐅᓯᕆᑐᐃᓐᓇᕈᒪᙱᑖᒃᑲ ᑖᒃᑯᐊ ᑐᓴᕐᓂᖏᓐᓂᖏᑦ ᐅᓂᒃᑳᒥᒃ. ᑭᓯᐊᓂ 

ᓇᓗᓇᐃᖅᓯᔪᒪᔪᖓ, ᐃᒪᓐᓇ ᓯᕗᓂᔅᓴᓕᐅᑦᑎᐊᕆᐊᖃᕋᑦᑕ ᐃᓱᒪᖏᑎᒍᑦ ᓂᕈᐊᖅᑎᑦᑎᓪᓗᓂ 

ᐊᖏᕐᕋᖃᙱᑦᑑᓂᒃᑰᖅᑐᓄᑦ. ᐅᓂᒃᑳᖅ ᐅᖃᐅᓯᖃᕐᒪᑦ ᐃᒪᐃᑦᑐᓂᒃ ᓯᓂᒋᐊᖅᑐᕐᕕᒃ ᐅᖃᐅᓯᖃᕆᓪᓗᑎᒃ ᐊᒻᒪᓗ 

ᐃᓪᓗᑖᕋᓱᑉᐸᓪᓕᐊᔪᓄᑦ ᐊᖏᕐᕋᕐᓂᒃ ᐊᒻᒪᓗ ᕿᒫᕕᐅᑲᐃᓐᓇᕈᓐᓇᖅᑐᓄᑦ ᐃᑲᔪᕈᑕᐅᓂᖏᓐᓄᑦ ᐊᔾᔨᒌᙱᑦᑐᓂᒃ.  

 

ᐅᖃᖅᑏ, ᓈᒻᒪᓯᒃᐸᑦ ᐊᐱᖅᑯᑎᖃᕐᕕᒋᓂᐊᕋᒃᑯ ᐃᓄᓕᕆᔨᒃᑯᑦ ᒥᓂᔅᑕᖓᓄᑦ ᐊᐱᖅᑯᑎᔅᓴᖃᕐᓂᐊᕋᒪ. 

ᑐᓴᑦᑎᐊᕈᒪᒐᓗᐊᖅᑐᖓ ᑖᔅᓱᒪᖓᑦ ᐃᓱᒪᓇᕋᓗᐊᕐᒪᑦ ᑐᓴᖅᑎᑎᔾᔪᑕᐅᑦᑕᐅᓂᖓ ᓂᕈᐊᖅᑎᑎᓐᓄᑦ ᐊᒥᓱᓄᑦ. ᑕᐃᒪ 

ᐃᓗᐊᙱᓂᖅᓯᐅᖅᑐᓄᑦ ᑕᒪᒃᑯᐊᓗ ᑕᑯᓐᓈᙱᑕᕗᑦ ᐊᖏᕐᕋᖃᙱᑦᑐᑦ ᖃᐅᒪᓂᖅᓴᐅᖁᓪᓗᒋᑦ ᓯᕗᓂᔅᓴᖅ 

ᐅᓪᓗᒥᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ 

ᐅᖅᓱᖅᑑᒧᑦ. ᒪᓕᒐᓕᐅᖅᑎ ᕿᙳᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 726 - 5(2): ᑰᒑᕐᕈᒻᒥ ᖁᑦᑎᓂᖅᓴᓂ ᐃᓕᓐᓂᐊᓂᕐᒧᑦ ᐃᓱᓕᒃᓯᔪᐃᑦ 

(ᕿᓐᖑᖅ) 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᓪᓗᒃᑰᖅᐸᒃᑲ ᓇᑦᓯᓕᒻᒥᐅᑕᐅᖃᑎᒋᔭᒃᑲ ᒪᓕᒐᓕᐅᖅᑎᐅᖃᑎᒋᔭᒃᑲᓪᓗ 

ᓄᓇᕗᒻᒥᐅᑕᓪᓗ.  

 

ᐅᖃᖅᑎᑦᓯᔩ, ᐅᓪᓗᒥ ᓂᑯᕕᔾᔪᑎᖃᖅᑯᖓ ᖁᕕᐊᓱᒍᑎᖃᕈᒪᓪᓗᖓ ᐅᑭᐅᖑᔪᖅ ᑰᒑᕐᔪᑉ ᐊᕐᕕᓕᔾᔪᐊᖅ 

ᐃᓕᓐᓂᐊᕐᕕᐊᑕ ᐊᓂᒍᖅᑐᖁᑎᖏᓐᓂᒃ. ᐅᖃᖅᑎᑦᑎᔩ, ᑖᒃᑯᐊ ᐊᓂᒍᐃᔪᑦ ᐱᐊᓂᒃᓯᒪᔪᑦ ᔫᓐ−ᖑᑎᓪᓗᒍ 

ᐃᓕᓐᓂᐊᖅᑕᒥᓐᓂᒃ ᑭᓯᐊᓂᓕ ᑖᓐᓇ  

ᐊᓂᒍᐃᔾᔪᑎᒋᔭᖅᑎᑦ ᐱᓪᔪᑎᒋᔮᑦ ᑕᑦᕿᖅ ᑖᒻᓇ ᐊᑐᓕᓵᖅᑎᓪᓗᒍ. ᐅᑭᐅᖑᔪᖅ ᑕᒫᓂ 

ᐊᒃᓱᕈᕐᓇᖅᑐᖃᕋᓗᐊᖅᑎᓪᓗᒍ, ᑖᑉᑯᐊ ᐊᓂᒍᐃᑦᓯᐊᖅᑐᓐᓅ’ᒪᑕ. ᓄᓇᖃᑎᒋᔭᕗᑦ ᖁᕕᐊᓱᖃᑎᒌᒃᑯᑦ 

ᐊᓂᒍᐃᓂᖏᑦᑕ ᐱᔾᔪᑎᒋᓪᓗᓂ’ᔪᒃ.  

 

ᐅᖃᖅᑎᑦᓯᔩ, ᑖᒻᓇ ᐊᒃᓱᕈᕐᓇᖅᑑᒐᓗᐊᖅ ᐋᓐᓂᐊᕐᓇᖅᑐᖃᖅᑎᓪᓗᒍ ᓄᕙᖕᓇᕐᔪᐊᖅᑕᖃᖅᑎᓪᓗᒍ. ᑖᒃᑯᐊ 

ᖁᕕᐊᓲᑎᒋᔪᒪᕙᒃᑲ ᖁᔭᓕᔪᒪᕙᒃᑲ ᐃᓕᓐᓂᐊᖅᑎᑦᑎᔩᑦ, ᐊᖓᔪᖅᑳᑦ, ᐃᓚᒋᔭᐅᔪᓪᓗ ᐃᓕᓐᓂᐊᓪᕕᖕᒥ ᑕᓪᕙᓂ 

ᐃᑲᔪᖅᑐᐃᔪᓂᒃ ᑖᑉᑯᓂᖓ ᐃᓕᓐᓂᐊᖅᑐ’ᓄᐊᕐᓂᒃ. ᑖᑉᑯᐊ ᐃᓕᑕᕆᔪᒪᕙᒃᑲᑦ ᐃᓕᓐᓂᐊᖅᑐᓐᓄᐃᑦ 

ᐊᒃᓱᕈᖅᑐᕕᓃᑦ. ᐅᕝᕙ ᐅᑯᐊ ᐊᓂᒍᐃᔪᑦ: 

 

 ᕋᐃᔭᓐ ᕿᐅᓈᖅ; 

 ᕚᓇᕕ ᐊᓚᑲᓐᓄᐊᖅ; 

 ᓯᓯᓕᐊ ᐊᖅᑲᕐᓂᓴᓕᒃ; 

 ᓂᐅᓪᓴᓐ ᓂᕐᓗᖓᔪᖅ. 

 

ᐅᖃᖅᑎᑦᓯᔩ, ᒪᓕᒐᓕᐅᖅᑎᐅᖃᑎᒃᑲ ᖁᔭᓕᖃᑎᒋᔪᒪᕙᒃᑲ ᑖᒃᑯᐊ ᐊᓂᒍᐃᔪᓐᓄᐃᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐅᖅᓱᖅᑑᕐᒧᑦ. ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᑐᓄᓂᕐᒧᑦ. ᒪᓕᒐᓕᐅᖅᑎ ᐋᖁᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 727 - 5(2): ᐊᖏᕐᕋᖃᓐᖏᑦᑐᓕᕆᓂᖅ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᐅᖅᓱᖅᑑᕐᒥᐅᓄᑦ. ᐃᓚᒃᑲᓗ ᑕᑯᓐᓈᖅᑐᑦ.  

 

ᐅᖃᖅᑏ, ᑖᓐᓇ ᐅᓂᒃᑳᓕᐊᖑᔪᒻᒪᑦ, ᐅᓪᓗᒥ ᓇᖏᖅᓯᕗᖓ ᑖᒃᑯᐊ ᐅᖃᐅᓯᕆᔪᒪᓪᓗᒋᑦ ᖃᐅᔨᔭᐅᓚᐅᖅᑐᑦ 

ᒐᕙᒪᒃᑯᑦ ᓴᖅᑭᔮᕋᑖᓚᐅᖅᑐᑦ ᓄᓇᕗᑦ ᑕᑯᒃᓴᐅᙱᑦᑐᒃᑯᑦ ᐊᖏᕐᕋᖃᙱᑦᑐᑦ. ᐅᖃᖅᑏ, ᖃᐅᔨᒪᒐᕕᑦ 

ᖃᔅᓯᐊᖅᑎᑲᓪᓚᒃᑐᒍ ᒪᓕᒐᓕᐅᕐᕕᖕᒥ ᓴᖅᑭᖃᑦᑕᖅᓯᒪᒐᒃᑯ ᐊᒻᒪᓗ ᐅᓇ ᐅᓂᒃᑳᖅ ᐃᓱᒫᓘᑎᒋᔭᓐᓂ ᐅᓄᖅᑐᓂᑦ 

ᐅᖃᐅᓯᖃᕐᒪᑦ.  

 

ᐅᖃᖅᑏ, ᑖᓐᓇ ᐊᖏᕐᕋᖃᙱᑦᑐᓄᑦ ᖃᐅᔨᓴᕐᓂᖅᑕᖃᓚᐅᕐᒪᑦ ᐅᖅᓱᖅᑑᒥ ᒪᐃ ᐊᒻᒪᓗ ᔫᓂ 2018 ᐊᒻᒪᓗ 

ᓄᓇᓕᖕᓂ ᐊᓯᖏᓐᓂᒃ ᖃᔅᓯᑲᓪᓚᖕᓂᒃ ᐊᕐᕌᒎᑉ ᐱᒋᐊᕐᓂᖓᓂᒃ. 

 

ᐅᖃᖅᑏ, ᑕᐃᒪ ᐊᕝᕙᕆᓗᐊᕌᕐᔪᒃᑕᖏᑦ ᑕᒫᓂ ᐊᕐᕌᒍᖃᓚᐅᕐᒥᔪᑦ 25 ᐊᒻᒪ 54 ᐊᑯᓂᓐᓂᖓᓂ. ᑖᓐᓇ 

ᐃᓐᓇᐅᓛᖅ ᑭᐅᔪᖅ ᐅᖅᓱᖅᑑᕐᒥᐅᑕᐅᓚᐅᕐᒪᑦ 86-ᓂᒃ ᐅᑭᐅᓕᒃ. ᐅᖃᖅᑏ, 60%-ᒋᓗᐊᖅᑕᖏᑦ ᖃᐅᔨᓴᖅᑕᐅᔪᑦ 

ᐊᖏᕐᕋᖃᙱᒃᓯᒪᔪᑦ ᑕᖅᑭᓂᒃ 6-ᖑᓪᓗᐊᖅᑐᓂᒃ ᐊᓯᖏᓪᓗ ᐊᖏᕐᕋᖃᙱᓯᒪᔪᑦ ᐅᑭᐅᑦ ᖁᓖᑦ ᐅᖓᑖᓄᑦ. 

 

ᐅᖃᖅᑏ, ᐅᓂᒃᑳᖅ ᐅᖃᖅᓯᒪᖕᒪᑦ 100-ᒡᒎᖅ ᐅᖓᑖᓃᑦᑐᑦ ᐅᖅᓱᖅᑑᕐᒥᐅᑦ ᑕᑯᒃᓴᐅᙱᑦᑐᒥᒃ ᐊᖏᕐᕋᖃᙱᑦᑐᑦ 

ᐊᒥᓲᓂᖅᓴᐃᑦ ᓇᓕᐊᖕᓄᕋᖅᐸᒃᖢᑎᒃ ᐃᒡᓗᓄᑦ ᐊᔾᔨᒌᙱᑦᑐᓄᑦ ᓯᓂᒡᕕᒃᓴᖅᓯᐅᖅᖢᑎᒃ. 

 

ᐱᖓᔪᐊᑦ ᐱᖓᓲᓕᖅᑲᖓᓗᐊᖅᑕᖏᑦ ᐅᖅᓱᖅᑑᒥ ᓯᓂᒃᑕᕐᕕᐅᖃᑦᑕᓚᐅᖅᑐᑦ 7−ᖑᓗᐊᖅᑐᓄᑦ ᐃᓄᖕᓄᑦ. ᑖᓐᓇ 

ᐳᖅᑐᓛᒥᒃ ᐳᖅᑐᓛᖑᓂᕐᒥᒃ ᐸᖕᒥᐅᕐᓂᖅᐹᖑᔪᑦ ᑕᕝᕙᓂ ᖃᐅᔨᓴᖅᑕᐅᖃᓯᐅᔾᔭᐅᓚᐅᖅᐳᑦ. 

 

ᐸᖕᒥᐅᕐᓂᕐᒧᑦ 100-ᖑᓗᐊᖅᑐᑦ ᐅᖅᓱᖅᑑᕐᒥ ᓯᓂᖃᑦᑕᕆᐊᖃᕐᒪᑕ ᐃᒪᓐᓇ ᓯᓂᕝᕕᓕᐊᖑᓯᒪᙱᑦᑐᓂᒃ. ᐃᓚᖏᓪᓗ 

ᓯᓚᑖᓂ ᐃᒡᓘᑉ ᐊᒻᒪᓗ ᓂᕿᒃᓴᖃᙱᓗᐊᕐᓂᕐᒧᑦ ᑲᑎᖃᓯᐅᑎᓪᓗᒋᑦ ᐅᖅᓱᖅᑑᖅ ᐳᖅᑐᓛᓂᒃ ᐊᒥᓲᓛᓂᒃ 

ᐃᓄᒃᑕᖃᓚᐅᖅᐳᖅ ᑕᐃᒪᐃᑦᑐᓂᒃ ᐃᓅᓯᖃᖅᑐᓂᒃ. 

 

ᐅᖃᖅᑏ, ᐊᖏᖅᑕᐅᔪᒪᕗᖓ ᐱᔭᕇᕈᒪᓪᓗᒋᑦ ᐅᖃᐅᓯᒃᓴᒃᑲ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑐᒃᓯᕋᕐᒪᑦ ᑲᔪᓯᒃᑲᓐᓂᕈᒪᓪᓗᓂ ᑖᓐᓇ ᐅᖃᐅᓯᒃᓴᖓ ᐱᐊᓂᒍᒪᓪᓗᓂᐅᒃ. 

ᐋᒃᑳᖅᑐᖃᖅᐹ? ᑐᓴᙱᓐᓇᒪ ᑲᔪᓯᑐᐃᓐᓇᕆᑦ. ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒃᑲ. ᐅᖃᖅᑏ, ᑖᓐᓇ ᐅᓂᒃᑳᖅ 

ᐅᖃᐅᓯᕐᒪᑦ ᐱᑕᖃᕆᐊᖃᕐᓂᖏ`ᓐᓂᒃ ᐅᐸᒃᑕᐅᔪᓐᓇᖅᑐᓄᑦ ᕿᓚᒥᐅᔫᒐᓗᐊᒥᒃ. ᑕᒪᒃᑯᐊ ᐊᒃᓱᕈᕐᓇᕐᓂᖏᑦ 

ᕿᒪᑲᐃᓐᓇᕐᓗᒋᑦ ᐸᖕᒥᐅᓂᕐᒧᑦ ᐊᖏᕐᕋᖃᙱᓐᓂᕐᒥᓪᓗ. 

 

ᐅᐸᒐᒃᓴᐅᑲᐃᓐᓇᖅᑐᑦ ᐅᓪᓗᒃᑯᑦ ᐱᖃᓯᐅᔾᔨᖕᒪᑦ ᐅᓪᓗᒃᑯᑦ ᐅᓐᓄᒃᑯᑦ ᐅᕝᕙᓘᓐᓃᑦ ᐅᓐᓄᐊᒃᑯᑦ 

ᐅᐸᒃᑕᐅᔪᓐᓇᖅᑐᓂᒃ ᐊᐅᓪᓚᐅᔾᔨᓂᕐᒧᑦ, ᒪᒥᓴᕐᓗᑎᒃ. ᑖᒃᑯᐊ ᓂᐱᖃᙱᑦᑐᒥ ᑕᖃᐃᖅᓯᕐᓂᖅ ᐅᕝᕙᓘᓐᓃᑦ 

ᐅᓪᓗᑕᒫᓪᓘᓐᓃᑦ ᓲᕐᓗ ᓂᕿᓕᐅᕈᓐᓇᕐᓂᕐᒧᑦ, ᐊᓐᓄᕌᓂᒃ ᐅᐊᓴᕐᓂᕐᒧᑦ, ᐅᖄᓚᐅᒻᒥᒃ ᐃᑭᐊᖅᑭᕕᖕᒥᓪᓘᓐᓃᑦ 

ᐳᓛᖃᑎᒌᖕᓂᕐᓘᓐᓂᑦ.  

 

ᐅᖃᖅᑏ, ᐅᖅᓱᖅᑑᖅ ᑕᐃᒪᐃᑦᑐᓂᒃ ᐅᐸᒐᒃᓴᖅᑕᖃᙱᑦᑎᐊᒻᒪᕆᖕᒪᑦ. ᐅᖃᖅᑏ, ᐅᓂᒃᑳᖅ ᐃᓱᓕᔾᔪᑎᖃᕐᒪᑦ ᐃᒫᒃ 

ᐅᖃᐅᓯᕐᒥᒃ. ᒐᕙᒪᒃᑯᑦ ᑕᕝᕙ ᐅᖃᓯᐅᖏᑦ. ᐱᔾᔪᐊᕐᓗᒍ ᐱᓕᕆᖃᑎᒌᓚᐅᖅᑕ ᓴᙱᔪᒥᒃ ᑐᑭᒧᐊᒃᑎᓯᒪᑦᑎᐊᖅᑐᒥᒃ 

ᐃᒡᓗᖃᕐᓂᐅᑉ ᑲᔪᓯᓂᖓᓂᒃ ᐊᒻᒪ ᑲᔪᓯᓂᖓᓂᒃ ᐃᑲᔪᖅᓱᐃᓂᕐᒧᑦ ᑖᒃᑯᐊᓗ ᓄᓇᕗᒻᒥᐅᑦ 

ᐊᑐᐃᓐᓇᖃᖃᑦᑕᖁᓪᓗᒋᑦ ᐊᑭᑐᓗᐊᙱᑦᑐᓂᒃ ᐊᒻᒪᓗ ᓈᒻᒪᒃᑐᓂᒃ ᐃᒡᓗᖃᕈᓐᓇᕐᓂᐅᔭᕆᐊᒃᓴᓂᒃ 

ᐱᕈᕐᕕᒋᔪᓐᓇᖅᑕᖏᓐᓂᒃ. 

 

ᐅᖃᖅᑏ, ᓈᒻᒪᒃᓯᒃᐸᑦ, ᐅᖃᖅᑏ, ᒥᓂᔅᑕ ᐊᐱᖅᓱᕐᓂᐊᕋᒃᑯ ᖃᓄᐃᓕᐅᕐᓂᕆᓯᒪᔭᖏᓐᓂᒃ ᒐᕙᒪᒃᑯᓐᓂᒃ ᑖᓐᓇ 

ᑲᔪᓰᓐᓇᖁᓪᓗᒍ ᐃᑲᔪᖅᑐᐃᓂᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, ᒥᔅᑕ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 728 - 5(2): ᑭᓱ ᐃᖅᑲᐅᒪᕙᕋ, ᑭᓱ ᖃᐅᔨᒪᕙᕋ: ᐅᖃᓕᒫᒐᓕᐊᖅ ᓕᐅᕈ 

ᐊᐅᓪᓚᓗᒻᒧᑦ (ᐊᕿᐊᕈᖅ) 

 



ᓇᒡᒐᔾᔭᐅ, ᐅᑐᐱᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓇ ᐃᓕᓴᕆᒍᒪᒐᒃᑯ ᐅᓪᓗᒥ ᑕᒫᓂ 

ᕿᒥᕐᕈᐊᒐᕐᒥᒃ ᓴᖅᑮᕋᑖᑦᑎᐊᓚᐅᕐᒪᑦ, ᖃᓪᓗᓈᑎᑑᖅᓯᒪᔪᒥᒃ (ᑐᓵᔨᑎᒎᓕᖅᑐᖅ) ᑭᓱᑦ ᖃᐅᔨᓯᒪᔭᒃᑲ ᖃᐅᔨᒪᔭᒃᑲ. 

(ᑐᓵᔨᑎᒎᕈᓐᓃᖅᑐᖅ) ᓕᐅᕆ ᐊᐅᓪᓚᓗᒃ ᑎᑎᕋᐅᔭᖅᓯᒪᓕᕐᒪᑦ ᕿᒥᕐᕈᐊᒐᕐᒥᒃ ᐊᒻᒪᓗ ᐊᑐᐃᓐᓇᐅᓕᖅᓱᓂ. ᑖᒃᑯᐊ 

ᓅᑕᐅᓚᐅᕐᓂᕐᒥᓂᒃ ᑕᐅᓇᙵᑦ ᑯᐸᐃᒥᐅᑉ ᐅᐊᖕᓇᖓᓂᒃ ᑕᑉᐱᑯᖓ ᖁᑦᑎᒃᑐᒧᑦ. 

 

ᐊᕐᕌᒍᖃᖅᓱᓂ ᒪᕐᕉᖕᓂᒃ ᑕᑉᐱᑯᖓ ᓅᑕᐅᓚᐅᖅᓯᒪᓂᖓᓂᒃ ᖃᓄᖅ ᐋᓐᓂᕐᓇᓚᐅᕐᒪᒃᑭᐊᖅ ᐊᒻᒪᓗ 

ᖁᕕᐊᓇᕐᓂᖏᓐᓂᒃ ᑕᕝᕙᓂ ᑎᑎᕋᐅᔭᖅᓯᒪᖕᒪᑦ. ᖁᕕᐊᓱᑦᑎᐊᖅᐳᖓ ᑖᓐᓇ ᑎᑎᕋᖅᓯᒪᔪᐊᓐᓅᓕᕐᒪᑦ ᐊᒻᒪᓗ 

ᐊᑐᐃᓐᓇᐅᓕᖅᓱᓂ ᓂᐅᕕᐊᒃᓴᐅᓕᖅᓱᓂ ᐃᑉᐸᔅᓴᖅ ᑕᐃᑲᙵᑦ ᓴᓪᓗᕕᓂᕐᒥᒃ ᑕᒫᓂ ᓂᐅᕕᕆᐊᖅᓱᖓ 

ᑕᑯᓚᐅᕋᒃᑯ ᓂᐅᕕᕈᓐᓇᖅᓯᓚᐅᕋᒃᑯ, ᐅᖃᓕᒫᕐᓂᐊᓕᕋᒃᑯ ᐊᓕᐊᓇᐃᑦ ᐊᒻᒪᓗ ᐊᑯᓂᒋᒻᒪᕆᑦᓱᒍ. 

 

ᑖᓐᓇ ᓕᐅᕆ ᐊᐅᓪᓚᓗᒃ ᐃᓕᓴᕆᔭᐅᓯᒪᓕᖅᑐᖅ ᑲᓇᑕᒥ ᐱᖃᖅᓱᓂ ᑕᐃᒪᐃᓐᓇᐃᑦᑎᓪᓗᒍ ᑖᓐᓇ 

ᓴᖅᑭᔮᖅᑎᑦᑎᑦᑎᐊᕐᒪᑦ ᖃᓄᖅ ᓅᑕᐅᓂᕐᒧᑦ ᐃᑉᐱᓐᓇᕐᒪᒃᑭᐊᖅ ᐊᒻᒪᓗ ᖃᓄᖅ ᐋᓐᓂᐊᕐᓂᖃᕐᒪᒃᑭᐊᖅ ᐃᓅᓯᕐᒧᑦ, 

ᐊᒻᒪᓗ ᖃᓄᖅ ᐱᓕᕆᑦᑎᐊᕋᓱᒋᐊᖃᕐᓂᕐᒧᑦ.  

 

ᑕᐃᒪᓐᓇᐃᑎᓪᓗᒍ, ᑖᓐᓇ ᖁᔭᓐᓇᒦᕈᒪᕙᕋ ᓕᐅᕆ ᐊᐅᓪᓚᓗᒃ ᑎᑎᕋᕈᓐᓇᖅᓯᓚᐅᕐᒪᑦ ᐊᒻᒪᓗ ᓄᓇᕐᔪᐊᓕᒫᕐᒧᑦ 

ᐅᖃᓕᒫᖅᑕᐅᔪᓐᓇᖅᓯᓪᓗᓂ ᖃᓄᖅ ᑖᒃᑯᐊ ᐃᓅᓯᕆᓚᐅᖅᑕᖏᑦ ᓴᖅᑭᔮᑦᑎᐊᕐᓂᐊᓕᕐᒪᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ. ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᖓᓄᑦ. ᒪᓕᒐᓕᐅᖅᑎ ᖃᒪᓂᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 729 - 5(2): ᐃᑲᔫᑎᑦ ᐳᓚᕋᖅᑐᓕᕆᓂᕐᒧᑦ ᓄᕙᓐᓈᓗᑦ 19 ᐱᑎᓪᓗᒐ 

(ᖃᒪᓂᖅ) 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑰᖅᐸᒃᑲ ᓄᓇᖅᑲᑎᒃᑲ ᒥᑦᑎᒪᑕᓕᖕᒥᐅᑦ, ᒪᓕᒐᓕᐅᖅᑎᐅᖃᑎᒃᑲ, 

ᓄᓇᕗᒻᒥᐅᓪᓗ.  

 

ᐅᖃᖅᑏ, ᓂᑯᕕᑦᑐᖓ ᐅᓪᓗᒥ ᓇᓗᓇᐃᖅᓯᔪᒪᓪᓗᖓ ᐃᓱᒫᓘᑎᒋᔭᓐᓂᒃ ᐊᒃᑐᐃᓂᕆᔭᖓᓂᒃ ᓄᕙᒡᔪᐊᕐᓇᖅ-19 

ᓄᓇᑦᑎᓐᓂ ᐳᓚᕋᑦᑐᓕᕆᓂᖅ ᐱᔾᔪᑎᒋᓪᓗᒍ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᖃᐅᔨᒪᒐᕕᑦ ᑕᐃᒪ ᐃᓄᐃᑦ ᐅᓄᕐᒪᑕ ᑮᓇᐅᔭᓕᐅᖃᑦᑕᖅᑐᑦ ᐊᐅᓪᓚᐅᔾᔨᔨᐅᓪᓗᑎᒃ, 

ᐊᐅᓪᓚᐅᔾᔨᔨᐅᓪᓗᑎᓪᓗ ᐊᖑᓇᓱᒃᑏᓪᓗ ᐊᓯᖏᖕᓄᑦ ᐳᓚᕋᑎᓄᑦ. ᐊᒻᒪᓗ ᐅᓄᕐᒥᖕᒪᑕ ᐃᓄᐃᑦ ᑐᔪᕐᒥᕕᖕᓂ 

ᐃᖅᑲᓇᐃᔭᖅᑐᑦ ᐊᓯᖏᖕᓂᓗ ᓇᖕᒥᓂᖁᑎᓕᖕᓂᒃ ᐱᔨᑦᑎᕋᖅᐸᑦᑐᓄᑦ ᓇᕈᔨᓄᑦ. 

 

(ᑐᓵᔨᑎᒎᕈᓐᓂᖅᑐᖅ) ᐅᖃᖅᑏ, ᖃᐅᔨᒪᒐᕕᑦ ᓄᓇᕘᒥ ᑲᔾᔮᕐᓇᑦᑎᐊᕐᒪᑦ. ᐊᔾᔨᒌᙱᑦᑐᓂᓪᓗ ᓂᕐᔪᑎᖃᐅᖅᖢᓂ 

ᐃᓅᓪᓗᑕᓗ ᐱᖅᑯᓯᕗᑦ ᑕᑯᒃᓴᐅᑦᑎᐊᖅᖢᓂ, ᐊᒻᒪ ᐃᓄᖏᑦ ᑐᙵᓇᑦᑎᐊᖅᖢᑎᒃ. ᐅᐸᒍᒥᓇᑦᑎᐊᖅᖢᓂᓗ 

ᐳᓚᕋᒃᑎᓄᑦ ᑕᒪᓐᓇ ᓄᓇᕗᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᓄᕙᖕᓇᕐᔪᐊᖅ-19 ᐊᒃᑐᖅᓯᕕᔾᔪᐊᖅᓯᒪᔪᒻᒪᕆᐅᖕᒪᑦ ᐳᓚᕋᑎᓕᕆᔪᓂᒃ ᑲᓇᑕᓕᒫᒥ. 

ᓄᓇᕗᒻᒥ ᓇᕈᔪᓐᓇᐃᓪᓕᑦᑎᐊᕐᓂᕐᒧᑦ ᓄᓇᕗᑦ ᐃᓗᐊᓂ ᐱᑕᖃᕆᐊᖃᖅᑐᒻᒪᕆᐅᖕᒪᑦ ᓴᐳᒻᒥᔭᐅᖁᓪᓗᒋᑦ ᑎᒥᖏᑕ 

ᖃᓄᐃᙱᑦᑎᐊᖁᓪᓗᒋᑦ ᐊᒻᒪᓗ ᓄᕙᒡᔪᐊᕐᓇᖅ-19 ᓯᐊᒻᒪᖁᓇᒍ ᓄᓇᓕᑦᑎᓐᓄᑦ. ᑭᓯᐊᓂᓕ ᑖᒃᑯᐊ 

ᓄᖅᑲᖓᑎᑦᑎᓯᒪᖕᒪᑦ ᒪᑐᓯᒪᑦᑎᐊᓕᕐᒪᑦ ᐳᓚᕋᑦᑐᓕᕆᓂᕐᒧᑦ ᑮᓇᐅᔭᓕᐅᕋᓱᙱᑦᑐᒍᑦ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᓯᕗᓂᒃᓴᑦᑎᓐᓂ ᖃᓄᐃᓐᓂᐊᕐᒪᖔᑦ ᐅᖃᕈᓐᓇᙱᒃᑲᓗᐊᖅᑐᒍᑦ ᑭᓯᐊᓂ 

ᓇᓗᓇᖅᑰᔨᙱᑦᑐᖅ ᖃᖓᑕᓲᒃᑯᑦ ᐅᒥᐊᕐᔪᐊᒃᑯᓪᓗ ᐳᓚᕋᑏᑦ ᐃᖏᕐᕋᖃᑦᑕᕐᓂᕆᔭᖏᑦ 

ᑲᔪᓯᓂᐊᑦᑎᐊᔾᔮᖅᑰᙱᒻᒪᑕ ᐊᕐᕌᒍᓄᑦ ᖃᔅᓯᑲᓪᓚᓐᓄᑦ. ᑕᒪᓐᓇᓗ ᐊᒃᑐᐃᓂᖃᒻᒪᕆᖦᖢᓂ ᓄᓇᑦᑎᓐᓂ 

ᐊᐅᓪᓚᐅᔾᔨᖃᑦᑕᖅᑐᓂᒃ, ᐳᓚᕋᑎᓂᒃ, ᓇᓐᓂᐊᕈᔾᔨᖃᑦᑕᖅᑐᓂᓪᓗ. ᑐᔪᕐᒥᕕᐅᔪᓂᓪᓗ ᐊᒻᒪᓗ ᐊᓯᖏᓐᓂᒃ 

ᓇᖕᒥᓂᖁᑎᖃᐅᖅᑐᓂᒃ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᓈᒻᒪᒃᓯᒃᐸᑦ ᐊᐱᖅᑯᑎᒃᓴᖃᕐᓂᐊᕋᒪ ᑕᐃᒪ ᓈᒻᒪᒃᑐᒥᒃ ᒥᓂᔅᑕᒧᑦ ᑕᒪᓐᓇ 

ᐱᒻᒪᕆᐅᔪᒧᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᖔᖓᓄᑦ. ᒪᓕᒐᓕᐅᖅᑎ 

ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 730 - 5(2): ᓯᓚᑐᔪᒥᒃ ᐊᕐᓇᒥᒃ ᐃᓕᕆᔭᐅᔾᔪᑎᑖᕐᓂᖅ ᑭᒻᒥᕈᒻᒥ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ. ᐊᒻᒪᓗ ᕿᑭᖅᑖᓘᑉ ᓂᒋᐊᓂᒥᐅᑦ ᑕᕝᕙᐅᑏᖅᐸᒃᑲ. ᐅᖃᖅᑏ, 

ᐅᓪᓘᔪᒥ ᓇᖏᖅᓯᕗᖓ ᐃᓕᓴᕆᔪᒪᓪᓗᒍ ᑖᒃᑯᐊ ᖁᓪᓕᑦ ᓄᓇᕗᒻᒥ ᐊᕐᓇᓄᑦ ᑲᑎᒪᔩᑦ ᐃᓕᓴᕆᔭᐅᔾᔪᑎᓂᑦ 

ᑐᓂᓯᕙᒻᒪᑕ ᐊᕐᕌᒍᑕᒫᑦ ᐊᕐᓇᒧᑦ ᓯᓚᑐᔪᒧᑦ ᑕᐃᒍᖅᑕᐅᔪᕐᒥᒃ. ᑖᓐᓇᓗ ᐊᕐᕌᒎᔪᒥ ᐊᐅᔭᐅᔪᖅ ᑐᓂᔭᐅᓚᐅᕐᒪᑦ 

ᐃᓕᓴᕆᔭᐅᔾᔪᑎᑦᓯᐊᖅᑖᖅᑐᓂ ᑭᒻᒥᕈᕐᒥᐅᖅ ᖃᐅᔨᒪᔭᐅᑦᓯᐊᖅᑐᖅ ᐃᓐᓇᖁᑎᒋᔭᐅᓪᓗᓂ, ᔨᓂ ᐸᓪᓗᖅ. 

 

>>ᐸᑦᑕᑐᖅᑐᑦ 

 

ᐅᖃᖅᑏ, ᑖᓐᓇ ᔨᓂ ᐸᓪᓗᖅ ᑭᒻᒥᕈᕐᒥ ᐃᓅᓕᖅᓯᒪᓪᓗᓂ ᐊᒻᒪᓗ ᐱᕈᖅᓴᓯᒪᓪᓗᓂ ᐃᑲᔪᕐᓂᖃᓪᓚᕆᑦᓯᒪᕗᖅ 

ᑭᒻᒥᕈᕐᒥᐅᓄᑦ ᐊᒻᒪᓗ ᐊᓯᖏᓐᓄᑦ. ᑭᒻᒥᕈᕐᓄᑦ ᐳᓛᕆᐊᖅᓯᒪᒍᕕᑦ ᖃᐅᔨᒐᔭᖅᑕᐃᑦ ᑖᓐᓇ 

ᑐᙵᓱᑦᑎᑦᓯᕕᒡᔪᐊᓲᖑᖕᒪᑦ ᐊᒻᒪᓗ ᖃᓄᑐᐃᓐᓇᖅ ᐃᓅᖃᓐᓂᖅᑑᕐᓗᓂ, ᐃᔪᖅᓵᒐᓚᖃᑦᑕᖅᓱᓂ ᐊᒻᒪᓗ ᑖᒃᑯᐊ 

ᐃᓄᐃᑦ ᐃᓕᖅᑯᓯᖏᓐᓂᒃ ᓴᖅᑭᔮᖅᑎᑦᓯᖏᓐᓇᓲᖑᖕᒪᑦ ᐅᖃᐅᓯᒃᑰᒐᓗᐊᖅᐸᑦ ᐅᕝᕙᓘᓐᓃᑦ ᐱᓕᒻᒪᑦᓴᓂᒃᑯᑦ.  

 

ᑖᓐᓇ ᔨᓂ ᐃᓕᓴᕆᔭᐅᔾᔪᓯᐊᖅᑖᖅᓯᒪᓂᖓ ᐱᔾᔪᑎᒋᓪᓗᒍ ᖁᔭᒋᑦᓯᐊᖅᐸᒃᑲ ᑖᒃᑯᐊ ᖁᓪᓕᑦ ᐊᕐᓇᓄᑦ 

ᑲᑐᔾᔨᖃᑎᒌᑦ ᑐᓂᓯᓚᐅᕐᒪᑕ ᖁᓪᓕᕐᒥᒃ ᐊᒻᒪᓗ ᐊᑭᓐᓇᕐᒥᐅᑕᕆᓂᐊᖅᑕᖓᓂᒃ. ᑭᓯᐊᓂ ᐅᖃᖅᑏ, ᑖᓐᓇ ᔨᓂ 

ᐊᒥᓱᒻᒪᕆᐊᓗᖕᓂᒃ ᐃᓅᖃᑎᒌᓐᓂᒃᑯᑦ ᐃᑲᔪᕐᓂᖃᖅᓯᒪᒻᒪᐃᓛᒃ ᑭᒻᒥᕈᕐᒥᐅᓄᑦ ᐊᓯᖏᓐᓄᓪᓗ ᖁᔭᓐᓇᒦᕈᒪᕙᕋ 

ᐱᓕᕆᓯᒪᓂᖓᓄᑦ ᐃᓅᓯᓕᒫᖓᓂᒃ ᑕᐃᒪᐃᓯᒪᓂᖓ ᓴᖅᑭᔮᖅᐳᖅ. 

 

ᑭᓯᐊᓂᑦᑕᐅᖅ, ᐅᖃᖅᑏ, ᑕᕝᕘᓇ ᓰᐲᓰᒃᑯᑎᒍᑦᑕᐅᖅ ᑕᑯᓐᓇᒐᒃᓴᓕᐊᕆᔭᐅᓪᓗᓂ ᑕᐅᕗᖓ 

ᐊᔾᔨᓕᐅᕆᐊᖅᑐᓚᐅᕐᒪᒍ ᐊᖏᕐᕋᖓᓂ ᖁᔭᓐᓇᒦᕈᒪᕙᒃᑲ ᒪᐃᓇ ᐃᓱᓪᓗᑕᒃᑯᑦ ᓰᐲᓰᒃᑯᓐᓂᓗ ᑕᖅᑭᐅᓚᐅᖅᑐᒥ 

ᓯᑏᕝᕙᒥ ᐊᔾᔨᓕᐅᕆᐊᖅᑐᓚᐅᕐᖓᒍᑦ ᐊᒻᒪᓗ ᑕᒪᓐᓇ ᑭᒻᒥᕈᑦ ᐱᐅᑎᒋᓂᖓᓂᒃ ᑲᔾᔮᓇᖅᑐᒻᒪᕆᐅᓂᖓᓂᒃ, ᔨᓂ 

ᖃᓄᐃᓕᐅᖃᑦᑕᕐᒪᖔᑦ ᐃᓕᖅᑯᓯᕐᒥᓂᒃ ᐊᑐᖅᓱᓂ ᓲᕐᓗ ᓄᓂᕙᖏᐊᖅᑎᑕᐅᖃᑦᑕᓲᖑᖕᒪᑕ ᐅᕝᕙᓘᓐᓃᑦ 

ᓄᓇᓕᐊᕈᔾᔨᖃᑦᑕᓲᖑᑎᓪᓗᒍ ᑖᓐᓇ ᐱᔪᒪᓂᖃᑦᓯᐊᕐᒪᑦ ᐊᒻᒪᓗ ᑲᑦᓱᖓᐃᑦᑑᑦᓯᐊᖅᖢᓂ 

ᐃᓕᑕᕆᔭᐅᔾᔪᑎᑖᖃᑕᐅᓯᒪᓚᐅᕐᓂᑯᖓᑦ ᐅᐱᒋᕙᕗᑦ ᐊᒻᒪᓗ ᖁᖓᒃᐸᒋᑦ ᔨᓃ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐱᒋᑦᓯᐊᖅᐸᕗᑦ ᓄᓇᕗᒻᒥᐅᑕᐅᔪᑎᒍᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᖃᒪᓂ’ᑐᐊᕐᒧᑦ, ᒪᓕᒐᓕᐅᖅᑎ ᓯᒪᐃᓚᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 731 - 5(2): ᐊᖅᑯᑎᓂ ᐳᔪᓗᐊᖅᑕᐃᓕᒪᑎᑦᑎᒋᐊᕐᓂᖅ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᖃᒪᓂ’ᑐᐊᕐᒥᐅᖑᖃᑎᒃᑲ.  

ᐅᖃᖅᑏ, ᖃᒪᓂ’ᑐᐊᖅ ᑲᔾᔮᓇᖅᑐᒻᒪᕆᐊᓗᒃ ᓄᓇᓕᐅᓪᓗᓂ ᐊᒻᒪ ᐅᖃᐅᓯᐅᔾᔮᓲᖅ ᓴᓗᒪᔪᕕᔾᔪᐊᕌᓘᒻᒪᑦ 

ᓄᓇᓕᐅᓪᓗᓂ ᓄᓇᕘᒥ. ᑖᓐᓇᓗ ᐅᐱᒋᔮᓗᒋᓲᕋ ᑐᓴᕋᐃᒐᒪ ᖃᒪᓂ’ᑐᐊᕐᒥᐅᑕᐅᙱᑦᑐᓂᒃ ᑕᐃᒫᒃ ᐅᖃᖅᑐᓂᒃ.  

 



ᓇᒡᒐᔾᔭᐅ, ᐅᑐᐱᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

10 

ᐊᒻᒪ, ᖁᔭᓕᒻᒥᔭᒃᑲ ᑕᐃᒃᑯᐊ ᐅᐱᒍᓱᓪᓚᕆᑦᑐᑎᒃ ᓴᓗᒪᑎᑦᑎᖃᑦᑕᖅᑐᑦ ᖃᒪᓂ’ᑐᐊᕐᒥ. ᐊᐅᔭᐅᑎᓪᓗᒍ ᑕᕝᕙᑐᐊᖅ 

ᐊᑲᐅᑦᑎᐊᐸᙱᑦᑐᖅ ᑭᑦᑐᕆᐊᒐᓛᕐᔪᐊᕌᓗᐃᑦ ᐊᓯᐊᓂᒃ. ᐳᔫᖅᑐᕕᔾᔪᐊᕌᓘᓲᖑᖕᒪᑦ ᓯᐅᕋᕐᒥᒃ, ᐃᒐᓛᖏᓐᓂᒃ 

ᒪᑐᐃᖓᐃᓐᓇᑎᑦᑎᕕᔅᓴᐅᖃᑦᑕᙱᒻᒪᕆᑦᑐᖅ ᓯᐅᕋᕐᒥᒃ ᐳᔫᖅᑐᐊᓘᖃᑦᑕᕐᖓᑦ ᐊᖏᕐᕋᖏᓐᓄᑦ ᐴᖅᑲᖅᑐᐊᓗᓐᓂᒃ.  

 

ᐅᖃᖅᑏ, ᑖᓐᓇ ᐃᓱᒫᓗᓇᖅᑐᕐᖏᓛᒃ ᐱᐅᙱᓪᓚᕆᒍᓐᓇᕐᖓᑦ. ᐱᓗᐊᖅᑐᒥᒃ ᑕᐃᒃᑯᓄᖓ ᐊᓂᕐᓂᑭᖃᑦᑕᖅᑐᓄᑦ 

ᐃᒐᓛᖏᓐᓂᒃ ᒪᑐᐃᖓᐃᓐᓇᑎᑦᑎᒍᓐᓇᖃᑦᑕᕋᑎᓪᓗ.  

 

ᑕᐃᒪᐃᓕᓚᐅᕐᓗᖓᐃᓛᑦ ᓈᒻᒪᓈᓕᖅᑲᑦ ᓄᓇᓕᓐᓂ ᒐᕙᒪᒃᑯᓐᓂᑦ ᐱᔨᑦᑎᕋᖅᑎᒃᑯᑦ ᒥᓂᔅᑕᖓᓄᑦ ᐊᐱᖅᓱᕐᓂᐊᕋᒪ. 

ᑭᐅᔭᐅᒍᒪᓂᐊᕋᓗᐊᖅᑐᖓᓗ ᐊᒻᒪᓗ ᖃᓄᖅ ᖃᓄᐃᓕᐅᕙᓪᓕᐊᖁᔭᐅᒻᒪᖔᑦᑕ ᒐᕙᒪᓗ 

ᖃᓄᐃᓪᓕᕙᓪᓕᐊᖑᓐᓇᕐᒪᖔᖅ ᐅᖃᐅᔾᔭᐅᒍᒪᓂᐊᕋᒪ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓂᕋᒪ ᑲᔪᓯᓗᑕ. 4. (ᑐᓵᔨᑎᒎᕈᓐᓂᖅᑐᖅ) 

ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᒥᓂᕐᓄᑦ. ᑕᓪᓕᒪᖓᑦ. (ᑐᓵᔨᑎᒎᕈᓐᓃᖅᑐᖅ) ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. 

ᐳᓛᖅᑕᐅᔪᓐᓇᙱᓐᓇᑦᑕ ᓱᓕ. ᐃᓕᑕᕆᑐᐃᓐᓇᓛᖅᑕᕗᑦ ᐳᓛᖅᑕᐅᔪᓐᓇᖅᓯᑕᐃᓐᓇᕈᑦᑕ. ᑲᔪᓯᓗᑕ. 6. 

ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᖁᔭᓐᓇᒦᒃ, ᒪᓕᒐᓕᐅᖅᑎ ᓯᕗᓪᓕᖅᐹᒥᒃ ᒪᓕᒐᓕᐅᖅᑎ ᐊᒥᑦᑐᕐᒧᑦ. 

ᑐᒡᓕᐅᓂᐊᖅᖢᓂ ᒪᓕᒐᓕᐅᖅᑎ ᑐᓄᓂᖅ ᒥᑦᑎᒪᑕᓕᖕᒧᑦ. ᒪᓕᒐᓕᐅᖅᑎ ᖃᐃᕐᓂᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1013 - 5(2): ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᓕᕆᓂᖅ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᐊᒥᑦᑐᕐᒥᐅᑕᐅᖃᑎᒃᑲ ᓄᓇᕗᒻᒥᐅᓪᓗ. ᐅᖃᖅᑏ, ᐊᐱᖅᑯᑎᒐ 

ᑐᕌᖅᑎᓐᓂᐊᖅᐸᕋ ᐋᓐᓂᐊᖃᖅᑕᐃᓕᔨᒃᑯᑦ ᒥᓂᔅᑕᖓᓄᑦ ᑕᒻᒫᒃᑕᕐᕕᒃ ᐱᔾᔪᑎᒋᓪᓗᒍ.  

 

ᐅᖃᖅᑎᑦᑎᔩ, ᐊᒥᓱᓂᒃ ᑐᓴᕐᓇᖅᓯᖕᒪᑦ ᓄᓇᕗᒻᒥᐅᓂᒃ ᑕᑉᐸᖕᓇ ᐊᐅᓚᑦᑎᐊᙱᓐᓂᖏᓐᓂᒃ ᑕᒻᒫᒃᑕᕐᕕᐅᑉ. ᐆᒥᖓ 

ᓯᕗᓪᓕᖅᐹᒥᒃ ᒥᓂᔅᑕ ᐊᐱᕆᔪᒪᔭᕋ ᑕᐃᒪᓕ ᑖᒃᑯᐊ ᓄᓇᕘᒥᐅᑕᐅᖃᑎᕗᑦ, ᑭᕙᓪᓕᕐᒥᒃ ᐆᒃᑑᑎᒋᓗᒋᑦ, 

ᐋᓐᓂᐊᖃᖅᑕᐃᓕᔨᒃᑯᑦ ᓇᐃᓴᐅᑎᖃᖅᐹᑦ ᖃᔅᓯᑦ ᑭᕙᓪᓕᕐᒥᐅᑦ ᒪᐅᙵᖅᓯᒪᓕᕐᒪᖔᑕ ᑖᓐᓇ ᓄᕙᖕᓇᕐᔪᐊᕐᓂᖅ 

ᐱᔾᔪᑎᒋᓪᓗᒍ? ᑖᓐᓇ ᓯᕗᓪᓕᖅᐹᒥᒃ ᐊᐱᖅᑯᑎᒋᔪᒪᕙᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑎᑎᕋᖅᓯᒪᔭᔅᓴᕆᒻᒥᔭᕋᓗᐊᕗᑦ ᑭᓯᐊᓂ 

ᐱᓯᒪᙱᓐᓇᒃᑭᑦ ᑖᒃᑯᐊ ᓈᓴᐅᑏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᐅᖃᓵᖅᐳᖓ ᓈᒻᒪᙱᑦᑐᓂᑦ ᑐᓴᕐᓇᖅᓯᖕᒪᑦ. ᒪᑯᐊᓗ 

ᑐᙵᓱᒃᑎᑕᐅᙱᑦᑐᐃᑦ ᐊᖏᕐᕋᕆᔭᖓᑕ ᑐᐱᓪᓗᐊᕋᓗᐊᖅᖢᓂᐅᒃ ᒪᑯᐊᓗᒎᖅ ᓯᓂᒡᕕᒃᓴᐅᙱᑦᑐᒥᒃ 

ᓯᓂᒃᑎᑕᐅᔪᐃᑦ. ᐅᑯᐊᓗᒎᖅ ᓂᕆᑦᑕᐃᓕᒪᑎᑕᐅᔪᐃᑦ. ᐆᒥᖓ ᐊᐱᕆᔪᒪᓕᖅᑕᕋ ᒥᓂᔅᑕ. ᐋᓐᓂᐊᖅᑕᐃᓕᔨᒃᑯᓄᑦ 

ᒥᓂᔅᑕᐅᑎᓪᓗᑎᑦ ᑖᓐᓇ ᑕᑯᒋᐊᕈᓐᓇᖅᐱᐅᒃ ᑕᒪᓐᓇ ᐊᐅᓪᓚᖃᑦᑕᖅᑐᐃᑦ ᒥᒃᓵᓄᑦ ᐊᑐᐊᒐᓕᐅᖅᑕᐅᓯᒪᔪᖅ 

ᐋᓐᓂᐊᖃᖅᑕᐃᓕᑎᒃᑯᓐᓂ, ᑕᑉᐱᒃᑯᐊ ᑕᒻᒫᒃᑕᕐᕕᐅᑉ ᐊᖓᔪᖅᑲᐅᑎᖏᑦ ᖃᓄᖅᑑᖅᑕᐅᔪᓐᓇᖅᐹᑦ ᑖᓐᓇ 

ᐱᔾᔪᑎᖏᓪᓗᒍ? ᓈᒻᒪᙱᑦᑐᒧᑦ ᑎᑭᖃᑦᑕᓕᖅᑎᓪᓗᒋᑦ ᓯᓂᒡᕕᒃᓴᐅᙱᑦᑐᒥᒃ ᓯᓂᒃᑎᑕᐅᔪᐃᑦ, ᑕᑕᐅᔾᔭᐅᓯᒪᒐᒥᒃ 

ᑐᙵᓱᒃᑎᑕᐅᙱᑦᑐᐃᑦ. ᑕᒪᓐᓇ ᐋᖅᑭᒋᐊᕈᓐᓇᓪᓚᑦᑖᖅᐱᐅᒃ ᒥᓂᔅᑕᐅᑎᓪᓗᑎᑦ ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓄᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᔅᑕ ᕼᐃᒃᔅ.  



ᓇᒡᒐᔾᔭᐅ, ᐅᑐᐱᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᓇᐃᔭᖅᑎᕗᑦ ᑲᑎᖃᑎᖃᖃᑦᑕᖅᑐᐃᑦ 

ᐊᐅᓚᑦᑎᔨᖏᓐᓂᒃ ᑕᒻᒫᑎᕐᕕᒃ ᑐᔪᕐᒥᕕᐅᑉ ᐊᒻᒪᓗ ᐃᓱᒫᓗᒋᔭᐅᔪᓂᑦ ᐅᖃᕐᕕᐅᖏᓐᓇᖃᑦᑕᓂᐊᖅᑐᑦ. ᐊᒻᒪ 

ᐅᖃᐅᔾᔨᒍᒪᔪᖓ ᓈᓚᒃᑐᓕᒫᓂᑦ ᐅᕙᓂᓗ ᒪᓕᒐᓕᐅᖅᑎᓕᒫᓂᒃ ᐊᖅᑯᑎᖃᕐᖓᑕ ᐃᓱᒫᓘᑎᖃᖅᑲᑕ 

ᑐᓂᓯᕕᔅᓴᐅᔪᒥᒃ. ᑕᐃᓐᓇ ᐅᓐᓂᓗᖅᓴᕐᕕᒃ ᐊᓪᓚᕝᕕᖓ ᐃᑲᔪᑦᑎᐊᒃᑲᕕᔾᔪᐊᕌᓗᐃᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᒃ ᐃᓱᒫᓘᑎᖃᖅᑎᓪᓗᒋᑦ ᐃᓛᒃᑯᑦ.  

 

ᒫᓐᓇᕈᓘᓚᐅᖅᑐᕐᓗ ᒪᓕᒐᓕᐅᖅᑎᐅᖃᑎᕗᑦ ᐃᑲᔪᓚᐅᕐᒥᒻᒪᑦ ᓂᕈᐊᖅᑎᒋᓯᒪᔭᒥᓂᒃ ᑕᒻᒫᑎᕐᕕᒻᒦᑦᑎᓪᓗᒍ. ᑖᓐᓇ 

ᐊᓪᓚᕝᕕᕗᑦ ᐅᓐᓂᓗᖅᓴᕐᕕᒃ ᐃᑲᔪᓪᓚᕆᓚᐅᖅᑐᖅ ᐱᓯᒪᔭᐅᑦᑎᐊᓕᓚᐅᖅᑐᐃᑦ ᑐᙵᓱᑦᑎᑕᐅᑦᑎᐊᓕᓚᐅᖅᑐᑎᓪᓗ. 

ᐅᖃᐅᑏᓐᓇᖃᑦᑕᓂᐊᖅᑲᒃᑲ ᐃᖅᑲᓇᐃᔭᖅᑎᒃᑲ ᐱᒻᒪᕆᐊᓘᒻᒪᑦ ᑕᐃᓐᓇ ᑐᙵᓇᕆᐊᖃᕐᖓᓂᓛᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊᓂᑦ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᑕᒪᓐᓇ ᐃᓐᓇᐅᓗᓂ ᑕᐃᒪᓐᓇᐃᓕᐅᖅᑕᐅᓗᓂ ᑕᑉᐱᑲᓂ ᖃᓄᖅ 

ᓇᓗᓇᐃᖅᓯᑦᑎᐊᕋᔭᖅᑐᒃᓴᐅᖕᒪᑦ ᐱᓗᐊᖅᑐᒥᒃ ᐊᖏᕐᕋᙱᓪᓗᓂᑭᐊᖅ ᑕᐃᒪ ᑐᓐᓂᐊᓵᖅᑕᐅᓗᓂ, 

ᑐᓐᓂᐊᓵᖅᑕᐅᓪᓗᓂᓗ ᑐᓐᓂᐊᓇᐅᔭᑯᓗᒃᖢᓂ. ᑕᐃᒪᐃᓕᖦᖤᕈᒪᖃᐃ. 

 

ᑕᒪᐃᓕ ᒥᓂᔅᑕ ᑕᒡᕗᖓ ᐃᒡᓗᕐᔪᐊᕐᒧᑦ ᐅᓪᓗᖅ ᐊᖏᖁᓕᕋᓗᐊᖅᑕᕋ ᑖᒃᑯᐊ ᑕᑉᐱᑲᓂ ᐊᖓᔪᖅᑲᐅᑎᔪᐃᑦ 

ᑲᑎᒻᒪᖃᑎᒋᓪᓚᑦᑖᕐᓗᓯᐅᒃ ᑖᒃᑯᐊ ᐅᖃᕋᑖᖅᑕᑎᑦ, ᐃᒻᒪᖄ ᒥᓂᔅᑕᐅᑉ ᑐᖏᓕᑎᑦ ᐃᖅᑲᓇᐃᔭᖅᑎᑎᓪᓗ ᑕᒡᕗᖓ 

ᐃᒡᓗᕐᔪᐊᕐᒧᑦ ᐊᖏᖁᕙᒋᑦ ᖃᓂᒃᑐᒃᑯᑦ ᑕᒪᓐᓇ ᑕᑯᒋᐊᖅᑕᐅᖁᓕᖅᖢᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᔅᓂᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇᐃᓛᒃ ᐊᖅᑭᒐᕐᓂᙱᑦᑑᓲᖑᖕᒪᑦ ᒥᓂᔅᑕ 

ᑲᑎᒪᖃᑎᖃᖅᑎᓪᓗᒍ ᑳᓐᑐᕌᒃᑦ−ᑎᐅᔪᒥᒃ ᐅᐊᕌᓘᒍᓐᓇᕐᖓᓂᓛᒃ. ᑭᓯᐊᓂ ᐃᖅᑲᓇᐃᔭᖅᑎᒃᑲ ᐅᖃᖃᑎᒋᓂᐊᖅᑲᒃᑲ 

ᐃᓱᒫᓘᑎᖃᕐᕕᐅᒃᑲᓐᓂᕐᓂᕋᕐᓗᒍ ᐊᒻᒪ ᖃᓄᖅ ᐅᖃᖃᑎᖃᕐᓂᕐᒪᖔᑕ ᐅᓂᒃᑳᓛᖅᑯᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ ᒥᑦᑎᒪᑕᓕᖕᒧᑦ. 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ. ᒪᓕᒐᓕᐅᖅᑎ ᖃᒪᓂᖅ. 

 

ᐊᐱᖅᑯᑦ 1014 - 5(2): ᐃᑲᔫᑎᑦ ᐳᓚᕋᖅᑐᓕᕆᓂᕐᒧᑦ ᓄᕙᓐᓈᓗᒃ 19 ᐱᑎᓪᓗᒍ (ᖃᒪᓂᖅ) 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. ᖃᓪᓗᓇᐅᔭᕐᓂᐊᕋᒪ ᐊᐱᖅᑯᑎᒋᓂᐊᖅᑕᓐᓂᒃ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, 

ᐅᖃᖅᑏ. ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᐅᔪᒧᑦ. 

 

ᐅᖃᖅᑏ, ᑕᒪᒃᑮᒃ ᑕᒪᒃᑭᐅᓪᓗᓄᖏᓛᒃ ᒥᓂᔅᑕᓗ ᑭᒡᒐᖅᑐᐃᒐᓐᓄᒃ ᐊᐅᓪᓚᐅᔾᔨᖃᑦᑕᕐᓂᖅ ᐳᓚᕋᖅᑐᓕᕆᓂᕐᓗ 

ᐊᖑᓇᓲᔾᔨᓂᕐᓗ ᐱᒻᒪᕆᐊᓘᒻᒪᑦ ᑮᓇᐅᔭᓕᐅᕈᑎᐅᖃᑦᑕᖅᑐᓂ. 

 

ᑕᐃᒪ ᐅᖃᖅᑏ, ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᑖᓐᓇ ᓄᕙᓐᓇᕐᔪᐊᖅ ᓯᐊᒻᒪᔅᓯᒪᓂᐊᓗᐊ ᐊᔅᓱᐊᓗᒃ ᐊᑦᑐᐃᑲᒻᒪᔅᓯᒪᒻᒪᑦ 

ᐳᓚᕋᖅᑐᓕᕆᓂᕐᒥᒃ ᑲᓇᑕᓕᒫᒥ. ᓄᓇᕗᒻᒥ ᐊᐅᓪᓚᕆᐊᖃᙱᓐᓃᑦ, ᐊᐅᓪᓚᕋᔭᕈᓘᔭᓗᐊᕆᐊᖃᙱᓐᓂᖅ 

ᑕᐃᒪᐃᓕᒋᐊᖃᖅᓯᒪᒻᒪᑕᐃᓛᒃ ᓴᐳᔾᔨᒐᓱᑦᑐᑎᒃ ᓯᐊᒻᒪᖁᓇᒍ ᑖᓐᓇ ᓄᕙᓐᓇᕐᔪᐊᖅ ᓄᓇᑦᑎᓐᓄᑦ. 

 

ᑭᓯᐊᓂᓕ, ᑖᒃᑯᐊ ᐊᐅᓪᓚᖃᑦᑕᖁᔨᓗᐊᙱᓐᓂᒃ ᓄᖅᑲᑎᑦᑎᓯᒪᓪᓚᕆᒻᒪᑕ ᐳᓚᕋᑦᑐᓕᕆᓂᕐᒥᒃ 

ᑮᓇᐅᔭᓕᐅᕈᑎᐅᖃᑦᑕᖅᑐᓂᒃ. ᒫᓐᓇᕈᓗᒃ ᓯᑏᕝᕙᒥ ᐃᔅᓯᕙᓂᕆᕋᑖᓚᐅᖅᑕᑎᓐᓂᒃ ᒥᓂᔅᑕ ᓇᓗᓇᐃᖅᓯᓚᐅᕐᖓᑦ 

ᒪᓕᒐᓕᐅᕐᕕᒻᒧᑦ ᐱᓕᕆᕕᖃᒎᖅ ᐊᖏᖅᓯᒪᒻᒪᑦ ᑕᒫᓂᐸᓗᒃ $280,000−ᐸᓗᓐᓂᑦ ᑐᐊᕕᕐᓇᑐᒃᑯᑦ ᐃᑲᔫᑎᔅᓴᓂᒃ 

ᓇᒻᒥᓂᖃᐅᑎᓕᕋᓛᓄᑦ. 

 



ᓇᒡᒐᔾᔭᐅ, ᐅᑐᐱᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᑦᑎᓂᑦ ᑐᔅᓯᕋᐅᑎᓂᑦ ᐊᖏᖅᑕᐅᔪᖃᖅᓯᒪᓕᕐᒪᖔᑦ ᐃᑲᔫᑎᐅᓂᐊᖅᑐᓂᑦ 

ᐊᐅᓪᓚᐅᔾᔨᔨᓄᑦ, ᐳᓚᕋᑦᑐᓕᕆᔨᓄᑦ ᐊᒻᒪ ᐊᓯᖏᓐᓄᑦ ᓇᒻᒥᓂᖃᐅᑎᕋᓛᓕᓐᓄᑦ ᐳᓚᕋᑦᑐᓕᕆᓂᕐᒥᒃ 

ᐱᓕᕆᖃᑦᑕᖅᑐᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ. ᐊᖏᖃᑎᒋᔭᕋ. 

ᐳᓚᕋᑦᑐᓕᕆᓂᖅ ᐊᔅᓱᐊᓗᒃ ᐊᑦᑐᖅᑕᐅᓯᒪᒻᒪᑦ ᑖᔅᓱᒧᖓ ᐊᒻᒪ ᓯᕗᓂᑦᑎᓐᓄᓪᓗ ᐊᑦᑐᖅᑕᐅᓯᓂᐊᖅᑑᔮᖅᑐᓂ. 

ᓇᒻᒥᓂᖃᐅᑎᕋᓛᑦ ᐃᑲᔪᖅᓰᓂᕆᖃᑦᑕᖅᑕᕗᑦ ᐱᓪᓗᒍ, ᐊᒡᒍᖅᓯᒪᙱᓇᒃᑯ ᐳᓚᕋᑦᑐᓕᕆᓂᕐᒨᒻᒪᖔᖅ ᐅᕝᕙᓘᓐᓂᑦ 

ᐊᓯᖏᓐᓅᒻᒪᖔᖅ ᓇᒻᒥᓂᖃᐅᑎᓄᑦ ᐱᓯᒪᔪᒍᑦ 62-ᓂᑦ ᑐᔅᓯᕋᐅᑎᓂᒃ ᐊᖏᖅᓯᒪᔭᑦᑎᓐᓂᒃ ᐋᒡᒌᓯ ᓄᙳᐊᓂᑦ 

ᖃᐃᑕᐅᖃᑦᑕᕆᐊᓕᓚᐅᖅᑐᐃᑦ. 95-ᖑᒻᒪᑕ 95−ᖑᔪᔪᑦ ᑲᑎᑦᑐᒋᑦ ᑐᔅᓯᕋᐅᑏᑦ ᐱᔭᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒎᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᑮᓇᐅᔭᖃᖅᑎᑦᑎᓲᖑᒻᒪᑕ ᐊᕐᕌᒍᑕᒫᑦ ᐊᐅᓚᔾᔪᑎᐅᓂᐊᖅᑐᓂᒃ ᓄᓇᕗᒻᒧᑦ ᐊᐅᓪᓚᕆᒃᑯᓐᓄᑦ. ᑖᒃᑯᐊ 

ᐊᑎᖃᖅᑎᑕᐅᖃᑦᑕᓚᐅᖅᓯᒪᔪᑦ ᓄᓇᕗᒻᒥ ᐳᓚᕋᑦᑐᓕᕆᔨᒃᑯᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᐱᓕᕆᕕᖓ ᐃᖅᑲᓇᐃᔭᖃᑎᖃᕐᒪᖔᖅ ᓄᓇᕗᒻᒧ ᐊᐅᓪᓚᕆᒃᑯᓐᓂᑦ 

ᐃᑲᔪᖅᓰᒐᓱᑦᑐᑎᒃ ᓄᓇᕗᒻᒥ ᐊᐅᓪᓚᐅᔾᔨᔨᖏᓐᓂᒃ ᐳᓚᕋᑦᑐᓕᕆᔨᖏᓐᓂᓪᓗ ᒫᓐᓇ ᐊᔅᓱᕈᓐᓇᑐᒃᑰᖅᑎᓪᓗᒋᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐱᕙᓪᓕᐊᔪᓕᕆᔨ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᓇᑯᕐᒦᒃ, ᐅᖃᖅᑎᑦᑎᓯᔩ. ᑖᓐᓇ ᓈᒻᒪᓈᕆᔪᖅ ᐊᐱᕆᖕᒪᑦᑕᐅᖅ 

ᑕᒪᑐᒪᐅᑉ ᒥᒃᓵᓄᑦ. ᐱᓇᓱᐊᕈᓯᐅᓚᐅᖅᑐᒥᒃ ᐅᓚᕋᑦᑐᓕᕆᓂᕐᒧᑦ ᐊᕐᕌᒍᑕᒫᖅᓯᐅᑎᒥᓂᒃ ᑲᑎᒪᓚᐅᕐᒪᑕ 

ᒪᑐᐃᖅᓯᖃᑕᐅᓚᐅᖅᑐᖓᓗ. ᐊᒻᒪᓗ ᓇᓗᓇᐃᖅᑐᖓ ᓂᕆᐅᑦᓱᖓ ᑕᒪᓐᓇ ᖃᓄᖅᑑᕈᑎᓂᒃ ᓴᖅᑮᒍᒪᔭᖏᓐᓂᒃ 

ᑲᑎᒪᖃᑎᖃᕐᓗᑕ ᖃᓄᒃᑲᓐᓂᖅ ᓴᖅᑮᒃᑲᓐᓂᕈᓐᓇᕆᐊᑦᓴᑦᑕ ᑕᒪᓐᓇ ᐊᐅᓪᓚᐅᔾᔨᔨᐅᕙᒃᑐᐃᑦ ᐳᓚᕋᖅᑏᓪᓗ ᖃᓄᖅ 

ᓯᕕᑐᔪᓄᑦ ᑕᒪᓐᓇ ᐋᖅᑭᒃᓲᔾᔭᐅᒋᐊᖃᕐᓂᐊᕐᖓᑕ.  

 

ᓂᐅᕆᐅᑦᑐᖓ ᐊᐅᓪᓚᔾᔨᔨᐅᔪᐃᓪᓗ ᐳᓚᕋᖅᑏᓪᓗ ᑖᒃᑯᐊ ᑲᑎᒪᐅᑎᒋᓚᐅᖅᑕᖏᓐᓂᒃ ᐅᓂᒃᑲᖏᓐᓂᒃ ᖃᓄᖅ 

ᓯᕗᒧᑦ ᖃᓄᖅᑑᕈᒪᓂᐊᕐᓂᖏᓐᓂᒃ ᐱᓕᕆᖃᑎᖃᑦᓯᐊᓂᐊᖅᑐᖓᓗ. ᐊᒻᒪᓗᑦᑕᐅᖅ ᑖᒃᑯᐊ 

ᐱᓕᕆᐊᖃᑎᒋᔪᑦᓯᐊᖅᑐᒋᓪᓗᑦ ᐃᓘᓐᓇᑎᐅᒐᓗᐊᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ. ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᑖᓐᓇ ᒥᓂᔅᑕ ᖃᐅᔨᒪᖕᒪᑦ ᐊᑐᓂ ᓄᓇᓕᐅᔪᓂᒃ ᑯᐊᐸᖃᕐᒪᑕ 

ᑖᒃᑯᐊ ᐊᒻᒪᓗ ᐃᖅᑲᓇᐃᔭᖅᑎᓂᒃ ᐃᓛᒃ ᓄᓇᓕᖕᓃᖔᖅᑐᓂᒃ ᐃᖅᑲᓇᐃᔭᖅᑎᖁᑎᖃᑦᑎᐊᕐᒪᑕ. ᑕᕝᕙᓂ 

ᑕᖅᑭᐅᖅᑲᐅᔪᒥᒃ ᑖᓐᓇᒎᖅ ᐃᑦᑑᑎᒃᑯᕕᒻᒦᑦᑐᖅ ᐃᑦᑑᑎᒋᔭᖓᑦ ᓄᓇᕗᒻᒧᑦ ᑭᒡᒐᖅᑐᐃᔪᖅ ᓇᓗᓇᐃᓚᐅᕐᒪᑦ 

ᐃᑲᔪᖅᑐᐃᓂᐊᕐᓂᖏᓐᓂᒃ, ᖁᔭᓐᓇᒦᖅᓱᒍᓗ ᑕᒪᔅᓱᒪᐅᑉ ᒥᒃᓵᓄᑦ ᐃᑲᔪᕈᓐᓇᕐᓂᐊᕐᓂᕐᒥᒃ. 

 

ᒥᓂᔅᑕ ᓇᓗᓇᐃᕈᓐᓇᖅᐲᑦ ᐅᖃᖃᑎᖃᓚᐅᖅᐲᑦ ᒐᕙᒪᑐᖃᒃᑯᑦ ᒥᓂᔅᑕᖓᓐᓂᒃ ᑭᒡᒐᖅᑐᐃᔪᐃᑦ ᐅᑭᐅᖅᑕᖅᑐᒥᒃ 

ᑲᓇᑕᒥᒃ ᐅᑭᐅᖅᑕᖅᑐᓕᕆᓂᕐᒧᑦ ᐱᕙᓪᓕᐊᑎᑦᓯᓕᕆᓂᕐᒧᑦ ᑖᒃᑯᐊ ᒐᕙᒪᑐᖃᒃᑯᓐᓂ ᖃᓄᐃᓕᐅᖅᐸᑦ, 

ᖃᓄᐃᓚᐅᖅᐸᑦ? ᐅᖃᖅᑏ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᐊᕿᐊᕈᖅ. 

 



ᓇᒡᒐᔾᔭᐅ, ᐅᑐᐱᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐄ, ᓇᑯᕐᒦᒃ, ᐅᖃᖅᑏ. ᑕᒪᓐᓇ ᓄᕙᖕᓇᕐᔪᐊᖅ ᑕᒪᓐᓇ 

ᐊᖅᑯᓵᓚᐅᕐᒪᑦ ᐊᒻᒪᓗ ᑕᐃᓐᓇ ᑳᓐᓄᐊᒧᑦ ᑖᓐᓇ ᐱᕙᓪᓕᐊᔪᓕᕆᓂᕐᒧᑦ ᒐᕙᒪᑐᖃᒃᑯᓐᓂ ᐱᕙᓪᓕᐊᑎᑦᓯᓂᕐᒧᑦ 

ᒥᓂᔅᑕᖓ ᑖᓐᓇᑦᑕᐅᖅ ᑭᒡᒐᖅᑐᐃᓪᓗᓂ ᐳᓚᕋᖅᑐᓕᕆᓂᕐᒧᑦ ᒥᓂᔅᑕᐅᓪᓗᓂ ᑕᒪᓐᓇ ᐱᓇᓱᐊᕈᓯᑕᒫᑦ 

ᑲᑎᖃᑎᒌᖃᑦᑕᓚᐅᕐᒪᑕ ᐊᒻᒪᓗ ᒫᓐᓇ ᐱᓇᓱᐊᕈᓰᑦ ᒪᕐᕉᓐᓄᖔᖅ ᑲᑎᖃᑦᑕᓕᕋᑦᑕ. 

 

ᓱᓕ ᐅᓪᓗᒥᒧᑦ ᑐᓴᐅᑎᖃᑦᑕᖅᑐᒍᑦ ᐊᒻᒪᓗ ᒐᕙᒪᑐᖃᒃᑯᑦ ᒥᓂᔅᑕᖓᑦ ᐊᒻᒪᓗ ᐅᕙᒍᑦ ᓇᓗᓇᐃᒃᑲᓐᓂᖃᑦᑕᖅᑐᒍᑦ 

ᑖᒃᑯᐊ ᖃᓄᖅ ᐃᑲᔪᖅᑕᐅᒃᑲᓐᓂᖃᑦᑕᕆᐊᖃᕐᓂᑦᑎᓐᓂᒃ. ᑕᒪᓐᓇᐃᓛᒃ ᐅᖃᓪᓚᓐᓂᕐᒦᒐᑦᑕ ᓱᓕ ᑲᓇᑕᓕᒫᒥᒃ 

ᑕᒪᒃᑯᐊ ᐱᓗᐊᖅᑐᒥᒃ ᐳᓚᕋᖅᑐᓕᕆᓂᕐᒧᑦ ᐊᐅᓪᓚᐅᔾᔨᔨᐅᕙᒃᑐᐃᑦ ᑕᒪᓐᓇ ᐅᕙᒍᑦ ᓄᓇᓕᐊᓛᖑᔪᓂᑦ 

ᑎᑭᐅᑎᓗᒍ ᒐᕙᒪᑐᖃᒃᑯᑦ ᖁᕝᕙᓯᓛᒧᑦ ᑖᒃᑯᐊ ᖃᓄᖅ ᐱᓇᓱᐊᕈᓰᒃ ᒪᕐᕉᓂᑕᒫᑦ ᑲᑎᖃᑎᒌᖃᑦᑕᕋᑦᑕ. 

ᐊᑯᐅᓛᖑᔪᓂᒃ ᐊᑐᖅᑐᒃᓴᓂ ᐅᖃᖃᑎᖃᑦᑕᖅᓱᑕ ᐊᒻᒪᓗᑦᑕᐅᖅ ᓴᖅᑮᓂᐊᕈᑎᒃ ᑐᓴᐅᑎᒃᑯᑦ ᑖᒃᑯᐊ 

ᖃᐅᔨᒪᐅᑎᒐᓱᐊᖃᑦᑕᖅᑐᒍᑦ. ᑕᒪᒃᑯᓂᖓ ᑕᒡᕙ ᑲᔪᓰᓐᓇᕈᓱᒃᑐᒎᒐᓗᐊᖅ, ᐱᔭᒃᓴᖃᖅᑎᒐᓱᐊᖅᓱᑕ ᖃᓄᒃᑲᓐᓂᖅ 

ᐃᑲᔪᖅᑕᐅᒍᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ, ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᐅᖅᓱᖅᑑᒧᑦ. ᒪᓕᒐᓕᐅᖅᑎ ᕋᒻᐴᑦ. 

 

ᐊᐱᖅᑯᑦ 1015 - 5(2): ᐃᑭᑦᑐᖃᖅᑕᐃᓕᒪᓂᖅ ᐃᑭᑦᑐᓕᕆᓂᕐᓗ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᑖᒃᑯᐊ ᓴᓂᑭᓗᐊᕐᒥᐅᑦ ᑕᕝᕙᐅᕗᑏᖅᑲᒃᑲ. ᓄᓇᓕᓐᓄ 

ᒐᕙᒪᕋᓛᓕᕆᔨᒃᑯᑦ ᐱᔨᑦᓯᖅᑎᖓᓄᑦ ᒥᓂᔅᑕᒧᑦ, ᑖᓐᓇ ᑐᕌᓚᖓᔪᖅ. ᐊᕐᕌᒍᑕᒫᖅᓯᐅᑎᖓᓂᒃ 

ᐃᑯᐊᓪᓚᑦᑐᓕᕆᔨᒃᑯᑦ ᐅᓂᒃᑳᖏᓐᓂᒃ ᓴᖅᑮᓚᐅᕐᒪᑦ ᑕᕝᕙᓂ ᒪᓕᒐᓕᐅᕐᕕᖕᒥᑦ. 

 

ᐱᒻᒪᕆᐅᔪᓂᒃ ᑕᒪᒃᑯᐊ ᖃᓄᖅ ᓴᐳᒻᒥᔭᐅᔭᕆᐊᖃᕐᓂᖏᓐᓂᑦ ᖃᐅᔨᓴᖅᑕᐅᒋᐊᖃᓲᖑᓂᖏᓪᓗ 

ᐱᓕᒻᒪᔅᓴᐃᒋᐊᖃᕐᓂᖏᓐᓂᓪᓗ ᖃᑦᑎᕆᔨᐅᔪᐃᑦ. ᖃᓄᕐᓕ ᐊᒃᑐᐊᓂᖃᖅᓯᒪᕙᑦ ᑕᒪᓐᓇ ᓄᕙᖕᓇᕐᔪᐊᖅ ᑖᒃᑯᐊ 

ᐱᕕᖃᕈᓐᓇᕐᓂᖏᓐᓂᒃ ᖃᐅᔨᓴᕈᑦᑕᕆᐊᖃᕐᓂᖏᓐᓂᓪᓗ ᑕᒪᒃᑯᓂᖓ ᓄᓇᓕᖕᓄᑦ ᐱᓕᕆᔭᐅᒋᐊᓖᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓄᓇᓕᖕᓄᑦ ᒐᕙᒪᕋᓛᓕᕆᓂᕐᒧᑦ ᐱᔨᑦᓯᖅᑎᒧᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᓐᓇ ᓇᓗᓇᐃᕆᒍᓐᓇᕐᒪᑦ ᑕᒪᑐᒪ ᒥᒃᓵᓄᑦ, 

ᓄᕙᖕᓇᕐᔪᐊᖅ ᑕᒪᓐᓇ ᐅᖃᕈᓐᓇᖅᑐᒍᖃᐃ ᐊᑉᐸᓯᓛᒥᒃ ᐊᑦᑐᐊᓂᖃᖅᑐᖅ ᑖᒃᑯᐊ ᐱᓕᒻᒪᒃᓴᐃᓂᕐᒥᒃ ᑭᓯᐊᓂ 

ᐱᓕᒻᒪᒃᓴᐃᒃᑲᓐᓂᕈᒥᓇᕋᓗᐊᕐᒪᑦ ᐃᓕᓐᓂᐊᕈᑎᒃᓴᓂᒃ 126 ᖃᑦᑎᕆᔨᐅᔪᐃᑦ ᖃᕙᑏᑦ ᐅᖓᑖᓂ ᐃᓕᓐᓂᐊᒐᒃᓴᓂᒃ 

ᐊᑐᐃᓐᓇᐅᕕᐅᑎᑕᐅᓯᒪᔪᑦ.  

 

ᐊᒻᒪᓗ ᐱᓗᐊᖅᑐᒥᒃ ᑐᕌᖓᓪᓗᒋᑦ ᑕᒪᒃᑯᓄᖓ ᓄᓇᕘᓕᒫᓄᑦ ᑕᒪᐃᓐᓄᑦ ᑖᒃᑯᐊ ᓄᓇᕗᒻᒥ ᐃᓚᐅᒍᓐᓇᖁᓪᓗᒋᑦ, 

ᑖᒃᑯᐊ ᖃᑦᑎᕆᔩᑦ ᐊᑐᕆᐊᖃᖅᑕᖏᓐᓂᒃ ᖃᒥᑎᑦᓯᒋᐊᖃᕐᓂᑉᒧᑦ. ᐊᔾᔨᒌᖏᑦᑐᓂᒃ ᓄᓇᓕᐅᔪᓂᒃ ᑕᒪᒃᑯᐊ ᐊᒻᒪᓗ 

8-ᖑᓚᐅᖅᑐᑦ ᓄᓇᓕᖕᓂᒃ ᐱᓕᒻᒪᒃᓴᖅᑎᑕᐅᓚᐅᖅᑐᐃᑦ, ᖃᑦᑎᕆᔨᐅᔪᐃᑦ ᓄᓇᓕᖕᓂ ᐃᓚᐅᓪᓗᑎᒃ. 

 

ᐱᕕᖃᕈᓐᓇᓚᐅᖅᑐᒍᑦ ᑕᒪᓐᓇ ᐱᓕᒻᒪᒃᓴᐃᔨᑦ 126 ᖃᑦᑎᕆᔨᐅᔪᑦ ᐅᖃᖅᑎᑦᓯᔩ, ᐊᒻᒪᓗ ᑖᓐᓇ ᓈᒻᒪᖅᑰᕐᒪᑦ 

ᐊᒥᓱᓂᒃ ᐅᓄᖅᑐᐃᑦ ᐃᓚᐅᒍᓐᓇᓚᐅᕐᓂᖏᓐᓂᒃ. ᑕᒪᓐᓇ ᐱᑐᐃᓐᓇᐅᖏᑦᑐᒦᑎᑕᐅᒐᓗᐊᖅᑎᓪᓗᑕ ᓄᕙᖕᓇᕐᔪᐊᖅ 

ᐱᔾᔪᑎᒋᓪᓗᒍ. ᐊᒻᒪᓗ ᑖᓐᓇ ᐅᔾᔨᕈᓱᒋᐊᖃᓚᐅᖅᑐᐃᑦ ᐊᒡᒑᖅᓯᒪᕙᒃᓱᑎᒡᓗ ᒪᑐᐊᖅᓯᒪᖃᑦᑕᖅᓱᑎᒡᓗ, ᓈᒻᒪᒃᑐᒥᒡᓗ 

ᐅᖓᓯᒌᒋᐊᖃᖅᑐᒥᒃ ᒪᓕᑦᑎᐊᑦᓱᑎᒃ. ᑕᒪᓐᓇ ᓈᒻᒪᒃᓯᐊᓚᐅᖅᑐᖅ. ᐅᖃᖅᑎᑦᓯᔩ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᑐᓴᕈᒥᓇᖅᑐᖅ ᑕᒪᓐᓇ ᓄᕙᖕᓇᕐᔪᐊᖅ ᐊᖅᑯᓵᖅᓯᒪᒐᓗᐊᖅᑎᓪᓗᒍ ᓄᓇᓕᖕᓂ ᑕᒪᓐᓇ 

ᑲᔪᓯᒍᓐᓇᓚᐅᕐᒪᑕ. ᐃᑯᐊᓪᓚᒃᑐᓕᕆᔨᐅᑦ ᖃᑦᑎᕆᔩᑦ ᐊᖏᔪᖅᑳᒻᒪᕆᖓ ᑖᓐᓇ ᐅᓂᒃᑳᖏᑦ ᐅᖃᖅᓯᒪᓚᐅᕐᒪᑦ 



ᓇᒡᒐᔾᔭᐅ, ᐅᑐᐱᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐊᓯᔾᔨᖅᑕᐅᒍᓐᓇᕐᓂᖏᓐᓂᒃ ᐊᕙᑏᑦ ᐊᕐᕌᒍᑦ ᓈᒑᖓᑦ ᑕᐃᒪᓐᓇ ᐅᓂᒃᑳᖓᓐᓂᒃ ᑭᓯᐊᓂ 

ᓇᓗᓇᐃᓚᐅᖅᓯᒪᒻᒥᒐᒪ ᓴᓂᑭᓗᐊᖅ ᖃᑦᑎᕆᔨᒃᑯᑦ ᓄᓇᓯᐅᑎᖓ ᐅᑭᐅᒃᑯᑦ ᑲᑎᒪᓂᖃᖅᑎᓪᓗᒍ. 

 

ᐊᓯᔾᔨᖅᑕᐅᒍᒫᕐᓂᐊᕐᓂᖓᓂᒃ ᐊᕐᕌᒍᖓᑦ 2022, ᒥᓂᔅᑕ ᓇᓗᓇᐃᕈᓐᓇᖅᐲᑦ ᒫᓐᓇ ᑮᓇᐅᔭᖅᑐᕈᑎᑎᑦ 

ᓇᒻᒪᒃᑑᒻᒪᖔᑦ ᐊᓯᔾᔨᖅᑕᐅᒍᑎᖓᓂᒃ ᐱᑕᖃᕈᓐᓇᓛᕐᒪᖔᑦ, ᐊᖓᒃᑯᓪᓗ 2020-2021 ᐊᕐᕌᖏᓐᓂᒃ 

ᑮᓇᐅᔭᖅᑐᕈᑎᖏᓐᓂᒃ, ᖃᓄᐃᓛᖅᐸᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓄᑦ ᒐᕙᒪᒃᑯᑦ ᐱᔨᑦᓯᕋᖅᑎᖏᓐᓄᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᓐᓇ ᑮᓇᐅᔭᕆᔭᕗᑦ ᐊᓯᔾᔨᕈᑕᐅᒋᐊᓖᑦ, ᓈᒻᒪᒃᑐᑦ. ᐊᒻᒪ 

ᓂᕆᐅᒃᑐᒍᑦ ᑕᒪᓐᓇ ᑲᔪᓯᒋᐊᓂᐊᕐᓂᖏᓐᓂᒃ. ᓴᓂᑭᓗᐊᕐᓗᑦ ᓄᑖᓂᒃ ᐱᑖᖅᑐᕈᑎ, 

ᐱᓕᒻᒪᒃᓴᐃᒋᐊᖃᓛᕐᒥᒐᑦᑕᑦᑕᐅᖅ ᐱᓕᒻᒪᒃᓴᐃᓂᒃᑯᑦ ᓴᖅᑮᒍᒫᕐᓂᐊᖅᖢᑕᓗ.  

 

ᐅᖃᖅᑎᑦᓯᔩ, 2020 ᓇᐅᔮᑦ, ᐅᖅᓱᖅᑑᒥᑦ ᓄᑖᓂᒃ ᓄᓇᓯᐅᑎᑖᓚᐅᖅᑐᐃᑦ. ᑰᒑᕐᔪᖕᒥ ᓴᓪᓖᓪᓗ ᐱᑎᑕᐅᒍᒫᖅᑐᐃᑦ 

2021-ᒥᑦ, 2022 ᑖᒃᑯᐊᑦᑕᐅᖅ ᓴᓂᑭᓗᐊᕐᒥᑦ ᐱᑎᑕᐅᒍᒫᖅᑐᐃᑦ, ᐃᓛᑦ 2022-ᒥᑦ ᑖᒃᑯᐊ ᐱᖓᓱᐃᑦ. ᑖᓐᓇ 

ᐅᖃᐅᓯᒃᓴᕋ ᐅᖃᑦᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐊᒻᒪᓗ ᑭᖑᓪᓕᖅᐹᕆᓕᕐᓗᓂᐅᒃ ᐊᐱᖅᑯᑎᒃᓴᕐᓄᑦ ᐊᐱᖅᑯᑎᒃᓴᕕᑦ ᐃᓚᒋᐊᕈᑖ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᕐᕌᒍᑖᖅᓯᐅᑎᖏᓐᓂᒃ ᐃᑯᐊᓪᓚᒃᑐᓕᕆᔨᒃᑯᑦ ᖃᑦᑎᕆᔨᒻᒪᕆᖓᓂᒃ 

ᑖᓐᓇ ᖃᑦᓯᓂᒃ ᐃᑯᐊᓪᓚᒃᑐᕕᓂᐅᒋᐊᖏᑦ ᓄᓇᓕᐅᔪᓂᒃ 2018 ᐊᕐᕌᒍᑕᒫᖅᓯᐅᑎᖏᓐᓂᒃ. ᐃᒻᒥᒃᑰᖓᔪᓂᒃ 

ᐃᓗᓕᑯᓘᔭᖃᓚᐅᙱᒻᒪᑦ, ᖃᓄᐃᒻᒪᑦ? ᐊᒻᒪᓗᑦᑕᐅᖅ ᓱᒻᒪᑦ ᐲᖅᑕᐅᓚᐅᕐᒪᖔᑦ ᑖᓐᓇᑦᑕᐅᖅ 

ᐃᓚᐅᑎᖃᑦᑕᕈᓐᓇᖁᓪᓗᒍ 2019 ᐊᕐᕌᒍᑕᒫᖅᓯᐅᑎᖓᓂᒃ, ᑕᐃᒪᐃᒍᓐᓇᕋᔭᖅᐲᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕ ᓄᓇᓕᖕᓂ ᒐᕙᒪᓕᕋᓛᓕᕆᔨᒃᑯᑦ ᐱᔨᑦᓯᕋᖅᑎᖏᓐᓄᑦ, ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᒫᓐᓇ ᑖᒃᑯᐊ ᒪᓕᒐᓕᐅᖅᑏᑦ ᐊᓐᓇᐃᒍᓐᓇᖏᑦᑐᒍᑦ 

ᓱᓇᑐᐃᓐᓇᑦᓯᐊᒥᒃ, ᑕᒪᓐᓇ ᑖᒃᑯᐊ ᑎᑎᖅᑕᐃᑦ ᑕᕝᕙᓂ ᐅᑭᐅᖑᔪᒥᒃ ᐅᑭᐅᒃᓵᖑᔪᒥᒃ ᑖᓐᓇ 

ᐅᑎᖅᑎᒍᓐᓇᕋᔭᕆᐊᖏᑦ ᓄᓇᓕᖕᓂ ᐊᑐᓃᖓᔪᓂᒃ ᓈᓴᐃᓯᒪᓂᖓᓂᒃ, ᑕᐃᒪᐃᓕᑐᐃᓐᓇᕈᓐᓇᖅᐳᖓ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐅᖅᓱᖅᑑᕐᒧᑦ ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᖕᒧᑦ. ᒪᓕᒐᓕᐅᖅᑎ ᐋᕐᑯᐊᖅ. 

 

ᐊᐱᖅᑯᑦ 1016 - 5(2): ᐊᖏᕐᕋᖃᓐᖏᑦᑐᓕᕆᓂᖅ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒫᓐᓇ ᐊᐱᕆᔪᒪᕗᖓ ᑖᓐᓇ ᒥᓂᔅᑕᐅᑲᐃᓐᓇᖅᑐᖅ 

ᐃᓄᓕᕆᔨᒃᑯᓐᓄᑦ. ᐅᖃᖅᑎᑦᓯᔩ, ᑖᓐᓇ ᑐᑭᓯᐊᓪᓗᒍ ᑕᒪᒃᑯᐊ ᐅᓂᒃᑳᓕᐊᕆᔭᐅᔪᑦ ᐊᖏᕐᕋᖃᑦᓯᐊᖏᓐᓂᐅᔫᑉ 

ᒥᒃᓵᓄᑦ ᖃᐅᔨᓴᕈᑎᐅᔪᕕᓂᖅ ᓰᑏᕝᕕᕆ 23, 2020-ᒥ ᓴᖅᑭᑕᐅᓚᐅᖅᑐᖅ. 

 

ᒥᓂᔅᑕ ᓇᓗᓇᐃᕈᓐᓇᖅᐲᑦ ᖃᓄᖅ ᐃᑲᔪᕈᑎᐅᔪᐃᑦ ᐱᒋᐊᕈᑕᐅᔪᖃᕐᓂᐊᕐᒪᖔᕐᓘᓐᓃᑦ ᐊᖏᕐᕋᖃᑦᓯᐊᖏᓐᓂᐅᔪᖅ 

ᓄᓇᓕᖕᓄᑦ ᓲᕐᓗ ᐅᖅᓱᖅᑑᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᓚᐅᐱᓪᓚᒃᑐᖅ ᐃᓄᓕᕆᔨᒃᑯᓐᓄᑦ, ᒥᓂᔅᑐ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐅᓂᒃᑳᖑᔪᖅ ᐃᑲᔪᖅᑐᐃᑦᓯᐊᖅᑐᖅ 

ᖃᓄᑐᐃᓐᓇᑦᓯᐊᖅ ᐊᐅᓚᑦᓯᔨᐅᔪᑎᒍᑦ. ᑖᒃᑯᐊ ᑮᓇᐅᔭᐃᓪᓗ ᖃᓄᖅ ᑐᒃᓯᕋᐅᑕᐅᒍᓐᓇᕐᓂᖏᓐᓂᒃ 

ᒐᕙᒪᑐᖃᒃᑯᓐᓂᒃ, ᓄᓇᕗᑦ ᑐᙵᕕᒃᑯᓐᓂᓪᓗ ᐊᒻᒪᓗ ᓄᓇᓕᐅᔪᐃᑦ ᐊᑐᓂᐅᔪᐃᓂ. ᐊᑐᓃᖓᔪᒥ ᑕᒪᓐᓇ 

ᐃᑲᔪᕈᑎᖃᖅᑐᖅ ᑕᒪᓐᓇ ᐅᖓᑖᓄᒃᑲᓐᓂᖅ ᖃᐅᔨᓴᕐᓂᑐᐃᓐᓇᐅᖏᒻᒪᑦ ᐃᑲᔪᕈᑎᐅᒃᑲᓐᓂᕈᓐᓇᖅᑐᖅ ᐊᒻᒪᓗ 

ᐱᒋᐊᑦᑎᑦᓯᒪᕗᖅ ᐅᖃᓪᓚᓐᓂᕐᒦᑎᑦᓯᒍᓐᓇᖁᓪᓗᑕ. ᑕᒪᒃᑯᓂᖓ ᕿᒥᕐᕈᒋᐊᖃᕐᓂᑎᓐᓂᒃ ᖁᕕᐊᒋᕙᒌᑦ ᑕᒪᑦᑐᒥᖓ 

ᓴᖅᑮᑦᓯᐊᕈᓐᓇᕋᕕᑦ ᐊᐱᖅᑯᑎᒃᑯᑦ, ᐱᒻᒪᕆᐊᒻᒪᑦ ᑕᒪᓐᓇ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑐ ᐋᕐᑯᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓇᓗᓇᐃᕆᔪᒪᔪᖓ ᐱᒋᐊᕐᓂᖓᓂᒃ ᐅᓂᒃᑲᖏᓐᓂᒃ 

ᐊᖏᕐᕋᖃᑦᑎᐊᖏᓐᓂᒃ ᖃᐅᔨᓴᕐᓂᒃ ᐅᓂᒃᑳᖓᓂᒃ. ᐊᖏᕐᕋᖃᑦᑎᐊᖏᓐᓂᒃ ᐃᓅᓯᑦᑎᓐᓂᒃ 

ᐊᑦᑐᐊᓂᖃᓪᓚᕆᒍᓐᓇᕐᒪᑦ ᐊᒻᒪᓗ ᓇᒻᒥᓂᖅ ᐃᓅᓯᑦᑎᓐᓂᒃ ᖃᓄᖅ ᑕᐅᑐᑦᑐᓂᑦᑎᓂᒃ ᐊᒻᒪᓗ ᐅᕙᒍᑦ 

ᐃᓅᖃᑎᖃᕈᓐᓇᕆᐊᒃᓴᖅ ᐃᖅᑲᓇᐃᔮᖃᕈᓐᓇᕆᐊᒃᓴᑦᑕᐅᖅ.  

 

ᑕᒪᓐᓇ ᐃᓪᓗᖃᑦᓯᐊᖏᒃᑳᖓᑦᑕ ᐊᖏᕐᕋᖃᕈᓐᓃᕈᑦᑕᓘᓐᓃᑦ ᑕᒪᓐᓇ ᓂᒐᕕᑦᑐᑎᑐᑦ ᐃᓅᓯᖃᓕᕈᓐᓇᕋᑦᑕ 

ᖃᐅᑕᒫᕐᓗ ᐊᒃᓱᕈᕐᓗᑕ. ᑖᒃᑯᐊ ᐃᓄᓕᕆᔨᒃᑯᑦ ᐃᓕᕆᖃᑦᑕᖅᑐᐃᑦ ᐊᒃᓱᕈᖅᓱᑎᒃ ᐃᑲᔪᖅᑐᐃᑦᓱᑎᒃ 

ᓂᖃᐃᑑᑎᒋᐊᖅᑐᖅᑐᓂᒃ, ᐱᓕᒻᒪᒃᓴᖅᑎᑕᐅᓂᒃᑯᓪᓗ. ᐃᖅᑲᓇᐃᔮᒃᓴᖃᕈᓐᓇᖁᓪᓗᒋᓪᓗ ᓇᒻᒥᓂᒃ 

ᒪᑭᑕᒍᓐᓇᖁᓪᓗᒋᑦ, ᑕᐃᒫᒃ ᓂᖃᐃᑑᑎᖃᑦᑕᕈᓐᓃᖁᓪᓗᒋᑦ. 

 

ᐅᖃᖅᑏ, ᐅᓂᒃᑳᑦ ᐃᓗᐊᓂ ᓇᑉᐸᑲᓴᖏᑦ 47% ᑖᒃᑯᐊ ᑭᐅᔪᕕᓃᑦ ᐅᖅᓱᖅᑑᒥ ᐊᐱᖅᓱᖅᑕᐅᓂᒃᑯᑦ, 

ᐃᓄᓕᕆᔪᒻᒪᓯᐊᖅᑖᓲᖑᒻᒪᑕ ᓂᖃᐃᑑᑎᑖᖅᓱᑎᒃ. ᒥᓂᔅᑕ ᓇᓗᓇᐃᕈᓐᓇᖅᐲᑦ ᖃᓄᕐᓕ ᐊᖏᕐᕋᖃᑦᓯᐊᖏᑦᑐᓂᒃ 

ᐋᖅᑭᒋᕈᓐᓇᖁᓪᓗᒋᑦ ᐃᓅᓯᖏᓐᓂᒃ, ᑖᒃᑯᐊ ᐊᖏᕐᕋᖃᖅᑎᑖᕈᓐᓇᖁᓪᓗᒋᓪᓗ, ᑖᓐᓇ ᖃᓄᐃᖃᑦᑕᖅᐸ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᓚᐅᐱᓪᓚᒃᑐᖅ ᑖᒃᑯᐊ ᐃᓄᓕᕆᔨᒃᑯᓐᓄᑦ, ᒥᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐅᖃᖅᑏ, ᖁᔭᓐᓇᒦᒃ. ᑖᒃᑯᐊ ᐃᓄᓕᕆᔨᒃᑯᑦ 

ᐃᖅᑲᓇᐃᔭᖅᑎᖁᑎᒋᔭᕗᑦ ᑕᖃᓱᐃᑦᑑᔮᖅᓱᑎᒃ ᐱᓕᕆᖃᑦᑕᕐᒪᑕ ᑕᒪᒃᑯᐊ ᓂᖃᐃᑑᑏᑦ 

ᐃᓄᓕᕆᔪᒻᒪᓯᐊᖅᑖᕈᓐᓇᓂᖏᓐᓂᒃ ᕿᓂᕈᔾᔨᒃᓱᑎᒃ ᑭᓯᐊᓂ ᑖᒃᑯᐊ ᖁᕕᐊᒋᒐᒃᑭᑦ, ᐅᐱᒋᓪᓗᒋᑦ. ᐊᒻᒪᓗ 

ᐱᑕᖃᑦᓯᐊᑎᓐᓇᒍᑦ ᐊᑐᐃᓐᓇᐅᔪᓂᒃ ᓱᓇᑐᐃᓐᓇᕐᓂᒃ. ᐃᓗᐊᖅᑐᒥᓪᓗ ᑐᑭᒧᐊᖅᑎᒋᔭᐅᑲᐃᓐᓇᖅᑐᒍᑦ ᒫᓐᓇ 

ᒥᓂᔅᑕᐅᑲᐃᓐᓇᖅᑐᖅ ᐊᖏᕐᕋᖃᑦᓯᐊᖏᑦᑐᓕᕆᓂᕐᒧᑦ ᑖᒃᑯᐊ ᑐᒃᓯᕋᖅᓱᓂᒋᑦ. ᐊᑦᓱᕈᖃᑦᑕᕐᓂᕗᑦ ᐊᐅᓚᑦᓯᔨᐅᓪᓗᑕ 

ᐊᒻᒪᓗ ᕿᒥᕐᕈᐊᖃᑦᑕᖅᓯᒪᒐᑦᑕ ᕿᒥᕐᕈᐊᖅᑕᐅᓯᒪᒻᒥᖕᒪᑦ ᑕᒪᓐᓇ ᓂᖃᐃᑑᑏᑦ ᐊᒻᒪᓗ 

ᐃᖅᑲᓇᐃᔮᖃᖅᑎᑦᓯᒋᐊᖃᕐᓂᖅ.  

 

ᐅᕙᒍᑦ ᕿᓂᕈᔾᔨᒐᓱᖃᑦᑕᖅᑐᒍᑦ ᐅᕙᒍᑦ ᐅᐸᖃᑦᑕᖅᑐᓄᑦ ᐱᓕᒻᒪᒃᓴᐃᓂᒃᑯᓪᓘᓐᓃᑦ 

ᐊᑐᐃᓐᓇᐅᑎᑕᐅᒍᓐᓇᖏᒃᑲᓗᐊᕐᒪᖔᑕ ᐊᑐᐃᓐᓇᕕᐅᓪᓗᑎᒃ, ᐱᔪᓐᓇᖅᓯᕙᓪᓕᐊᒍᓐᓇᖁᓪᓗᒋᑦ ᐃᖅᑲᓇᐃᔮᒃᓴᒧᑦ 

ᐃᖅᓯᐸᓪᓕᐊᒍᓐᓇᖁᓪᓗᒋᓪᓗ. ᑖᒃᑯᐊ ᓂᖃᐃᑑᑎᖃᑦᑕᖅᑐᐃᑦ ᐃᓄᓕᕆᔪᒻᒪᓯᐊᖅᑐᓄᑦ ᑕᐃᒪᐃᑦᑑᕗᒍᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ, ᒥᔅᑐ ᐋᖁᐊᖅ. 

 

ᐋᖁᐊ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᖃᐅᔨᓴᕈᑎᐅᓚᐅᖅᑐᖅ ᐊᖏᕐᕋᖃᑦᓯᐊᖏᓐᓂᕐᒧᑦ 

ᐃᒪᐃᓕᓯᒪᒻᒥᔪᖅ, “ᐊᒥᒐᕐᒪᑕ ᐃᒡᓗᑦᓴᐃᑦ ᐊᑭᑦᓴᖏᓪᓗ ᐅᓇᒻᒥᓇᑦᓴᐅᓇᑎᓪᓗ ᓄᓇᕗᒻᒥ, ᑕᒪᓐᓇ 

ᐱᔭᕆᐊᕈᑐᒍᑕᐅᖃᕐᑕᕐᖓᑦ ᑭᒃᑯᑐᐃᓐᓇᕐᓄᑦ, ᖃᑕᙳᑎᒌᓄᓪᓗ ᓇᓂᓯᒍᓐᓇᖃᑦᑕᖏᒻᒪᑕ ᐃᓪᓗᑦᓴᒥᒃ”. 

ᑕᐃᒪᐃᓕᓯᒪᔪᑦ ᑎᑎᖅᑲᖏᑦ. 

ᑕᐃᒫ ᐱᕕᖃᕐᓂᕋᓂᒃ, ᐃᖃᓗᐃᑦ ᐅᖂᑕ ᑲᑐᔾᔨᖃᑎᒌᖏᓐᓂᒃ ᒪᑐᐃᖅᓯᓚᐅᕐᒪᑕ ᓯᕗᓪᓕᖅᐹᒻᒪᕆᒻᒥᒃ ᓄᓇᕗᒻᒥ, 

ᐊᖏᕐᕋᑦᓴᕆᔭᐅᓯᓐᓈᑦ ᑐᔪᕐᒥᕕᐅᒍᓐᓇᕐᓗᓂ ᐊᖏᕐᕋᖃᑦᓯᐊᖏᑦᑐᓄᑦ. ᑕᒪᒃᑯᐊᑦᑕᐅᖅ ᐃᑲᔪᕈᑏᑦ ᓄᓇᕗᒻᒥᐅᓄᑦ 

ᐱᕙᓪᓕᐊᓂᖏᓐᓂᒃ ᐊᖏᕐᕋᖃᑦᓯᐊᖏᓐᓂᖅ ᐊᖏᕐᕋᖅᑖᖅᐸᓪᓕᐊᒍᓐᓇᖁᓪᓗᒋᑦ. 

 

ᑖᓐᓇᑦᑕᐅᖅ ᑕᖃᐃᖅᓯᕕᐅᓲᓂᒃ, ᐊᖏᕐᕋᖅᑖᓚᕿᒍᓐᓇᕋᔭᕐᓗᑎᒃ ᐱᕕᖃᕈᓐᓇᖁᔭᐅᓗᑎᒃ ᖃᓄᐃᑦᑐᑐᐃᓐᓇᐃᑦ, 

ᑕᐃᒪᐃᒍᓐᓇᕐᖓᑕ. ᒥᓂᔅᑕ, ᑕᐃᒫᓪᓕ ᐊᖏᕐᕋᖃᑦᓯᐊᖏᑦᑐᐃᑦ, ᐊᖏᕐᕋᖃᙱᑦᑐᐃᓪᓗ ᒫᓐᓇ ᐅᖅᓱᖅᑑᒦᑦᑐᐃᑦ 

ᐃᑲᔪᕈᓐᓇᕋᔭᖅᐱᒌᑦ ᐊᖏᕐᕋᖃᑦᓯᐊᖏᓪᓚᑦᑖᖅᑐᐃᑦ, ᖃᓄᖅ ᐱᕚᓪᓕᕈᓐᓇᖅᑎᑉᐱᒋᓪᓗᑦᑕᐅᖅ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᑲᐃᓐᓇᖅᑕᖓ ᐃᓄᓕᕆᔨᒃᑯᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᑕᐃᒪᑐᖅ ᐄᓘᓐᓃᑦ ᐋᒃᑲᓘᓐᓃᑦ 

ᑭᐅᔪᓐᓇᕐᓚᖓ.  

 

ᑭᓯᐊᓂ ᑖᓐᓇ ᐃᓱᒪᒋᑦᑎᐊᕐᓗᒍ ᖃᓄᖅᑑᕈᑎᑦᓴᒃᓯᐊᕙᐃᑦ ᑕᒪᔾᔭᐅᕗᑦ. ᐃᖃᓗᒻᒥᐅᑕᐃᓪᓗ ᑕᐃᒪᓐᓇ 

ᐃᓪᓗᓕᐅᓚᐅᖅᖢᑎᒃ ᐊᒃᓱᕉᑎᒋᔭᐅᒐᒥᒃ ᑭᓯᐊᓂ.  

 

ᐊᑭᓕᖅᓱᖅᑕᐅᖏᑦᑐᓄᑦ ᐃᖃᓗᒻᒥᐅᓄᑦ, ᑕᐃᒃᑯᓄᖓ ᑮᓇᐅᔭᓂᒃ ᓇᓂᓯᔪᓐᓇᓚᐅᖅᑐᑦ ᓯᓚᐅᖅᑐᑦ. ᑲᓇᑕᐅᑉ 

ᒐᕙᒪᒃᑯᖏᓐᓂᑦ, ᓄᓇᕗᑦ ᒐᕙᒪᒃᑯᖏᓐᓂᒃ, ᐃᓄᐃᑦ ᑎᒥᖁᑎᖏᓐᓂᒡᓗ. 

 

ᐄ, ᑕᐃᒪᐃᑦᑐᓂᒃ ᕿᓂᖃᑦᑕᕋᑦᑕ, ᐃᕝᕕᑦ ᑕᕝᕙ ᑕᕝᕙᐅᒋᕗᑎᑦ. ᐊᐱᕆᓚᐅᖅᓯᒪᒐᕕᑦ, ᐃᓄᓕᕆᔨᒃᑯᓐᓄᑦ 

ᐃᓕᑲᐃᓐᓇᖅᓯᒪᑎᓪᓗᖓ, ᖃᓄᖅᑑᕈᑎᒋᓂᐊᖅᐱᑎᒍᓪᓕ ᐊᖏᕐᕋᖃᖏᑦᑐᓕᕆᓂᖅ.  

 

ᕼᐋᒻᓚᒃᑯᓐᓂᑦ ᐃᑲᔪᕈᓐᓇᖅᑐᒍᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᓂᑦ ᑮᓇᐅᔭᓕᐅᕋᓱᐊᖅᑎᐅᖏᑦᑐᓂᒃ, 

ᖃᓄᖅᑑᕈᑎᖃᕈᓐᓇᕐᓂᐊᕋᑦᑕ. 

 

ᑕᐃᒃᑯᐊ ᑕᐃᒪᐃᑦᑐᓕᕆᖃᑦᑕᖅᓯᒪᔪᑦ ᐊᔾᔨᒌᖏᕈᓘᔭᖅᑐᐃᑦ ᐃᖅᑲᓇᐃᔭᖃᑎᒋᔪᒪᔭᕗᑦ, ᑕᐃᒪᓐᓇ ᑭᓯᐊᓂ 

ᐅᓄᖅᑑᓗᑕ ᐊᒃᓱᕉᑎᖃᕐᓗᑕ ᐊᖏᖅᓯᒪᑦᑎᐊᕐᓗᑕᓗ ᑭᓯᐊᓂ ᓴᖅᑭᑦᑎᔪᓐᓇᖃᑦᑕᕋᑦᑕ. 

 

ᐊᒻᒪᓗ ᖁᔭᓕᕙᒋᑦ ᑖᓐᓇ ᓴᖅᑮᓐᓇᖃᑦᑕᕋᖕᓂ.  

 

ᐄ, ᐃᖅᑲᓇᐃᔭᖃᑎᒌᒍᓐᓇᖅᑐᒍᑦ ᐊᒻᒪᓗ ᑕᐃᒃᑯᐊ ᓴᓇᕐᕈᑎᒃᓴᐃᑦ ᑮᓇᐅᔭᖃᖏᑦᑐᒍᑦ, ᐃᒡᓗᖃᖏᑦᑐᒍᑦ, 

ᑕᐃᒪᐃᓕᐅᖏᑐᐃᓐᓇᕐᓗᑕ ᐊᑏ ᑮᓇᐅᔭᖅᓯᐅᓚᐅᖅᑕ, ᖃᓄᖅᑑᕈᑎᒋᓗᒋᑦ ᐊᒻᒪ ᐆᑦᑑᑎᒋᕙᑦᑕᕗᑦ ᐅᖂᑕᒃᑯᑦ 

ᐃᖃᓗᓐᓂ. 

 

ᐄ, ᑖᒃᑯᐊ ᐊᑐᕈᓐᓇᑦᑎᐊᖅᑐᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᑉ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ, ᐃᖃᓗᐃᑦ−ᒪᓂᕋᔭᕐᒧᑦ. 

ᑭᖑᓪᓕᐅᓂᐊᖅᖢᓂ, ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ ᑎᑭᕋᕐᔪᐊᕐᒧᑦ. ᒪᓕᒐᓕᐅᖅᑎ, ᓚᐃᑦᓯᑑᓐ. 

 

ᐊᐱᖅᑯᑦ 1017 - 5(2): ᐃᓄᑐᖃᕐᓄᑦ ᐅᖅᓱᐊᓗᒃᓴᒧᑦ ᐃᑲᔫᓯᖅᑕᐅᓂᕐᒧᑦ ᐱᔪᓐᓇᖅᑎᑕᐅᔪᐃᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒋᓂᐊᖅᑕᕋ, ᐃᓄᓕᕆᔨᒃᑯᑦ 

ᒥᓂᔅᑕᕆᑲᐃᓐᓇᖅᑕᖓᓐᓄᑦ. 

 

ᐊᕐᕌᒎᒃ ᒪᕐᕉᓕᖅᑑᒃ ᒪᓕᒐᓕᐅᖅᑎᑐᐃᓐᓇᖅ ᐊᑕᐅᓯᐅᖏᑦᑐᓂᑦ ᐃᓄᓕᕆᔨᒃᑯᓐᓂᒃ ᑐᒃᓯᕋᖃᑦᑕᖅᓯᒪᒻᒪᑕ, 

ᐋᖅᑭᒋᐊᖅᑕᐅᖁᓪᓗᒍ ᑕᐃᒃᑯᐊ ᐃᓐᓇᐃᑦ ᐅᖅᓱᐊᓗᖕᓄᑦ ᐃᑲᔪᖅᑕᐅᖃᑦᑕᕐᓂᖏᑦᑕ ᒪᓕᒐᖏᑦ. ᐱᓗᐊᕐᓗᒍ 

ᒫᓐᓇᕈᓘᓚᐅᖅᑐᖅ, ᐅᑭᐅᖅ ᑲᑎᒪᕐᔪᐊᖅᑎᓪᓗᑕ. 



ᓇᒡᒐᔾᔭᐅ, ᐅᑐᐱᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓇ ᓯᕗᓪᓕᖅᐹᖅ ᐊᐱᖅᑯᑎᒋᔪᒪᔭᕋ, ᑖᒃᑯᐊᖃᐃ ᐱᓕᕆᕕᖏᑦ ᐃᖅᑲᓇᐃᔮᖃᓕᖅᐸᑦ, ᕿᒥᕐᕈᓇᓕᖅᐸᓪᓘᓐᓃᑦ 

ᑭᒃᑯᑦ ᐃᓐᓇᐃᑦ ᐊᑭᓪᓕᒋᐊᕈᑎᓂᒃ ᐊᑐᖃᑦᑕᕈᓐᓇᕐᓂᐊᕐᒪᖔᖅ ᓄᓇᕗᒻᒥ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᓐᓄᑦ ᒥᓂᔅᑕᐅᑲᐃᓐᓇᖅᑐᖅ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᒪᓐᓇ, ᐃᓐᓇᐃᑦ, ᐃᓐᓇᕐᓄᑦ 

ᑐᕌᖓᔪᑦ, ᐅᖅᓱᐊᓗᓪᓗ ᐊᑭᓪᓕᒋᐊᖅᑕᐅᓯᒪᓂᖏᑦ ᐱᓕᕆᐊᕇᓐᓇᓂᐊᖅᑕᕗᑦ. ᓇᓗᓇᐃᖅᓯᓪᓚᕆᒍᓐᓇᖏᑦᑐᖓ, 

ᖃᓄᑎᒋ ᕿᒥᕐᕈᓇᑦᑕᐅᓯᒪᓕᕐᒪᖔᖅ ᐅᒡᓗᒥᒧᑦ ᑎᑭᓪᓗᒍ ᐅᖃᖅᑏ, ᖁᔭᓐᓇᒦᒃ. 

 

ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᐊᐱᖅᑯᑎᒋᒃᑲᓂᕐᓂᐊᖅᕋ. ᕕᐅᕝᓗᐊᓕᒥ 

ᐅᑭᐅᖅᓯᐅᖅᑎᓪᓗᑕ ᒥᓂᔅᑕ ᐅᖃᓚᐅᖅᓯᒪᔪᖅ, “ᐃᓐᓇᐃᑦ ᐆᑦᑐᖃᑦᑕᖅᓯᒪᔫᒐᓗᐊᑦ ᐋᒃᑳᖅᑕᐅᓚᐅᖅᓯᒪᒻᒪᑕ 

ᑮᓇᐅᔭᓕᐅᓗᐊᕐᓂᖏᑦ ᐱᓪᓗᒋᑦ”. ᐅᓇ ᐊᐱᖅᑯᑎᒋᒃᑲᓂᓕᖅᐸᕋ, ᐊᕐᕌᒍ ᓇᑉᐸᕈᓪᓗᐊᓕᕐᒪᑦ ᑮᓇᐅᔭᓕᕆᓂᖅ 

ᑕᑯᓪᓗᒍ. ᖄᔅᓯᑦ ᐃᓐᓇᐃ ᐋᒃᑳᖅᑕᐅᓯᒪᓕᖅᐸᑦ ᐅᖅᓱᐊᓗᖕᓄᑦ ᐊᑭᓪᓕᒋᐊᕈᑎᓂᒃ ᐱᓇᓱᒃᑲᓗᐊᖅᑎᓪᓗᒋᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕᕆᔭᐅᑲᐃᓐᓇᖅᑐᖅ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᑐᒧᖓ 2019-2020, 98 

ᐆᑦᑐᓚᐅᖅᑐᑦ, ᒪᕐᕉᒃ ᐋᒃᑳᖅᑕᐅᓚᐅᑑᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ, ᐊᕐᕕᐊᑦ ᐅᐊᖕᓇᖓᓄᑦ ᑎᑭᒐᕐᔪᐊᒧᑦ. 

ᑭᖑᓪᓕᐅᓂᐊᖅᖢᓂ, ᒪᓕᒐᓕᐅᖅᑎ ᐸᖕᓂᖅᑑᒧᑦ. ᒪᓕᒐᓕᐅᖅᑎ, ᒪᐃᓐ. 

 

ᐊᐱᖅᑯᑦ 1018 - 5(2): ᓄᓇᕗᒥ ᑕᑯᒃᓴᐅᖏᑦᑐᒥᒃ ᐊᖏᕐᕋᓕᓐᓂᒃ ᖃᐅᔨᓴᐃᓂᖅ (ᒪᐃᓐ) 

 

ᒪᐃ: ᒪ’ᓇ, ᐅᖃᖅᑎᑦᓯᔩ. ᐊᐱᖅᓱᕈᐊᖅᓱᒍᑦᑕᐅᖅ, ᐃᓄᓕᕆᔨᒃᑯᑦ ᒥᓂᔅᑕᖓᑦ ᓂᑯᕕᑦᑐᖓ. (ᑐᓵᔨᒃᑯᑦ) ᐅᖃᖅᑏ, 

ᐊᐱᖅᑯᑎᒃᓴᖃᐅᕐᒥᒐᒪ, ᑕᐃᒃᑯᐊ ᐊᖏᕐᕋᖃᖏᑦᑐᑦ ᒥᒃᓵᓄᑦ. ᑕᑯᑦᓴᐅᖏᑦᑐᓪᓖ. ᐅᖅᓱᖅᑑᒥᐅᖅ ᑖᓐᓇ ᑕᒪᑐᒥᖓ 

ᓂᓪᓕᐅᑎᖃᖅᑲᐅᕐᒪᑦ. ᒪ’ᓇ, ᐅᖃᖅᑎᑦᓯᔩ. 

 

ᒪᒃᐱᖅᑐᒐᖅ 11−ᒥ ᐅᖃᖅᓯᒪᔪᖅᑕᓕᒃ, “ᓄᓇᕗᓕᒫᒥ ᐅᖃᖅᓯᒪᕗᑦ ᑕᒪᓐᓇ ᖃᐅᔨᓴᐅᑦ ᐋᖅᑭᒃᓯᒪᓂᖓᓄᑦ 

ᐅᖃᐅᓯᖃᕐᒪᑦ” ᐊᒻᒪᓗ ᐊᕐᕕᐊᑦ, ᐅᖅᓱᖅᑑᖅ, ᒥᑦᑎᒪᑕᓕᒃ, ᑲᖏᖅᖢᒑᐱᒡᓗ ᑖᒃᑯᓇᓃᖃᑕᐅᖕᒪᑕ.  

 

ᐅᓇ ᐊᐱᖅᑯᑎᒐ ᓯᕗᓪᓕᖅ, ᑕᐃᒃᑯᐊ ᐅᓄᖏᑦᑑᓚᐅᕐᒪᑕ ᐊᐱᖅᓱᖅᑕᐅᓚᐅᖅᑐᑦ. ᑎᓴᒪᐃᓐᓇᐃᓪᓗ ᓄᓇᓖᑦ 

ᐊᐱᖅᓱᖅᑕᐅᓚᐅᖅᖢᑎᒃ. ᐊᖏᕐᕋᖃᖏᑦᑑᒐᓗᐊᑦ ᑕᑯᒃᓴᐅᖏᑦᑐᑦ ᓲᕐᓗ. ᖃᓄᖅ ᑕᒪᓐᓇ 

ᐃᑲᔪᖅᓲᑕᐅᒃᑲᓐᓂᕈᓐᓇᕐᓂᐊᖅᐸ ᐊᐱᖅᓱᖅᑕᐅᓯᒪᖏᑦᑐᓂᒃ, ᓲᕐᓗ ᑎᑭᕋᕐᔪᐊᖅ? ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᑲᐃᓐᓇᖅᑐᖅ ᐃᓄᓕᕆᔨᒃᑯᓐᓄᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᖅᓯᒪᑐᐃᓐᓇᖅᑐᖅ, 

ᐅᓄᖏᑦᑐᑯᓗᖕᓂᒃ ᐊᐱᖅᓱᖃᑦᑕᓚᐅᕋᑦᑕ 25−ᖑᖕᒪᑕ ᓄᓇᓖᑦ. 

 

ᐅᑯᐊ ᐅᓂᒃᑳᑦ ᐊᑐᖅᖢᑎᒃᑯᑦ, ᓄᓇᓕᓕᒫᑦᑎᐊᑦ ᑕᐃᒪᐃᑦᑑᔪᑦ. ᑭᒡᒐᖅᑐᐃᒐᑦᑕ ᐃᓘᓇᖏᓐᓂᒃ ᓄᓇᓕᖕᓂ ᐊᒻᒪᓗ 

ᐊᖏᕐᕋᖃᖏᑦᑑᒐᓗᐊᑦ ᑕᑯᒃᓴᐅᖏᑦᑐᑦ ᑕᐃᑲᐅᖕᒪᑕ, ᓄᓇᑦᑎᓐᓃᑦᑐᑦ. ᐅᖃᓪᓚᖃᑎᒋᒋᐊᖃᖅᑕᕗᑦ ᑕᖅᑲᒃᑯᐊ 

ᐃᓄᐃᑦ ᐊᒻᒪᓗ ᒫᓂ ᑕᒪᓐᓇ ᑐᑭᓯᒃᑲᓐᓂᖁᓪᓗᒍ. ᖁᔭᓐᓇᒦ, ᐅᖃᖅᑏ. 

 



ᓇᒡᒐᔾᔭᐅ, ᐅᑐᐱᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᓐᓄᑦ, ᒥᔅᑕ ᒪᐃᓐ. 

 

ᒪᐃ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒥᓂᔅᑕ. (ᑐᓵᔨᑎᒍᑦ) ᐊᒻᒪᓗ ᑭᐅᔭᐅᑦᑎᐊᕋᒪ, ᑕᒪᓐᓇ ᐃᑲᔫᑎᖃᓪᓚᕆᖕᓂᐊᖅᑐᖅ 

ᓄᓇᓕᓕᒫᓂᒃ.  

 

ᐊᒻᒪᓗ ᐅᓂᒃᑳᖅ, ᒪᒃᐱᖅᑐᒐᖅ 35−ᒥ ᐅᖃᖅᓯᒪᔪᖅ, “ᓂᕿᑭᒃᓴᕐᓂᖅ ᐸᖕᒥᐅᓂᕐᓗ”. ᑖᓐᓇᐅᖕᒪᑦ, 

ᐊᐱᖅᑯᑎᒋᔪᒪᓕᕆᕙᕋ, ᑕᐃᒃᑯᐊ ᐃᓄᐃᑦ ᐊᖏᕐᕋᖃᖏᑦᑑᒐᓗᐊᑦ ᑕᑯᒃᓴᐅᖏᓐᓂᕋᖅᑕᐅᔪᑦ. ᖃᓄᖅ ᑕᐃᒃᑯᐊ 

ᐃᑲᔪᖅᓱᖅᑕᐅᕙᑦ? ᐊᑭᖃᖏᑦᑐᓂᒃ ᓂᕿᑖᕆᐊᖅᑐᖃᑦᑕᖅᐹᑦ? ᐃᓄᓕᕆᔨᒃᑯᑦ ᑕᒪᒃᑯᓂᖓᑦ 

ᑎᑎᕋᖅᐸᓪᓕᐊᖃᑦᑕᖅᐹᑦ? ᑭᒃᑯᑦ ᐊᑭᖃᖏᑦᑐᓂᒃ ᓂᕿᓂᒃ ᐊᐃᒃᓯᖃᑦᑕᕐᒪᖔᑦ? 

 

ᑕᒪᒃᑯᐊ ᐊᖏᕐᕋᖃᖏᑦᑑᒐᓗᐊᑦ ᑕᑯᒃᓴᐅᖏᑦᑐᑦ ᑕᒪᔾᔭᐅᖕᒥᖕᒪᑕ. (ᑐᓵᔨᑎᒎᖏᑦᑐᖅ) ᒪ’ᓇ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᓐᓄᑦ ᒥᓂᔅᑕᐅᑲᐃᓐᓇᖅᑐᖅ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᑯᐊ ᑎᑎᖅᑲᑦ ᓵᓐᓃᑦᑐᑦ 

ᑕᑯᓪᓗᒋᑦ, ᐄ, ᒫᓐᓇ ᑕᐃᒃᑯᐊ ᓈᓴᖅᑕᐅᕙᓪᓕᐊᖏᑦᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐊᐃᑉᐹᓂᒡᓗ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑐ ᒪᐃᓐ. 

 

ᒪᐃ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᒥᓂᔅᑕ ᖃᓄᖅᑑᖁᓪᓗᒍ. ᐊᑏᒃᑯᐊ ᕿᒥᕐᕈᓇᒃᑕᐅᓕᑦ, ᑎᑎᕋᖅᑕᐅᓕᑦ. 

ᐃᓘᓐᓈᓗᖏᓐᓂᒃ ᓂᕿᑖᕐᕕᖕᓂᒃ ᑎᒍᓯᖁᖏᑕᒃᑲ, ᑭᓯᐊᓂ ᖃᐅᔨᒪᖁᑐᐃᓐᓇᖅᑕᕋ ᑭᒃᑯᑦ ᑕᐃᑲᓐᖓᑦ 

ᐊᐃᒃᓯᖃᑦᑕᕐᒪᖔᖏᑦ. 

 

ᐊᒻᒪᓗ ᒪᓕᒐᓂᒎᖅ ᐋᖅᑭᒃᓯᓚᐅᖅᓯᒪᖕᒪᑦ, ᒥᔅᑕ ᐋᖁᐊᑉ ᓂᓪᓕᐅᑎᒋᖃᐅᔭᖓ. ᒪᓕᒐᖃᐅᕐᒪᑕᒎᖅ ᕼᐋᒻᓚᒃᑯᑦ 

ᐊᒻᒪᓗ ᐊᑭᓕᖅᓱᖅᑕᐅᖏᖦᖢᑎᒃ ᑎᒥᙳᖅᑎᑕᐅᓯᒪᔪᑦ, ᑮᓇᐅᔭᖅᓯᐅᖃᑦᑕᖅᑐᑦ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᐅᕙᑦᑎᓐᓄᑦ, ᖃᔅᓯᑦ ᕼᐋᒻᓚᒃᑯᑦ, ᑮᓇᐅᔭᓕᐅᕋᓱᐊᖏᑦᑐᓪᓗ ᐱᓕᕆᐊᓂᒃ ᓴᖅᑭᑦᓯᓂᐊᕐᒪᖔᖏᑦ ᐊᖏᕐᕋᖃᖏᑦᑐᑦ 

ᑕᑯᒃᓴᐅᖏᑦᑐᑦ ᐱᓪᓗᒋᑦ? (ᑐᓵᔨᑎᒎᖏᑦᑐᖅ) ᒪ’ᓇ, ᐅᖃᖅᑏ. 

 

ᐅᖃᖅᑎ: ᒥᓂᔅᑕᐅᓚᐅᐱᒡᓚᑦᑐᖅ ᐃᓄᓕᕆᓂᕐᒧᑦ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᓇᓗᔪᖓ ᕼᐋᒻᓚᒃᑯᑦ ᖃᔅᓯᑦ 

ᑲᑐᔾᔨᖃᑎᒌᓪᓘᓐᓃᑦ ᐆᒃᑐᖅᓯᒪᖕᒪᖔᖏᑦ. ᒥᓂᔅᑕᐅᑲᐃᓐᓇᖅᑎᓪᓗᖓ, ᐄ, ᐊᑕᐅᓯᖅ ᑕᐃᓐᓇ ᑕᑯᓚᐅᖅᑕᕋ. 

ᑕᐃᒃᑯᐊᓗ ᒪᓕᒐᐃᑦ ᑕᐃᔅᓱᒧᖓ ᓄᓇᓕᖕᓄᑦ ᐊᐅᓪᓚᖅᑎᑦᑐᓐᓇᓚᐅᖅᖢᑎᒃᑯᑦ. 

 

ᑕᒪᓐᓇ ᐱᓕᕆᐊᕆᔭᐅᔪᓪᓚᕆᐊᓗᒃ ᒫᓐᓇᐅᔪᖅ. ᐊᖏᕐᕋᖃᖏᑦᑐᓕᕆᓂᑐᐃᓐᓇᐅᖏᑦᑐᖅ, ᓂᕿᑭᒃᓴᕐᓂᖅ, 

ᑳᖃᑦᑕᕐᓂᖅ, ᑕᒪᓐᓇᑦᑕᐅᖅ ᑕᐃᒪᖓᓕᒫᖅ ᑲᑎᒪᔾᔪᑎᒋᔭᐅᖃᑦᑕᖅᑐᖅ ᐊᕐᕌᒍᑕᒫᖅ, ᐊᒻᒪᓗ ᑕᕝᕙᓃᖃᑕᐅᒋᓪᓗᑎᒃ 

ᐊᕐᕋᖃᖏᑦᑐᓕᕆᓂᖅ ᐱᓕᕆᐊᕆᔭᕆᐊᖃᖅᑕᕗᑦ, ᓂᕿᖃᑦᓯᐊᕐᓂᖅ, ᑕᒪᒃᑯᐊᓕᒫᑦ ᓲᕐᓗ ᑕᓯᐅᖅᑐᐃᓐᓇᐅᖕᒪᑕ. 

ᐱᓕᕆᐊᕆᕈᓘᔭᖅᓯᒪᔭᕗᑦ ᓄᓇᓕᓕᒫᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑎᐅᑉ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐸᖕᓂᖅᑑᒧᑦ, ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ 

ᓇᑦᓯᓕᖕᒧᑦ. ᒪᓕᒐᓕᐅᖅᑎ ᓇᑲᓱᒃ. 

 

ᐊᐱᖅᑯᑦ 1019 - 5(2): ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᖃᕐᓂᕐᒧᑦ ᑳᓐᑐᕌᑦ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᐅᓪᓗᒃᑰᖅᐸᒃᑲ ᐸᓐᓂᖅᑑᕐᒥᐅᑦ. ᒪᐅᖓ ᑎᑭᑦᑕᕋᑕᑕᐃᓐᓇᓚᐅᕋᒪᓗ 

ᖁᕕᐊᑉᐳᖓ. ᐅᓐᓄᓴ ᐊᐱᖅᑯᑎᒋᓂᐊᖅᑕᕋ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ.  

 



ᓇᒡᒐᔾᔭᐅ, ᐅᑐᐱᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᒋᖅᑲᐅᔭᖓᑕ ᐃᓚᖓ, ᐊᑦᑐᐱᓪᓚᖅᑲᐅᔭᖓ ᐃᓱᒫᓘᑎᐅᖃᑦᑕᖅᑐᐃᑦ 

ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᐅᔪᑦ. 

 

ᐊᒻᒪᓗ ᑖᒃᑯᐊ ᓴᖅᑭᑦᑕᐅᓕᖅᑭᑦᑖᖃᑦᑕᖅᓯᒪᒻᒪᑕ ᐅᖃᐅᓯᕆᖃᑦᑕᖅᓯᒪᓪᓗᑎᒍᓪᓗ ᐊᑲᐅᖏᓕᐅᕈᑎᐅᔪᑦ 

ᑐᔪᕐᒥᕕᐅᔪᓂ,  ᐋᓐᓂᐊᕕᓕᐊᖅᑐᓄᑦ. ᐊᒻᒪᓗ ᑖᓐᓇ ᓯᕗᓪᓕᖅᐹᒥᒃ ᐊᐱᖅᑯᑎᒋᓂᐊᖅᑕᕋ, ᐱᔾᔪᑎᒋᓪᓗᒍ ᑕᐃᓐᓇ 

ᑐᔪᕐᒥᕕᐅᔪᖅ ᒐᕙᒪᒃᑯᓐᓄᑦ ᑎᒍᒥᐊᖅᑕᐅᓗᓂ ᐱᔪᐊᓘᖏᒻᒪᑦ, ᑳᓐᑐᕌᒃᑯᑦ ᑭᓯᐊᓂ ᐊᐅᓚᖃᑦᑕᕐᖓᑦ. 

 

ᓯᕗᓪᓕᖅᐹᒥ ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ, ᕿᑭᖅᑖᓗᒻᒥ, ᕿᑭᖅᑖᓗᒻᒥᐅᓄᑦ ᓇᔪᒐᐅᔪᐃᑦ, ᑭᒃᑯᓐᓄᑦ ᑳᓐᑐᕌᖅᑕᐅᕙᑦ 

ᐊᒻᒪᓗ ᖃᖓ ᓄᖑᒋᐊᖃᖅᑲᑦ ᑳᓐᑐᕌᖏᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐋᓐᓂᐊᖅᑕᐃᓕᓕᕆᓂᕐᒧᑦ, ᒥᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓅᕙ ᑲᑐᔾᔨᖃᑎᒌᖑᓂᕋᖅᑕᐅᔪᓂᒃᑯᐊ 

ᑳᓐᑐᕌᖅᑕᐅᓯᒪᔪᑦ, ᑳᓐᑐᕌᖓᑦ ᓄᑕᙳᕆᐊᖅᑎᑕᐅᓚᐅᖅᑐᖅ ᑕᓪᓕᒪᓄᑦ ᐊᕐᕌᒍᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᒐᕙᒪᒃᑯᑦ ᓂᐅᕕᖃᑦᑕᕐᓂᖏᓐᓄᑦ ᐊᐅᓚᔾᔭᐃᖃᑦᑕᖅᓯᒪᓂᖏᑦ 

ᐅᓂᒃᑳᖏᑦ 2017-18 ᐅᖃᖅᓯᒪᔪᑦ, “$4.2 ᒥᓕᐊᓂᒡᒎᖅ ᐊᑭᓖᓚᐅᖅᑐᑦ ᓛᒐ ᓕᒥᑎᑦᑯᓐᓄᑦ ᐃᐊᑦᒥᑕᒥ” ᐊᒻᒪᓗ 

2018-19 ᐅᖃᖅᓯᒪᕗᖅ “$15.3 ᒥᓕᐊᑦ ᐊᑭᓖᖅᑕᐅᓚᐅᖅᑐᑦ ᑐᔪᕐᒥᕕᓕᕆᓂᕐᒧᑦ ᐅᐃᓂᐱᐊᒡᒥ”. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ, ᖃᓄᖅ ᑖᒃᑯᐊ ᐊᑭᖏᑦ ᑳᓐᑐᕌᖑᒻᒪᖔᑦ ᕿᑭᖅᓗᖕᒥᐅᓄᑦ ᐊᒻᒪᓗ ᑖᒃᑯᐊ 

ᐱᔨᑦᑎᕈᑏᑦ ᐊᑭᓕᖅᑕᐅᓚᕆᒻᒪᖔᑦ. ᐊᒻᒪᓗ ᐊᑐᐃᓐᓇᕈᐃᖃᑦᑕᖅᐸᑦ ᑭᖒᒪᔭᐅᔪᓂᒃ ᒪᓕᒐᖅᑎᒍᓪᓗ 

ᒪᓕᑦᑕᐅᓯᒪᔭᕆᐊᖃᖅᑐᓂᒃ ᑳᓐᑐᕌᑉ  

ᐃᓗᓕᖏᓐᓂᒃ ᑎᑎᕋᖅᓯᒪᔪᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᒥᓂᔅᑕᖓᑦ ᒥᔅᑕ Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᕿᑭᖅᑖᓗᒻᒥ ᐋᑐᕚ ᑐᔪᕐᒥᕕᒃ ᐅᕙᓂᓗ ᐃᖃᓗᓐᓂ 

ᑕᒫᓂ $25 ᒥᓕᐊᓐᑐᖃᑦᑕᖅᑐᖅ ᐊᕐᕌᒍᑕᒫᑦ ᐅᖃᖃᖅᑲᐅᒐᒪᓗ ᐃᖅᑲᓇᐃᔭᖃᑎᕗᑦ ᑕᐃᒃᑯᐊ 

ᐊᖏᔪᖅᑲᐅᑎᖏᓐᓂᒃ ᑕᒻᒫᑕᕐᕕᒻᒥᐅᓂᒃ ᑲᑎᒪᖃᑎᒌᓚᐅᖃᑦᑕᖅᑐᑦ ᐱᖓᓱᐊᖅᑎᕐᓗᒍ ᐊᕐᕌᒍ ᐃᓗᐊᓂ ᐊᒻᒪᓗ 

ᐅᖄᓚᐅᑎᒃᑯᑦ ᑲᑎᒪᓚᐅᖃᑦᑕᖅᖢᑎᒃ. ᑕᐃᒃᑯᐊ ᑳᓐᑐᕌᒃ ᒪᓕᒃᑕᐅᑦᑎᐊᓕᕋᓗᐊᕐᒪᖔᖏᑦ.  

 

ᐄ, ᐅᖃᐱᓘᑎᒋᔭᐅᖃᑦᑕᖅᓯᒪᔪᓂᒃ ᑐᓴᖃᑦᑕᖅᓯᒪᔪᒍᑦ ᑭᓯᐊᓂ ᐃᖅᑲᓇᐃᔭᖅᑎ, ᑕᒻᒫᕐᑕᕐᕕᒃ ᐆᑦᑑᑎᒋᓗᒍ 

ᑕᒻᒫᕐᑕᕐᕕᒻᒥ ᐃᖅᑲᓇᐃᔭᖅᑏᑦ ᑲᑎᒪᖃᑎᒋᔭᐅᓕᕌᖓᕕᑦ ᑎᑎᕋᖅᑕᐅᓯᒪᔪᓂᒃ ᑕᐃᒃᑯᓂᖓ 

ᐅᖃᐱᓗᕝᕕᐅᔪᓂᙶᖅᑐᓂᒃ ᐊᑐᖃᑦᑕᖅᑐᑦ ᑕᐃᒪᐃᑦᑑᒻᒪᑦ ᐊᑏ ᑕᐃᓐᓇ ᐅᖃᐱᓗᕝᕕᒃ ᐅᖄᓚᕕᐅᖃᑦᑕᕐᓕ 

ᐃᓱᒫᓘᑎᖃᕈᕕᑦ ᑐᔪᕐᒥᕖᑦ ᒥᒃᓵᓄᑦ ᑎᑎᕋᖅᑕᐅᑦᑎᐊᕐᓂᐊᕐᒪᑕ ᐊᒻᒪᓗ ᑕᐃᒃᑯᐊ ᐃᓱᒫᓘᑎᒋᔭᐅᔪᑦ 

ᖃᓄᖅᑑᕈᑕᐅᓂᐊᕐᒪᑕ.  

 

ᐊᑕᐅᓯᐅᓈᖅᑎᖏᓪᓗᒋᑦ ᐃᓗᐃᒃᑲᐅᓗᑎᒃ. ᐃᓚᖏᑦ ᒪᑯᐊ ᑐᓴᖃᑦᑕᖅᑕᕗᑦ ᐃᔪᕐᓇᖅᑐᐃᓐᓇᖃᑦᑕᖅᑑᒐᓗᐊᑦ 

ᑕᒪᒃᑯᐊ ᒪᓕᖃᑦᑕᖏᑦᑕᕗᑦ ᑭᓯᐊᓂ ᐅᖃᐱᓗᒃᑐᖃᕌᖓᑦ ᖁᕕᐊᓲᑎᖃᖅᑐᖃᕌᖓᑦ 

ᑎᑎᕋᖅᑕᐅᖃᓯᐅᔾᔭᐅᖃᑦᑕᖅᑐᑦ. ᑕᐃᒪᐃᑦᑑᒪᓪᓗ ᐊᔭᐃᖅᑐᐃᖃᑦᑕᖅᐳᖓ ᑕᐃᒃᑯᐊ ᐅᖃᐱᓗᕝᕕᐅᖃᑦᑖᓗᓪᓕᑦ 

ᑎᑎᕋᖅᑕᐅᔪᑦ ᑕᒪᒃᑯᐊ ᑲᒪᒋᔭᐅᖃᑦᑕᕐᓂᐊᕐᒪᑕ ᐊᑐᖅᑕᐅᓪᓚᕆᒃᓯᒪᔪᓂᒃ ᑐᙵᕕᖃᕐᓗᑎᒃ, ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒡᓗ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐄ, ᖁᔭᒋᑦᑎᐊᖅᑕᕋᓗᐊᕋ ᒥᓂᔅᑕ ᐅᖃᖅᓯᒪᒻᒪᑦ 

ᖃᑦᓯᐊᖅᑎᑲᓪᓚᒃᑐᓂ ᑳᓐᑐᕌᖃᖅᑐᓂᒃ ᐱᓕᕆᖃᑎᖃᕐᓂᐊᕐᒪᑦ ᑕᒪᒃᑯᐊ ᐋᖅᑭᒐᓱᓪᓗᒋᑦ. ᐊᒻᒪᓗ ᑐᑭᓯᐅᒪᒡᓗᒍ 



ᓇᒡᒐᔾᔭᐅ, ᐅᑐᐱᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐅᓐᓂᕐᓗᒃᓴᕐᕕᓐᓄᑦ ᐋᓐᓂᐊᕕᒻᒥ ᐱᓕᕆᐊᖑᐃᓐᓇᖅᑐᓄᑦ ᐊᐱᖅᑯᑎᒋᒐᒃᑯ ᑖᓐᓇ ᑳᓐᑐᕌᒃᒧᑦ ᓄᑖᒧᑦ 

ᐊᑎᓕᐅᖅᑕᐅᑲᐃᓐᓇᕋᑖᖅᑐᒥ. ᖃᓄᕐᓕ ᐱᔨᑦᑎᕋᕐᓂ ᐱᓕᕆᐊᕐᔪᐊᓅᙱᑦᑐᖅ ᖃᓄᕐᖑᑯᐊ ᑖᒃᑯᓂᖓ 

ᐱᐅᓯᕚᓪᓕᕈᑎᓂᑦ ᑕᕝᕙᓂ ᒪᓕᒐᓕᐅᕐᕕᒻᒥ ᓴᖅᑭᑕᐅᖃᑦᑕᖅᑐᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ): ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ, ᒥᔅᑕ Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᐅᔾᔨᕆᔭᕋᓗᐊᕋ 

ᓴᖅᑭᑲᓐᓂᖃᑦᑕᖁᔨᑐᐃᓐᓇᖃᑕ ᑕᒻᒫᑎᕐᕕᒻᒥ ᐊᒻᒪᓗ ᑕᐃᒃᑯᐊ ᓈᒻᒪᒋᔭᐅᖃᑦᑕᖅᓯᒪᖏᒻᒪᑦ ᐱᓕᕆᖃᑎᖃᖅᓯᒪᔪᓂᒃ 

ᑐᔪᕐᒥᕕᓕᕆᔨ ᐱᐅᓯᕚᓪᓕᖅᓯᒪᔪᒻᒪᕆᐅᒻᒪᑕ ᓂᕿᖏᓐᓄᑦ ᐊᒻᒪᓗ ᐅᐊᓴᖃᕐᓂᖅ ᐊᒻᒪᓗ ᐊᑦᑕᕐᓇᖅᑐᒥᒃ 

ᑲᑉᐱᐊᓇᙱᑐᖅ ᑲᑉᐱᐊᓱᙱᓐᓂᖅᓴᐅᓕᖅᑐᑎᒃ ᐊᒻᒪᓗ ᓇᑎᕋᐅᑉ ᐃᓇᖏᖅᑕᐅᓂᖓᓄᑦ ᑕᐃᒃᑯᐊᓗ ᐃᓪᓗᕈᓰᒃ 

ᒪᕐᕉᒃ ᒪᑯᓄᖓ ᐊᒃᓴᓗᐊᓕᓐᓅᕆᐊᓕᓐᓄᑦ ᑕᐃᒪ, ᑕᐃᒪ ᐱᑕᖃᓗᐊᓲᖑᒐᓂ ᑕᐃᒪ ᐃᒡᓗᕈᓰᑦ ᐃᓄᖃᖅᐸᑦ 

ᐃᓐᓇᕐᓄᑦ ᐱᔭᐅᖔᖃᑦᑕᕐᒪᑕ  

 

ᐃᓛᒃ ᑕᐃᒃᑯᐊ ᓯᕗᓕᖅᑎᖏᑦ ᑎᒥᐅᔪᒥᒃ ᐱᓕᕆᖃᑎᒌᓐᓇᓂᐊᖅᐸᕗᑦ, ᐱᓕᕆᕕᐅᓪᓗᑕ ᑖᓐᓇ ᑕᒻᒫᑕᕐᕕᒃ ᑐᔪᕐᒥ 

ᐄ, ᑖᒃᑯᐊ ᓄᕙᓐᓇᕐᔪᐊᖅ-19ᒦᑎᓪᓗᑕ ᒫᓐᓇ ᑕᐃᒫᒃ ᐊᖏᕐᕋᒥ ᐃᓅᓕᓴᖅᑕᐅᓇᓱᑦᑐᑦ ᐊᒻᒪᓗ ᑕᒪᒃᑯᐊ 

ᐋᓐᓂᐊᕕᓕᐊᖃᑦᑕ... ᑭᕙᓪᓕᕐᒥ ᓲᕐᓗ ᑖᓐᓇ ᐋᑐᕚᒨᖃᑦᑕᖅᑐᑦ ᖃᔅᓰᓐᓇᕈᕆᐊᖁᓪᓗᒋᑦ, ᕿᑭᖅᑕᓂ ᐋᓐᓂᐊᕕᒻᒧᑦ 

ᑎᑭᑎᑦᑎᖔᖅᐸᓕᕐᓗᑕ ᓘᒃᑖᓂᒃ ᑕᒪᓐᓇ ᐱᔭᕆᐊᑐᔫᒐᓗᐊᑦ ᐃᓗᓕᑯᓘᔮᓕᐊᓘᒐᓗᐊᖅ.  

 

ᑕᐃᒪᓕ ᐸᓯᔭᒃᓴᖅᑕᕐᕕᒃ ᑕᒻᒫᑕᕐᕕᒻᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᒪᒋᔭᖃᕐᒥᒻᒪᑕ ᑕᐃᒪ ᖃᖓᒃᑰᑕᕐᓂᓂ 

ᐋᖅᑭᔅᓯᓯᒪᑦᑎᐊᕆᓪᓗᓂ ᑖᓐᓇᓗ ᐱᔭᕆᐊᑐᓗᐊᙱᒃᑲᓗᐊᕐᒪᑦ. ᐊᒃᓱᕈᕐᓇᖅᑐᒻᒪᕆᐅᒻᒪᑦ ᑕᐃᓐᓇ ᒪᓕᒐᓕᐅᖅᑎ 

ᓇᒻᒥᓂᖅ ᐱᓇᓱᐊᕋᓱᐊᕋᑖᖅᑕᖓ ᓄᓇᓕᓐᓂ ᐊᐅᓪᓚᕐᕕᔅᓴᐅᔪᓐᓃᓲᖑᒻᒪᑦ ᖃᖓᑕᓲᑦ. ᑕᐃᒪ ᒫᓂ 

ᐊᔪᖅᓯᐅᖅᑲᔪᔅᓴᐅᓚᐅᖅᑐᑦ ᓄᓇᖅᑲᑎᖏᑦ ᑕᒫᓂ ᐱᓇᓱᐊᕈᓯᕐᒥ.  

 

ᑕᐃᒫᒃ ᑖᒃᑯᐊ ᑐᔪᕐᒥᕖᓪᓗ ᐊᒃᓱᕈᕐᓇᖅᑐᒥᒃ ᑖᒃᑯᐊᓗ ᐊᐅᓪᓚᕆᐊᓕᐅᒐᓗᐊᑦ ᐊᐅᓪᓚᖏᑦᑕᕌᖓᑕ ᑕᐃᒫᒃ 

ᐊᒃᑐᖅᓯᕙᓪᓕᐊᑐᐃᓐᓇᓲᖑᒻᒪᑦ ᑕᐅᕗᖓᑐᐃᓐᓇᖅ ᑕᐅᕗᖓᓕᒫᖅ. ᑕᐃᒫᒃ ᐅᖃᖃᑦᑕᖅᓯᒪᒐᒪ ᓇᒻᒥᓂᖅ 

ᖃᐅᔨᒋᐊᕐᓂᐊᖅᐳᖓ ᐃᓕᓐᓂᒃ. ᐃᖅᑲᓇᐃᔭᖅᑎᒃᑲ ᖃᐅᔨᒋᐊᖅᑎᓪᓗᒋᑦ ᓴᖅᑭᖅᐸᓪᓕᐊᑎᓪᓗᒋᑦ ᑐᔪᕐᒥᕖᑦ, 

ᐅᖃᒃᑲᓐᓂᕈᓐᓇᖅᑐᖓ ᑖᒃᑯᐊ ᓈᒻᒪᒃᓴᖏᑦᑐᓂᒃ ᖁᔭᓕᔪᓄᓪᓗ ᖃᐅᔨᒪᐃᓐᓇᕐᓂᐊᕋᖅᑎᒍ ᑲᒪᒋᖃᑦᑕᐃᓇᕐᓂᐊᕋᑦᑕ 

ᐃᒪᓐᓇ ᑐᓴᐅᒪᓂᒃᑯᑐᐃᓐᓇᐅᖏᑦᑐᖅ ᐱᓪᓚᑦᑖᖅᑐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ ᒪᓕᒐᓕᐅᖅᑎ ᓇᑦᓯᓕᖕᒧᑦ, ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᙴᒧᑦ. ᒪᓕᒐᓕᐅᖅᑎ ᕿᙳᖅ.  

 

ᐊᐱᖅᑯᑦ 1020 - 5(2): ᖃᓄᐃᓕᖓᓂᖓ ᑰᒑᕐᕈᒻᒥ ᐋᓐᓂᐊᕕᒃ (ᕿᓐᖑᖅ) 

 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐅᖃᖅᑏ, ᐊᐱᕆᓚᐅᙱᓐᓂᓐᓂ. ᑖᓐᓇ ᓇᓪᓕᐅᑎᑦᑎᐊᕐᓕ 

ᓄᓕᐊᑯᓗᒐ ᐊᒥᓱᐊᖅᑎᕐᓗᓂ ᓇᓪᓕᐅᑎᒃᑲᓐᓂᖃᑦᑕᕆᑦ.  

 

ᐅᖃᖅᑏ, ᐊᐱᕆᔪᒪᕗᖓ ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ. ᐆᒥᖓ ᐱᔾᔪᑎᖃᖅᖢᖓ. ᑕᐃᑲᓂ ᑰᒑᕐᔪᒻᒥ 

ᐋᓐᓂᐊᕐᕕᒃ ᐅᑭᐅᓄᑦ ᐊᕙᑎᓐ ᒪᕐᕉᒃ ᑕᓪᓕᒪᓪᓗ, 45 ᐅᑭᐅᑦ ᐋᓐᓂᐊᕐᕕᐅᓕᖕᒪᑦ ᑕᐃᑲᓂ ᑰᒑᕐᔪᒻᒥ. ᑖᓐᓇ ᐃᒡᓗ 

ᐊᑐᖅᑕᐅᔪᖅ ᐊᑐᕈᓐᓇᖅᑰᖅᑑᒐᓗᐊᖅ ᓱᓕ, ᑭᓯᐊᓂ ᐃᓱᒪᓐᓇᖃᑦᑕᖅᑯᖅ ᐃᓗᐊ ᐱᑐᖃᐅᓕᒻᒪᑦ.  

 

ᒥᓂᔅᑕ, ᑐᓴᖅᑎᑦᑎᔪᓐᓇᖅᐸ ᑰᒑᕐᔫᑉ ᐋᓐᓂᐊᕐᕕᐊ ᐊᓪᓚᕝᕕᒋᔭᐅᔪᒥᒃ ᖃᓄᖅ ᐸᕐᓇᒃᓯᒪᔭᐅᕙ ᐃᒡᓗ ᓯᕗᓂᒃᓴᒥᒃ 

ᐃᓱᒪᓇᕈᓐᓇᖅᑎᓪᓗᒍ? ᐅᖃᖅᑏ, ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐋᓐᓂᐊᖅᑕᐃᓕᓂᓕᕆᓂᕐᒧᑦ, ᒥᓂᔅᑐ Hᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᓱᓕᔪᖅ, ᐱᑐᖃᐅᓛᖑᒻᒪᑦ ᓄᓇᕗᒻᒥ ᒫᓐᓇ 

ᐊᑭᑐᔪᓄᑦ ᐸᕐᓇᐅᑎᖏᑦ ᓄᑖᖑᖅᑎᑕᐅᔪᓐᓇᓂᕐᒧᑦ 1984−ᒥ ᓴᓇᐅᒐᐅᒻᒪᑦ ᐊᒻᒪᓗ ᑰᒑᕐᔪᒃ ᑕᐃᔅᓱᒪᓂ 



ᓇᒡᒐᔾᔭᐅ, ᐅᑐᐱᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

300ᖑᓚᐅᙱᒻᒪᑕᓘᓐᓃᑦ ᐃᓄᖏᑦ ᑕᒫᓂ 800−ᖑᓗᐊᖅᑰᓕᕐᒪᑕ ᐱᕈᖅᐸᓪᓕᐊᔪᒻᒪᕆᐅᒻᒪᑦ ᓄᓇᓖᑦ ᑕᐃᒃᑯᐊ 

ᑕᐃᒃᑯᓄᖓ ᐃᓄᒋᐊᓐᓂᖏᓐᓄᑦ ᒪᓕᒃᓯᒪᓚᐅᖅᑎᓪᓗᒋᑦ.  

 

ᐅᖃᖅᑏ, ᒫᓐᓇ ᐋᖅᑭᒋᐊᕈᑎᒃᓴᖄᕐᔪᒃᑑᒐᓗᐊᖅ ᒪᑯᐊ ᓯᓚᒧᑦ ᐊᓂᖅᓵᖅᑐᕈᓐᓇᐅᑎᖏᓐᓄᑦ ᐊᒻᒪᓗ 

ᐃᖅᑲᓇᐃᔭᐅᑎᖏᓐᓄᑦ ᓄᑖᖑᔪᑦ ᑭᓯᐊᓂ 22-23ᒥ 23−24 ᒪᒥᐊᓇᖅ, ᑖᒃᑯᐊ ᐸᕐᓇᑕᐅᕙᓪᓕᐊᓂᕆᔭᖓ 

ᐊᑭᑐᔪᓄᑦ ᑕᐃᓐᓇ ᑕᐃᒪ ᑎᑎᕋᐅᔭᖅᑕᐅᓗᓂᓗ ᐃᒡᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑐ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᒥᓂᔅᑕ ᑖᒃᑯᐊ ᑎᑎᖅᑲᖅᑕᒃᑲ ᑕᑯᒃᓯᓂᖃᙱᑕᕋᓗᐊᒃᑲ ᑐᒡᓕᐊ ᑭᐅᒻᒪᒍ ᑖᓐᓇ 

ᓯᕗᓪᓕᖅᐹᖅ, ᑭᖑᓪᓕᕐᒧᑦ ᐊᐱᖅᑯᑎᒋᓂᐊᖅᑕᒻᓅᕈᒪᓪᓗᖓ.  

 

ᐅᖃᖅᑎᑦᓯᔩ, ᑖᓐᓇ ᐃᒡᓗ ᐃᒡᓗᑐᖃᐅᓕᖅᑐᖅ ᓇᓗᓇᙱᒻᒪᑦ. ᐊᑐᒐᐅᕕᒃᓵ ᓇᓚᐅᖅᓯᒪᑦᑎᐊᖅᐸ ᐅᑭᐅᖓᓄᑦ 

ᒪᓕᒃᖢᒍ, ᒥᓂᔅᑕ ᑐᓴᖅᑎᔪᓐᓇᖅᐸ ᐃᒡᓗᒥ ᑕᒡᕙᓂ, ᐅᑭᐅᖅ ᑕᐃᓐᓇ ᐊᑐᕐᓂᖓ ᖃᓄᐃᑦᑑᕙ, ᓄᑖᕐᒥᒃ 

ᑕᐅᑐᓐᓇᖅᑐᖃᕆᐊᖃᖅᐸ ᐅᕝᕙᓘᓐᓃᑦ ᓄᑖᙳᖅᑎᑕᐅᖃᑦᑕᕆᐊᖃᕐᓂᐊᖅᐸ, ᐅᖃᖅᑎᑦᓯᔩ, ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᔅᑐ Hᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑐᑭᓯᑦᑎᐊᖅᑕᕋ ᐊᐱᖅᑯᑎᖓ ᒪᓕᒐᓕᐅᖅᑎ, 

ᐅᖃᕈᓐᓇᖅᑐᖓ ᖃᐅᔨᒪᙱᑦᑐᒍᑦ ᓱᓕ ᐸᕐᓇᒃᑕᐅᕙᓪᓕᐊᔪᑦ. ᑕᐃᒪᓕ ᓄᓇᓖᑦ ᐊᓯᖏᑦ ᕿᒥᕐᕈᐊᓚᐅᖅᑕᕗᑦ 

ᐱᑐᖃᐅᑎᒋᔪᓂᑦᑕᐅᖅ ᐱᖁᑎᕐᔪᐊᑦ ᑰᒑᕐᔫᑉ ᐱᕈᖅᐸᓪᓕᐊᓂᖓ ᐸᕐᓇᑦᑕᐅᕙᓪᓕᐊᓗᓂ ᓄᑖᒥᒃ ᓴᓇᒐᔭᖅᑐᒃᓴᐅᔪᒍᑦ 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᖕᓄᑦ, ᐃᖃᓗᐃᑦ−ᓂᐊᖁᙴᒧᑦ. 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᐅᖅᑯᕐᒥᐅᓄᑦ. ᒪᓕᒐᓕᐅᖅᑎ ᐊᕐᓇᒃᑲᖅ.  

 

ᐊᐱᖅᑯᑦ 1021 - 5(2): ᐃᑲᔫᑎᑦ ᓴᓇᓐᖑᐊᖅᑎᓄᑦ ᒥᖅᓱᖅᑎᓄᓪᓗ ᓄᕙᕐᓇᐊᕐᓇ 19 ᐱᑎᓪᓗᒍ 

(ᐊᕐᓇᒃᑲᖅ) 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ, 

ᒥᓂᔅᑕ ᖃᐅᔨᒪᒻᒪᑦ ᑕᐃᒪ ᓄᕙᓐᓇᕐᔪᐊᖅ ᐊᒃᑐᖅᓯᕐᔪᐊᖅᓯᒪᔪᒻᒪᑦ ᑕᒪᒃᑯᓂᖓ ᑮᓇᐅᔭᓕᐅᕋᓱᒍᑕᐅᔪᓂᒃ ᑕᒪᒃᑯᐊ 

ᓴᓇᐅᒐᖅᑏᑦ ᐱᖃᓯᐅᑎᓗᒍ.  

 

ᐅᖃᖅᑏ, ᑖᒃᑯᐊ ᑮᓇᐅᔭᓕᐅᖅᑕᖏᑦ ᓴᓇᐅᒐᖅᑎᕗᑦ ᑐᙵᕕᖃᕐᒪᑕ, ᐳᓚᕋᑎᓂᑦ ᐳᓛᕆᐊᖃᖅᑕᖅᑐᓂᓪᓗ 

ᑭᓯᐊᓂᓕ ᓄᕙᖕᓇᕐᔪᐊᖅ ᓄᖅᑲᖅᑎᑎᒻᒪᑦ ᑖᒃᑯᓄᖓ ᓇᕈᓂᓕᒫᓂᒃ ᓄᖅᑲᖅᑎᑦᑎᓯᒪᒻᒪᑦ ᓯᕗᓂᒃᓴᑎᓐᓄᑦ 

ᖃᐅᔨᒪᔭᑦᑎᓐᓂᓛᒃ.  

 

ᑕᖅᑭᐅᓚᐅᖅᑐᒥ ᒥᓂᔅᑕ ᑐᓴᖅᑎᑦᑎᓚᐅᕐᒪᑦ ᐱᓕᕆᕕᖓᒡᒎᖅ ᐱᒋᐊᖅᑎᑎᓪᓗᓂ $150,000 ᓄᓇᕗᒥ 

ᓴᓇᐅᒐᕐᓂᕐᒧᑦ ᐃᑲᔪᖅᓱᐃᕈᐅᓪᓗᓂ ᓴᓇᐅᒐᖅᑎᓂᒃ ᑕᐃᒫᒃ ᐊᑐᓚᐅᖅᓯᒪᙱᑕᑦᑎᓐᓂᒃ ᐊᒃᓱᕈᕐᓇᖅᑐᒃᑰᖅᑎᓪᓗᑕ.  

 

ᒥᓂᔅᑕ ᐅᖃᕆᐊᕈᓐᓇᖅᐹ ᐃᒡᓗᕐᔪᐊᕐᒧᑦ ᖃᓄᐃᓕᖓᓕᕐᓂᖓᓄᑦ ᐱᒋᐊᖅᑕᐅᓚᐅᖅᑐᑦ ᐊᒻᒪᓗ 

ᓴᖅᑭᑦᑎᓛᕈᓐᓇᕐᓂᕋᖅᐹᑦ ᐅᓂᒃᑳᒥ ᐅᑭᐅᒃᑯᑦ ᑲᑎᒪᕐᔪᐊᕐᓂᕆᖓ ᓇᓕᐊᒃ ᐃᑲᔪᖅᓯᖅᑕᐅᓚᐅᕐᒪᖔᑕ, ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐅᖃᖅᑏ, ᐅᖃᖅᑏ ᒪᓕᒐᓕᐅᖅᑎᑦ ᑕᐃᒪ ᑐᓴᐅᒪᓂᖅᓴᐅᒻᒪᑕ 

ᑖᒃᑯᓂᖓ ᐱᓇᓱᒃᑐᓂᒃ ᑐᓴᐅᒪᔾᔪᑎᒃᓴᓂᒃ ᐱᔭᒃᓴᓃᖃᓯᐅᒐᓗᐊᑦ ᒥᓂᔅᑕᒧᑦ ᐅᖃᐅᓯᒃᓴᖏᑦ ᑭᒃᑯᑦ ᑮᓇᐅᔭᓄᑦ 



ᓇᒡᒐᔾᔭᐅ, ᐅᑐᐱᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᑕᐅᓂᐊᕐᒪᖔᑕ ᐱᐅᔪᒻᒪᕆᒻᒧᑦ ᐱᒋᐊᖅᑎᓚᐅᖅᑕᕗᑦ ᓄᕙᓐᓇᕐᔪᐊᖅ 19−ᒧᑦ, ᑕᐃᒪ ᑐᓴᖅᑎᑦᑎᓛᖅᑐᖓ 

ᑭᒃᑯᑦ ᓵᓚᒃᓴᕐᓂᕐᒪᖔᑕ ᑕᒫᓂ ᑲᑎᒪᕐᔪᐊᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐊᐱᖅᑯᑎᖕᓄᑦ ᐃᓚᒋᐊᕈᑏᑦ, ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᕆᐅᑦᑎᐊᖅᐳᒍᑦ ᑐᓴᓛᕐᓂᑎᓐᓂᒃ ᑕᐃᒃᑯᓂᖓ ᑐᓂᔭᐅᔪᒥᓂᕐᓂᑦ. 

ᐅᖃᖅᑏ, ᒥᓂᔅᑕ ᖃᐅᔨᒪᒻᒥᒻᒪᑕ ᐊᕐᕌᒍᑕᒫᑦ ᓂᕆᐅᓐᓂᕐᒥᓂ ᓄᓇᕗᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐᒧᑦ. 

ᒥᓂᔅᑕ ᐅᖃᕈᓐᓇᖅᐹ ᖃᓄᐃᓕᐅᓪᓚᑦᑖᖅᓯᒪᒻᒪᖔᑦ ᓄᓇᕗᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ 

ᖃᓄᐃᓕᐅᕐᒪᖔᑕ ᐃᑲᔪᖅᓱᐃᓗᑎᒃ ᓴᓇᐅᒐᖅᑎᓂᒃ ᓄᕙᓐᓇᕐᔪᐊᖅ 19−ᑕᖃᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓴᖅᑭᑦᑎᓚᐅᖅᑐᓐ ᑖᒃᑯᐊ 

ᑎᑎᖅᑲᓂᒃ ᓂᕆᐅᓐᓂᖃᓚᐅᖅᑐᑦ ᑕᖅᑭᐅᓚᐅᖅᑐᒥ ᒥᓂᔅᑕ ᑮᓇᐅᔭᓕᕆᓂᖏᓐᓂᒃ ᑭᓯᐊᓂ 

ᐅᖃᐅᓯᖃᓪᓗᐊᑕᓚᐅᙱᒻᒪᑦ ᓄᕙᓐᓇᕐᔪᐊᖅ-19−ᒥ ᐱᒋᐊᖅᑕᖓ ᒫᓐᓇ ᐱᓕᕆᖃᑎᒋᑦᑎᐊᖅᑕᕗᑦ ᑖᒃᑯᐊ ᓄᓇᕗᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ. ᒪᕐᕉᓐᓂᒃ ᐱᐅᒻᒪᕇᓐᓂᒃ ᓴᓇᐅᒐᖅᑎᓂᒃ ᐃᑲᔪᖅᓯᒪᒻᒪᑕ ᒥᖅᓱᑎᑦᑎᓐᓄᓪᓗ 

ᐃᓚᖓ ᑖᓐᓇ ᑐᓴᖅᑎᑦᑎᔾᔪᑎᒋᓚᐅᖅᑐᒍ ᑖᓐᓇ ᒪᑐᐊᓕᐅᕐᓂᖅ ᐊᑐᒃᑲᓐᓂᕈᓐᓇᖅᑐᓂᒃ ᑕᖅᑲᒃᑯᓄᖓ.  

 

ᐊᒻᒪᓗ ᐱᓕᕆᖃᑎᖃᑦᑎᐊᖅᓯᒪ ᓂᐅᕕᕋᓱᑦᑐᑎᒃ ᓴᓇᐅᒐᕐᓂᒃ ᑯᐊᐳᕇᓴᒃᑯᓐ ᑐᑭᓯᐅᒪᒐᒃᑯ 

ᓇᓕᐊᓐᓂᓚᑦᑖᖑᒐᓗᐊᑭᐊᖅ ᓄᓇᓕᖕᒥ ᓄᐊᑦᑎᓂᕐᒧᑦ ᓂᐅᕕᕐᓂᕐᒧᑦ ᓴᓇᐅᒐᕐᓂᒃ. ᑕᐃᒪᒃ ᖃᐅᔨᒪᒃᑲᓐᓂᓕᕈᒪ 

ᑖᓐᓇᐅᑕᕐᒪᑦ, ᑕᐃᒫᒃ ᑲᔪᓰᓐᓇᖅᑐᓂ ᐱᓕᕆᒻᒥᔪᑦ ᒪᕐᕉᒃ ᑕᒡᕙ ᐊᒃᑐᐊᓪᓚᒃᑖᓚᐅᖅᑑᒃ ᐊᒃᑐᖅᓯᓯᒪᓂᖓᓄᑦ  

ᓄᕙᕐᓇᕐᔪᐊᖅ ᐊᒻᒪᓗ ᐊᒻᒪᓗ ᐊᒃᑐᖅᓯᓯᒪᓂᖓᑕ ᓄᕙᓐᓇᕐᔪᐊᖅ ᑕᒫᓂ ᑮᓇᐅᔭᓕᐅᕋᓱᒃᑎᐅᔪᓄᑦ ᐅᖃᖅᑲᐅᒐᒪ 

ᑕᐃᒪ ᑖᓐᓇ ᐊᖏᔪᒻᒪᕆᒻᒥᒃ ᐊᒃᑐᖅᑕᐅᓯᒪᒻᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐊᐱᖅᑯᑎᓐᓄᑦ, ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑖᓐᓇ ᑭᖑᓪᓕᖅᐹᖅ ᑎᑭᑲᐅᖅᑐᖃᑦᑕᕐᒪᑦ. ᑕᐃᒪ ᒥᓂᔅᑕ 

ᐃᖅᑲᐅᒪᓂᐊᖅᑐᖅ ᖃᔅᓯᑦ ᐊᕐᕌᓂ ᖃᔅᓯᑲᓪᓚᖕᓂᒃᑭᐊᖅ ᐊᐱᕆᓚᐅᕋᒃᑯ ᐱᓪᓗᒍ ᓄᓇᕗᒻᒥ ᓴᓇᐅᒐᖅᑏᑦ 

ᑲᑐᔾᔨᖃᑎᒌᓂᒃ $450,000 ᑮᓇᐅᔭᖅᑖᕆᖃᑦᑕᖅᑕᖏᑦ. ᑖᒃᑯᐊ ᒪᓕᒐᓕᐅᕐᕕᖕᒥ ᐊᖏᖅᑕᐅᖃᑦᑕᖅᑐᑦ 

ᐱᓕᕆᕝᕕᖓᑕ ᑮᓇᐅᔭᖅᑐᕈᑎᒃᓴᖏᑎᒍᑦ. 

 

ᑕᐃᔅᓱᒪᓂᐅᑎᓪᓗᒍ ᒥᓂᔅᑕ ᐅᖃᓚᐅᖅᓯᒪᖕᒪᑦ ᑖᒃᑯᐊᒎᖅ ᑲᑐᔾᔨᖃᑎᒌᑦ ᑮᓇᐅᔭᓂᒃ ᐊᑐᓗᐊᖅᓯᒪᒻᒪᑕ ᐊᒻᒪᓗ 

ᐱᓕᕆᕝᕕᖓ ᐃᑲᔪᕋᓱᓚᐅᖅᑐᖅ ᐋᖅᑭᒋᐊᖅᑕᐅᖁᓪᓗᒋᑦ. ᒥᓂᔅᑕ ᐅᖃᕆᐊᒃᑲᓐᓂᕈᓐᓇᖅᐸ ᐃᒡᓗᕐᔪᐊᕐᒧᑦ 

ᖃᓄᐃᓕᖓᓕᕐᓂᕐᒪᖔᑕ ᑲᑐᔾᔨᖃᑎᒌᑦ ᑮᓇᐅᔭᒋᔭᖏᑕ ᖃᓄᐃᓕᖓᓕᕐᓂᖏᓐᓂᒃ? ᐅᖃᕈᓐᓇᖅᐹ 

ᒪᓕᒃᓯᒪᒐᓗᐊᕐᒪᖔᑦ ᒪᓕᒋᐊᖃᖅᑕᖏᓐᓂᒃ ᐊᑐᕆᐊᖃᖅᑕᖏᓐᓂᒃ ᑮᓇᐅᔭᖃᖅᑎᑕᐅᓂᕐᒧᑦ 

ᐊᖏᖃᑎᒌᒍᑎᖃᕐᓂᖏᑎᒍᑦ ᐱᓕᕆᕝᕕᖓᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᒪᓕᒋᐊᖃᖅᑕᖏᑦ 

ᐊᑐᕆᐊᖃᖅᑕᖏᓪᓗ ᒪᓕᑦᑕᐅᓯᒪᙱᑦᑐᑦ ᑲᑐᔾᔨᖃᑎᒌᒧᑦ ᐱᓕᕆᕝᕕᑉᐳᓪᓗ ᑮᓇᐅᔭᓂᒃ ᑐᓂᓯᙱᑲᐃᓐᓇᖅᓯᒪᔪᑦ 

2019-2020−ᒧᑦ ᐃᑲᔪᕈᑎᖏᓐᓂᒃ. ᐅᑕᖅᑭᒐᑦᑕ ᐅᓂᒃᑳᖏᓐᓂᒃ ᑲᑐᔾᔨᖃᑎᒌᖑᔫᑉ. ᐅᓪᓗᒥᒧᑦ 

ᖃᐃᑕᐅᓚᐅᖅᓯᒪᙱᒻᒪᑕ ᓱᓕ ᐅᓂᒃᑳᑦ ᑕᒪᑐᒪᐅᑉ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ. ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᖁᕐᓗᖅᑑᕐᒧᑦ. ᒪᓕᒐᓕᐅᖅᑎ ᕿᔪᒃᑖᖅ. ᒪᓕᒐᓕᐅᖅᑎ ᕿᔪᒃᑖᖅ. 

 

ᐊᐱᖅᑯᑦ 1022 - 5(2): ᐃᓄᒃᑎᑑᖃᕐᓂᖅ ᑮᓇᐅᔭᓂᒃ ᐊᒧᓯᕕᐅᓲᓂ (ᕿᔪᒃᑖᖅ) 



ᓇᒡᒐᔾᔭᐅ, ᐅᑐᐱᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᖅᑯᓯᕆᓂᐊᖅᑕᒃᑲ ᑐᕌᖅᑎᒍᒪᓪᓗᒋᑦ ᐅᖃᐅᓯᓕᕆᓂᕐᒧᑦ 

ᒥᓂᔅᑕᐅᔪᒧᑦ. ᐅᖃᖅᑎᑦᑎᔩ, ᑕᐃᒪ ᒪᓕᒐᓕᐅᖅᑏᑦ ᐅᖃᕐᕕᖓᓂ ᐅᖃᐅᓯᖃᖅᑲᐅᒐᒪ ᑕᒪᒃᑯᐊ ᓄᓇᓖᑦ ᐃᓗᐊᓂ 

ᓴᖅᑭᑕᐅᕙᓪᓕᐊᔪᑦ ᑮᓇᐅᔭᓂᒃ ᐲᖅᓯᕕᐅᕙᑦᑐᑦ, ᐱᓗᐊᖅᑐᒥᖃᐃ ᑕᒫᓂ ᓂᐅᕕᖅᑎᑯᓐᓂᓗ ᑯᐊᐸᒃᑯᓐᓂᓗ, 

ᑖᒃᑯᓇᓖᓛᒃ ᑭᒡᒐᑐᖅᑕᓐᓂᒃ ᑕᐃᒪᐃᓕᖓᒻᒪᑕ. ᓄᓇᓕᓕᒫᑦ ᑕᐃᒪᐃᑉᐸᓪᓚᐃᔪᒃᓴᐅᒻᒪᑕ. 

 

ᐅᖃᖅᑎᑦᑎᔩ, ᑕᒪᓐᓇ ᐃᓱᒫᓗᒍᑕᐅᓯᒪᒻᒪᑦ ᑭᒡᒐᑐᖅᑕᓐᓄᑦ ᑕᒪᒃᑯᐊ ᑮᓇᐅᔭᓂᒃ ᐱᖅᓯᕕᐅᕙᑦᑐᑦ ᓄᓇᓕᐅᑉ 

ᐃᓗᐊᓂ ᑮᓇᐅᔭᒃᑯᕕᒃ ᒪᑯᐊ ᑕᐃᒃᑯᐊ ᑮᓇᐅᔭᓄᑦ ᐊᒧᓯᕕᐅᕙᑦᑐᑦ, ᖃᓪᓗᓈᑎᑐᐃᓐᓇᑦᑎᐊᖅ ᐅᖃᐅᓯᕐᓂᑦ 

ᑎᑎᖅᑲᖅᑕᖃᖅᐸᒻᒪᑕ ᐃᓄᒃᑎᑐᑦ ᐅᖃᐅᓯᕐᓂᑦ ᑎᑎᖅᑲᖅᑕᖃᙱᑦᑐᑎᑦ. 

 

ᐅᖃᖅᑎᑦᑎᔩ, ᑕᒪᓐᓇ ᐃᓱᒫᓘᑕᐅᓯᒪᒻᒪᑦ ᑭᒡᒐᑐᖅᑕᓐᓄᑦ ᑕᐃᒃᑯᐊ ᐃᓚᖏᑦ ᕿᑐᕐᖓᒥᓂᒃ ᑭᓯᐊᓂ 

ᐃᕐᖑᑕᕐᒥᓂᓪᓘᓐᓃᑦ ᐃᑲᔪᖅᑎᖃᖅᑐᑎᒃ ᐲᖅᓯᓲᖑᖕᒪᑕ ᑮᓇᐅᔭᓂᒃ ᑕᒫᙶᑦ ᑮᓇᐅᔭᒃᑯᕕᓐᓂ 

ᐲᖅᓯᓇᓱᐊᖅᑎᓪᓗᒋᑦ ᖃᓪᓗᓈᑎᑐᑦ ᐅᖃᓕᒫᕈᓐᓇᙱᑦᑐᑦ. ᑕᒪᓐᓇ ᐃᓚᖏᖕᓄᑦ ᐊᑲᐅᒋᔭᐅᖃᑦᑕᙱᓪᓚᕆᒻᒪᑦ 

ᐱᓗᐊᖅᑐᒥᒃ ᑎᒡᓕᕝᕕᐅᔪᖃᑐᐃᓐᓇᕆᐊᖃᕐᓂᖓᓂᒃ, ᖃᓪᓗᓈᑎᑐᑦ ᐅᖃᓕᒫᕈᓐᓇᙱᑦᑐᓂᑦ ᐃᑲᔪᖅᑕᐅᓗᑎᒃ. 

ᑕᒪᓐᓇ ᐃᓚᖓᒍᑦ ᐅᓗᕆᐊᓇᖅᑑᒻᒪᑦ.  

 

ᐅᖃᖅᑎᑦᑎᔩ, ᒥᓂᔅᑕᖃᐃ ᑕᒪᑐᒥᖓ ᐱᓕᕆᖃᑎᖃᕆᐊᕈᓐᓇᖅᑲ ᑕᐃᒃᑯᐊ ᑮᓇᐅᔭᒃᑯᕕᑯᓗᐃᑦ ᓄᓇᓕᓐᓂ 

ᓴᖅᑭᑕᐅᕙᓪᓕᐊᔪᑦ, ᐃᓄᐃᑦ ᓄᓇᖓᓐᓄᑦ ᐃᓕᓯᒪᔫᔮᕐᔫᒥᓗᑎᑦ ᖃᓪᓗᓈᓄᑦ ᓄᓇᖓᓐᓄᑦ ᐃᓕᓯᒪᔫᔮᙱᓪᓗᑎᑦ, 

ᑎᑎᖅᑲᖃᕐᓗᑎᒃ ᐃᓄᒃᑎᑐᑦᑕᐅᖅ, ᑕᒪᓐᓇᖃᐃ ᐱᓕᕆᒃᑲᓐᓂᕈᓐᓇᖅᑲ ᒥᓂᔅᑕ ᑕᐃᒃᑯᓂᖓ ᐱᓕᕆᖃᑎᖃᕐᓗᓂ 

ᐱᖁᑎᖃᖅᑐᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕ ᐅᖃᐅᓯᓕᕆᓂᕐᒧᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑲᕋ ᒪᓕᒐᓕᐅᖅᑎ ᐅᖅᑯᕐᒥᐅᓄᑦ ᐊᐱᖅᓱᕐᒪᑦ 

ᐅᖃᐅᓯᓕᕆᓂᕐᒥᒃ. ᐅᖃᖅᑏ, ᑖᒃᑯᐊ ᑮᓇᐅᔭᐃᑦ ᓴᓂᕐᕙᖅᑕᐅᖃᑦᑕᖅᑐᑦ ᓇᒻᒥᓂᖃᖅᑎᐅᔪᓄᑦ 

ᑐᑦᓯᕋᕐᕕᐅᒍᓐᓇᖃᑦᑕᖅᑐᑦ ᐊᕐᕌᒍᑕᒫᑦ $5,000. ᑖᓐᓇ ᑮᓇᐅᔭᓂᒃ ᐲᖅᓯᕕᐅᒐᓗᐊᖅᐸᑦ ᐅᕝᕙᓘᓐᓃᑦ 

ᓂᐅᕕᖅᑎᒃᑯᑦ ᑯᐊᐸᒃᑯᓪᓘᓐᓃᑦ ᑕᒪᒃᑯᓂᖓ ᑎᑎᖅᑲᓂᒃ ᐃᓄᒃᑎᑑᓕᖅᑎᕆᔭᐅᕆᐊᖃᑐᐊᕈᑎᒃ ᑕᕝᕗᖓ 

ᑐᑦᓯᕋᕈᓐᓇᖅᑐᑦ ᐃᓕᖅᑯᓯᓕᕆᔨᒃᑯᓐᓄᑦ. 

 

ᑖᓐᓇ ᐅᖃᐅᓯᕆᖅᑳᕐᓗᒍ, ᐅᖃᖅᑏ, ᑭᓯᐊᓂᑦᑕᐅᖅ ᑕᒪᓐᓇ ᐱᔪᓐᓇᐅᑎᖃᕋᑦᑕᐃᓛᒃ ᐅᖃᐅᓯᕐᒧᑦ ᒪᓕᒐᖅ ᒪᓕᓪᓗᒍ, 

ᑖᒃᑯᐊ ᒪᓕᒐᐃᑦ, ᐃᓛᒃ, ᒪᓕᑦᑕᐅᙱᑐᐊᕈᑎᑦ ᑖᓐᓇ ᐅᖃᐅᓯᓕᕆᓂᕐᒧᑦ ᑲᒥᓯᓇᑦᑕᐅᖅ 

ᑐᒃᓯᒋᐊᕐᕕᐅᖃᑦᑕᕈᓐᓇᕐᒪᑦ. ᐅᖄᓚᕕᐅᒍᓐᓇᖅᑐᖅ ᑖᓐᓇ 975-5080 ᐅᕝᕙᓘᓐᓃᑦ ᐊᑭᖃᙱᑦᑐᒃᑯᑦ 1-877-836-

2280 ᓄᓇᕗᒻᒥᐅᑦ ᐅᖃᐅᓯᓕᕆᓂᕐᒧᑦ ᓈᒻᒪᒃᓴᙱᑐᐊᕈᑎᒃ ᓇᒻᒥᓂᖃᖅᑎᐅᒐᓗᐊᖅᐸᑦ ᐅᕝᕙᓘᓐᓃᑦ 

ᖃᓄᐃᑦᑐᑐᐃᓐᓇᖅ ᑎᒥᒥᒃ ᐅᖃᐅᓯᓕᕆᓂᕐᒥᒃ ᓈᒻᒪᙱᓕᐅᕈᑎᖃᑐᐊᕈᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᒥᓂᔅᑕ ᓇᓗᓇᐃᖅᓯᕋᑖᕐᖓᑦ ᑕᐃᒪ ᑮᓇᐅᔭᖅᑕᖃᕐᖓᒡᒎᖅ 

ᑕᒪᒃᑯᓄᖓ ᐃᓄᒃᑎᑐᑦ ᑎᑎᕋᐅᓯᕐᓂᒃ ᐃᓕᓯᔪᒪᔪᖃᕐᓂᐊᕈᓂ ᓇᒻᒥᓂᖃᖅᑐᓂᑦ ᑕᒪᒃᑯᐊ ᓇᓕᐊᓐᓄᑐᐃᓐᓇᖅ 

ᓇᒻᒥᓂᖃᖅᑐᑦ ᐃᓕᓯᔪᒪᓐᓂᕈᑎᑦ ᑐᑦᓯᕋᕈᓐᓇᕐᖓᑕ ᑮᓇᐅᔭᓂᒃ ᐃᓕᓯᔾᔪᑎᒋᓂᐊᖅᑕᒥᓂᒃ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᑲ ᑕᒪᒃᑯᐊ ᓄᓇᓕᓐᓃᑦᑐᑦ ᓂᐅᕕᕐᕖᓪᓘᓐᓂᑦ ᑯᐊᐸᒃᑯᓘᓐᓃᑦ ᑕᐃᒪᓐᓇ 

ᑐᓴᐅᒪᑎᑕᐅᑦᑎᐊᕋᓗᐊᕐᒪᖔᑕ ᑐᔅᓯᕋᕈᓐᓇᕐᓂᖏᖕᓂᑦ ᑕᕝᕙᙵᑦ ᐅᖃᐅᓯᓕᕆᔨᒃᑯᑦ ᑎᑎᕋᕐᕕᒋᔭᖓᓐᓂᒃ 

ᑕᒪᑐᒧᖓ ᐊᑑᑎᖃᕐᓂᐊᖅᑐᒥᒃ? ᑕᒪᒃᑯᐊᖃᐃ ᖃᐅᔨᒪᑎᑕᐃᓐᓇᐅᖃᑦᑕᕋᓗᐊᖅᑲᑦ ᓄᓇᓖᑦ ᐃᓗᐊᓃᑦᑐᑦ 

ᐱᓕᕆᕝᕕᖃᖅᑐᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐅᖃᐅᓯᓕᕆᓂᕐᒧᑦ, ᒥᔅᑐ ᔪᐊᓇᓯ. 

 



ᓇᒡᒐᔾᔭᐅ, ᐅᑐᐱᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

24 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓐᓂᕆᕙᕋ ᐊᐱᖅᑯᑎᖓᓄᑦ. ᐅᖃᖅᑏ, ᑖᓐᓇ 

ᐅᖃᐅᓯᓕᕆᓂᕐᒧᑦ ᒪᓕᒐᕆᔭᕗᑦ ᑕᕝᕙᓂ 2008−ᖑᑎᓪᓗᒍ ᐊᖏᖅᑕᐅᓚᐅᖅᓯᒪᑎᓪᓗᒍ ᑭᓯᐊᓂ ᑖᒃᑯᐊ 

ᐃᓗᓕᖏᓐᓂᒃ ᑎᑎᕋᖅᓯᒪᓂᖏᑦ 3-ᒥ 5-ᒧᑦ ᓲᕐᓗ ᐊᑐᓕᖅᑎᑕᐅᒋᐊᖃᓚᐅᖅᓯᒪᒻᒪᑕ ᓇᒻᒥᓂᖃᖅᑎᐅᔪᓄᑦ.  

 

ᑖᓐᓇ ᐊᑐᓕᖅᑎᑕᐅᓚᐅᖅᓯᒪᓂᖓᑦ 2017−ᖑᑎᓪᓗᒍ ᓄᓇᕗᑦ ᐅᓪᓗᖓᓂ. ᑖᓐᓇ ᒪᓕᒃᓱᒍ ᑕᐃᑲᙵᓂᒃ 

ᑐᓴᖅᑎᑦᓯᒐᓱᐊᖅᓯᒪᐃᓐᓇᖅᑐᒍᑦ ᓇᒻᒥᓂᖃᖅᑎᐅᔪᓂᒃ ᑖᒃᑯᐊ ᒪᓕᒐᐃᑦ ᐅᖃᐅᓯᓕᕆᓂᕐᒧᑦ 

ᒪᓕᑦᑕᐅᒋᐊᖃᕐᓂᖏᓐᓂᒃ. ᑖᓐᓇ ᐊᕐᕌᒍᑕᒫᑦ ᑮᓇᐅᔭᖅ ᐊᑐᐃᓐᓇᐅᖃᑦᑕᖅᑑᒐᓗᐊᖅ. ᐊᒻᒪᓗ ᑕᒪᒃᑯᐊ 

ᓇᒻᒥᓂᖃᖅᑎᐅᔪᑦ ᐱᔪᒥᓵᕈᑎᖃᖃᑦᑕᖅᑎᓪᓗᒋᑦ ᓲᕐᓗ ᐃᖅᑲᓇᐃᔭᕐᕖᑦ ᑕᑯᒃᓴᐅᑎᑦᑎᓂᖏᑎᒍᑦ ᑕᒪᒃᑯᓇᒥᑦ 

ᑐᓴᖅᑎᑦᑎᑕᐅᖃᑦᑕᕐᒥᔫᒐᓗᐊᑦ ᑕᒪᒃᑯᓇᒥᑦ ᑮᓇᐅᔭᑎᒍᑦ ᐅᕝᕙᓘᓐᓃᑦ ᖃᓄᒃᑲᓐᓂᖅ ᐅᖃᐅᓯᓕᕆᓂᕐᒥᒃ 

ᐱᓕᕆᔭᕆᐊᖃᖅᑕᖏᓐᓂᒃ. ᑕᒪᓐᓇ ᐊᑐᐃᓐᓇᐅᔪᖅ ᐊᒻᒪᓗ ᑐᑭᓯᒋᐊᕐᕕᐅᖃᑦᑕᕈᓐᓇᖅᑐᖅ ᐱᓕᕆᕝᕕᕗᑦ 

ᐅᕝᕙᓘᓐᓃᑦ ᐅᖃᐅᓯᓕᕆᓂᕐᒧᑦ ᑲᒥᓇᐅᑉ ᐊᓪᓚᕝᕕᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᒥᓂᔅᑕᖃᐃ ᐱᓕᕆᒋᐊᒃᑲᓐᓂᖃᑎᖃᕈᓐᓇᖅᑲ ᑕᒪᒃᑯᓂᙵᑦ 

ᐱᓗᐊᖅᑐᒥᒃ ᐃᓚᒌᔅᓴᒃᑯᑦ ᑯᐊᐸᒃᑯᓐᓂ? ᑕᐃᒃᑯᐊ ᓄᓇᓕᓐᓂ ᑭᒡᒐᖅᑐᐃᖃᑎᒋᒐᑦᑎᒍᑦ ᑖᒃᑯᓂᖓᔅᓴᐃᓐᓇᖅ 

ᑭᒡᒐᖅᑐᐃᒐᑦᑕ ᑕᐃᒃᑯᐊ ᓴᖅᑭᕙᓪᓕᐊᒻᒪᑕ ᐃᓚᒌᔅᓴᒃᑯᑦ ᑕᒫᓂ ᑯᐊᐸᐃᑦ ᓄᓇᓕᓕᒫᖏᓐᓂᒃ. ᑖᒃᑯᐊᓗ 

ᐊᔅᓱᕉᑎᖃᐃᓐᓇᕆᓪᓗᑎᑦᑕᐅᖅ ᑯᐊᐸᒃᑯᑦ ᐃᓄᒃᑎᑑᕆᐊᖃᕐᓂᕐᒥᒃ ᑕᒪᓐᓇ ᐃᓕᓴᕆᔭᐅᓯᒪᓂᖓ ᐱᔾᔪᑎᒋᓪᓗᒍ. 

 

ᒥᓂᔅᑕᖃᐃ ᐱᓕᕆᖃᑎᖃᒃᑲᓐᓂᕆᐊᕈᓐᓇᖅᑲ ᑕᐃᒃᑯᓂᖓ ᑯᐊᐸᓕᕆᔨᐅᔪᓂᒃ ᐃᓚᒌᔅᓴᒃᑯᑦ ᑕᒪᑐᒥᖓ 

ᓴᖅᑮᓂᐊᕈᑎᒃ ᑮᓇᐅᔭᖃᑕᐅᑎᓂᒃ ᓄᓇᓕᐅᑉ ᐃᓗᐊᓂ? ᐃᓄᒃᑎᑐᑦ ᐅᖃᐅᓯᖅ ᐊᑐᖃᐅᓯᔾᔭᐅᔪᓐᓇᕐᒪᖔᖅ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐅᖃᐅᓯᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᓇᒻᒥᓂᖃᖅᑎᐅᔪᑦ 

ᖃᓄᖅᑑᖃᑎᒋᒐᓱᐊᕈᒪᔭᕗᑦ ᐃᓕᖅᑯᓯᓕᕆᔨᒃᑯᓐᓂᑦ ᓲᕐᓗ ᐆᑦᑑᑎᒋᙳᐊᕐᓗᒍᖃᐃ ᑕᒪᒃᑯᐊ ᓇᒻᒥᓂᖃᖅᑎᐅᔪᑦ 

ᓚᐃᓴᓐᓯᑖᕈᑎᖃᕆᐊᖃᖃᑦᑕᓲᖑᒻᒪᑕ ᐊᕐᕌᒍᑕᒫᑦ ᓇᒻᒥᓂᖓ ᐊᐅᓚᒍᓐᓇᖁᓪᓗᒍ, ᑖᓐᓇ ᐃᒻᒪᖄ ᐊᖅᑯᑎᒋᔭᐅᓗᓂ 

ᐃᓱᒪᑦᓴᖅᓯᐅᕋᓱᐊᖅᑐᒍᑦ ᑖᒃᑯᐊᖃᐃ ᐅᕝᕙᓘᓐᓂᑦ ᑖᒃᑯᐊ ᓲᕐᓗ ᕿᑭᖅᑖᓗᒻᒥ ᓇᒻᒥᓂᖁᑎᓖᑦ ᑲᑎᒪᔨᖏᑎᒍᑦ 

ᑖᒃᑯᐊ ᐅᕝᕙᓗ ᐊᓯᖏᓐᓂᑦ ᓇᒻᒥᓂᖃᖅᑎᐅᔪᑦ ᑲᑐᔾᔨᖃᑎᒌᑦ ᑎᒥᖏᓐᓂᒃ ᑐᓴᐅᒪᑎᒋᐊᖅᑕᐅᖁᓪᓗᒍ ᑖᓐᓇ 

ᑮᓇᐅᔭᑎᒍᑦ ᐃᑲᔪᖅᓲᑎᐅᔪᑦ ᐊᒻᒪᓗ ᐅᖃᐅᓯᓕᕆᓂᕐᒧᑦ ᒪᓕᒃᑕᐅᔭᕆᐊᓖᑦ ᐊᑐᓕᖅᑎᑕᐅᔭᕆᐊᓖᑦ ᐱᓪᓗᒋᑦ.  

 

ᐅᖃᖅᑎ: ᖁᔭᓐᓇᒦᒃ. ᐅᔾᔨᖅᓱᕐᓂᐊᖅᐳᓯ. ᒥᔅ ᐊᕐᓇᒃᑲᖅ. 

 

ᐱᒋᐊᖅᑎᑕᖅ 090 - 5(2): ᐊᐱᖅᓱᕐᓇᐅᔪᖅ ᐃᓚᔭᐅᓂᖓ (ᐊᕐᓇᒃᑲᖅ 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᖅ 39(7) ᒪᓕᓪᓗᒍ ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᖃᒪᓂ’ᑐᐊᑉ ᒪᓕᒐᓕᐅᖅᑎᖓᓄᑦ ᐊᐱᖅᓱᕐᓇᖅ ᐅᐃᒍᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓅᑦᓯᒋᐊᕈᑎ ᑖᓐᓇ ᓈᒻᒪᒃᑐᒃᑰᕐᒪᑦ ᐊᒻᒪᓗ ᐊᐃᕙᐃᔭᐅᔪᓐᓇᙱᖦᖢᓂ. ᓈᒻᒪᒃᓴᖅᑐᑦ? 

ᐊᑭᕋᖅᑐᖅᑐᑦ? ᓅᑦᑎᒋᐊᕈᑎ ᑲᔪᓯᔪᖅ. ᐊᒻᒪᓗ ᑖᓐᓇ ᐊᐱᖅᑯᑎᖃᖃᑦᑕᕈᓐᓇᕐᓂᖅ ᑕᑭᒡᓕᒋᐊᖅᑐᖅ 30 ᒥᓂᔅᓯᓂᒃ. 

ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᖁᕐᓗᖅᑑᕐᒧᑦ. ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ 

ᖃᒪᓂ’ᑐᐊᕐᒥᐅᒧᑦ. ᒪᓕᒐᓕᐅᖅᑎ ᐲᑕᓴᓐ.  

 

ᐊᐱᖅᑯᑦ 1023 - 5(2): ᐊᑦᑐᐃᓂᖓ ᓄᕙᕐᕗᐊᕐᓂᕐᒧᑦ 19 ᒥᐊᓂᕆᔭᐅᓂᖏᓐᓄᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ (ᐲᑕᓴᓐ) 

 



ᓇᒡᒐᔾᔭᐅ, ᐅᑐᐱᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ. ᐊᒻᒪ ᐅᓐᓄᓴᒃᑯᑦ ᑐᓵᔩᑦ 

ᐱᓇᓱᐊᕈᓯᐅᑉ ᓄᙳᐊᓂᑦ ᖃᓄᐃᓚᐅᙱᒃᑲᓗᐊᖅᑯᓯᖅᑲᐃ. ᐊᐱᖅᑯᑎᒃᑲ ᑐᕌᖓᓂᐊᖅᑐᐃᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓄᑦ. ᐅᖃᖅᑏ, ᐅᖃᖅᑲᐅᒐᒪ ᐅᖃᐅᓯᔅᓴᓐᓂᒃ, ᑐᓴᖅᓯᒪᒐᒪ 

ᖃᑦᑎᒻᒪᕆᓐᓂᒃᑭᐊᖅ ᐃᓱᒫᓘᑎᒋᔭᐅᔪᓂᒃ ᓄᓇᑦᑎᓐᓂ ᑕᐃᒃᑯᓇᙵᑦ ᐃᖅᑲᓇᐃᔭᕆᐊᖃᓪᓚᕆᓐᓂᕋᖅᑕᐅᓯᒪᔪᓂᒃ 

ᓄᕙᓐᓇᕐᔪᐊᖅᑕᖃᖅᑎᓪᓗᒍ. 

 

ᐃᖅᑲᓇᐃᔭᖅᑐᓕᕆᔨᒃᑯᑦ ᑕᖅᑲᐅᖓ ᓴᖅᑭᖅᓯᒪᔭᖏᑦ 162−ᒎᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᖁᕐᓗᖅᑑᕐᒥ, 

ᐃᖅᑲᓇᐃᔭᖅᑎᖃᕐᖓᑕ ᖁᕐᓗᖅᑐᕐᒥ. 

 

ᓇᓗᓇᐃᖅᓯᒍᓐᓇᖅᑳ ᖃᑦᑎᑦ ᑕᕝᕙᙵᑦ ᐃᖅᑲᓇᐃᔮᓂᒃ ᐃᖅᑲᓇᐃᔭᐃᓐᓇᕆᐊᖃᓪᓚᕆᑉᐸᑦ 

ᓄᖅᑲᖓᔪᖃᕋᓗᐊᖅᑎᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᒋᔭᕋ ᑕᐃᒫᒃ ᐊᐱᕆᒻᒪᑦ 

ᒪᓕᒐᓕᐅᖅᑎᐅᖃᑎᒐ. ᐅᖃᖅᑏ, ᑕᐃᒪᐃᑦᑐᓂᑦ ᒫᓐᓇ ᐱᓯᒪᑦᑎᙱᓐᓇᒪ ᑭᓯᐊᓂᓕ ᐅᖃᕈᓐᓇᕋᓗᐊᖅᑐᖓ 

ᐱᓕᕆᕝᕕᒃ ᐃᓛᒃᑯᑦ ᐱᔭᔅᓴᑖᖅᑎᑕᐅᓚᐅᖅᑐᑦ ᓇᓗᓇᐃᖅᓯᖁᔭᐅᓪᓗᑎᒃ ᑭᓇ ᐱᓕᕆᕕᖓᓂ 

ᐃᖅᑲᓇᐃᔭᕆᐊᖃᐃᓐᓇᓪᓚᕆᒋᐊᖃᕐᓂᐊᕐᒪᖔᖅ. ᐊᔾᔨᒌᙱᑦᑐᓂᒃ ᐃᖅᑲᓇᐃᔮᖃᖅᑐᑎᒃ ᐱᓕᕆᐊᖃᖅᑐᑎᒃ 

ᐱᓕᕆᕕᓕᒫᖅ ᓇᒻᒥᓂᖅ ᓇᓗᓇᐃᖅᑐᖅᑎᒋᐊᖃᔪᒐᑦᑎᒍᑦ.  

 

ᐱᓕᕆᕕᓐᓂ, ᐆᑦᑑᑎᒋᓗᒍ ᐃᖅᑲᓇᐃᔭᖅᑐᓕᕆᔨᒃᑯᓐᓂ, 64-ᖑᒐᑦᑕ ᐃᖅᑲᓇᐃᔭᖅᑎᕗᑦ 

ᐃᖅᑲᓇᐃᔭᕆᐊᖃᓪᓚᕆᑦᑐᐃᑦ ᓇᓗᓇᐃᖅᓯᒪᔭᕗᑦ. ᓄᓇᓕᖁᑎᖓᓕ ᓄᓇᓕᖓᓄᑦ ᐱᓯᒪᙱᓐᓇᒪ. ᐃᓛᒃᑯᓪᓕ 

ᓄᓇᓖᑦ ᓇᓗᓇᐃᖅᑐᐃᕕᐅᓯᒪᔫᒐᓗᐊᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓯᕗᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ ᐲᑕᓴᓐ. 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓱᒫᓗᓐᓂᕋᕐᕕᐅᖃᑦᑕᖅᓯᒪᒐᒪ ᓄᖅᑲᖓᑲᐃᓐᓇᕈᒪᒐᓗᐊᖅᑐᑎᒃ 

ᐋᒡᒑᖅᑕᐅᖃᑦᑕᕐᖓᑕᒎᖅ ᐱᔾᔪᑎᖃᑦᑎᐊᖅᑑᔮᕋᑎᒃ ᐊᑐᐃᓐᓇᖅᑕᖃᕋᓗᐊᖅᑎᓪᓗᒍ ᐱᓕᒻᒪᓴᖅᑕᐅᓯᒪᔪᓂᒃ 

ᑭᖑᕝᕕᑎᔅᓴᓂᒃ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᐃᑦᑐᓂᑦ ᐊᑐᐊᒐᕐᓂᒃ ᐋᖅᑭᑦᑎᕆᓯᒪᒻᒪᖔᑕ ᓄᕙᓐᓇᕐᔪᐊᖅ ᓴᖅᑭᓚᐅᖅᑎᓪᓗᒍ 

ᕿᑲᖃᑦᑕᕐᓂᖅ ᐱᔾᔪᑎᒋᓪᓗᒍ? ᐃᖅᑲᓇᐃᔭᖅᑎᓂᒃ ᕿᑲᖅᑎᑦᑎᓂᖅ ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒐ 

ᐊᐱᕆᒻᒪᑦ ᑕᐃᒫᒃ. ᐅᖃᖅᑏ, ᐅᖃᒃᑲᓂᕐᓗᖓ ᐃᓚᒃᑯᑦ ᐱᓕᕆᕖᑦ ᐊᖓᔪᖅᑳᖏᑦ 

ᓇᓗᓇᐃᖅᑐᐃᖃᑦᑕᕆᐊᖃᓚᐅᖅᑐᐃᑦ ᓇᓕᐊᒃ ᕿᑲᕈᓐᓇᕐᒪᖔᑕ ᐃᖅᑲᓇᐃᔭᖅᑎᖏᑦ. 

ᐊᔾᔨᒌᙱᑐᒡᒍᑎᐅᒍᓐᓇᕐᒥᔪᐃᑦ ᒐᕙᒪᒃᑯᑦ ᐱᓕᕆᕕᕈᓘᔭᖏᓐᓂᒃ. ᑕᐃᒃᑯᐊ ᓇᒻᒥᓂᕐᓕ ᑐᓴᖅᓯᒪᙱᑦᑐᖓ 

ᐋᒡᒑᑕᐅᑦᑎᐊᒻᒪᕆᑦᑐᓂᒃ ᕿᑲᕆᐊᕈᒪᔪᒥᒃ. ᑭᓯᐊᓂᓕ ᓄᕙᓐᓇᕐᔪᐊᖅ ᐱᔾᔪᑎᒋᓪᓗᒍᐃᓛᒃ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐊᖏᑦᑎᑕᐅᑎᒋᔪᓐᓇᙱᑐᐃᓐᓇᕆᐊᓕᒥᓂᐅᒍᓐᓇᒥᒻᒪᑕ ᑕᐃᑲᓂ ᐅᓪᓗᕐᒥᒃ ᕿᑲᕆᐊᕐᕕᒋᔪᒪᔭᖓᓂᒃ. 

ᐊᑕᐅᓯᐅᙱᑦᑐᒥᒃ ᑖᓐᓇ ᐱᔾᔪᑎᖃᕈᓐᓇᒥᒻᒪᑦᑕᐅᖅ. ᑭᓯᐊᓂᓕ, ᓇᒻᒥᓂᖅ ᐋᒡᒑᑕᐅᑦᑎᐊᒻᒪᕆᑦᑐᓂᒃ 

ᑐᓴᓚᐅᙱᓐᓇᒪ. ᐃᓛᒃᑯᓂᓛᒃ ᑐᔅᓯᕋᖃᑦᑕᓲᖑᒻᒪᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐊᐃᑉᐹᖅ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ ᐲᑕᓴᓐ.  

 



ᓇᒡᒐᔾᔭᐅ, ᐅᑐᐱᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓱᒫᓘᑎᖃᕋᒪᐃᓛᒃ ᑕᖃᓗᐊᕐᓂᐊᖅᑐᒋᓪᓗᒋᑦ ᓄᖅᑲᓚᕿᓗᑎᒃ 

ᐃᖅᑲᓇᐃᔭᖅᑎᓪᓚᕆᕗᑦ. ᐃᖅᑲᓇᐃᔭᖅᑐᓕᕆᔨᒃᑯᑦ ᑕᖅᑲᐅᙵ ᓴᖅᑭᖅᓯᒪᔭᖏᑦ ᓇᓗᓇᐃᖅᓯᓯᒪᒻᒪᑕ 

ᐊᕝᕙᖏᖅᑲᐃ  

ᓄᓇᓕᓐᓂ ᐃᖅᑲᓇᐃᔮᖁᑎᖏᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᒃ ᐃᓐᓄᒃᑕᐅᓯᒪᙱᒻᒪᑕ. ᖃᓄᐃᓕᐅᓪᓚᕆᒐᓱᑉᐸᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑕᒪᓐᓇ ᐱᓪᓕᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᓴᓇᔪᓕᕆᓂᕐᒧᑦ, ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒐᕙᒪ ᐅᓇ ᐃᓱᒫᓘᑎᖃᓪᓚᕆᑦᑐᖅ 

ᑕᖃᓗᐊᖁᔨᙱᑦᑐᖅ ᐃᖅᑲᓇᐃᔭᖅᑎᒥᓂᒃ ᓄᕙᓐᓇᕐᔪᐊᖅ ᐱᓪᓗᒍ, ᓄᕙᓐᓇᕐᔪᐊᖅᑕᖃᖅᑎᓪᓗᒍ. 

ᐃᖅᑲᓇᐃᔭᖅᑎᕗᑦ ᑕᐃᒪ ᐃᖅᑲᓇᐃᔭᕆᐊᖃᐃᓐᓇᖃᑦᑕᖅᓯᒪᒻᒪᑕ ᐅᓪᓗᓂᒃ ᕿᑲᕈᓐᓇᕈᕕᑦ ᑎᓴᒪᓂᒃ ᐅᓪᓗᒥ 

ᐊᑕᐅᓯᕐᒥᒃ ᐃᓚᓯᖃᑦᑕᖅᓯᒪᒐᑦᑕ ᐊᐅᔭᖅ ᐊᑐᖅᑕᐅᖃᑦᑕᕈᓐᓇᖅᓯᒪᓪᓗᓂᓗ.  

 

ᐅᖃᖅᑏ, ᐱᓕᕆᕕᓕᒫᑦᑎᐊᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓗ ᐃᓐᓄᑦᑕᐅᓯᒪᙱᑦᑐᓂᒃ 

ᐃᓐᓄᔅᓯᒐᓱᐊᖃᑦᑕᕐᖓᑕᐃᓛᒃ. ᐃᖅᑲᓇᐃᔭᖅᑐᓕᕆᔨᒃᑯᓪᓗ ᐊᖓᔪᖅᑳᖓᑦ ᐊᓪᓚᕕᒻᒥ ᖃᐅᔨᒃᑲᐃᓯᒪᔪᖅ 

ᐊᖓᔪᖅᑳᓕᒫᖏᓐᓂᒃ ᒐᕙᒪᒃᑯᑦ ᐱᓕᕆᕕᓐᓂᒃ ᓇᓗᓇᐃᖅᑐᐃᖁᔨᓪᓗᑎᑦ ᐃᖅᑲᓇᐃᔮᖏᓐᓂᑦ 

ᐃᓐᓄᑦᑕᐅᓯᒪᙱᑦᑐᓂᒃ. ᐃᓛᒃᑯᑦ ᐊᖓᔪᖅᑳᖏᑦ ᑲᑎᒪᖃᑎᒋᓛᖅᑕᕗᑦ ᑐᑭᒧᐊᒍᑎᔅᓴᓕᐅᕐᓗᑕ ᖃᓄᖅ 

ᐃᓐᓄᒃᑲᔭᕐᒪᖔᑦᑎᒍᑦ ᑕᐃᒃᑯᐊ, ᖃᓄᕐᓗ ᑮᓇᐅᔭᖃᖅᑎᑕᐅᒐᔭᕐᒪᖔᑕ ᑕᐃᒃᑯᐊ ᐃᖅᑲᓇᐃᔮᑦ. 

 

ᑕᒪᓐᓇ ᐱᒻᒪᕆᐊᓘᑎᖃᑦᑕᖅᑕᕗᑦ. ᐱᓕᕆᕕᕗᑦ ᐃᒫᒃᑯᑦ ᒐᕙᒪᒃᑯᑦ ᐱᓕᕆᕕᖏᓐᓂ ᐃᖅᑲᓇᐃᔭᖃᑎᖃᖃᑦᑕᖅᑐᑦ 

ᐃᓐᓄᐃᒐᓱᑦᑐᑎᒃ ᑕᐃᒃᑯᓂᖓ ᐃᓐᓄᒃᑕᐅᓯᒪᙱᑦᑐᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ. ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᙴᒧᑦ. ᒪᓕᒐᓕᐅᖅᑎ ᓯᒪᐃᓚᒃ. 

 

ᐊᐱᖅᑯᑦ 1024 - 5(2): ᐊᖅᑯᑎᓂ ᐳᔪᖃᓗᐊᖅᑕᐃᓕᑎᑦᑎᓂᖅ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᕆᔪᒪᓪᓗᖓ ᓄᓇᓕᖕᓂ ᒐᕙᒪᕋᓛᓕᕆᔨᒃᑯᑦ 

ᒥᓂᔅᑕᖓᓄᑦ. ᖃᐅᔨᒪᖕᒪᑦ ᑖᒃᑯᐊ ᐳᔪᕐᓗᐃᑦ ᓄᓇᓕᖕᓂ ᖃᓄᕐᓗ ᐱᔪᕐᓗᑦᑕᐃᓕᑎᑦᓯᔪᓐᓇᕐᓂᖏᖕᓂᑦ ᐊᑐᕆᐊᑦ 

ᑕᒪᒃᑯᐊ ᓄᓇᕗᒻᒥ ᑕᑯᓐᓇᕐᓗᒍ ᑖᒃᑯᐊ ᐊᑐᕆᐊᑦ ᖁᐊᖅᑎᑕᒐᐅᙱᒻᒪᑦ. ᐃᖅᑲᐅᒪᔪᖃᐃ ᒥᓂᔅᑕ ᑖᒃᑯᐊ 

ᐱᓕᕆᐊᑦᓴᕆᔭᐅᓚᐅᖅᑐᐃᑦ ᐊᕐᕌᒍᐃᑦ ᕿᒪᑦᑕᑎᓐᓂ, ᐊᑲᐅᓛᖑᔪᓂᑦ ᕿᓂᕈᔾᔭᐅᒍᓐᓇᖁᓪᓗᒋᑦ ᑕᒪᓐᓇ ᐳᔪᕐᓗᒃ 

ᐱᑕᖃᕈᓐᓃᖅᐹᓪᓕᕈᓐᓇᖁᓪᓗᒍ. 

 

ᑖᒃᑯᐊᑦᑕᐅᖅ ᕿᑭᖅᑖᓗᖕᒥ ᐅᔭᕋᓐᓂᐊᕐᕕᐅᔪᖅ ᓄᓘᔮᓂᒃ ᐱᓕᕆᖃᑎᖃᖅᓯᒪᒍᒪᓚᐅᕐᒪᑕ ᒥᑦᑎᒪᑕᓕᖕᒥᒃ 

ᖃᓄᒃᑲᓐᓂᖅ ᖃᐅᔨᓴᕐᓂᒃᑯᑦ ᓴᖅᑮᒍᓐᓇᕋᔭᕆᐊᖏᑦ ᑕᒪᓐᓇ ᐳᔪᕐᓗᓗᐊᖅᑕᐃᓕᒪᓂᖅ ᓱᒋᐊᕈᑕᐅᒍᓐᓇᕐᓗᓂ. 

ᒥᓂᔅᑕ ᖃᓄᕐᓕ ᑕᒪᓐᓇ ᐃᓚᐅᓯᒪᑎᒋᕕᓰ ᑕᒪᓐᓇ ᐱᓕᕆᐊᕆᔭᐅᑎᓪᓗᒍ ᕿᓂᕈᔾᔭᐅᑎᓪᓗᒋᑦ ᑕᒪᓐᓇ 

ᐊᑲᐅᓛᖑᔪᒥᒃ ᓄᓇᓕᐅᔪᐃᑦ ᐊᓯᖏᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓄᑦ ᐊᒻᒪᓗ ᐱᔨᑦᓯᕋᖅᑎᖁᑎᖏᓐᓄᑦ, ᒥᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑦᓯᐊᖅᑐᖓ ᓇᓗᓇᐃᕆᒍᓐᓇᕐᓗᖓ 

ᐃᓕᖕᓄᑦ. ᑖᒃᑯᐊ ᓄᓇᓕᐅᔪᐃᑦ ᐊᒥᓱᐃᑦ ᑕᐃᒪᓐᓇ ᐳᔪᕐᓗᖕᒧᑦ ᐊᒻᒪᓗ ᓱᒋᐊᕋᓱᐊᖅᓯᒪᖕᒪᑕ 

ᖃᓄᖅᑑᕈᑎᖃᕋᓱᐊᖅᓱᑎᒃ ᓄᓇᓕᖏᓐᓂᑦ. 

 

ᑖᒃᑯᐊ ᐳᔪᕐᓗᐃᑦ ᖃᓄᖅ ᐳᔪᕐᓗᓗᐊᖅᑕᐃᓕᑎᑦᓱᒋᑦ ᓲᕐᓗ ᒥᑦᑎᒪᑕᓕᖕᒥ ᐊᒻᒪᓗ ᓄᓘᔮᓂᑦ ᐅᔭᕋᓐᓂᐊᕐᕕᖕᒥ 

ᑕᒪᓐᓇᑦᑕᐅᖅ ᑖᒃᑯᐊ ᐅᕙᒍᑦ ᒐᕙᒪᐅᔪᐃᑦ ᖃᐅᔨᓴᕌᓂᒃᓯᒪᓪᓗᑕ ᑕᒪᓐᓇ ᐊᑐᖅᑕᐅᓯᒪᓂᑰᖕᒪᑦ ᓄᓇᓕᐅᔪᓂᑦ 

ᑲᖏᖅᓯᓂᖅ, ᐊᕐᕕᐊᑦ, ᐃᒡᓗᓕᒑᕐᔪᒃ, ᓴᓪᓖᑦ, ᐊᒻᒪᓗ ᐸᖕᓂᖅᑑᖅ ᐆᑦᑐᖅᑕᐅᓯᒪᔭᕇᖅᑐᐃᑦ. ᑕᒪᒃᑯᐊᑦᑕᐅᖅ 

ᐃᓕᓯᕕᐅᖃᑦᑕᖅᓱᑎᒃ ᐳᔪᕐᓗᓗᐊᔾᔭᐃᒃᑯᑎᓂᒃ ᐱᔭᕆᐊᑐᒐᓗᐊᖅᑐᓂᑦ ᐊᓯᖏᑦᑕ ᓴᓂᐊᓂ, ᐊᒻᒪ ᓄᓇᓕᐅᔪᐃᑦ 



ᓇᒡᒐᔾᔭᐅ, ᐅᑐᐱᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᖃᑎᒋᓯᒪᓪᓗᑎᒍᑦ. ᓄᓇᓖᑦ ᑲᖏᖅᓯᓂᖅ, ᐊᕐᕕᐊᑦ ᐊᑐᕈᒪᒍᓐᓃᖅᓯᒪᓪᓗᒋᑦ. ᑕᒪᓐᓇ 

ᐃᓚᒍᑕᖃᕈᓐᓇᕐᓂᖏᖕᓂᑦ ᑖᓐᓇ ᐃᓱᒪᒋᔭᐅᓪᓗᓂ. 

 

ᑖᓐᓇ ᑕᒡᕙ ᓇᓗᓇᐃᕈᓐᓇᖅᐸᕋ ᐃᓕᖕᓄᑦ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᑯᕐᒦᖓᐃ ᑭᐅᒍᓐᓇᕋᕕᙵ. ᒥᓂᔅᑕ ᓇᓗᓇᐃᕆᓯᒪᖕᒪᑦ ᑖᓐᓇ 

ᐊᕙᑎᓕᕆᓂᕐᒧᑦ ᐳᔪᕐᓗᓗᐊᕐᔭᐃᒃᑯᑎᓄᑦ ᐊᕙᑎᑦᑎᓐᓄᑦ ᖃᓄᖅ ᐊᑦᑐᐃᓂᖃᕈᓐᓇᕐᓂᖓᑦ ᐊᑐᕆᐊᑦ. 

ᐃᓗᓕᑯᓘᔭᖃᐅᖅᑐᓂᒃ ᐅᓂᒃᑳᑦ ᓄᑖᖑᓛᖑᔪᒥᒃ ᓴᖅᑭᑕᐅᓯᒪᙱᒻᒪᑦ. 

 

ᓇᓗᓇᐃᕆᒍᓐᓇᖅᐲᑦ ᓄᓇᓕᖕᓂ ᒐᕙᒪᕋᓛᓕᕆᔨᒃᑯᑦ ᐱᔨᒃᓯᕋᖅᑎᖏᓪᓗ ᒫᓐᓇ ᐊᕙᑎᓕᕆᔨᒃᑯᓐᓂᒃ 

ᐱᓕᕆᖃᑎᖃᕈᒫᖅᐱᓯᓪᓘᓐᓃᑦ ᑕᒪᓐᓇ ᓴᖅᑭᑕᐅᒃᑲᓐᓂᓛᕐᓂᖓᓂᒃ ᓄᑖᖑᓛᖑᔪᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓄᑦ ᐊᒻᒪᓗ ᐱᔨᑦᓯᕋᖅᑎᖁᑎᖏᓐᓄᑦ, ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐆᑦᑐᖅᓯᒪᒐᓗᐊᖅᑐᒍᑦ ᐊᔾᔨᒌᑦᑐᓂᒃ 

ᐳᔪᕐᓗᓗᐊᕐᔭᐃᒃᑯᑎᓂᒃ. ᒫᓐᓇ ᐊᓯᐊᒍᑦ ᐅᓂᒃᑳᓂᒃ ᓴᖅᑮᓗᐊᔾᔮᙱᑦᑐᒍᑦ ᐱᑕᖃᕐᓂᖅᐸᑦ ᐊᓯᐊᓂᒃ 

ᐊᑐᕆᐊᖃᓪᓗᐊᖅᑐᓂᒃ ᐃᓚᒋᐊᕆᐊᖃᕋᔭᖅᑐᓂᓪᓗ ᑖᒃᑯᓄᖓ ᑕᐃᒪᐃᒍᓐᓇᕋᓗᐊᖅᓱᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᑭᐅᔭᐅᒐᒪ ᑖᔅᓱᒪᙵᑦ ᒥᓂᔅᑕᒥᒃ. ᐅᖃᖅᑏ, 

ᐊᕐᕌᒍᐃᑦ 12 ᓈᓯᒪᓕᖅᑐᑦ ᓄᓇᕗᑦ ᒐᕙᒪᒃᑯᖏᑦ ᒥᓕᐊᙱᓐᓂᑦ ᑮᓇᐅᔭᖃᖅᑎᑦᓯᓚᐅᕐᒪᑕ ᐃᖃᓗᖕᓂ ᑖᓐᓇ 

ᖁᐊᖅᑎᑕᒐᖅᑕᐅᖅᑖᖅᑕᐅᒍᓐᓇᖁᓪᓗᒍ ᐃᖃᓗᖕᓂ. ᑕᒪᓐᓇ ᓄᓇᓕᒋᔭᐅᔪᐃᑦ ᐊᑉᐸᓯᑉᐹᓪᓕᕆᐊᖃᕐᓂᖏᓐᓂᒃ 

ᐋᓐᓂᐊᖏᑦ ᐊᑉᐸᓯᒋᐊᖃᕐᓂᖏᓐᓂᒃ ᑖᒃᑯᐊ ᐊᑦᑐᖅᑕᐅᓂᖃᕈᓐᓇᕐᓂᖐᓛᒃ ᐋᓐᓂᐊᑎᒍᑦ. 

 

ᑕᒪᒃᑯᐊᑦᑕᐅᖅ ᐊᑦᓱᕈᕈᑎᖃᑦᑕᖅᑐᐃᑦ ᐳᔪᕐᓗᐃᑦ ᑖᓐᓇ ᖃᒪᓂ’ᑐᐊᖅᑕᐅᖅ ᐃᓚᒋᔭᐅᓪᓗ 

ᑕᒪᒃᑯᐊᖑᒐᓗᐊᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓄᑦ ᐊᒻᒪᓗ ᒐᕙᒪᒃᑯᑦ ᐱᔨᑦᓯᕋᖅᑎᖁᑎᖏᓐᓄᑦ, ᒥᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᓯᐊᒍᑦ ᖃᐅᔨᓴᕆᐊᑐᙱᑦᑐᒍᑦ ᑕᒪᒃᑯᐊ 

ᑮᓇᐅᔭᐃᑦ ᐊᑐᐃᓐᓇᐅᑎᑕᐅᕝᕕᐅᔪᑎᒍᑦ ᑕᒪᒃᑯᐊ ᖃᓄᕐᓗ ᐊᑭᖃᕋᔭᕐᓂᖏᓐᓂᒃ ᑕᒪᓐᓇ ᐱᒋᐊᖅᑕᐅᓂᐊᕐᓂᖅᐸᑕ 

ᖁᐊᖅᑎᑕᒐᐃᑦ ᓄᓇᓕᖏᓐᓄᑦ ᑕᒪᓐᓇ ᖁᐊᖅᑎᑕᒐᓕᖅᑕᐅᑐᐃᓐᓇᕐᓗᓂ ᐊᓯᐊᒍᑦ ᐱᓕᕆᐊᑦᓴᐃᑦ ᐅᓄᕐᒪᑕ. 

ᐊᒻᒪᓗ ᓯᐅᕋᐃᑦ ᓯᐅᕋᖅᑕᖅᑕᐅᒋᐊᖃᕐᓂᖏᓪᓗ ᑕᒪᒃᑯᐊᖑᓇᔭᕐᒪᑕ. 

 

ᑕᐃᒪ, ᐅᖃᖅᑏ, ᐅᑉᐱᕆᔭᖃᖅᐳᖓ ᐊᑐᖅᑕᐅᔪᐃᑦ ᑖᒃᑯᐊ ᐳᔪᕐᓗᓗᐊᕐᔭᐃᒃᑯᑏᑦ ᒫᓐᓇ ᐊᑲᐅᓛᖑᔪᒥᒃ 

ᐊᑐᐃᓐᓇᖃᕐᕕᐅᔪᐃᑦ ᐊᑲᐅᒻᒪᑕ ᒫᓐᓇ ᑐᑭᓯᓯᒪᓪᓗᒍ ᐊᓯᐊᒍᑦ ᖃᐅᔨᓴᖅᑐᖃᔾᔮᖅᑰᙱᒻᒪᑦ ᑖᓐᓇ 

ᖁᐊᖅᑎᑕᖃᓕᖅᑕᐅᒋᐊᖃᕋᔭᕐᓂᖏᓐᓂᒃ ᓯᕗᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᙴᒧᑦ, ᒪᓕᒐᓕᐅᖅᑎ 

ᐊᕐᓇᒃᑲᖅ. 

 

ᐊᐱᖅᑯᑦ 1025 - 5(2): ᐃᓄᑐᖃᐃᑦ ᑕᑯᔭᐅᕕᒃᓴᓕᐅᖅᑕᐅᕙᓐᓂᖏᑦ (ᐊᕐᓇᒃᑲᖅ) 

 



ᓇᒡᒐᔾᔭᐅ, ᐅᑐᐱᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᓪᓗᖓ ᓯᕗᓕᐅᖅᑎᒧᑦ. ᑖᓐᓇ ᑭᒡᒐᖅᑐᐃᔪᑦ ᑖᒃᑯᐊ 

ᐃᖅᑲᓇᐃᔭᖅᑎᖏᓐᓂ ᐊᖓᔪᖅᑲᐅᑏᑦ ᑖᒃᑯᓄᖓ ᑕᒻᒪᖅᐳᖓ ᒥᓂᔅᑕᒥᒃ? ᐅᖃᖅᑎᑦᓯᔩ, ᓇᓪᓕᐊᖑᕙᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑖᔅᓱᒧᖓ ᑐᕌᓪᓗᐊᖅᑐᖅ ᓯᕗᓕᖅᑎᒧᑦ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᓪᓚᒍᓐᓇᐅᑎᒐ ᐃᑭᑦᑐᖅ. ᐄ, ᐊᐱᕆᓚᐅᕐᓚᖓᐃᑦ. 

ᑕᖅᑭᕆᓚᐅᖅᑕᑎᓐᓂᒃ ᑎᒃᑯᐊᖅᑐᐃᓚᖓᓚᐅᕐᒪᑦ ᖁᓪᓕᒃᑯᑦ ᐃᑯᒻᒪᖅᑯᑎᓕᕆᔨᒃᑯᖏᓐᓄᑦ 

ᐊᖓᔪᖅᑳᖑᑲᐃᓐᓇᖅᑐᒥᒃ. ᑐᑭᓯᑎᑦᓯᒃᑲᓐᓂᕈᓐᓇᖅᐹ ᖃᓄᖅ ᐱᔾᔪᑎᐅᓚᐅᖅᑐᖏᓐᓂᒃ? ᑖᓐᓇ ᕿᒪᕉᑎᓚᐅᕐᖓᓂᒃ 

ᐊᖓᔪᖅᑳᖑᓚᐅᖅᑐᖅ ᐊᒻᒪᓗᑦᑕᐅᖅ ᓇᓗᓇᐃᕆᒍᓐᓇᖅᐸ ᖃᓄᖅ ᐊᑐᖅᑕᐅᓂᐊᕐᓂᖏᓐᓂᒃ ᐃᖅᑲᓇᐃᔮᒃᓴᖅ 

ᒪᑐᐃᖓᓛᕐᓂᖏᓐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒐᕙᒪᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᐅᒐᓗᐊᖅ ᓇᓗᖅᑯᑎᔅᓯᑲᐃᓐᓇᕋᒪ ᑖᒃᑯᐊ 

ᐊᓯᖔᖏᓐᓂᒃ ᐃᓱᒪᑲᐃᓐᓇᕋᑖᕋᒪ, ᐅᖃᖅᑎᑦᓯᔩ. ᐃᖅᑲᓇᐃᔭᖅᑎᓕᕆᔨᒃᑯᓐᓂᒃ ᐅᖃᐅᓯᖃᓗᐊᔾᔮᙱᑦᑐᖓ ᑖᒃᑯᐊ 

ᑭᓯᐊᓂ ᓇᓗᓇᐃᕆᒍᓐᓇᖅᑐᖓ ᐊᑐᖅᑕᐅᓂᐊᕐᓂᖓᓂᒃ ᐊᒻᒪᓗ ᐊᔾᔨᒌᙱᑦᑐᓂᒃ ᐆᑦᑐᕋᐅᑎᖃᓚᖓᓪᓗᑕ ᑖᒃᑯᐊ  

ᐃᓇᖏᖅᑕᐅᒋᐊᖃᕐᓂᖓ ᐊᖏᔪᖅᑳᖅ ᖁᓪᓕᒃᑯᑦ ᐃᑯᒻᒪᖅᑯᑎᓕᕆᔨᒃᑯᖏᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑎ ᐊᐱᖅᑯᑎᓐᓄᑦ, ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᓈᓴᐃᓯᕆᓂᕐᒧᑦ ᑖᒃᑯᐊ 2021-2022 

ᐊᑭᑐᔫᑎᓕᕆᓂᕐᒨᖓᔪᐃᑦ ᑖᓐᓇ ᐱᑕᖃᖅᑰᔨᒻᒪᑦ ᖃᑦᑏᓐᓇᐅᓂᖏᓐᓂᒃ ᓇᑉᐸᖏᑕ ᑐᖏᓕᕆᔭᖏᑕ 

ᐃᑲᔪᖅᑎᐅᔪᐃᑦ ᐃᓐᓄᒃᓯᒪᙱᒻᒪᑕ ᒥᓂᔅᑕᐅᑏᑦ ᐊᒻᒪᓗᑦᑕᐅᖅ ᐃᓕᓴᒪᑲᐃᓐᓇᑐᐃᓐᓇᖅᓱᑎᑦ. ᓯᕗᓕᐅᖅᑏᑦ ᖃᖓ 

ᓇᓗᓇᐃᕈᓐᓇᖅᐲᑦ ᖃᖓᒃᑯᑦ ᐊᑕᐃᓐᓇᕈᓐᓇᖅᑐᒥᒃ ᐃᓐᓄᓛᒻᒪᖔᑕ ᖃᔅᓯᐅᕙᓪᓗ ᒫᓐᓇ ᐃᑲᔪᖅᑎᒋᔭᐅᔪᐃᑦ 

ᑖᒃᑯᓄᖓ ᑎᒃᑯᐊᖅᑕᐅᓚᐅᖅᐸᓪᓗ ᖃᑦᓯᓂᒃ ᑖᒃᑯᓄᖓ ᐃᓕᔅᓯ ᐱᓕᕆᕕᖏᑎᒍᑦ ᐊᐅᓚᑦᑎᔨᐅᔪᓄᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᐃᖅᑲᐃᑎᒃᑲᓐᓂᕈᒪᑐᐃᓐᓇᖅᐸᒃᑲ ᐊᐱᖅᑯᓱᓕᕌᖓᑦᑕ ᒪᓕᒐᓕᐅᖅᑏᑦ ᑖᔅᓱᒧᖓ ᐊᑕᐅᓯᕐᒧᑦ 

ᑐᕌᕋᓱᖃᑦᑕᓂᐊᖅᐳᑦ ᐅᖃᐅᓯᕐᓄᑦ. ᑖᔅᓱᒥᖓ ᓇᓗᓇᐃᔭᒃᑲᓐᓂᕋᓱᑐᐃᓐᓇᖅᐳᖓ. (ᑐᓵᔨᑎᒎᓕᖅᑐᖅ) 

ᒐᕙᒪᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑏᑦ ᐅᓄᑲᐃᓐᓇᕐᖓᑕ. ᐅᕙᖓ 

ᓵᑦᑎᐊᖓᓃᙱᒻᒪᑕ ᑖᒃᑯᐊ ᑭᐅᔾᔪᑎᒋᔪᓐᓇᕋᔭᖅᑕᒃᑲ ᖃᓄᖅ ᐃᓐᓄᔅᓯᒪᙱᑎᒋᓂᖏᑦ. ᐊᑲᐅᓛᖑᔪᒥᒃ ᐃᓄᐃᑦ 

ᐃᖅᑲᓇᐃᔭᖅᑎᑖᕆᒍᓐᓇᖁᓪᓗᒋᑦ ᒐᕙᒪᐃᑦ ᐃᖅᑲᓇᐃᔮᔅᓴᖏᓐᓄᑦ ᖃᖓᒃᑯᓪᓗ ᐃᓛᓐᓂᒃᑯᑦ ᓲᕐᓗ 

ᐱᓕᒻᒪᓴᖅᓯᓐᓈᑦ ᐃᔾᔪᐊᕆᐊᖃᖅᑕᖏᓐᓂᒃ ᐃᔾᔪᐊᖅᓯᕙᓪᓕᐊᓗᓂ ᑕᒪᓐᓇ ᐃᓛᓐᓂᒃᑯᑦ ᑕᐃᒪᓐᓇ ᐱᓕᕆᓲᖑᒐᑦᑕ. 

ᑖᓐᓇ ᐃᓐᓄᓚᐅᙱᖃᑕᖅᐳᐃᑦ ᑕᐃᒪᓐᓇ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᖏᓕᐊᓂᒃ ᐊᐱᖅᑯᑎᒋᔭᕐᓂᒃ ᐃᓚᒋᐊᕈᑦ, ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᕝᕙᓂ ᐊᕐᕌᒍᒋᔭᑦᑎᓐᓂ ᓯᕗᓕᐅᖅᑏᑦ ᐊᓪᓚᕝᕕᖏᑎᒍᑦ 

ᓇᓗᓇᐃᓚᐅᕐᒪᑦ ᒪᕐᕉᓐᓂᒃ ᑖᒃᑯᐊ ᖃᓄᖅ ᐅᖃᐅᔾᔨᔨᐅᒍᓐᓇᕋᔭᖅᑐᐃᑦ ᑲᑎᒪᔨᕋᓛᑦ ᐃᑦᑑᑎᓄᑦ ᐊᒻᒪ 

ᓇᓗᓇᐃᕆᑎᓪᓗᒋᑦ ᑖᒃᑯᐊ ᐅᖃᖅᑎᑦᑎᔨᐅᓂᐊᖅᑐᐃᑦ ᑲᑎᒪᔨᕋᓛᑦ ᑭᒡᒐᖅᑐᐃᓂᐊᓚᐅᕐᒪᑕ ᑖᒃᑯᐊ 

ᓯᕗᓕᐅᖅᑎᖏᓐᓂ ᑲᓇᑕᒧᑦ ᓇᓗᓇᐃᕐᕕᐅᓗᑎᑦ ᑕᓪᓕᒪᓂᑦ ᐃᑦᑑᑏᑦ ᐃᓂᒋᔭᖏᓐᓄᑦ ᐃᓐᓄᒃᓯᒪᙱᑦᑐᓄᑦ. ᒫᓐᓇ 

ᓇᓗᓇᐃᕆᒍᓐᓇᖅᐲᑦ ᑕᕝᕙᓂ ᒪᓕᒐᓕᐅᕐᕕᑎᓐᓂ ᑭᓇᒃᑯᑦ ᑎᒃᑯᐊᖅᑕᐅᓯᒪᕙᑦ ᑲᑎᒪᔨᐅᓂᐊᖅᑐᓄᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒐᕙᒪᓕᕆᔨᒃᑯᓐᓄᑦ ᒥᓂᔅᑕ, ᒥᓂᔅᑕ ᓴᕕᑲᑖᖅ.  



ᓇᒡᒐᔾᔭᐅ, ᐅᑐᐱᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒫᓐᓇ ᓵᑦᑎᐊᕋᓃᙱᒻᒪᑕ ᑖᒃᑯᐊ 

ᑲᑎᒪᔨᐅᔪᐃᓪᓗ ᐅᖃᐅᓯᕆᔭᖓᑦ. ᐃᑲᔪᖅᑐᐃᔪᔅᓴᐃᑦ ᒐᕙᒪᑐᖃᒃᑯᑦ ᓇᓪᓕᐊᓐᓂᒃ ᓇᓚᐅᑦᑎᕙᓪᓕᐊᒍᓐᓇᖁᓪᓗᒋᑦ 

ᑭᓇᐅᒐᔭᕐᓂᖓᓂᒃ. ᒫᓐᓇ ᑐᓴᕈᑎᒋ ᑕᕝᕙᓂ ᓵᑦᑎᐊᓐᓃᙱᒻᒪᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐅᑲᐃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ ᑎᑭᕌᕐᔪᐊᒧᓪᓗ, ᒪᓕᒐᓕᐅᖅᑎ ᒪᐃᓐ.  

 

ᐊᐱᖅᑯᑦ 1026 - 5(2): ᓇᓄᕐᓂᑦ ᕿᒫᑎᑦᑎᒍᑎᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐊᕙᑎᓕᕆᓂᕐᒧᑦ ᒥᓂᔅᑕᒋᔭᐅᔪᖅ ᐊᐱᖅᑯᕈᐊᖅᖢᒍ ᓂᑯᕕᑦᑐᖓ.  

 

ᑕᒪᓐᓇ ᐅᑭᐊᔅᓵᖑᑕᒫᑦ ᐊᕐᕕᐊᕐᒥᐅᓄᑦ ᐃᒃᐱᒋᔭᐅᖁᖅᑐᖅ ᐊᒻᒪᓗ ᑎᑭᕋᕐᔪᐊᕐᒥᐅᓄᑦ ᓄᓇᓖᑦᑕᐅᖅ ᐊᓯᖏᑦᑕᐅᖅ. 

ᓇᓄᓕᕆᓂᖅ ᓇᓐᓄᑦ ᐊᕐᕕᐊᕐᒥᐅᑕᑎᒍᑦ ᐅᑉᓗᑕᒫᖅ ᐅᑭᐊᒃᓵᒃᑯᑦ ᓇᓄᓕᕆᓂᖅᐸᓗᒃᑐᓂᒃ ᐅᕝᕙᓘᓐᓃᑦ ᓇᓄᕐᓂᑦ 

ᑕᑯᔪᖃᕐᓂᕋᖅᑕᒻᒪᑦ. ᐃᓛᓐᓂᑯᓪᓗ ᓄᓇᓕᐅᑉ ᖃᓂᒋᔭᓐᓈᖓᓄᑦ ᐅᕝᕙᓘᓐᓃᑦ ᓄᓇᓕᐅᑉ ᐃᓗᐊᓄᓪᓗᕈᕆᒃᑲ 

ᑎᑭᑦᑕᖅᖢᑎᒃ. ᑕᒪᓐᓇ ᐅᓗᕆᐊᓇᖅᑑᓯᓐᓇᕆᐊᖃᕐᓂᖓ ᐃᓕᑕᕆᔭᐅᓯᒪᒻᒪᑦ ᐊᕙᑎᓕᕆᔨᒃᑯᓐᓄᑦ ᖃᐅᔨᒪᔪᖓ 

ᐱᓕᕇᓐᓇᐅᔭᖅᑐᑦ ᐊᒻᒪ ᐊᒃᓱᕈᐃᓐᓇᐅᔭᖅᑐᑦ ᑕᒪᑐᒪ ᒥᔅᓵᓄᑦ. ᑕᐃᒃᑯᐊᓗ ᓇᓄᓕᕆᓂᕐᒧᑦ ᒫᓐᓇ ᐱᓕᕆᔪᑦ 

ᒪ’ᓈᖅᐸᔅᓯ ᐆᒪᔪᓕᕆᔨᕗᓪᓗ ᒪ’ᓈᖅᖢᒍ. ᑲᑐᔾᔨᖃᑎᒌᖦᖢᑎᒃ ᐱᓕᕆᒻᒪᑕ.  

 

(ᑐᓵᔨᑎᒎᓕᖅᑐᖅ) ᐊᐱᖅᑯᑎᒐ ᓯᕗᓪᓕᖅᐹᖅ, ᒥᓂᔅᑕ ᓇᓗᓇᐃᕆᒍᓐᓇᖅᐹ ᒫᓐᓇ ᖃᓄᕐᓕ ᐱᓕᕆᖃᑦᑕᕐᒪᖔᑕ 

ᑖᒃᑯᐊ ᖃᓄᖅᑑᕆᕌᖓᑕ ᑕᒪᒃᑯᐊ ᓇᓄᐃᑦ ᐃᓯᖃᑦᑕᖁᓇᒋᑦ ᐊᒻᒪ ᓱᓇᓂᒃ ᐊᑐᖃᑦᑕᕐᒪᖔᑕ ᐊᑐᐃᓐᓇᖃᕐᕕᒋᔭᓯ? 

(ᑐᓵᔨᑎᒎᖏᑦᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ, ᒥᔅᑐ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ, ᐅᖃᖅᑎᑦᑎᔩ, ᓇᓄᐃᑦ ᖃᓄᖅ 

ᐊᐅᓚᑕᐅᒍᓐᓇᕐᓂᖏᓐᓂᒃ ᑎᑭᕌᕌᖓᑕ ᓄᓇᓕᓐᓄᑦ ᑖᒃᑯᐊ ᒫᓐᓇ ᓄᓇᒥᐅᑕᓕᕆᔨᒃᑯᑦ ᐃᖅᑲᓇᐃᔭᖅᑎᑕᖃᐅᕐᒪᑕ 

ᓄᓇᓖᑦ ᐊᑐᓂ ᐊᒻᒪᓗ ᓇᓄᕐᒥ ᑕᑯᔪᖃᕈᓂ ᑕᒪᓐᓇ ᐅᖄᓚᕕᐅᒋᐊᖃᕐᓂᖏᑦ ᑖᒃᑯᐊ ᓄᓇᒥᐅᑕᓕᕆᔨᒃᑯᓐᓄᑦ 

ᖃᐅᔨᒪᒻᒪᑕ ᓄᓇᓕᐅᔪᐃᑦ.  

 

ᑕᐃᒪᐃᑦᑕᕆᐊᓖᑦ ᐊᕐᕕᐊᓂ ᐊᔾᔨᒋᙱᒐᓚᑦᑕᖓ, ᑖᓐᓇ ᓇᓄᓕᕆᓂᐅᔪᖅ ᑖᓐᓇ ᐱᒻᒪᕆᐅᒻᒪᑦ 

ᑎᑭᕌᖅᑕᐅᒐᔪᓐᓂᖏᓐᓂᒃ. ᖃᐅᔨᓴᖅᑎᖃᖅᑐᒍᑦ ᐃᑲᕐᕋᐃᑦ 24-ᓂᒃ ᖃᐅᑕᒫᑦ ᐅᓪᓗᐃᑦ 7-ᓄᑦ ᖃᐅᑕᒫᑦᓯᐊᖅ 

ᐃᖅᑲᓇᐃᔭᕐᒪᑦ. ᐱᓕᕆᑦᑎᐊᖃᑦᑕᖅᑐᐃᑦ ᐊᒻᒪᓗ ᑖᒃᑯᐊ ᐊᑐᕈᓐᓇᖅᑕᖏᓐᓂᒃ ᐊᑐᐃᓐᓇᐅᑎᑕᐅᓪᓗᑎᑦ ᑭᓯᐊᓂ 

ᐅᓪᓗᒃᑯᑦ ᐊᒻᒪ ᓇᓄᐃᑦ ᕿᒫᑎᑕᐅᒋᐊᖃᕌᖓᑕ ᓄᓇᒥᐅᑕᓕᕆᔨᒃᑯᑦ ᐃᓚᐅᓪᓗᑎᑦ ᓄᓇᒥᐅᑕᓕᕆᓂᖅ ᑕᒪᓐᓇ 

ᓄᓇᕗᒻᒥ ᖃᐅᑕᒫᖅ ᐱᓕᕆᔪᒪᓪᓗᐊᖅᑕᕗᑦ ᑕᒪᒃᑯᐊ ᑎᑭᕌᖅᑕᐅᒍᑎᑦ ᑕᒪᓐᓇ ᐅᔾᔨᕆᔭᐅᔭᕆᐊᖃᕐᓂᖓᓂ. 

ᐃᓛᓐᓂᒃᑯᑦ ᕿᒫᑎᑕᐅᒋᐊᖃᖅᓱᑎᓪᓗ ᐊᒻᒪᓗ ᐃᓛᓐᓂᒃᑯᑦ ᑐᖁᕋᖅᑕᐅᒋᐊᖃᖅᑐᑎᓪᓗ ᐃᓛᓐᓂᒃᑯᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᓐᓄᑦ, ᒥᔅᑐ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒥᓂᔅᑕ. (ᑐᓵᔨᑎᒎᓕᖅᑐᖅ) ᑖᓐᓇ ᐊᕙᑎᓕᕆᔨᒃᑯᑦ ᓴᖅᑭᐅᒪᑎᑦᑎᕋᑖᓚᐅᕐᒪᑕ 

ᑖᒃᑯᐊ ᖃᐅᔨᒪᔨᒋᔭᐅᓪᓗᐊᑕᕐᓂᐊᖅᑐᑦ ᐊᕐᕕᐊᓂ ᓄᓇᖓᓂ. ᒥᓂᔅᑕ ᓇᓗᓇᐃᕆᒍᓐᓇᖅᐹ ᖃᓄᖅ ᑖᓐᓇ 

ᕿᒫᑎᑦᑎᔨᐅᓂᐊᖅᑐᖅ ᖃᓄᖅ ᐃᑲᔪᖃᑦᑕᓂᐊᖅᐸ ᑕᒪᓐᓇ ᓇᓄᐃᑦ ᐱᔾᔪᑎᒋᓪᓗᒋᑦ? (ᑐᓵᔨᑎᒎᖏᑦᑐᖅ) ᒪ’ᓇ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ, ᒥᔅᑐ ᓴᕕᑲᑖᖅ.  

 



ᓇᒡᒐᔾᔭᐅ, ᐅᑐᐱᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᓱᓕᔪᖅ. ᑕᐃᓐᓇ ᕿᒫᑎᑦᑎᔨᐅᑉ ᐃᖅᑲᓇᐃᔮᖓ 

ᑲᔪᖏᖅᓴᐅᑎᑎᒎᖅᑎᑕᐅᓚᐅᖅᓯᒪᔪᖅ ᐊᕐᕕᐊᓂ ᐊᒻᒪᓗ ᑖᓐᓇ ᐃᖅᑲᓇᐃᔭᖅᑎ ᐊᖑᓇᓱᒃᑐᓕᕆᔨᒃᑯᓐᓂᒃ 

ᓄᓇᓕᓐᓂᓪᓗ ᐃᖅᑲᓇᐃᔭᖃᑎᖃᕐᓂᐊᖅᑐᖅ ᐊᖑᓇᓱᒃᑐᓕᕆᔨᒃᑯᓐᓂᓪᓗ.  

 

ᖃᓄᖅᑑᕈᑎ ᐃᓛᒃ ᓇᓄᓕᕆᑐᐃᓐᓇᙱᓪᓗᑎᑦ ᐊᓯᖏᓐᓂᓪᓗ ᐆᒪᔪᓂᒃ ᑖᓐᓇ ᑲᒪᔨᐅᓂᐊᖅᑐᖅ. 

ᖃᓂᓪᓕᖃᑦᑕᒥᒻᒪᑕᐃᒃᑯᐊ ᐃᓪᓗᕋᓛᓄᑦ ᒪᑯᐊᓗ ᑲᒪᒋᓗᓂᒋᑦ ᓯᖁᑦᑎᖅᑕᐅᓐᓂᖅᐸᑕ ᓂᕐᔪᑎᓄᑦ ᐃᓪᓗᕋᓛᑦ. 

ᐅᑎᖅᑎᑕᐅᔪᓐᓇᕐᒪᑕᐃᒃᑯᐊ ᐊᒻᒪᓗ ᑕᐃᒃᑯᐊ ᑮᓇᐅᔭᓂᒃ ᐅᑎᕐᕕᐅᔪᓐᓇᖅᑐᑦ ᑕᐃᒃᑯᐊᖑᒻᒪᑕ ᑕᐃᒃᑯᐊᓕᒫᑦ ᑖᔅᓱᒪ 

ᑲᒪᒋᖃᑦᑕᖅᑕᖏᑦ. ᒪᑯᐊᓗ ᕿᒫᓯᔾᔪᑏᑦ ᑖᓐᓇ ᐃᖅᑲᓇᔭᖃᑦᑕᓂᐊᖅᑐᖅ ᑕᒪᒃᑯᓂᖓ ᑲᒪᒋᔭᖃᕐᓗᓂ 

ᐃᓘᓐᓇᖏᓐᓂᒃ. ᓄᓇᕗᒻᒥᐅᑦ ᐃᑲᔪᕋᓱᓪᓚᕆᒃᑲᑎᒃᑯᑦ ᐅᒪᔪᑦ ᑕᒪᒃᑯᐊ ᐊᑲᐅᙱᓕᐅᕈᑎᒋᔭᐅᖃᑦᑕᖅᑎᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐊᐃᑉᐹᓂ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎᒧᑦ ᐊᐱᖅᑯᑎᓐᓄᑦ, ᒥᔅᑐ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᖃᐅᔨᒪᓗᒃᑖᕋᑉᑕᐃᓛᒃ ᑕᒪᒃᑯᐊ ᓇᓐᓄᑦ ᕿᖓᑦᑎᐊᕆᑦᑐᕐᔫᒻᒪᑕ ᓇᐃᓚᔪᒐᔮᓪᓗᑎᑦ 

ᓇᐃᓯᐊᑐᕐᔪᒻᒪᑕ ᐊᔾᔨᒌᙱᑦᑐᓄᑦ ᓱᓇᒥᐊᓄᑦ. ᐊᑦᑕᑯᖃᕐᕕᒋᔭᕗᑦ ᐊᕐᕕᐊᓂ ᑕᐃᒪ ᓇᕆᐊᕆᓪᓚᕆᑦᑕᕋᑉᑎᒍ 

ᓇᓐᓄᓄᓪᓗ ᐅᓐᓄᑕᒫᑦ ᐃᓐᓄᑕᕐᒪᐃᓛᒃ ᓇᓐᓄᓂᑦᑕᕐᒪᑦ ᐅᓐᓄᑕᒫᑦ ᒫᓐᓇᐅᔪᖅ. ᒫᓐᓇ ᑐᑭᓯᐅᒪᔭᒃᑯᑦ ᓄᓇᓕᓐᓂ 

ᒐᕙᒪᒃᑯᓄᓪᓗ ᐱᔨᑦᑎᓯᕋᖅᑎᒃᑯᑦ ᐱᓕᕆᕙᓪᓕᐊᓂᓗᕐᒪᑕ ᐸᕐᓇᐃᒪᑕᐃᓛᒃ ᓄᑖᒥᒃ ᐊᑦᑕᑯᖃᕐᕕᐅᓇᔭᖅᑐᒥᒃ 

ᐊᕐᕕᐊᓂ.  

 

ᒥᓂᔅᑕ ᐊᕙᑎᓕᕆᓂᕐᒧᑦ ᓇᓗᓇᐃᔫᓪᓗᐊᖅᐸ ᑕᒪᓐᓇ ᓇᓄᓕᕆᓂᖅ ᓇᓄᖃᕋᔪᓐᓂᖓ ᐊᕐᕕᐊᑦ 

ᐃᓚᒋᔭᐅᓂᐊᕐᓂᖓᓂᒃ ᑕᒪᓐᓇ ᐊᑦᑕᑯᖃᕐᕕᒃ ᐱᓕᕆᐊᖑᓂᐊᖅᑎᓪᓗᒍ ᓇᓄᐃᑦ ᑎᑭᑦᑕᕐᓂᕆᓱᒐᐃᑦ 

ᐃᓱᒪᒋᔭᐅᕌᓂᑦᓯᐊᓂᐊᖅᑐᑦ ᐃᓚᒋᔭᐅᓂᐊᖅᑐᑦ ᐊᒻᒪᓗ ᐅᑯᐃ ᐊᕙᑎᓕᕆᔨᒃᑯᑦ ᖃᓄᖅᑑᕈᑎᔅᓴᓂᒃ 

ᓴᖅᑮᑕᖅᑑᓗᐊᕐᓂᐊᕐᒪᑕ ᑕᒪᓐᓇ ᐱᓕᕆᐊᖑᓂᐊᓕᓵᖅᑎᓪᓗᒍ ᓇᓗᓇᐃᔭᐃᔫᓪᓗᐊᖅᐸ? ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ, ᒥᔅᑐ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, ᐅᖃᖅᑑᓪᓗᐊᖅᑐᖓ ᑖᓐᓇ ᐊᒃᑕᑰᔪᒫᖅ ᓄᑖᖅ ᐊᕐᕕᐊᓂ 

ᑖᓐᓇ ᐊᐅᓪᓚᑦᓯᐊᖁᓐᓇᔾᔪᐊᕈᒫᕐᒪᑦ ᐊᒻᒪ ᑖᓐᓇ ᐃᓄᓐᓄᑦ ᐊᒻᒪᓗ ᐊᑦᑕᑯᓕᕆᔨᓄᑦ ᑲᑉᐱᐊᓇᙱᒫᕐᓗᓂ. ᑖᒃᑯᐊ 

ᐱᓕᕆᖃᑎᒋᓂᐊᕐᒥᔭᕗᑦ ᒐᕙᒪᓕᕆᔨᒃᑯᑦ ᑖᓐᓇ ᖃᓄᖅ ᓴᖅᑭᖅᑕᐅᒋᐊᖅᐸᑦ ᐊᕐᕕᐊᓂ ᑕᐃᑲᓂ. ᖃᐅᔨᒪᓗᑦᑖᕋᑦᑕ 

ᐄ, ᑖᓐᓇ ᐊᒃᑕᑯᑦ ᓇᓄᖃᐃᓐᓇᖁᒻᒪᑦ ᐅᑭᐊᔅᓵᒃᑯᑦ. ᑖᒃᑯᐊ ᐱᓕᕆᖃᑎᒋᓂᐊᕐᒥᔭᕗᑦ. ᒪ’ᓇ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᙴᒧᑦ, ᒪᓕᒐᓕᐅᖅᑎ 

ᐊᕐᓇᒃᑲᖅ.  

 

ᐊᐱᖅᑯᑦ 1027 - 5(2): ᓄᕙᕐᔪᐊᕐᓇᖅ 19−ᒧᑦ ᖃᐅᔨᓴᐃᓂᖅ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ ᐅᓇ 

ᐊᐱᖅᑯᑎᒋᔪᒪᔭᕋ, ᒐᕙᒪᒃᑯᑦ ᖃᔅᓯᒥᓕᐊᕌᓗᓐᓂᒃ ᐊᑐᖅᓯᒪᔪᑦ ᐃᓄᑑᒃᑯᕕᓐᓂᒃ ᐋᖅᑭᓯᓯᒪᓪᓗᑎᒃ ᓄᓇᕗᒻᒥᐅᓄᑦ 

ᐊᑐᖅᑕᐅᖃᑦᑕᖅᑐᓂᒃ ᐅᑭᐅᖅᑕᖅᑐᓕᐊᕋᓱᑦᑐᑦ ᐊᒻᒪᓗ 14-ᓄᑦ ᐅᓪᓗᓄᑦ ᑕᕝᕙᓂ ᐃᓄᑑᒃᑯᕕᒻᒥᑦᑕᖅᑐᖅᑐᓄᑦ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᒻᒪᑦ ᓇᓖᕌᕈᑎᑕᖃᒃᑲᓂᙱᒻᒪᖔᖅ ᓄᓇᕗᒻᒥᐅᓄᑦ ᓲᕐᓗᖃᐃ 

ᖃᐅᔨᓴᖅᑕᐅᓗᑎᒃ ᖃᐅᔨᓴᐅᑎᖏᑦ ᖃᐅᔨᔭᐅᓴᕋᐃᖁᓪᓗᑎᒃ ᑖᓐᓇ ᐊᖏᕐᕋᖅᓴᕋᐃᖁᓪᓗᒍ ᐆᓐᓇᙱᑐᐊᖅᐸᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᓂᔅᑐ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪᙵᓕᒫᖅ ᓇᓕᕌᕈᑎᓂᒃ 

ᕿᒥᕐᕈᓇᐃᓐᓇᖅᑐᒍᑦ. ᐃᓄᑑᒃᑯᕖᑦ ᓄᖑᑎᑎᐊᒻᒪᕆᙱᓪᓗᒋᐅᒐᓗᐊᖅ ᑭᓯᐊᓂ ᐃᓄᑑᒃᑯᕕᒻᒦᑦᑐᑦ 



ᓇᒡᒐᔾᔭᐅ, ᐅᑐᐱᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᐃᓪᓕᓯᖅᐸᓪᓕᐊᓇᓱᑦᑕᕗᑦ ᑭᓯᐊᓂᑦᑕᐅᖅ ᖃᓪᓗᓈᑦ ᓄᓇᖓᓐᓂᒃ ᐅᓄᖅᓯᑲᓪᓚᑦᑐᐊᓘᖃᑦᑕᕐᒪᑕᐃᒃᑯᐊ 

ᓄᕙᕐᔪᐊᓇᕐᒧᑦ ᐊᒃᑐᖅᑕᐅᔪᑦ.  

 

ᖃᓪᓗᓈᑦ ᓄᓇᖓᓐᓃᓐᓂᕈᒪ ᐊᖏᕐᕋᐅᓂᐊᕈᒪᓗ ᐅᓪᓗᒥ ᖃᐅᔨᓴᖅᑕᐅᓐᓂᕈᒪ ᐱᐅᓂᕋᖅᑕᐅᔪᓐᓇᖅᑐᖓ 

ᑭᓯᐊᓂᑦᑕᐅᖅ ᐋᓐᓂᐊᖏᒃᑲᓗᐊᕐᓗᖓ ᑎᒥᓐᓃᑦᑐᖃᕈᓐᓇᖅᑐᖅ ᐊᒻᒪᓗ ᓄᓇᕗᒻᒨᕐᓗᖓ ᓇᒧᙵᕈᓘᔭᕐᓗᖓ 

ᓯᐊᒻᒪᒃᑎᕆᑐᐃᓐᓇᕆᐊᖃᕋᒪ. ᓄᓇᕗᑦ ᐊᕿᑦᑐᑯᓘᒻᒪᑦ ᑎᑭᑕᐅᒍᓂᓕ ᑕᐃᒪᐅᓂᐊᕐᒪᑦ. ᐅᓪᓗᒥ 

ᐱᑕᖃᙱᓐᓂᕋᕋᓗᐊᖅᑎᓪᓗᒍ ᑕᓪᓕᒪᑦ ᐅᓪᓗᑦ ᐊᓂᒍᖅᐸᑕ ᓴᖅᑭᑐᐃᓐᓇᕆᐊᖃᕐᓂᖓ ᑕᒪᓐᓇ 

ᐅᓗᕆᐊᓇᕈᑎᒋᔭᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᓐᓄᑦ, ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓗᐊᕋᒪᖃᐃ ᖃᓄᖅ ᑕᒪᒃᑯᐊ ᑐᐊᕕᕐᓇᖅᑐᒃᑯᑦ 

ᖃᐅᔨᓴᖅᑕᐅᖃᑦᑕᕐᒪᖔᖏᑦ. ᐋᓐᓂᐊᖃᙱᑦᑑᓕᑐᐃᓐᓇᕆᐊᖃᓲᖑᒻᒪᑕ ᖃᐅᔨᓴᖅᑕᐅᓵᖅᑐᕕᓂ. ᖃᓄᖅᑑᕈᑎᒃᓴᒥᑦ 

ᑕᑯᔪᒥᓇᖅ. ᖃᓂᒋᔭᕗᑦ ᐊᑯᑭᑦᑐᕐᒥᐅᑦ ᐊᑭᑭᓐᓂᖅᓴᓂᒃ ᐊᑐᓕᖅᑐᑦ. ᑕᐃᒃᑯᐊ ᐊᑯᑭᑦᑐᓕᐊᕈᒪᔪᑦ ᓴᖅᑭᑦᑎᔭᕆᐊᓖᑦ 

ᓄᕙᙱᑦᑐᕕᓂᐅᓂᕐᒧᑦ ᖃᐅᔨᓴᖅᑕᐅᓚᐅᖅᓯᒪᓂᕐᒥᓂᒃ ᓄᓇᒧᑦ ᑎᑭᓐᓇᒥ ᐅᐸᒐᓱᑦᑕᒥᓄᑦ ᐃᓄᑦᑑᖤᖅᐳᑦ ᐊᒻᒪ 

ᐅᓪᓗᑦ ᖃᔅᓰᑦ ᐊᓂᒍᖅᐸᑕ ᖃᐅᔨᓴᖅᑕᐅᑲᓐᓂᕐᓗᓂ ᐱᐅᑉᐸᑦ ᓱᓕ ᐃᓄᑑᒋᐊᑐᒍᓐᓃᕐᓗᓂ.  

 

ᑕᒪᓐᓇᖃᐃ ᐊᑐᓕᖅᑎᑕᐅᔪᓐᓇᖅᐸ ᓄᓇᕗᒻᒥᐅᓄᑦ? ᓄᓇᕗᒻᒨᕋᓱᑦᑐᓄᑦ ᐃᓚᓕᐅᓪᓗᒋᑦ ᑕᐃᒃᑯᐊ ᑮᓇᐅᔭᖅᑐᕈᑏᑦ 

ᒫᓐᓇ ᐊᑐᖅᑕᐅᔪᑦ ᐃᓄᑑᒃᑯᕕᓐᓄᑦ ᐊᒻᒪᓗ ᖃᐅᔨᓴᐃᓂᕐᒧᑦ ᐃᓄᑑᑎᓐᓂᕐᓗ ᓄᓇᒧᑦ ᐅᐸᒐᓱᑦᑕᒥᓄᑦ ᑎᑭᑎᓪᓗᒍ. 

ᑕᒪᓐᓇᖃᐃ ᒐᕙᒪᒃᑯᓐᓄᑦ ᐃᓱᒪᒋᔭᐅᓯᒪᕙ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐋᓐᓂᐊᖅᑕᐃᓕᕆᓂᕐᒧᑦ, ᒥᓂᔅᑐ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ, ᐊᔾᔨᒌᙱᑦᑐᓂᒃ ᓄᓇᕐᔪᐊᓕᒫᓂ 

ᐊᑐᖅᑕᐅᔪᓂᒃ ᕿᒥᕐᕈᔪᖑᑦ ᐊᑯᑭᑦᑐᐃᑦ ᐃᓚᓕᐅᓪᓗᒍ. ᐄ, ᑕᒪᓐᓇ ᒫᓐᓇᒧᑦ ᑎᑭᖦᖢᒍ ᑲᐴᑎᑕᖃᓕᖅᐸᑦ ᑭᓯᐊᓂ 

ᑕᐃᒪᐃᓕᖓᓂᐊᖅᑐᒍᑦ ᐊᑐᖅᑕᐅᓂᕐᓗᒍᒪᙱᓐᓇᑦᑕ. ᐃᓄᑑᑎᑦᑎᓂᖅ ᐅᖃᒃᑲᓐᓂᑐᐃᓐᓇᕐᓗᖓᖃᐃ 

ᖃᐅᔨᓴᖅᑕᕕᓂᖅ ᓄᓇᓕᖕᓄᐊᖅᑕᐅᓗᓂ ᓲᕐᓗ ᖃᓄᐃᙱᓐᓇᒥ ᓇᒧᙵᐅᕈᓘᔭᖅᐳᖅ. ᐅᖃᐅᓯᕆᖅᑲᐅᒐᑦᑎᒃᑯᑦ 

ᒪᑯᐊ ᐊᖏᕐᕋᖃᙱᑦᑐᓪᓗ ᓇᒧᕈᓘᔭᖅ ᐃᓯᖅᓯᒪᖃᑦᑕᖅᑐᑦ ᐃᓄᑑᒍᓐᓇᐃᓪᓕᐅᖅᑲᕙᒃᑐᑦ ᐃᓚᖏᑦ. 

ᑲᐳᑎᑕᖃᓚᐅᙱᓐᓂᖓᓂᒃ ᑕᒪᓐᓇ ᑭᓯᐊᓂ ᐊᑐᕐᓗᒎᔭᕆᐊᖃᕐᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᓐᓄᑦ, ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᒪᓐᓇ ᐱᔭᕐᓂᖏᑦᑐᐊᓗᒃ ᐸᕐᓂᐅᕐᓂᖅ ᑕᒪᓐᓇᐅᑎᓪᓗᒍ. 

ᓄᓇᕗᒻᒥ ᑐᙵᕕᓕᒻᒥᒃ ᖃᐅᔨᓴᐅᑎᒥᖅᑲᐃ ᐱᑕᖃᕈᓐᓇᖅᐳᖅ? ᒐᕙᒪᒃᑯᑦ ᐃᑭᐊᖅᑭᕕᖓ ᕿᒥᕐᕈᓇᓪᓗᒍ Biofile 

and GenExpert ᒫᓐᓇ ᑕᒪᒃᑮᒃ ᖃᐅᔨᓴᐅᑏᒃ ᐊᑐᖅᑕᐅᓕᖅᑑᒃ. ᒥᓂᔅᑕ ᐅᓂᒃᑳᕈᓐᓇᖅᐹ ᖃᓄᐃᑦᑐᓂᒃ 

ᐃᑲᔪᖅᓲᑎᓂᒃ ᓴᖅᑭᑦᑎᓯᒪᒻᒪᖔᖅ ᑲᓇᑕᐅᑉ ᒐᕙᒪᒃᑯᖏᑦ ᓄᓇᕗᒻᒥᐅᑕᐃᑦ ᖃᐅᔨᓴᖅᑕᐅᑦᑎᐊᖃᑦᑕᓂᐊᕐᒪᑕ 

ᓄᕙᕐᔪᐊᕐᓇᖅ 19-ᒧᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐋᓐᓂᐊᖅᑕᐃᓕᕆᓂᕐᒧᑦ, ᒥᓂᔅᑐ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᕕᖃᕐᓂᓐᓂ ᖁᔭᓐᓇᒦᕈᒪᔭᕋ ᑲᓇᑕᐅᑉ 

ᒐᕙᒪᒃᑯᖏᑦ ᐋᓐᓂᐊᖃᕐᓇᙱᑦᑐᓕᕆᔨᖓᑦ ᐃᑲᔪᖅᓱᖅᓯᒪᓪᓚᕆᒻᒪᑦ ᐅᕙᑦᑎᓐᓂᒃ ᐃᖅᑲᓇᐃᔭᖅᑎᖏᓪᓗ ᒥᔅ ᒥᓗ 

ᓄᓇᖃᖅᑳᖅᓯᒪᔪᓪᓗ ᒥᓂᔅᑕᖓᑦ. ᐅᓄᖅᑐᐊᓗᐃᑦ ᑲᓇᑕᐅᑉ ᒐᕙᒪᒃᑯᖏᓐᓃᖔᖅᑐᑦ ᐃᑲᔪᖃᑦᑕᖅᑐᑦ 

ᐋᓐᓂᐊᖃᕐᓇᙱᑦᑐᓕᕆᔨᑐᐃᓐᓇᐅᙱᑦᑐᓂᒃ ᐊᓯᖏᓐᓂᓪᓗ ᐱᓕᕆᕕᒻᒥ. ᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ 

ᐃᑲᔪᖃᑦᑕᖅᓯᒪᓕᖅᑐᑦ ᒪᑯᐊ ᐊᐃᑦᑐᕐᓘᑏᑦ ᐊᐃᑦᑐᕐᓘᑎᑦᑕᐃᓕᒪᔾᔪᑏᑦ ᐊᓐᓄᕌᑦ ᒥᔅᓵᓄᑦ ᐊᙳᑎᔪᓐᓇᕐᓂᐊᕋᑦᑕ. 

ᑕᒪᒃᑯᐊ ᓱᓇᒃᑯᑖᑦ ᐱᐅᔪᓂᒃ ᐱᐅᙱᑦᑐᒥᓪᓗ ᖃᐅᔨᓴᐅᑎᓂᒃ ᐊᑐᖅᑕᐅᓗᑎᑦ ᖃᐅᔨᓴᖅᑕᐅᓲᖑᒻᒪᑕ.  

ᐄ, ᓄᕙᓐᓇᖅᑐᓂᒃ ᑕᑯᔅᓯᒪᙱᑦᑐᒍᑦ ᒫᓐᓇ ᐃᖃᓗᓐᓂ ᑲᖏᖅᖠᓂᕐᒥᓪᓗ ᖃᐅᔨᓴᐅᑎᓂᒃ ᐱᑕᖃᓕᖅᑐᖅ 

ᐊᖏᖅᑕᐅᓯᒪᔪᓂᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪᓗ ᐆᒃᑐᕋᖅᑕᐅᖃᑦᑕᖅᓯᒪᓪᓗᓂ ᓄᕙᓐᓇᕐᔪᐊᓕᒃ 

ᖃᐅᔨᓴᖅᑕᐅᓪᓗᓂ ᓄᕙᓐᓇᕐᔪᐊᖃᙱᑦᑐᕐᓕ. ᓲᓕ ᖃᓪᓗᓈᑦ ᓄᓇᙱᓐᓄᑦ ᐊᐅᓪᓚᑎᑦᑏᓐᓇᖃᑦᑕᖅᑐᒍᑦ. 

ᐱᙳᐊᖃᙱᓐᓇᑦᑕ ᑕᒪᑐᒥᖓ. ᑭᓇᑐᐃᓐᓇᖅ ᖃᐅᔨᓴᖅᑕᐅᔪᕕᓂᖅ ᐃᓄᑑᔭᕆᐊᓕᒃ ᑭᓯᐊᓂ ᖃᐅᔨᓴᐅᑎᖏᑦ 

ᐅᑎᖅᓯᒪᓕᖅᐸᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖃᐅᔨᒪᓂᐊᖅᐳᓯ ᐊᐱᖅᓱᕐᓇᖅ ᐃᓱᓕᒻᒪᑦ ᐊᒻᒪᓗ ᓈᓴᐅᑎᓕᒃ 7-ᒧᑦ ᑲᔪᓯᓂᐊᓕᕋᑦᑕ.  

 

7. ᑎᑎᖅᑲᑎᒍᑦ ᐊᐱᖅᑯᑏᑦ. 8. ᑭᐅᔾᔪᑏᑦ ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ. 9. ᑎᑎᖅᑲᑎᒍᑦ 

ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. ᑭᐅᔾᔪᑏᑦ ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ. 10. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. 

11. ᑭᐅᔾᔪᑏᑦ ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. 12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ. (ᑐᓵᔨᑎᒎᕈᓐᓃᖅᑐᖅ) 13. ᑎᑎᖅᑲᓂᒃ ᓴᖅᑭᑎᑦᑎᓂᖅ. 14. 

ᓇᓗᓇᐃᔭᕐᓂᖅ ᓅᑦᑎᒋᐊᕐᒧᑦ ᓅᑦᑎᒋᐊᕈᑎᒧᑦ. 15. ᓇᓗᓇᐃᔭᐃᓂᖅ ᓅᑦᑎᒋᐊᕈᑎᓂᒃ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᐊᖅᑎᓪᓗᒋᑦ ᒪᓕᒐᒃᓴᐃᑦ. 16. ᓅᑦᑎᒋᐊᕈᑎᑦ. 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓃᑦ ᒪᓕᒐᒃᓴᐃᑦ. 

18. ᑐᒡᓕᐊᓂᒃ ᐅᖃᓕᒫᖅᑕᐅᓃᑦ ᒪᓕᒐᒃᓴᐃᑦ. 19. (ᑐᓵᔨᑎᒎᓕᖅᑐᖅ) ᑲᑎᒪᑐᐃᓐᓇᕐᓂᖅ 

ᐃᓱᒪᔅᓴᖅᓯᐅᕈᑎᖃᖅᑎᓪᓗᒋᑦ ᒪᓕᒐᒃᓴᓂᒃ ᐊᓯᖏᓐᓂᓪᓗ. ᒪᓕᒐᒃᓴᖅ 51, ᒥᔅᑕ ᐋᖅᑯᐊᒃ ᐃᒃᓯᕙᐅᑕᕆᔭᐅᓗᓂ 

ᐊᒻᒪᓗ ᑲᑎᒪᑐᐃᓐᓇᓂᕐᒧᐊᓚᐅᙱᓂᑦᑎᓐᓂ 20 ᒥᓂᔅᓯᒥᒃ ᓄᖅᑲᖓᓚᐅᑲᓐᓂᐊᖅᑐᒍᑦ.  

 

ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 15:51ᒧᐊᖅᑎᓪᓗᒍ ᑲᑎᒪᑐᐃᓐᓇᓂᕐᒧᓪᓗ ᑲᔪᓯᓪᓗᑎᒃ 16:24ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑳ. ᑲᑎᒪᑐᐃᓐᓇᕐᓂᕐᒧᑦ ᒪᑐᐃᖁᔭᕋ, 

ᑲᑎᒪᑐᐃᓐᓇᕐᓂᖅ ᐅᑯᓂᖓ ᑲᒪᒋᔭᒃᓴᖃᖅᐳᖅ ᒪᓕᒐᒃᓴᖅ 51, ᖃᓄᐃᓕᐅᕈᒪᕙᑦ, ᑲᑎᒪᔩᑦ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ ᐱᒋᐊᕈᑎᒋᔪᓂ ᕿᒥᕐᕈᓂᖅ 2021-2022 ᐊᑭᑐᔪᓄᑦ 

ᑮᓇᐅᔭᖅᑐᕈᑎᒃᓴᓄᑦ ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᑎᖅᑏᑦ ᐊᒻᒪᓗ ᑭᖑᓂᖓᒍᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. ᐊᖏᖃᑎᒌᑉᐱᑎᒎᑦ ᒪᓕᒐᒃᓴᖅ 51, ᑲᒪᒋᔪᒪᓪᓗᑎᒍᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 51 - ᑮᓇᐅᔭᐃᑦ ᐊᑐᖅᑐᒃᓴᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2021-2022 - ᓄᓇᓕᓐᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ ᐊᐱᕆᔪᒪᓕᕆᕙᕋ, ᐃᖅᑲᓇᐃᔭᖅᑎᖃᖅᐹᑦ ᑲᑎᒪᔩᑦ 

ᓵᖓᓐᓃᖃᑎᒋᔪᒪᔭᖏᓐᓂᒃ? ᒥᓂᔅᑕ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐹᑦ ᑖᒃᑯᐊ ᓵᒃᓯᓐᓅᖁᓪᓗᒋᑦ ᐃᖅᑲᓇᐃᔭᖅᑎᖏᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᐊᕐᒪᑦ ᒥᓂᔅᑕ ᑯᓱᒐᖅ ᑭᒃᑰᖕᒪᖔᑕ ᐃᖅᑲᓇᐃᔭᖅᑎᑦᑎ 

ᒪᑐᐃᕈᑎᑎᓪᓗ ᐱᒋᐊᕐᓗᒋᑦ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓃᖃᑏᒃᑲ ᓴᐅᒥᓐᓂ ᑳᓐᓯᑕᓐ ᕼᐆᕆ, 

ᒥᓂᔅᑕᐅ ᑐᖓᓕᖓ, ᓄᓇᓕᖕᓂ ᒐᕙᒪᒃᑯᓐᓄᑦ ᐱᔨᑦᑎᖅᑎ. ᐊᒻᒪᓗ ᑕᓕᖅᐱ ᐃᐅᕆᓐ ᑕᕗᕈ ᒥᓂᔅᑕᐅᑉ 

ᑐᖓᓕᖓᑕ ᐃᑲᔪᖅᑎᖓ. ᑕᐃᒪ ᐱᓕᕆᕝᕕᒻᒪ ᐊᑭᑐᔪᓄᑦ ᐸᕐᓇᐅᑎᓄᑦ ᐊᕐᕌᒍᑦ 2021-2022 ᐃᓚᒋᓪᓗᒍ 

ᑐᒃᓯᕋᖅᑕᒃᑎᓐᓄᑦ ᑐᒃᓯᕋᖅᑕᒃᑎᖕᓄᑦ ᐊᕐᕌᒍᓄᑦ ᑕᓪᓕᒪᓄᑦ ᐊᑭᑐᔪᖅᑐᕈᑎᒃᓴᓄᑦ 2021-26-ᒧᑦ.  

 

2020-21 ᐊᕐᕌᒍᖓᓄᑦ ᓄᓇᓕᓐᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑏᑦ ᐱᓕᕆᐊᖃᐃᓐᓇᖅᐸᖕᒪᑕ 12−ᓂᒃ ᑲᑎᓪᓗᒋᓪᓗ 

ᐊᑐᓕᖅᑕᐅᕙᓪᓕᐊᑐᐊᕈᓂ ᐱᓕᕆᐊᓂ ᑮᓇᐅᔭᖃᕐᓗᓂ ᑲᑎᓪᓗᓂ $26.5 ᒥᓕᐊᓐᒦᑦᑐᓂᒃ. ᒪᕐᕉᒃ ᐱᓕᕆᐊᒃ 

ᐊᕐᕕᐊᑦ ᐅᖅᓱᖃᐅᑎᐊᓗᒃᑯᕕᖓ ᓄᑖᖑᕐᓗᓂ ᐊᒻᒪᓗ ᓴᓂᑭᓗᐊᖅ ᕼᐋᒻᒪᓚᐅᒃᑯᑦ ᑎᑎᕋᕐᕕᖓ 

ᑎᑎᕋᐅᔭᖅᑕᐅᔾᔪᑎᖓ ᓴᓇᔭᐅᔾᔪᑎᖓ $1.5 ᒥᓕᐊᓂᒃ ᐊᒻᒪᓗ $4.5 ᒥᓕᐊᓐ.  

 

ᐊᓯᖏᑦ ᑮᓇᐅᔭᖃᖅᑎᑕᐅᓗᑎ ᐅᖃᐅᑕᐅᕙᒌᖅᑐᑦ:  

 

 $4 ᒥᓕᐊᓐ ᐃᖃᓗᖕᓂ ᓄᓇᓕᐸᐅᔭᒥ ᐃᑲᔫᓯᐊᖅᑎᑦᑎᓂᕐᒧᑦᐊᖏᕈᑎ ᐃᑲᔫᑕᐅᓗᑎᒃ ᓴᖅᑭᑕᐅᓗᑎᒃ 

ᕼᐋᒻᓚᒃᑯᓐᓂᒃ ᐊᐅᓚᔪᓐᓇᐅᑎᒋᔭᐅᓪᓗᐊᖅᑐᑦ ᐱᖁᑎᕐᔪᐊᓄᑦ ᓲᕐᓗ ᐃᒥᕐᒧᑦ, ᑭᓈᓗᖃᖅᑐᓄᑦ ᐊᒻᒪᓗ 

ᐊᖅᑯᑎᓕᕆᓂᕐᒧᑦ  

 

 $1 ᒥᓕᐊᓐ ᐃᓇᖐᖅᑐᓄᑦ ᒪᕐᕉᓐᓄᑦ ᖃᑦᑎᕈᑏᒃ ᓴᓪᓕᕐᒥ ᐊᒻᒪᓗ ᐊᑕᐅᓯᖅ ᑰᒑᕐᔪᒻᒥ. 

 

 $1 ᒥᓕᐊᓐ ᑖᒃᑯᓄᖓ ᐃᓯᐊᕿᓂᕐᓗᖏᑦᑐᒥᒃ ᑖᒃᑯᐊ ᐱᖃᓯᐅᑎᓗᓂ ᓯᕿᓂᕐᒧᑦ ᓱᑲᓐᓇᖅᑐᓕᐅᖅᑐᒥ 

ᓯᐊᕐᕆᔮᕖᑦ ᐱᙳᐊᕐᕕᖏᓪᓗ ᐃᑉᐱᐊᕐᔪᒃ, ᖃᒪᓂᑦᑐᐊᖅ, ᐃᒡᓗᓕᒃ ᐊᒻᒪᓗ ᐸᓐᓂᖅᑑᖅ  

 

 $1.2 ᒥᓕᐊᓐ ᓯᐊᕐᕆᔮᕐᕕᖕᒧᑦ ᓄᑖᖑᕆᐊᕈᑎ ᐃᑉᐱᐊᕐᔪᒃ ᐃᒡᓗᓕᒑᕐᔪᒥᒃ, ᑭᙵᐃᑦ, ᐅᖅᓱᖅᑑᒥ. 

ᑎᑎᕋᐅᔭᖅᑕᐅᓗᓂᓗ 2021-2022 ᓴᓇᔭᐅᓗᓂ ᑭᖑᓂᖓᒍᑦ ᑲᖏᖅᑐᒑᐱᑦ, ᑭᒻᒥᕈᑦ, ᑰᒑᕐᔪᒃ ᐊᒻᒪᓗ ᓇᐅᔮᑦ 

2022-23-ᒥ. 

 

 $3.5 ᒥᓕᐊᓐ ᑐᓴᒪᔾᔪᑏᓪᓗ ᐱᖁᑎᕐᔪᐊᓄᑦ ᓄᑖᖑᕆᐊᕐᓗᑎᒃ ᐃᓇᖐᓗᑎᒃ. ᑖᒃᑯᐊ ᓄᓇᕗᑦ ᒐᕙᒪᒃᑯᑦ 

ᑐᓴᐅᒪᔾᔪᑎᖏᑦ ᖃᕋᓴᐅᔭᖏᓪᓗ ᑖᒃᑯᐊ ᐱᑐᖃᐅᔪᑦ ᓄᑖᕈᕆᐊᕋᒃᓴᐅᓇᑕ. ᐱᓗᐊᖅᑐᒥ ᓇᐅᔮᑦ, ᑲᓱᓐᓂᕐᓗ 

ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᐃᒡᓗᖁᑎᖏᑦ ᑕᕝᕙᓂ ᐊᑦᑕᑕᖅᑎᑕᐅᔪᐃᓐᓇᐅᓛᖅᑐᑦ ᐃᒐᓚᐅᔭᕐᒧᑦ ᐅᕝᕙᓘᓐᓃᑦ 

ᖃᓂᓈᖅᑐᒧᑦ ᖁᒻᒧᐊᖅᑎᑕᐅᓯᒪᓂᒃ. ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᐃᒡᓗᖁᑎᓕᒫᖏᑦ ᑲᓱᖅᓯᒪᓕᕐᓂᐊᖅᑐᑦ 

ᐅᐊᔭᑎᒍᑦ ᐊᒻᒪᓗ ᑖᒃᑯᐊ ᖃᖓᑦᑕᖅᑎᑕᐅᓯᒪᔪᒃᑯᑦ ᐃᖅᑲᖓᒎᖅᑐᒃᑯᓪᓘᓐᓃᑦ. 

 

 $1.5 ᒥᓕᐊᓐ ᖃᐅᔨᓴᕐᓂᕐᒧᑦ ᑖᒃᑯᐊ ᐱᑕᖃᕆᐊᖃᕐᒪᑕ ᑖᒃᑯᐊ ᓇᓖᕌᕋᒃᓴᐃᑦ ᕿᒥᕐᕈᔭᐅᖁᓪᓗᒋᑦ 

ᑮᓇᐅᔭᖅᑐᕈᑎᒃᓴᖏᑦ ᑖᒃᑯᐊ ᑲᔪᓯᒋᐊᒃᑲᓐᓂᓚᐅᖏᓐᓂᖏᓐᓂ ᐸᕐᓇᒃᑕᐅᓂᖏᓐᓂᒃ ᐊᑭᑐᔫᑏᑦ. 

 

 $2.1 ᒥᓕᐊᓐ ᑖᒃᑯᐊ ᕿᑭᖅᑖᓘᑉ ᓂᒋᐊᓄᑦ ᐆᒻᒪᖅᑯᑎᖃᕐᓂᕐᒧᑦ ᑖᒃᑯᐊ ᐱᐅᓯᕚᓪᓕᕐᓂᐊᕐᒪᑕ 

ᐅᖅᓱᐊᓗᒃᑐᖏᓐᓂᖅᓴᐅᓗᑎᒃ ᑖᒃᑯᓄᖓᓗ ᐊᑐᒃᑲᓐᓂᕈᓐᓇᖅᑐᑦ 45-ᓂᒃ ᐃᓪᓗᖁᑎᑦ, ᑭᒻᒥᕈ, ᑭᙵᐃᑦ, 

ᐃᒡᓗᓕᒃ, ᐸᓐᓂᖅᑑᖅ, ᓴᓂᕋᔭᒃ ᐊᒻᒪ ᓴᓂᑭᓗᐊᕐᒥ.  

 

 $95,000 ᐊᑭᑐᔪᖅᑐᓄᑦ ᑮᓇᐅᔭᓄᑦ ᒐᕙᒪᑐᖃᒃᑯᓐᓂ ᑮᓇᐅᔭᖃᖅᑎᑕᖏᑦ ᓄᓇᓕᕋᓛᓄᑦ ᑮᓇᐅᔭᖃᖅᑐᑦ 

ᐊᐅᓚᑕᐅᓂᖅ ᑖᒃᑯᐊ ᐃᑲᔪᖅᑕᐅᒃᑲᓐᓂᕈᒪᔪᑦ ᑕᕝᕙᓂ ᐊᑭᑐᔪᖅᑐᕈᑎᓂ ᓄᓇᓕᓐᓂ ᐱᖁᑎᕐᔪᐊᓕᕆᓂᕐᒧᑦ 

ᓄᓇᓕᓐᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᒃᑯᑦ ᐃᓗᐊᓂ  

 

 $25,000 ᐱᓕᕆᐊᑦ. ᑖᒃᑯᐊ ᐊᕙᑎᓕᕆᓂᕐᒧᑦ ᓯᓚᒧᓪᓗ ᐊᓯᔾᔨᖅᐸᓪᓕᐊᓂᕐᒧᑦ ᐊᖏᓪᓕᒋᐊᖅᑐᖅ 

ᐃᓇᖏᖅᑕᐅᓗᑎ ᑲᖏᖅᓯᓂᕐᒥ ᑭᓈᓗᒃᑯᕕᖓᓕᕆᕝᕕᖓ ᓴᓇᒋᐊᖅᓴᖅ ᑲᖏᖅᖠᓂᕐᒥ  

 



ᓇᒡᒐᔾᔭᐅ, ᐅᑐᐱᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 $6 ᒥᓕᐊᓐ ᒥᑭᔫᑎᓄᑦ ᐊᑭᑐᔪᖅᑐ ᐅᑯᑎᒎᓇ:  

−$2.8 ᒥᓕᐊᓐ ᐃᒡᓗᓄᑦ ᐃᖅᑲᓇᐃᔭᐅᑎᓄᑦ ᓄᑖᖑᖅᑎᑕᐅᓂᖅ,  

−$300,000.00 ᓄᓇᓯᐅᑎᓂ ᐃᓇᖐᓂᕐᒧᑦ.  

−$1 ᒥᓕᐊᓐ ᐅᖅᓱᐊᓗᓕᕆᔨᒃᑯᓐᓄᑦ ᒥᑭᔫᑎᓄᑦ ᐊᑭᑐᔪᓄᑦ. ᐱᓕᕆᐊᓂ  

−$883,000.00 ᑮᓇᐅᔭᖅᑎ ᑖᒃᓰᔭᖅᑎᒃᑎᔨᐅᖏᑦᑐᓄᑦ ᕼᐋᒻᒪᓚᓄᑦ.  

−$1 ᒥᓕᐊᓐ ᒥᑭᔫᑕᓄᑦ ᓄᓇᓕᖕᓂ ᒥᑭᔫᑕᐅᔪᓄᑦ. 

 

ᐃᒃᓯᕙᐅᑖᖅ, ᓄᓇᕗᒻᒥ ᐱᖁᑎᕐᔪᐊᑦ ᐊᖏᔫᖕᒪᑕ ᐱᔭᕆᐊᖃᖅᑕᖏᑦ ᓄᓇᕗᑦ ᒐᕙᒪᒃᑯᑦ ᑖᒃᑯᐊᓗ ᐊᑭᑐᔪᓄᑦ 

ᐱᔭᕆᐊᓕᓄᑦ ᒐᕙᒪᑐᖃᒃᑯᓐᓂ ᐃᑲᔪᖅᓱᑕᐅᖑᔪᒃᑯ, ᑲᓇᑕᐅᑉ ᒐᕙᒪᒃᑯᖏᓐᓄᑦ ᓄᓇᕗᑦ ᑐᓂᔭᐅᓂᐊᖅᑐᖅ $320 

ᒥᓕᐊᓐ ᐊᕐᕌᒍᑦ ᖁᓕᓂ ᓄᓇᓕᖕᓂ ᓄᓇᒥ ᑲᓇᑕᒥᒡᓗ $566 ᒥᓕᐊᓐ ᑮᓇᐅᔭᖃᖅᑎ ᐱᖁᑎᕐᔪᐊᕐᓄᑦ 

ᐸᕐᓇᐅᑎᖏᓐᓂᒃ. 

 

ᑖᒃᑯᐊ ᐊᑭᑐᔪᓄᑦ ᒐᕙᒪᑐᖃᒃᑯᓐᓂ ᐊᑐᐃᓐᓇᕈᖅᑎᒐᓱᓪᓗᒋᑦ ᐱᔾᔪᑕᐅᔪᓄᑦ ᐱᖁᑎᓄᑦ ᑕᐃᒃᑯᐊᓗ ᓄᓇᓕᖕᓂ 

ᑲᔪᓯᔪᓐᓇᑦᑎᐊᖁᓪᓗᒋᑦ ᑮᓇᐅᔭᓕᐅᕋᓱᒍᓐᓇᕐᓂᖅ ᐊᖏᓪᓕᒋᐊᖅᑐᓄᑦ. ᑖᒃᑯᐊ ᐱᓕᕆᐊᓪᓗᐊᑕᐃᑦ ᐅᓪᓗᒥ 

ᑎᑎᕋᖅᓯᒪᔪᑦ ᐆᒃᑐᕋᓱᓐᓃᑦ ᐱᕚᓪᓕᕈᑎᕕᓃᑦ ᐅᖃᐅᓯᕆᓯᒪᔭᕗᑦ ᐱᖁᑎᕐᔪᐊᑦ ᑖᓐᓇ ᐱᐅᓯᕚᓪᓕᖁᓪᓗᒋᑦ 

ᐃᓅᓯᑦᑎᐊᕆᑦᑐᓄᓪᓗ ᐃᓄᐃᓪᓗ ᐊᒻᒪᓗ ᑲᓱᖅᑎᓪᓗᒋᑦ ᓄᓇᕗᒻᒥ ᑲᓇᑕᓕᒫᕐᒧᑦ. 

 

ᐅᓂᒃᑳᒃᑲ ᑕᕝᕙ ᐊᐱᖅᑯᑎᒃᓴᖓᓂᒃ ᑭᐅᔪᒪᑦᑎᐊᕐᓂᐊᖅᐳᖓ ᒪᓕᒐᓕᐅᖅᑎᐅᖃᑎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᑦ ᐅᖃᐅᓯᒃᓴᖃᖅᐹ? ᒥᔅᑕ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑉᐳᖓ ᒪᑐᐃᕈᑎᖏᑦ ᐅᖃᕈᑎᒋᓗᒋᑦ ᑲᑎᒪᔨᕋᓛᑦ 

ᓄᓇᓕᖕᓄᑦ ᐱᕙᓪᓕᐊᔪᓕᕆᓂᕐᒧᓪᓗ ᕿᒥᕐᕈᑎᓪᓗᒋᑦ ᑐᒃᓯᕋᖅᑕᐅᔪᓂᑦ 2021-2022 ᐊᑭᑐᔪᑦ ᑮᓇᐅᔭᖅᑐᕈᑎᒃᓴᐃᑦ 

ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ. 

 

ᐱᓕᕆᕝᕕᐅᑉ ᑐᒃᓯᕋᖅᑕᖏᑦ ᐊᑭᑐᔪᓄᑦ ᑮᓇᐅᔭᓂᒃ 2021-2022 ᐊᕐᕌᒍᐊᓄᑦ ᐃᒪᓐᓇᐅᖕᒪᑕ $26.486 ᒥᓕᐊᓐ 

ᑮᓇᐅᔭᑦ. ᑖᓐᓇᓗ ᒥᑭᓪᓕᒋᐊᕌᕐᔪᖕᓂᖓ 16.6%−ᒥ ᑕᕝᕙᙵᑦ 2020-2021 ᐊᑭᑐᔪᓄᑦ ᑮᓇᐅᔭᖁᑎᖏᖕᓂᑦ. 

 

ᑭᖑᓂᐊᓂ ᒥᓂᔅᑕ ᓵᑦᑎᓐᓃᓚᖅᑎᓪᓗᒍ ᑲᑎᒪᔨᕋᓛᑦ ᑮᓇᐅᔭᓂᒃ ᑐᒃᓯᕋᖅᑕᐅᓚᐅᖅᑐᖅ ᐃᓚᓕᐅᔾᔭᐅᓕᓚᐅᕐᒪᑕ 

ᑐᒃᓯᕋᖅᑕᖏᑦ 2021-2022 ᐊᑭᑐᔪᓄᑦ ᑮᓇᐅᔭᖅᑐᕈᑎᒃᓴᖏᑦ ᑖᒃᑯᐊ ᐋᖅᑭᒍᑎᒋᓗᒋᑦ ᓱᕋᒃᑕᐅᓯᒪᓂᖏᑦ 

ᓴᓂᑭᓗᐊᕐᒥ ᕼᐋᒻᓚᒃᑯᑦ ᑎᑎᕋᕐᕕᒃ ᑖᓐᓇ ᓯᓚᕈᔪᒧᑦ ᐊᓄᕆᒧᑦ ᓱᕋᓚᐅᖅᑎᓪᓗᒍ. 

 

ᐱᓕᕆᕝᕕᖓᑦ 2019-200 ᐊᑭᑐᔪᓄᑦ ᑮᓇᐅᔭᖅᑐᕈᑎᖏᑦ ᐱᖃᓯᐅᔾᔨᓯᒪᓚᐅᕐᒪᑦ ᐊᒥᓱᑲᓪᓚᒻᒪᕆᖕᒥᑦ ᑮᓇᐅᔭᓂᒃ 

ᒐᕙᒪᒃᑯᑦ ᓄᑖᓄᑦ ᐃᒪᐅᑉ ᐃᖅᑲᖓᒍᑦ ᐅᐊᔭᓕᖅᓱᐃᓂᖓᓐᓄᑦ. ᐱᓕᕆᕝᕕᐅᑦ 2020-2021 ᐊᒻᒪᓗ 2021-2020 

ᑲᑦᑐᕐᓂᖏᑦ ᑮᓇᐅᔭᖅᑐᕈᑎᒃᓴᖏᑦ ᐱᖃᓯᐅᔾᔨᓯᒪᙱᒃᑲᓗᐊᖅᑎᓪᓗᒋᑦ ᑮᓇᐅᔭᓂᒃ ᑖᔅᓱᒧᖓ ᐱᓕᕆᐊᕐᒧᑦ. 

ᐊᒥᓱᒻᒪᕇᑦ ᑮᓇᐅᔭᑦ ᐊᑐᖅᑕᐅᓂᐊᖅᑐᕆᔭᐅᒻᒪᑕ 2022-2023 ᐊᒻᒪᓗ 2024-2025 ᐊᕐᕌᒍᖏᖕᓂ. 

 

ᓯᑏᕝᕙ 2020-ᒥ ᑲᑎᒪᕐᔪᐊᖅᑎᓪᓗᒋᑦ ᒪᓕᒐᓕᐅᕐᕕᖕᒥ ᐊᖏᖅᓯᓚᖅᓯᒪᖕᒪᑕ $4.9 ᒥᓕᐊᓐ ᑮᓇᐅᔭᑦ ᐊᕐᕌᒍ 

ᓄᑦᑎᖅᑐᓄᑦ ᐊᑭᑐᔪᓄᑦ ᑖᔅᓱᒧᖓ ᐱᓕᕆᐊᕐᒧᑦ. 

 

ᐋᒡᒌᓯ 19, 2019-ᖑᑎᓪᓗᒍ ᒐᕙᒪᑐᖃᒃᑯᑦ ᒥᓂᔅᑕᖓ ᐃᓄᑭᑦᑐᓄᑦ ᐱᕙᓪᓕᐊᔪᓕᕆᓂᕐᒧᑦ ᑐᓴᖅᑎᑦᑎᓚᐅᖅᓯᒪᔪᑦ 

ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᖃᖅᑎᑦᑎᓂᐊᕐᒪᑕ $151 ᒥᓕᐊᓂᒃ ᑮᓇᐅᔭᓂᒃ ᐅᖓᑖᓃᑦᑐᓂᑦ ᑕᕝᕙᙵᑦ 

ᐱᓕᕆᐊᕐᒧᑦ ᐊᒻᒪᓗ ᐅᖓᓯᑦᑐᓄᑦ ᐅᑭᐅᖅᑕᖅᑐᒥ ᐱᖁᑎᕐᔪᐊᓂᑦ ᑮᓇᐅᔭᖃᖅᑎᑦᑎᓂᖏᑦᑕ ᑲᓇᑕᒥ 

ᐱᖁᑎᕐᔪᐊᓄᑦ ᐸᕐᓇᐅᑎᖏᖕᓂ. ᖃᓄᑎᒋ ᑖᓐᓇ ᐃᑲᔪᖅᑎᑦᑎᒋᓂᐊᕐᒪᖔᖅ ᓄᓇᓕᖕᓂ ᑐᖅᑲᖅᑕᕐᕕᐅᓯᒪᔪᖅ 

ᑖᓐᓇ ᐃᓱᒫᓘᑕᐅᖏᓐᓇᕐᒪᑦ ᒪᓕᒐᓕᐅᖅᑎᓂᑦ ᖃᔅᓯᑲᓪᓚᓐᓂᒃ. 

ᐱᓕᕆᕝᕕᐅᔫᑉ ᑐᒃᓯᕋᖅᑕᖏᑦ 2021-2022 ᐊᑭᑐᔪᓄᑦ ᑮᓇᐅᔭᖅᑐᕈᑎᒃᓴᖏᑦ ᐱᖃᓯᐅᔾᔨᖕᒪᑕ ᑮᓇᐅᔭᓂᒃ 

ᖃᔅᓯᑲᓪᓚᖕᓄᑦ ᐸᕐᓇᖕᓂᕐᒧᑦ ᖃᐃᔨᓴᕐᓂᐅᔪᓂᑦ. ᑖᒃᑯᐊ ᐃᓱᒫᓘᑎᒥᓂᑦ ᐅᖃᐃᓐᓇᕐᒪᑕ ᑐᑭᓯᓇᙱᓗᐊᕐᓂᖏᖕᓂᑦ. 

ᑖᓐᓇ ᐊᑐᐊᖅᐸᓪᓕᐊᓂᖓᓄᑦ ᒐᕙᒪᒃᑯᑦ ᐋᖅᑭᒃᓯᔾᔪᑎᖏᑦ ᓇᓕᐊᓪᓚᑦᑖᑦ ᐱᓕᕆᐊᑦ ᐱᖃᓯᐅᔾᔨᓂᐊᕐᒪᑕ 

ᐸᕐᓇᖕᓂᕐᒧᑦ ᖃᐅᔨᓴᕐᓂᕆᓂᐊᖅᑕᖏᖕᓄᑦ. 

 

ᑲᑎᒪᔨᖏᑦ ᐊᔭᐅᖅᑐᐃᖏᓐᓇᖅᐳᑦ ᒥᓂᔅᑕᒥᒃ ᐱᒋᐊᖁᓪᓗᒋᑦ ᓴᖅᑭᑦᑎᖃᑦᑕᕐᓗᑎᑦ ᐊᕐᕌᒍᑕᒫᑦ 

ᓇᓗᓇᐃᔭᖅᓯᒪᑦᑎᐊᕐᓗᓂ ᑕᒪᑑᓇ ᖃᓄᐃᓕᖓᓂᕐᓕᖓᑦ ᑲᔪᓯᕙᓪᓕᐊᓂᖏᑕ ᐱᔭᕇᖅᑕᐅᓯᒪᔪᓪᓗ 

ᐸᕐᓇᒃᑕᐅᓂᕐᒧᑦ ᖃᐅᔨᓴᕈᑎᓂᑦ. 

 

ᒪᓕᒐᓕᐅᕐᕕᒻᒥ ᐊᑭᑐᔪᓄᑦ ᓄᑦᑎᖅᑎᕆᓚᐅᕐᒪᑕ ᐊᕐᕌᒍᒥ. ᓯᑏᕝᕙ 22 ᑭᕙᓪᓕᕐᒥ ᕿᑭᖅᑖᓘᑉ ᓂᒋᐊᓄᑦ 

ᐆᒻᒪᖅᑯᑎᓕᕆᓂᕐᒧᑦ ᑖᒃᑯᐊ ᐃᓚᒋᔭᐅᓪᓗᑎᑦ ᒐᕙᒪᒃᑯᑦ ᐆᒻᒪᖅᑯᑎᓕᕆᓂᕐᒥᒃ ᑲᒪᓂᖏᖕᓄᑦ. 

 

2018 ᐅᓂᒃᑳᖓᑦ ᑕᒻᒪᖅᓯᒪᔪᖅᓯᐅᖅᑎᕐᔪᐊᒃᑯᑦ ᒪᓕᒐᓕᐅᕐᕕᖕᒧᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᓄᓇᕗᒻᒥ 

ᐅᖃᖅᓯᒪᓚᐅᕐᒪᑦ ᐃᒪᓐᓇ ᐱᓕᕆᐊᕉᖅ ᓇᖕᒥᓂᖅ ᑮᓇᐅᔭᓂᒃ ᑲᒻᐸᓂᐅᔪᓂᑦ ᑖᒃᑯᓄᖓ ᐆᒻᒪᖅᑯᑎᓂᑦ 

ᐊᑐᙱᓐᓂᖅᓴᐅᓗᓂ ᓄᓇᕗᑦ ᒐᕙᒪᒃᑯᑦ ᐃᒡᓗᖁᑎᖏᖕᓄᑦ ᐊᑭᑭᓐᓂᖅᓴᓂᑦ ᐊᑭᓖᔾᔪᑕᐅᒐᔭᕐᓗᑎᑦ. 

 

ᒪᕐᕉᖕᓂᒃ ᑐᕌᒐᖃᕐᒪᑦ 20% ᐊᑭᑭᓪᓕᒋᐊᓂᕐᒥᒃ ᐆᒻᒪᖅᑯᑎᓂᑦ ᐊᑐᕐᓂᖅ, ᐊᒻᒪᓗ ᑮᓇᐅᔭᖅᑐᙱᓐᓂᖅᓴᐅᓗᑎᑦ 

ᖃᓄᖅ ᐱᙱᓂᖅᓴᐅᓕᕐᓗᑎᑦ ᐃᓯᐊᕿᓂᕐᓗᐃᑦ.  

 

ᐱᓕᕆᕝᕕᐅᑉ ᑐᒃᓯᕌᕆᔭᖏᑦ 2021-2022 ᐊᑭᑐᔪᓄᑦ ᑮᓇᐅᔭᖅᑐᕈᑎᒃᓴᓄᑦ ᑕᐃᒃᑯᐊ ᕿᑭᖅᑖᓘᑉ ᓂᒋᐊᓂ 

ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᖏᑦ. ᑲᑎᒪᔩᑦ ᐅᔾᔨᕈᓱᒻᒪᑕ ᒐᕙᒪᒃᑯᑦ ᓴᖅᑭᑦᑎᓚᐅᕐᒪᑕ ᑳᓐᑐᕌᒃᑦ−ᑖᕈᒪᔪᓂᑦ 

ᑐᒃᓯᕋᐅᑎ ᕿᑭᖅᑖᓘᑉ ᐅᐊᖕᓇᖓᓄᑦ ᐆᒻᒪᖅᑯᑎᓕᕆᓂᕐᒧᑦ ᐋᒡᒌᓯ 3, 2018−ᖑᑎᓪᓗᒍ.  

 

ᑲᑎᒪᔨᕋᓛᑦ ᐊᔭᐅᖅᑐᐃᖏᓐᓇᖅᐳᑦ ᒥᓂᔅᑕᒥᒃ ᐅᖃᖅᐸᓪᓕᐊᖏᓐᓇᖁᓪᓗᒍ ᒪᓕᒐᓕᐅᕐᕕᖕᒧᑦ 

ᖃᓄᐃᓕᖓᓕᕐᓂᖏᑦ ᑖᒃᑯᐊ ᐱᒋᐊᖅᑕᐅᓯᒪᔪᑦ ᐱᖃᓯᐅᑎᓪᓗᒋᑦ ᖃᖓᒃᑰᖅᑕᕐᓂᐊᕐᓂᖏᑦ ᑖᒃᑯᐊ ᑕᐃᑯᖓ 

ᓯᐊᒻᒪᖅᑎᒋᐊᕐᓂᐊᕐᓂᕐᒥᖕᓄᑦ ᕿᑎᕐᒥᐅᓄᑦ. 

 

2019-20 ᐊᑭᑐᔪᒥᒃ ᑮᓇᐅᔭᖅᑐᖅᑐᑦ ᐱᖃᓯᐅᔾᔨᓯᒪᓚᐅᖅᑐᑦ ᑮᓇᐅᔭᑦ ᐊᑦᑕᕐᕕᓕᕆᔾᔪᑏᑦ ᓈᓴᐅᑎᖓ 2 

2020−2021 ᕿᑎᖓᓄᑦ ᑮᓇᐅᔭᖅᑐᕈᑎᖏᑦ ᑮᓇᐅᔭᓕᖅᑐᑦ 1 ᐊᒻᒪᓗ 3ᒥ ᓈᓴᐅᑎᓕᓐᓄᑦ ᓴᖅᑭᑦᑎᓯᒪᒻᒪᑕ 

ᑖᒃᑯᐊ ᑐᒃᓯᕋᐅᑎᓂᒃ ᑳᓐᑐᓛᒃ ᑖᒃᑯᐊ ᑲᔪᓯᔪᓐᓇᕋᔭᕐᒪᑕ ᖃᐅᔨᓴᕐᓂᕐᒥ ᓄᓇᓕᓐᓂᑦ ᐊᒃᑕᕐᕕᓐᓄᑦ ᐊᕐᕕᐊᓂᑦ 

ᑲᖏᖅᑐᒑᐱᒃ, ᐅᖅᓱᖅᑑᖅ, ᓴᓂᕋᔭᒃ, ᐃᒡᓗᓕᒃ, ᑭᒻᒥᕈᑦ, ᑲᖏᖅᖠᓂᖅ, ᖃᐅᓱᐃᑦᑐᖅ, ᓴᓂᑭᓗᐊᖅ, ᑕᓗᕐᔪᐊᖅ 

ᐊᒻᒪᓗ ᑎᑭᕋᕐᔪᐊᖅ.  

 

ᑲᑎᒪᔨᓕ ᐊᔭᐅᖅᑐᖅᐳᑦ ᒥᓂᔅᑕᒥᒃ ᑖᒃᑯᐊ ᓴᖅᑭᑦᑐᖃᓴᕐᓂᐅᔪᓂᒃ ᑕᖅᑭᖓ ᑕᖅᑲᐅᖓ ᐱᔪᓐᓇᖅᓯᑐᐊᕈᑎᒃ 

ᓴᖅᑭᑦᑎᖁᓪᓗᒍ. ᒪᑦᓯ 2020-2018 ᑲᓇᑕᐅᑉ ᒐᕙᒪᒃᑯᖏᑦ ᓄᓇᕗᓪᓗ ᒐᕙᒪᒃᑯᖏᑦ ᓴᖅᑭᑦᑎᓚᐅᕐᒪᑕ 

ᑐᓴᐅᑎᑎᒍᑦ ᐱᓪᓗᒍ ᐊᑎᓕᐅᕈᒻᒥ ᐊᖏᖃᑎᒌᒍᒻᒥ ᐊᑐᖅᑐᑎᒃ ᒐᕙᒪᑐᖃᒃᑯᓐᓂ ᑮᓇᐅᔭᖁᑎᓂᒃ ᑲᓇᑕᒥ 

ᐱᖁᑎᕐᔪᐊᓄᑦ ᐸᕐᓇᐅᑎᖏᓐᓂᒃ.  

 

ᑐᓴᖅᑎᑦᑎᔨ ᐅᖃᖅᓯᒪᔪᖅ ᓄᓇᕗᒥ ᑐᓂᔭᐅᓂᐊᕐᒪᑕ $566.761 ᒥᓕᐊᒧᑦ ᑎᑭᓪᓗᒍ ᐊᕐᕌᒍᓄᑦ ᖁᓕᓄᑦ 2018 

ᐊᒻᒪ 2028 ᐊᑯᓐᓂᖓᓂ.  

 

ᔭᓐᓄᐊᕆ 3, 2019−ᖑᑎᓪᓗᒍ ᓄᓇᕗᑦ ᒐᕙᒪᒃᑯᖏᑦ ᑐᓂᓯᓚᐅᕐᒪᑕ ᐱᒋᐊᕐᓂᖅᓯᐅᑎᓄᑦ ᓯᕕᑐᔪᒃᑯᑦ 

ᐱᖁᑎᕐᔪᐊᓄᑦ ᐸᕐᓇᐅᑎᖏᓐᓄᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ. ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᒥᓂᔅᑕᒥᒃ 

ᓴᖅᑭᑦᑎᖃᑦᑕᖁᓪᓗᒍ ᓄᑖᙳᕆᐊᖅᓯᒪᔪᑦ ᐸᕐᓇᐅᒻᒥᒃ ᒪᓕᒐᓕᐅᕐᕕᒻᒥ ᐱᔪᓐᓇᖅᓯᑐᐊᕈᑎᒃ.  

 

ᒪᓕᒐᓕᐅᖅᑎ ᐃᓱᒫᓘᑎᖃᕐᖓᑦ ᖃᖓᒃᑯᑦ ᑎᖅᑎᑎᑦᑕᕆᐊᖃᖃᑦᑕᓂᕐᒥᒃ ᐊᒻᒪᓗ ᐃᒥᑦᑎᐊᕙᖃᙱᓐᓂᕐᒥᒃ 

ᖃᔅᓯᑲᓪᓚᓐᓂᒃ ᓄᓇᓕᓐᓂᑦ, ᐱᓕᕆᕝᕕᐅᑉ ᑲᑎᓪᓗᒋᑦ ᑮᓇᐅᔭᖅᑕᖏᑦ ᑮᓇᐅᔭᓂᒃ ᐱᖃᓯᐅᔾᔨᓯᒪᔪᑦ ᐊᕐᕌᒍᑦ 

ᐊᒥᓱᑲᓪᓚᒻᒪᕆᓐᓄᑦ ᐱᓗᐊᓄᑦ ᐃᒥᕐᒧᑦ ᑭᓈᓗᓕᕆᓂᕐᒧᓪᓗ ᑐᕌᖓᔪᓂᒃ. ᒫᓐᓇ ᐸᕐᓇᐅᑎᒋᓯᒪᔭᖏᑦ ᐱᓗᐊᖅᑐᒥᒃ 

ᐅᖃᖅᓯᒪᓗᑎᒃ ᓯᕗᓪᓕᐅᑎᑕᖏᑦ ᐃᓚᒋᒻᒪᒍ ᐱᒋᐊᖅᑐᕐᓗᑎᒃ ᐃᒥᑦᑎᐊᕙᓕᕆᓂᕐᒧᑦ ᐸᕐᓇᐅᑎᐅᑉ 

ᐋᖅᑭᒃᓱᖅᓯᒪᓂᖓᓂᒃ. 

 

ᐱᓕᕆᕝᕕᐅᑉ 2020 23 ᐱᔭᒃᓴᓄᑦ ᐸᕐᓇᐅᑎᖏᑦ ᐅᖃᖅᓯᒪᒻᒪᑕ ᐱᔭᕇᔭᖅᐸᑦ ᐃᒥᑦᑎᐊᕙᓕᕆᓂᕐᒧᑦ ᐸᕐᓇᐅᑎᒧᑦ 

ᐋᖅᑭᓱᖅᓯᒪᓂᖏᑦ ᑐᓂᐅᖅᑲᖅᑕᐅᓂᖏᑕ ᐱᓕᕆᖃᑕᐅᔪᒪᓂᖓᑦ 2020-21 ᐱᒋᐊᕐᓂᕈᔪᐊᓂᑦ.  

 

ᑲᑎᒪᔨᕋᓛᑦ ᓂᕆᐅᑦᑎᐊᖅᐳᑦ ᓇᐅᑦᑎᖅᓱᖅᑕᐅᕙᓪᓕᐊᓂᖓᓄᑦ ᐱᖃᓯᐅᑎᓗᒍ ᐱᓕᕆᐊᓄᑦ ᓄᓇᕗᒥ 

ᐃᒥᑦᑎᐊᕙᓕᕆᓂᕐᒧᑦ ᑲᑎᒪᔨᖏᓐᓄᑦ. ᐱᓕᕆᕝᕕᐅᑉ ᑐᔅᓯᕋᖅᑕᖏᑦ 2020ᒧᑦ ᐊᑭᑐᔪᓄᑦ ᑮᓇᐅᔭᖅᑐᕈᑎᔅᓴᖏᑦ 

ᑮᓇᐅᔭᓂᒃ ᖃᔅᓯᑲᓪᓚᓂᒃ ᒥᑭᔫᑎᓄᑦ ᐊᑭᑐᔪᓂᒃ ᓯᐊᕐᕆᔮᕐᕕᒻᒥᐅᓄᓪᓗ ᓄᑖᙳᕆᐊᕈᑎᓄᑦ. 

 

ᑲᑎᒪᔨᕋᓛᑦ ᐊᔭᐅᖅᑐᐃᖏᓐᓇᖅᐳᑦ ᒥᓂᔅᑕᒥᒃ ᐱᒋᐊᖁᓪᓗᒍ ᓴᖅᑭᑦᑎᖃᑦᑕᕐᓂᕐᒥᒃ ᐊᕐᕌᒍᑕᒫᑦ 

ᓇᓗᓇᐃᔭᖅᓯᒪᑦᑎᐊᖅᑐᓂᒃ ᑖᒃᑯᐊ ᑮᓇᐅᔭᖅᑐᓂᓪᓚᑦᑖᖏᓐᓄᑦ ᑕᒪᑐᒧᖓ.  

 

ᑲᑎᒪᔨᕋᓛᑦ ᐅᔾᔨᕈᓱᒻᒪᑕ ᐱᓕᕆᕖᑦ ᒥᑭᔫᑎᓄᑦ ᐊᑭᑐᔪᓄᑦ ᑮᓇᐅᔭᖃᖅᑎᑦᑎᓂᕐᒧᑦ ᐊᑐᐊᒐᑦ ᐃᓱᓕᓚᐅᕐᒪᑦ ᐊᒃᑑᕙ 

2018−ᒥ ᐊᒻᒪᓗ ᓂᕆᐅᑦᑎᐊᖅᐳᑦ ᐊᑐᐊᒐᑦ ᓄᑖᙳᖅᑎᑕᐅᓂᖓ ᐅᖃᖃᑎᖃᕐᓗᓂ ᓄᓇᕗᒥ Hᐊᒪᓚᖏᓐᓂ.  

 

ᑲᑎᒪᔨᕋᓛᑦ, ᑖᓐᓇ ᐱᕙᓪᓕᐊᑎᑕᐅᓂᐊᕐᓂᖓᓄᑦ ᐱᓕᕆᕝᕕᐅᑉ ᓄᓇᓯᐅᑎᒃᑯᕕᒻᒥ ᓴᓇᖃᑦᑕᕐᓂᕐᒧᑦ 

ᐱᓕᕆᐊᖏᓐᓄᑦ. ᐱᓕᕆᕝᕕᐅᑉ 2020-21 ᐊᑭᑐᔪᓄᑦ ᑮᓇᐅᔭᖅᑐᕈᑎᖏᑦ ᐱᖃᓯᐅᔾᔨᕗᑦ $1 ᒥᓕᐊᓐ ᑮᓇᐅᔭᓂᒃ 

ᓄᑖᒧᑦ ᐃᓯᐊᕿᓂᕐᓘᓗᐊᙱᑦᑐᒥᒃ ᐱᖁᑎᕐᔪᐊᓕᕆᓂᕐᒧᑦ ᐱᓕᕆᕕᐅᑦ ᑐᒃᓯᕋᖅᑕᖏᑦ 2021-2022 ᐊᑭᑐᔪᓄᑦ 

ᑮᓇᐅᔭᖅᑐᕈᑎᓄᑦ ᐱᖃᓯᐅᔾᔨᒻᒪᑕ $1 ᒥᓕᐊᓐ ᑕᒪᑐᒧᖓ ᐱᓕᕆᐊᕐᒧᑦ. 

 

ᐱᓕᕆᕝᕖᑦ Hᐋᒻᒪᓚᓂᑦ ᐃᓯᐊᕿᓂᕐᒧᑦ ᐃᓱᓕᓐᓂᐊᕐᒪᑦ ᐊᑐᐊᒐᑦ ᒫᑦᓯ 31, 2024. ᑲᑎᒪᔨᕋᓛᑦ ᐊᔭᐅᖅᑐᐃᕗᑦ 

ᒥᓂᔅᑕᒥᒃ ᐊᕐᕌᒍᑕᒫᑦ ᐅᓂᒃᑳᖃᑦᑕᖁᓪᓗᒍ ᒪᓕᒐᓕᐅᕐᕕᒻᒥ ᐱᓕᕆᕝᕕᐅᒃ ᑮᓇᐅᔭᖅᑐᕐᓂᖏᓐᓂᒃ 

ᐱᒋᐊᖅᑎᑕᖓᓐᓄᑦ ᑕᕝᕘᓇ ᐱᓕᕆᐊᒃᑯᑦ.  

 

ᑖᒃᑯᐊ ᑕᕝᕙ ᐃᓱᓕᑉᐳᑦ ᒪᑐᐃᕈᑎᓄᑦ ᐅᖃᐅᓯᒃᑲ ᑐᒃᓯᕋᖅᑕᐅᔪᒧᑦ 2021 ᐊᑭᑐᔪᓄᑦ ᑮᓇᐅᔭᖅᑐᕈᑎᒃᓴᓂᑦ 

ᓄᓇᓕᓐᓄᑦ ᒐᕙᓚᒃᑯᓄᓪᓗ ᐱᔨᑦᓯᖅᑎᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐳᑦ. ᐅᖃᐅᓯᔅᓴᑐᐃᓐᓇᖃᕐᕕᐅᕚᑦ ᒪᑐᐃᖅᓯᒍᑎᒋᕋᑖᖅᑕᖏᑦ. 

ᐱᑕᖃᙱᑉᐸᑦ ᒪᑉᐱᒐᖅ 3ᒨᖅᑕ. ᓄᓇᓕᓐᓂᑦ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ, ᓄᓇᓕᓐᓂᑦ ᐱᔨᑦᑎᕋᐅᑎᖏᑦ 

ᑲᑎᑦᑐᒋᑦ ᐊᑭᑐᔪᖅᑐᕈᑎᔅᓴᖏᑦ $24,986,000 ᐊᐱᖅᑯᑎᔅᓴᖃᖅᑭᓰ? ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᒋᐊᖅᑳᕈᑎᖃᕈᒪᔪᖓ ᖁᔭᓐᓇᒦᖅᑳᕐᓗᒋᑦ ᓄᓇᓕᓐᓂᑦ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯ ᐃᑲᔪᕆᐊᑦᑎᐊᕈᓐᓇᓚᐅᕐᖓᑕ ᐃᑲᔪᕆᐊᖅᑕᐅᑎᒋᔪᓐᓇᓚᐅᕐᖓᑕ Hᐋᒻᒪᓚᒃᑯᖏᑦ ᓴᓂᑭᓗᐊᕐᒥ 

ᐊᓪᓚᕝᕕᖓᑦ ᓱᕋᑦᑐᐊᓘᑎᓪᓗᒍ ᐊᓄᕆᒧᑦ, ᓄᑖᒥᑦ ᓴᓇᒋᐊᑦᑕᐅᑎᒋᔪᓐᓇᓚᐅᕐᖓᑕ.  

 

ᑭᓯᐊᓂ ᑖᒃᑯᐊ ᓇᓗᓇᐃᖅᑐᕈᑎᖏᑦ ᕿᒥᕐᕈᓪᓗᒋᑦ ᒪᕐᕉᓐᓂᒃ ᐊᐱᖅᑯᑎᔅᓴᖃᕐᓂᐊᕐᒥᒐᒪ ᓇᓗᓇᐃᖅᑕᐅᖁᔭᓐᓂᒃ. 

ᒪᑉᐱᒐᓂ 3 ᑕᕝᕙᓂ ᓇᓗᓇᐃᖅᑐᕈᑎᖏᓐᓂ, Hᐊᒪᓚᒃᑯᒡᒎᖅ ᒪᕐᕉᓐᓂᒃ ᐃᓪᓗᖃᕐᕕᓵᓐᓂᒃ 

ᓇᓗᓇᐃᖅᓯᓯᒪᓐᓂᕐᖓᑎᒃ, ᐊᑕᐅᓯᖅ greenfield−ᒦᑦᑐᓂᒎᖅ ᐋᓐᓂᐊᕕᐅᑉ ᓴᓂᐊᓂ, ᐊᐱᖅᑯᑎᒋᖅᑳᕐᓗᒍ ᑖᓐᓇ.  

 

ᑐᑭᓯᓯᒪᒻᒥᒐᒪᑦᑕᐅᖅ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ ᑎᓴᒪᓂᒃ ᑲᑎᙵᔪᓂᑦ ᑖᕙᓂ ᓴᓂᐊᓂ 

ᓴᓇᒍᒫᕐᓂᐊᒥᒻᒪᑕᑦᑕᐅᖅ. ᐃᓪᓗᓕᕆᔨᕐᔪᐊᒃᑯᑦ Hᐋᒻᒪᓚᒃᑯᓪᓗ ᐅᖃᖃᑎᒋᔪᓐᓇᖅᑭᒌᑦ ᑖᒃᑯᐊ 

ᑕᕝᕙᓂᔅᓴᐃᓐᓈᓂᐊᖏᒃᑲᓗᐊᕐᒪᖔᑎᒃ ᒪᕐᕉᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 



ᓇᒡᒐᔾᔭᐅ, ᐅᑐᐱᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᒫᓐᓇ ᕿᒥᕐᕈᐊᖅᑐᒍ ᒪᕐᕉᓐᓂᒃ 

ᐃᓪᓗᖃᕐᕕᓵᓐᓂᒃ ᓴᓂᑭᓗᐊᕐᒥ, ᐅᖃᖃᑎᖃᖅᑐᒍᑦ ᐃᓪᓗᓕᕆᔨᕐᔪᐊᒃᑯᓐᓂᑐᐊᖑᙱᑦᑐᖅ ᐊᓯᖏᓐᓂᑦᑕᐅᖅ 

ᐱᓕᕆᕕᓐᓂᒃ ᒐᕙᒪᒃᑯᑦ ᐱᓕᕆᕕᖏᓐᓂᑦ. ᐊᑲᐅᓛᒥᑦ Hᐋᒻᒪᓚᒃᑯᑦ ᐊᓪᓚᕝᕕᖃᕐᕕᔅᓴᖓᓂᒃ.  

 

ᐊᔾᔨᒌᙱᑐᕈᓘᔭᐃᑦ ᐱᓕᕆᕕᕗᑦ ᐅᖃᖃᑎᒋᖃᑦᑕᕋᑦᑎᒍ Hᐋᒻᒪᓚᒃᑯᖏᓪᓘ, ᐱᐅᓛᒥᑦ ᓄᓇᒥᑦ ᕿᓂᖅᑐᑕ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐳᑦ.  

 

ᕋᒻᐳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᐊᐱᖅᓱᖅᑐᖓᐃᓛᖅ ᐱᔾᔪᑎᒋᓪᓗᒍ ᑕᕝᕙ ᓇᓗᓇᐃᖅᑐᕈᑎᔅᓯᓐᓂ 

ᒪᕐᕉᓐᓂᒃ ᓇᓖᕌᕋᔅᓴᖃᕐᓂᕋᔅᓯ ᐃᓪᓗᖃᕐᕕᔅᓴᒥᑦ ᐊᓯᒃᑲᓐᓂᖏᓐᓂᑦ ᐅᖃᐅᓯᖃᖅᓯᒪᙱᒻᒪᑕ ᐃᓪᓗᖃᕐᕕᔅᓴᓂᑦ. 

ᑕᐃᓐᓇ ᐅᖃᐅᓯᕆᕋᑖᖅᑕᐃᓪᓗ ᐃᓪᓗᖃᕐᕕᔅᓴᖅ, ᒪᑉᐱᒐᖓᓂ 3ᒥ ᐅᖃᖅᓯᒪᒻᒪᑦ Hᐋᒻᒪᓚᒃᑯᑦ ᐊᓪᓚᕝᕕᒥᓂᖓᑦ 

ᓱᕋᐃᔭᖅᑕᐅᒋᐊᖃᓛᕐᖓᑦ ᓄᑖᒥᒃ ᐃᓪᓗᓕᐅᖅᑐᖃ ᐊᓪᓚᕝᕕᓕᐅᕐᓂᐊᖅᑲᑕ.  

 

ᐃᓱᒪᓚᐅᕋᒪᓕ ᓱᕋᑦᑕᒥᓂᕐᒥᒃ, ᐅᖃᐅᓯᖃᖅᑐᒋᖅᑲᐅ ᐊᓄᕆᒧᑦ ᓱᕋᑦᑐᒥᓂᕐᒥᒃ ᐅᖃᐅᓯᖃᖅᑐᒋᓚᐅᕋᓗᐊᕋᒃᑭᑦ 

ᑭᓯᐊᓂᓕ Hᐋᒻᒪᓚᒃᑯᑦ ᐊᓪᓚᕝᕕᑐᖃᒻᒪᕆᖓᓂᒃ 1970−ᓕᓴᕐᒥᒃ ᐅᖃᐅᓯᖃᖔᕐᖓᑕ. ᑐᑭᓯᒐᒪᓕ ᑖᓐᓇ ᓄᓇ 

ᐅᑭᐅᖅᑕᖅᑐᒥ ᒥᑎᓕᕆᔨᖏᓐᓄᑦ ᑎᒥᖁᑎᖓᓄᑦ ᑐᓂᔭᐅᓯᒪᒌᕐᖓᑦ ᑐᓴᐅᒪᒐᒃᑯ, ᑕᐃᒪᐃᓛᒃ 

ᖃᐅᔨᒪᑦᑎᐊᕋᓱᒋᐊᖃᖅᑯᒍᑦ ᑖᔅᓱᒥᖓᔅᓴᐃᓐᓇᖅ ᑕᑯᓐᓈᖏᒃᑲᓗᐊᕐᒪᖔᑦᑕ ᐃᓪᓗᖃᕐᕕᔅᓴᒦᒃ, ᒥᓂᔅᑕ ᑕᒪᓐᓇ 

ᓂᓪᓕᐊᕕᒋᔪᓐᓇᖅᑲᐅᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓪᓗᖃᕐᕕᔅᓴᓂᑦ ᕿᒥᕐᕈᒐᐃᒐᑦᑕ 

Hᐋᒻᒪᓚᒃᑰᓐᓅᑦ ᐃᓂᔅᓴᓂᒃ ᕿᒥᕐᕈᐊᖅᑳᓲᖑᔪᒍᑦ ᐱᐅᓛᖏᓐᓂᑦ ᐊᒻᒪ ᓈᒻᒪᑎᐊᙱᑦᑐᓂᓪᓗ. ᐅᓇ ᐋᖅᑭᔾᔫᒥᑉᐸᑦ 

ᖃᐅᔨᓛᖅᑐᒍᑦ ᓈᒻᒪᑦᑐᒥᒃ ᓇᓂᓯᔪᒥᓂᐅᒻᒪᑕ ᐃᓪᓗᖃᕐᕕᔅᓴᒦᒃ, ᑕᕝᕙᓂᔅᓴᐃᓐᓈᖃᑎᖃᕐᓂᐅᓴᔾᔮᖏᑦᑐᒥᒃ 

ᒥᑎᓕᕆᔨᒃᑯᓐᓂ. ᓈᒻᒪᑦᑐᒥᒃ ᐃᓪᓗᖃᕐᕕᓴᖅᓯᐊᕈᑎᓛᖅᑕᕗᑦ Hᐋᒻᒪᓚᒃᑯᑦ ᐊᓪᓚᕝᕕᖃᕐᕕᔅᓴᖓᓂᒃ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐳᑦ.  

 

ᕋᒻᐳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᐅᔨᒪᔪᑎᑦ ᖃᓄᐃᓕᖓᓕᕐᒪᖔᑕ ᐊᐱᖅᓱᖃᑦᑕᖅᓯᒪᒐᒪ ᐃᒥᖅ, 

ᐃᒥᓕᕆᓂᖅ ᓴᓂᑭᓗᐊᕐᒥ. ᐅᓪᓗᒥ ᐊᐱᕆᒃᑲᓂᖅᑯᖓ ᓄᑖᒥᒃ ᐱᕙᓪᓕᐊᓯᒪᔪᖃᖅᑳ, ᐃᒥᓕᕆᕕᒃ ᑕᐃᓐᓇ 

ᓴᓇᔭᐅᒐᔭᖅᐸᓪᓚᐃᔪᖅ ᓴᓂᑭᓗᐊᕐᒥ ᖃᖓᑭᐊᖅ, ᖃᐅᔨᒪᓕᖅᑮᑦ ᖃᖓ ᓴᓇᔭᐅᔪᓐᓇᕋᔭᕐᒪᖔᖅ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

  

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᖃᖓᒃᑰᑕᕐᓂᕆᓛᖅᑕᖏᑦ 

ᐅᖃᐅᓯᕆᓯᔭᒃᑲ ᒪᓕᒐᓕᐅᖅᑎᐅᖃᑎᓐᓄᑦ ᓴᓂᑭᓗᐊᖅ ᐃᒥᓕᕆᕕᔅᓴᖓᓂᒃ, ᐊᓯᔾᔨᖅᓯᒪᙱᑦᑐᐃᑦ ᑭᖑᓪᓕᖅᐹᒥᒃ  

ᐅᖃᖃᑎᒌᓚᐅᖅᓯᒪᒐᓐᓄᒃ, ᐋᖅᑭᓯᒪᔪᑦ ᓱᓕ ᒪᓕᑦᑕᐅᔪᑦ, ᖃᓄᖅ ᕿᓚᒥᐅᓂᖅᓴᐅᑎᒐᓱᒍᒪᔭᕋᓗᐊᕗᓂᓛᒃ. 

ᒪᓕᑐᐃᓐᓇᓂᐊᖅᑐᖅ ᐋᖅᑭᑦᑕᐅᓯᒪᔪᔪᓂᒃ, ᖃᖓᒃᑰᑕᕐᓂᕆᓂᐊᖅᑕᖏᓐᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᑭᑐᔪᖅᑐᕈᑎᔅᓴᓃᖏᓐᓇᕋᓱᓐᓂᐊᕋᓗᐊᖅᑐᖓ. 

ᒪᑐᐃᖅᓯᒍᑎᖕᓂᑦ ᐅᖃᐅᓯᖕᓂᑦ ᐅᖃᐅᓯᖃᕋᕕᑦ $1.5 ᒥᓕᐊᓐ ᑮᓇᐅᔭᓂᒃ ᐸᕐᓇᒍᑎᔅᓴᓂᑦ ᖃᐅᔨᓴᕈᑎᔅᓴᓂᑦ. 

ᓇᓗᓇᐃᕆᐊᕈᓐᓇᖅᑭᒌᑦ ᑖᒃᑯᐊ ᐊᒻᒪ ᐊᐱᖅᑯᑎᔅᓴᖃᒃᑲᓂᕐᓂᐊᕐᒥᔪᖓ ᐸᕐᓇᐃᓂᐅᑉ ᒥᔅᓵᓄᑦ. ᑖᓐᓇ 

ᓇᓗᓇᐃᖅᑕᐅᖅᑳᖁᑐᐃᓐᓇᖅᑕᕋ ᐊᐱᕆᒃᑲᓐᓂᓚᐅᙱᓂᓐᓂ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᖁᔭᓐᓇᒦᒃ, ᐊᐱᕆᕋᑖᕐᖓᑦ. 

ᖃᐅᔨᓯᒪᔪᒍᑦ ᐸᕐᓇᐅᑕᐅᖅᑳᕆᐊᖃᕐᖓᑦ ᐱᓕᕆᐊᖑᓂᐊᖅᑐᑦ ᑭᓱᑐᐃᓐᓇᐃᑦ. ᐃᓚᖏᑦ ᑕᒪᒃᑯᐊ 

ᖃᐅᔨᓴᕐᓂᐊᖅᑕᕗᑦ ᑕᕝᕘᓇ ᑲᖏᖅᖠᓂᕐᒥ ᒥᕝᕕᖓᑕ ᖄᓕᖅᓱᖅᑕᐅᓂᖓ ᓄᑖᒥ. ᐊᒻᒪ ᐊᐃᑉᐹ 

ᐃᓄᓕᕆᔨᒃᑯᓃᙶᕋᔭᖅᑑᖅ ᐊᒻᒪ ᐃᒥᕐᒧᑦ ᑐᕌᖓᔪᕈᓘᔭᐃᑦ ᒥᑦᑎᒪᑕᓕᒻᒥ, ᐃᑉᐱᐊᔪᒻᒥ, ᐊᐅᓱᐃᑦᑐᕐᒥ ᐊᒻᒪᑦᑕᐅᖅ 

ᑲᖏᖅᖠᓂᕐᒥ ᐅᐊᑦᑕᑯᓕᕆᕕᖓ. ᑕᓗᕐᔪᐊᕐᒥ ᐅᖅᓱᐊᓗᖃᐅᑎᖏᑦ ᒪᓕᒐᕐᓂᑦ ᒪᓕᑦᑎᐊᓕᖅᑎᒐᓱᓪᓗᒋᑦ 

ᓱᓕᒃᑲᓂᐅᒻᒪᑕᑦᑕᐅᖅ ᐃᔅᓯᕙᐅᑖᖅ.  

 

ᑕᒪᒃᑯᓄᖓ ᑮᓇᐅᔭᑦ ᐊᑐᖅᑕᐅᓂᐊᕐᒥᔪᑦ. ᖃᐅᔨᒪᑦᑎᐊᕈᑕᐅᓗᑎᒃ ᑕᒪᒃᑯᐊ ᐱᓕᕆᓃᑦ ᑲᔪᓯᑦᑎᐊᕐᓂᐊᕋᓗᐊᕐᒪᖔᑕ 

ᓄᖅᑲᖓᑲᐃᓐᓇᖃᑦᑕᖏᓪᓗᑎᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᓗᓇᐃᖅᓯᒋᐊᕋᕕᑦ. ᐅᓇ ᐅᖃᐅᓯᕆᖃᑦᑕᖅᓯᒪᔭᕋ ᐃᒡᓗᓕᒃ, 

ᐱᔾᔪᑎᖃᖅᑐᑎᑦ ᐃᒡᓗᓕᒃ ᐃᒥᓕᕆᕕᖓᓂ, ᑕᐃᓐᓇ ᐊᑲᐅᙱᓕᐅᖅᓯᒪᒻᒪᑦ ᐊᑲᐅᙱᓪᓕᐅᕈᑎᐅᓯᒪᒻᒪᑦ 

ᐃᒥᓕᕆᕕᖓᑦ. ᐅᕙᓂ ᑎᑎᕋᖅᑕᐅᖃᑕᐅᓯᒪᙱᑦᑎᐊᕆᓪᓗᓂᓗ ᖃᐅᔨᓴᖅᑕᐅᖄᕐᓂᐊᖅᑐᓂᑦ, ᐃᒪᐃᒍᑎᖃᑦᑕᖅᑐᑦ 

ᑕᑕᐅᑲᐃᓐᓇᕋᐃᒻᒪᑦ ᐃᓱᖅᑐᐊᓘᓕᖃᑦᑕᖅᑐᑦ.  

 

Hᐋᒻᓚᒃᑯᑦ ᓱᒃᑲᓐᓂᕆᐊᖃᖅᑲᑦ ᐃᒥᓕᕆᕕᖓ ᓴᓇᔭᐅᖁᓪᓗᒍ ᐃᒥᖅᑕᕐᕕᖓᓗ? ᑕᕝᕙ ᑖᓐᓇ ᐊᐱᖅᑯᑎᒐ 

$1.5−ᓕᑦᑖᑎᓪᓗᑎᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᖃᐅᓯᕆᕋᑖᖅᑲᒃᑲ ᖃᓄᖅ ᑮᓇᐅᔭᑦ 

ᐊᑐᖅᑕᐅᓂᐊᕐᒪᖔᑕ, ᐊᑐᖅᑕᐅᔮᙱᑐᓪᓕ ᐅᖃᐅᓯᕆᕋᑖᖅᑕᖏᓐᓂᒃ ᐃᓪᓗᓕᒻᒥ. ᑭᓯᐊᓂᓕ ᐃᔅᓯᕙᐅᑖᖅ, 

Hᐋᒻᒪᓚᒃᑯᖏᑦ ᐃᓪᓗᓕᒻᒥ ᐱᓕᕆᖃᑎᒋᓯᒪᔭᕗᑦ. ᓄᑖᖅ ᑕᐃᓐᓇ ᐃᒥᓕᕆᕕᒃ ᓴᓇᔭᐅᑎᓪᓗᒍ ᑕᐃᑲᓃᑎᑦᑎᔪᔪᒍᑦ 

ᐃᖅᑲᓇᐃᔭᖅᑎᑕᑦᑎᓐᓂᑦ Hᐋᒻᓚᒃᑯᓐᓂᒃ ᐱᓕᕆᖃᑎᖃᕐᓂᖅᑐᒦᒃ, ᐃᒥᓕᕆᕕᒃ ᑲᒪᒋᔭᐅᑎᓪᓗᒍ, Hᐋᒻᓚᒃᑯᑦ 

ᑲᑐᔾᔨᖃᑎᒋᔭᐅᓪᓗᑎᒃ. ᐋᖅᑭᑦᑕᐅᒐᓱᑦᑐᓂ ᐃᒥᓕᕆᓂᕐᒧᑦ ᐊᑲᐅᙱᓕᐅᕈᑎᐅᖃᑦᑕᓚᐅᖅᑑᑦ. ᒫᓐᓇᒃᑰᓯᒪᔪᕐᖏᓛᖅ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓄᓇᓕᓐᓂᑦ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓂ 

ᐱᓕᕆᖃᑎᖃᕋᓱᔅᓯᒪᔫᒐᓗᐊᑦ ᐃᒥᖅ ᐃᒥᖓ ᐱᔾᔪᑎᒋᓪᓗᒍ, ᐊᑭᑐᔪᖅᑐᕈᑎᓕᕆᒐᑦᑕ ᒫᓐᓇ ᖁᔭᒋᓪᓚᕆᒃᑲᔭᖅᑕᕋ 

ᐃᓚᓕᐅᔾᔭᐅᒍᓐᓇᖅᑲᑕ ᑕᕝᕙᓂ. ᐅᖃᖅᓯᒪᒐᕕᑦ ᐅᕙᓂ ᒪᓕᒐᓕᐅᕐᕕᒻᒥ ᐃᒥᑦᑎᐊᕙᖃᕐᓂᖅ ᐱᒻᒪᕆᐊᓘᒻᒪᒡᒎᖅ. 

ᑖᓐᓇ ᐱᒋᐊᕈᑎᔅᓴᑦᑎᐊᕙᒃ, ᐱᓕᕆᕕᔅᓯᓐᓄᑦ ᑖᓐᓇ ᕿᒥᕐᕈᒋᐊᖅᑕᐅᑲᓐᓂᖁᔭᕋᓗᐊᕋ. ᐊᒻᒪ ᐊᐱᖅᑯᑎᒃᑲᓂᕐᓄᑦ 

ᓅᒋᐊᕐᓗᖓ. ᑖᓐᓇ $1.5 ᒥᓕᐊᓐ ᑮᓇᐅᔭᑦ ᐱᓪᓗᒋᑦ ᖃᓄᐃᑦᑐᑲᓐᓂᕐᓂᑦ ᓴᖅᑭᖅᑐᖃᕈᓐᓇᕋᔭᕐᒪᖔᖅ.  

 

Hᐋᒻᒪᓚᒃᑯᑦ ᓄᓇᓯᐅᑎᒃᑯᕕᖓᑦ, ᖁᐊᖅᑕᖅᑐᖅ ᓇᑎᖓ ᐱᐅᒍᓐᓃᖅᓯᒪᒻᒪᑦ ᐊᑦᑕᓇᖅᓯᓕᕐᖓᑦ 

ᐃᖅᑲᓇᐃᔭᕐᕕᒋᒋᐊᖓ. ᑖᓐᓇᑦᑕᐅᖅ ᐱᖃᑕᐅ ᐱᖃᓯᐅᔾᔭᐅᒋᕚ ᐃᓕᔅᓯ ᐱᓕᕆᐊᖏᓐᓄᑦ ᒫᓐᓇ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᐱᓪᓗᒍᓕ ᐃᒥᖅ 

ᐃᓱᒫᓘᑕᐅᖃᑦᑕᖅᑐᖅ ᐃᓪᓗᓕᒻᒥ ᒫᓐᓇ ᐸᕐᓇᒐᔅᓴᓃᖏᖅᑑᖅ. ᐅᑯᐊᓕ ᓴᖅᑭᕐᓂᐅᓴᔪᓂᑦ ᐸᕐᓇᕐᒪᑕ. ᒫᓐᓇ 

ᐊᑲᐅᖏᓪᓕᐅᕈᑕᐅᕙᒌᖅᑐᒥᑦ ᐱᔾᔪᑎᖃᖏᒻᒪᑕ. ᐱᓕᕆᐊᕆᒐᓱᔅᓯᒪᔭᕋᓗᐊᕗᓂᓛᒃ, ᐋᖅᑭᒍᑎᔅᓴᔅᓯᐅᕈᑎᒋᓪᓗᑎᒍᑦ 

ᐃᒥᖅ ᐃᒥᖓ. ᑕᒪᓐᓇ ᐱᓕᕆᐊᕇᓐᓇᓂᐊᕐᒥᔭᕗᑦᑕᐅᖅ ᑕᐃᒫᒃ ᐱᓕᕆᐊᕆᒐᓱᐊᖅᓯᒪᒐᑦᑎᒍᑦ.  

 

ᑕᐃᒃᑯᐊᓕ ᓄᓇᓯᐅᑎᖃᕐᕕᖏᑦ ᐃᒡᓗᓕᐅᑉ, ᐱᓕᕆᖃᑎᒋᓂᐊᕐᒥᔭᕗᑦ ᑕᐃᒃᑯᐊ ᕼᐋᒻᓚᒃᑯᖏᑦ. ᒥᑭᔫᑕᐅᓂᖅᓴᓄᑦ 

ᐊᑭᑐᔪᖅᑐᕈᑎᔅᓴᓂᑦ ᑮᓇᐅᔭᖅᓯᐅᕈᑎᓗᒋᑦ. ᐊᒻᒪ ᓱᒻᒪᑦ ᐊᑲᐅᙱᓪᓕᐅᕈᑎᐅᓕᕐᒪᖔᑦ ᖃᐅᔨᒋᐊᕐᓗᑎᒍᑦ, 

ᐋᖅᑭᒐᕐᓂᖏᒃᑲᓗᐊᕐᒪᖔᖅ, ᓄᓇᓯᐅᑎᖃᕐᕕᖓᐃᓛᒃ ᕼᐋᒻᓚᒃᑯᖏᑕ. ᑕᒪᒃᑯᐊ ᓄᓇᓯᐅᑎᖃᕐᕖᓂᓛᒃ 

ᐱᑕᖃᕆᐊᖃᓪᓚᕆᒻᒪᑕ ᓄᓇᕗᒻᒥ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᓯᐊᓄᑦ ᓅᒋᐊᕐᓚᖓ ᐊᐱᖅᑯᒻᒧᑦ. ᐸᖅᓴᐃᓂᖅ, ᕿᓂᕐᓂᖅ. 

ᖃᐅᔨᒪᒐᕕᑦ ᓴᓂᕋᔭᒃ ᐃᒪᐃᑉ ᓵᖓᓃᒻᒥᒻᒪᑦ. ᐃᑲᔪᖅᓯᖅᑕᐅᓯᒪᒐᓗᐊᕐᖓᑕ ᐸᖅᓴᐃᓂᒃᑯᑦ. ᐱᓕᕆᕕᓰ 

ᐃᑲᔪᖅᓯᕈᓐᓇᕋᔭᖅᑭᓯᐅᒃ ᕼᐊᒻᓚᒃᑯᖏᓐᓃᑦ? ᒪᐅᓇ, ᐱᒃᑯᕕᒻᒥᒃ ᓯᕐᓗᐊᓕᐅᕐᓗᓯ? ᐅᒥᐊᖃᒃᑯᕕᒋᒐᔭᖅᑕᖏᓐᓂᑦ 

ᐅᑭᐅᒃᑯᑦ, ᑖᓐᓇᑦᑕᐅᖅ ᐸᕐᓇᑕᐅᖅᑳᕆᐊᖃᕋᔭᕐᒥᔫᖅ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒫᓐᓇ ᐸᕐᓇᒐᔅᓴᓃᖃᑕᐅᒐᔭᙱᑦᑐᖅ. 

ᑖᒃᑯᐊᓕ ᓇᓗᓇᐃᖅᓯᒪᒌᕐᖓᑕ ᑭᓱᒧᑦ ᑐᕌᖓᓂᐊᕐᒪᖔᑕ.  

 

ᐅᖃᖅᑲᐅᒐᒪ, ᑲᑎᖃᑎᒋᔪᓐᓇᕋᔭᖅᑕᕗ, ᐊᕐᕌᒍᑕᒫᑦ ᕼᐋᒻᓚᐃᑦ ᑲᑎᒪᖃᑎᒋᕙᒃᑲᑦᑎᒍᑦ, ᐃᓛᒃᑯᑦ 

ᐅᖃᖃᑎᒋᕙᑦᑐᑎᒍᑦ. ᐱᖁᑎᕐᔪᐊᖏᓐᓂᑦ ᐅᖃᐅᓯᖃᖅᑐᑕ ᐊᒻᒪ ᓄᓇᓖᑦ ᐸᕐᓇᐅᑎᖏᓐᓂᑦ, ᕼᐋᒻᓚᒃᑯᓐᓂᑦ 

ᐱᓕᕆᖃᑎᖃᖅᑐᑕ. ᕼᐊᒻᓚᒃᑯᑦᑕᐅᖅ ᓄᓇᖅᑲᑎᒥᓂᒃ ᐱᓕᕆᖃᑎᖃᖅᐸᒥᒻᒪᑕ, ᐸᖅᓴᐃᔨᖏᓐᓂᓪᓗ ᑕᒪᐅᓇ 

ᕼᐋᒻᓚᒃᑯᖏᑦ ᑕᐃᒪᐃᖁᔨᑉᐸᑕ ᓴᓂᕋᔭᒻᒥ, ᓱᓇᒃᑯᑖᒃᑯᕕᔅᓴᒥ ᓯᕐᓗᐊᖅᑖᕈᒪᑉᐸᑕ ᐸᖅᓴᐃᔨᖏᓐᓄᑦ ᐊᓯᖏᓐᓄᓪᓗ. 

 

ᓴᖅᑭᔮᕆᐊᖅᑎᑎᑉᐸᑕ ᑖᒃᑯᓂᖓ ᕼᐋᒻᓚᒃᑯᖏᑕ ᑲᔪᓰᓐᓇᓂᕐᒧᑦ ᐸᕐᓇᐅᑎᖏᓐᓄᑦ ᐃᓚᓕᐅᔾᔭᐅᓗᓂ, 

ᐱᓕᕆᖃᑎᒋᔪᓐᓇᑦᑎᐊᕋᔭᖅᑕᕗᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ. ᐄ, ᐊᑏ ᐱᓕᕆᑦᑎᐊᖁᒐᓗᐊᖅᐸᑦᓯ ᑖᔅᓱᒪᑉ ᒥᒃᓵᓄᑦ.  

 

(ᑐᓵᔨᑎᒎᓕᖅᑐᖅ) ᐅᑎᕆᐊᑲᐃᓐᓇᕐᓚᖓ ᐱᖓᔪᒋᖅᑲᐅᔭᓐᓄᑦ ᐊᐱᖅᑯᑎᓐᓄᑦ. ᕼᐋᒻᓚᒃᑯᑦ ᓄᓇᓯᐅᑎᖃᕐᕕᖓᓄᑦ 

ᐃᒡᓗᓕᒻᒥ. ᑎᑎᖅᑲᐅᓯᐊᓚᐅᕋᒪ ᖃᕆᓴᐅᔭᒃᑯᑦ ᓄᓇᓯᐅᑎᖃᕐᕕᓕᕆᔪᒥ. ᑖᒃᑯᐊᒎᖅ ᓄᓇᓕᓐᓂ ᒐᕙᒪᒃᑯᓐᓂᑦ 

ᐱᔨᑦᑎᕋᖅᑎᒃᑯᑦ ᕼᐋᒻᓚᒃᑯᓐᓂᑦ ᐱᓕᕆᖃᑎᖃᕋᓱᐊᙱᒻᒪᑕ.  ᒥᓂᔅᑕ ᐅᖃᕋᑖᕆᓪᓗᓂ, 

ᑲᑐᔾᔨᖃᑎᖃᑦᑎᐊᕐᓂᕋᖃᑦᑕᖅᑐᓂ ᕼᐋᒻᓚᒃᑯᖏᓐᓂᑦ ᑐᔅᓯᕌᖏᓐᓂᑦ ᐱᓪᓗᒋᑦ. ᑕᒪᓐᓇ ᐊᑯᓂᑲᓪᓚᒃ 

ᐃᓱᒫᓗᒋᔭᐅᓕᕐᖓᑦ, ᐱᓕᕆᐊᖑᒐᓱᒃᓯᒪᓕᕐᖓᑦ ᓄᓇᓯᐅᑎᖃᕐᕕᑐᐊᖑᖏᑦᑐᖅ, ᐃᒥᖅᑕᕐᕕᖓᓗ.  

 

ᑕᕝᕙᓂ ᑲᑎᒪᑐᐃᓐᓇᓂᕐᒥ ᐊᐱᖅᑯᑎᒋᓚᕿᕙᒃᑲ. ᒥᓂᔅᑕ ᑲᔪᖏᖅᓴᒋᐊᕈᒪᔭᕋ, ᕼᐋᒻᓚᒃᑯᓐᓂᑦ 

ᐱᓕᕆᖃᑎᖃᖁᓪᓗᒍ ᓄᓇᓕᓐᓂᑦ, ᓴᓂᕋᔭᒥ. ᑕᒪᒃᑯᐊ ᐊᑭᑐᔪᓄᑦ ᐸᕐᓇᕐᓃᑦ ᐱᓪᓗᒋᑦ ᑕᐃᒃᑯᐊ ᓴᓂᕋᔭᒃ 

ᐃᒡᓗᓕᓪᓗ ᕿᒪᑦᑕᐅᖃᑦᑕᕐᖓᑎᒃ.  ᐅᑯᐊ ᐱᐅᒋᔭᒃᑲ ᑭᓯᐊᓂ. ᑕᑯᔅᓴᐅᓕᕐᖓᑦ ᓴᓂᕋᔭᒃ ᐊᒻᒪᓗ ᐃᒡᓗᓕᒃ.  

 

ᐅᖃᐅᓯᑐᐃᓐᓇᐅᓗᒍᓕ, ᒥᓂᔅᑕ ᖃᓂᔅᓴᕐᓗᓂ ᕼᐋᒻᓚᒃᑯᖏᓐᓂᑦ ᐱᓕᕆᖃᑎᖃᖁᓪᓚᕆᑦᑕᕋ ᐊᑭᑐᔪᖅᑐᕈᑎᔅᓴᐃᑦ 

ᐱᓪᓗᒋᑦ. ᐊᐱᖅᑯᑎᐅᖏᑦᑐᖅ ᐅᖃᐅᓯᑐᐃᓐᓇᖅ. ᐊᒻᒪᓗ ᐱᐅᓂᖅᓴᒥᒃ ᐱᓕᕆᖃᑎᒌᓐᓂᖃᕐᓗᓯ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᐃᕐᓂᖅ. ᒥᓂᔅᑕ ᑭᐅᑲᐃᓐᓇᕈᒪᒻᒪᑦ, ᒥᓂᔅᑕ ᑯᓱᒐᖅ. 

 



ᓇᒡᒐᔾᔭᐅ, ᐅᑐᐱᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, ᐱᒃᑯᒋᔭᒃᑲ ᐅᖃᐅᓯᑦᓴᖏᑦ ᐊᒻᒪᓗ 

ᐱᓕᕆᖃᑎᕋᖃᑦᑕᖅᑐᒍᑦ ᕼᐋᒻᓚᐅᔪᓂᑦ. ᐊᒻᒪᓗ ᑖᒃᑯᐊ ᖃᓄᖅᑑᖃᑎᒌᒐᓱᐊᓲᖑᔪᒍᑦ, ᖃᓄᒃᑲᓂᖅᑕᐅᖅ, 

ᖃᓄᖅᑑᕈᑎᒋᖃᑦᑕᖅᑕᕗᑦ ᕼᐋᒻᓚᐅᔪᐃᑦ. ᐊᖏᖃᑎᒋᔅᓴᐃᓐᓇᕆᐊᑐᙱᑦᓱᑎᒍᓪᓗ ᑕᒪᓐᓇ ᖃᓄᖅ 

ᓯᕗᒧᐊᕆᐊᖃᕈᑎᒋᔭᕗᑦ. ᐊᒻᒪᓗ  ᕼᐋᒻᓚᐅᔪᐃᑦ ᐃᓛᓐᓂᒃᑯᑦ ᐊᖏᖃᑎᖃᖃᑦᑕᕐᓇᖅᑎᓪᓗᒍ ᐅᕙᑦᑎᓐᓂᒃ. 

ᑲᔪᓰᓐᓇᓚᖓᕗᒍᑦ, ᐱᓕᕆᐊᑎᖃᕐᓗᑕ ᑖᒃᑯᓂᖓ ᕼᐋᒻᓚᐅᔪᓂᒃ, ᑕᐃᒪᐃᖏᓐᓇᐅᔭᕋᑦᑕ ᓱᓕ ᑲᔪᓯᓐᓇᓂᐊᖅᓱᑕᓗ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᐊᑎᕐᒥᒃ ᑭᖑᓪᓕᖅᐹᖅ, ᑕᒪᑐᒥᖓ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᐱᕆᔪᒪᓗ, ᑕᒻᒪᖅᓯᒪᒍᒪ ᓇᓗᓇᐃᕐᓂᐊᖅᑯᑎᑦ ᐅᕙᓐᓄᑦ 

ᑕᒻᒪᖅᓯᒪᒍᒪ ᒪᑉᐱᖅᑐᒐᒦᑦᑎᓪᓗᑕ. ᓯᕗᓪᓕᖅᐹᒥᒃ, ᖁᕕᐊᓱᒃᑐᖓ ᑖᓐᓇ ᐅᖅᓱᐊᓗᖃᐅᑎᒃᑯᕕᒃ 

ᐊᑭᑐᔫᑎᒦᑎᑕᐅᖕᒪᑦ ᐊᕐᕕᐊᓄᑦ ᑐᕌᖓᔪᒃᓴᖅ. ᐊᒻᒪᓗ ᐱᒃᑯᒋᔭᖃᖅᐳᖓ ᖁᕕᐊᒋᒡᓗᒍ ᑕᒪᓐᓇ ᑐᓴᖅᑐᒍ, 

ᑕᑯᓪᓗᒍᓗ.  

 

ᒥᓂᔅᑕ, ᒪᓕᒐᓕᐅᖅᑎᓄᑦ ᑎᑎᕋᓚᐅᕐᒪᑦ ᐅᓪᓗᖓᓂ 22−ᓚᓱᔪᖅ, ᑕᐃᒪᓐᓇᐃᓕᖓᓯᒪᔪᖅ. ᖁᔭᓐᓇᒦᒃ 

ᑎᑎᕋᓚᐅᕋᕕᑦ, ᐃᓗᓕᑯᓘᔭᖏᓐᓂᓗ ᓇᓗᓇᐃᓚᐅᕋᕕᑦ, ᒫᑦᓯᒥ ᑎᑎᕋᐅᑎᒥᓃᑦ, ᐊᒻᒪᓗ ᑭᐅᔾᔪᑎᒋᔭᐅᓚᐅᖅᑐᐃᑦ, 

ᐃᓛᒃ ᑭᐅᓚᐅᖅᑕᑎᑦ ᐊᐱᖅᑯᑎᒋᓯᒪᓚᐅᖅᑕᑎᓐᓂᒃ.  

 

ᒪᑯᐊᑦᑕᐅᖅ ᓯᕗᒧᖃᑦᑕᖁᔭᐅᒍᓐᓃᕐᒪᑕ. ᑕᐃᒫᒃ ᑐᑭᑖᖅᓯᒪᓂᖅᓴᐅᓕᕋᕕᑦ ᐊᑭᑐᔫᑎᓕᕆᓂᕐᒧᑦ ᑐᕌᖓᔪᕕᓃᑦ 

ᑮᓇᐅᔭᖅᑐᕈᑎᒃᓴᐃᑦ ᐊᕐᕌᒍ ᓯᕗᓂᒧᑦ ᑲᔪᓯᒋᐊᖃᙱᑉᐸᑕ ᑲᔪᓯᖃᑦᑕᙱᒻᒪᑕ ᐊᒻᒪᓗ ᐱᓕᕆᖃᑎᖃᖃᑦᑕᕐᓂᕆᔭᓯ 

ᕼᐋᒻᓚᐅᔪᓂᒃ, ᖃᓄᖅ ᓴᙱᔫᓂᖅᓴᒥᑦ ᐊᑭᑐᔫᑎᓕᕆᑎᓪᓗᑕ, ᐸᕐᓇᕐᓂᕐᒦᑎᓪᓗᑕᓗ ᑖᒃᑯᐊ ᕼᐋᒻᓚᐅᔪᓄᑦ. 

 

ᐊᔾᔨᑐᐃᓐᓇᖓᓂᑦ ᑖᒃᑯᓇᖓᑦ ᐸᕐᓇᐅᑎᒋᔭᖏᓐᓂᒃ ᐊᓯᖔᖏᓐᓄᓪᓗ ᐱᓕᕆᑎᓪᓗᒋᑦ, ᑐᑭᑖᖅᓯᒪᓂᖓᑦ 

ᐊᔾᔨᒌᑎᒋᐊᕋᓱᓪᓗᒍ. ᑖᓐᓇ ᑐᑭᓯᒍᒪᔪᖓ, ᑐᑭᒋᔭᖓᓂᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐱᒃᑯᒋᕙᒋᑦ. ᐱᒻᒪᕆᐅᒻᒪᓇᐃᑦ ᑕᒪᓐᓇ 

ᐅᕙᒍᑦ ᓄᓇᓕᖕᓄᑦ ᑭᒡᒐᖅᑐᐃᑎᓪᓗᑕ. ᑐᓴᒃᑲᐃᒐᓱᖃᑦᑕᕐᓗᑕᓗ ᐃᓗᓕᖃᐅᑦᓯᐊᖅᑐᓂᒃ ᐅᓂᒃᑳᓂᑦ. 

ᑕᐃᒪᓐᓇᑦᑕᐅᖅ ᐅᕙᒍᑦ ᑐᓴᒃᑲᐃᓯᒪᓗᑕ ᖃᓄᖅᑑᕈᑎᓂᒃ ᓴᖅᑮᖃᑦᑕᕐᓂᐊᕋᑦᑕ. ᐱᓕᕆᖃᑎᖃᕈᓐᓇᑦᓯᐊᕐᓗᑕ, 

ᐊᒻᒪᓗᑦᑕᐅᖅ ᑐᑭᓕᐊᑦᓯᐊᖅᓯᒪᔪᓂᒃ. ᐃᓛᒃ ᐃᒻᒪᖄ, ᒥᔅᑕ ᑎᐊᕗᕈᓪ ᐅᓂᒃᑳᑲᓐᓂᐊᕐᔪᒍᓐᓇᖅᐸᑦ ᐃᑦᓯᕙᐅᑖᖅ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑎᐊᕗᕈᓪ. 

 

ᑎᐊᕗᕈᓪ (ᑐᓵᔨᑎᒍᑦ): ᐄ, ᖁᔭᓐᓇᒦᒃ. ᓇᑯᕐᒦᒃ ᐊᐱᖅᑯᑎᒋᒻᒪᒍ ᒪᓕᒐᓕᐅᖅᑎᐅᑉ ᐊᒻᒪᓗ 

ᐊᐱᖅᑯᑎᒋᕋᑖᖅᑕᖓᓂᒃ ᑕᒪᓐᓇ ᐃᓕᑕᖅᓯᒋᐊᖃᕋᑦᑕᑦᑕᐅᖅ ᒐᕙᒪᑐᖃᒃᑯᓐᓂᑦ ᐊᑭᑐᔫᑎᓄᑦ 

ᓴᖅᑮᓂᐊᕐᓂᕋᐃᒑᖓᑕ ᑖᒃᑯᐊ $400 ᒥᓕᐊᓐ ᑮᓇᐅᔭᓂᒃ ᓇᓗᓇᐃᕆᕋᑖᓚᐅᕐᒪᑕ ᑖᒃᑯᓇᖓᑦ ᒐᕙᒪᑐᖃᒃᑯᑦ 

ᐊᑭᑐᔫᑎᓄᑦ ᑐᕌᖓᔪᒃᓴᓄᑦ ᓇᓗᓇᐃᕆᑎᓪᓗᒋᑦ.  

 

ᐊᒻᒪᓗ, ᐅᐱᓐᓇᕋᓂ ᑭᒡᓕᖃᖅᑎᑦᓯᓲᖑᒻᒪᑕ ᐅᓪᓗᖏᖕᓂᑦ, ᖃᖓᒃᑯᑦ ᐱᔭᕇᖅᑐᒃᓴᒫᖑᒻᒪᖔᑕ ᐸᕐᓇᕐᓂᖏᑎᒍᑦ 

ᐊᒻᒪᓗᑦᑕᐅᖅ ᐊᑭᑐᔫᑎᓄᑦ ᑐᕌᖓᔪᒃᓴᓄᑦ ᖃᓄᐃᒋᐊᖃᕐᓂᖏᓐᓂᑦ. 

 

ᑕᐃᒪᓐᓇ ᑕᒡᕙ , ᑖᒃᑯᐊ ᐸᕐᓇᕐᓂᕆᔭᕗᑦ ᐊᑭᑐᔫᑎᓕᕆᓂᕐᒥᒃ ᐸᕐᓇᒍᑎᖃᖅᑎᓪᓗᑕ. ᐅᕙᒍᑦ ᓄᓇᕗᑦ 

ᒐᕙᒪᒃᑯᖏᑕ ᐸᕐᓇᐅᑎᒋᓲᕆᔭᖏᑎᒍᑦ ᐊᒻᒪᓗ ᒐᕙᒪᑐᖃᒃᑯᓐᓂ ᐃᓚᔭᐅᒋᐊᕌᖓᑕ ᐊᑭᑐᔫᑎᓂᒃ 

ᑮᓇᐅᔭᕐᔪᐊᒃᓴᑲᓐᓂᕐᓂᒃ. ᑕᒪᓐᓇ ᐊᑦᑐᐊᓂᖃᓲᖑᒻᒪᑦ ᐊᒻᒪᓗ ᕿᒪᑦᑕᑎᓐᓂ ᐊᕐᕌᒍᒋᔭᑦᑎᓐᓂᑦ. ᑕᒪᓐᓇ 

ᑭᓈᓗᖃᐅᑎᓄᑦ ᓲᕐᓗ ᐆᑦᑑᒋᓗᒍ ᐊᒻᒪᓗᑦᑕᐅᖅ ᓴᖅᑮᒑᖓᑕ ᒐᕙᒪᑐᖃᒃᑯᑦ ᐱᔭᒃᓴᕆᔭᐅᖁᔭᐅᔪᓂᒃ.  

ᑕᒪᓐᓇ ᑕᒡᕙ ᑐᑭᑖᕈᑎᒋᒋᐊᖃᓕᓲᕆᒐᑦᑎᒍᑦ ᐊᔾᔨᒌᔾᔫᒥᔪᒥᒃ ᑐᑭᓕᐊᑦᓯᐊᑲᓐᓂᕈᓐᓇᖁᓪᓗᒋᑦ, 

ᓯᕗᒧᑦᓯᐊᕈᓐᓇᖁᓪᓗᒋᑦ, ᐊᑭᒃᓴᕆᔭᖏᓪᓗ, ᐸᕐᓇᕐᓂᕐᒦᑎᓪᓗᑕ ᑕᒪᓐᓇ ᐃᓱᒪᒃᓴᖅᓯᐅᕈᑎᒋᖃᑦᑕᕋᑦᑎᒍᑦ. 

ᒐᕙᒪᑐᖃᒃᑯᓐᓂᑦ ᑮᓇᐅᔭᕐᔪᐊᖅᑖᕌᖓᑦᑕ. ᐃᒪᓐᓇ ᑐᑭᑖᕋᓱᐊᓲᕆᒐᑦᑎᒍᑦ, ᐃᒻᒪᖄ ᑎᑭᐅᑎᒍᓐᓇᕈᖅᑎᒍᑦ ᑕᓪᓕᒪᐃᑦ, 

ᑕᐃᒪᓐᓇ ᐱᒐᓱᓲᖑᒐᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᒪᓐᓈ ᓄᓇᓕᐅᔪᐃᑦ ᐸᕐᓇᒍᑕᐅᑎᓪᓗᒋᑦ, ᕼᐋᒻᓚᒃᑯᓐᓄᑦ 

ᐸᕐᓇᐅᑎᓪᓗᒋᑦ. ᑭᓱᑐᐃᓐᓇᕐᒥᒃ ᑎᑎᕋᕈᓐᓇᕐᒪᑕ ᑭᓄᔾᔪᑎᒋᔪᒪᒐᔭᖅᑕᖏᓐᓂᑦ ᑖᒃᑯᐊ ᐱᖁᑎᕐᔪᐊᖁᑎᒋᔭᖏᓐᓂᑦ 

ᖃᓄᖅ ᐸᕐᓇᑕᐅᒋᐊᖃᕐᓂᖏᓐᓂᑦ, ᐃᓇᖏᖅᑕᐅᒋᐊᖃᖅᑲᑕᓘᓐᓃᑦ, ᐆᑦᑑᑎᒋᓗᒍ ᐃᖏᕐᕋᑯᑖᓲᑦ ᐃᓛᒃ 

ᑎᑭᐅᑎᓗᒍ ᓄᓇᓯᐅᑎᑯᑖᓄᑦ ᐊᒻᒪ ᐊᑉᐸᒃᓯᓛᒧᑦ, ᓲᕐᓗ ᐊᓂᑭᑦᑐᕐᕕᖓᓂᒃ ᓄᓇᓯᐅᑎᖏᓐᓂᒃ. ᑖᓐᓇ 

ᐊᔾᔨᒌᖏᑦᑑᑕᐅᓲᖑᒻᒪᑕ.  

 

ᑕᐃᒪᓕ ᑐᓂᔭᐅᒑᖓᕕᑦ ᓄᑖᖑᓛᖑᔪᓂᑦ ᑕᐃᒧᐊᖅᓯᒪᔪᓂᑦ ᑎᑎᖅᑲᕐᒥᑦ, ᖃᓄᖅ ᕿᒥᕐᕈᐊᓲᕆᕕᒋᓯᐅᒃ?  

ᐊᐅᓚᑦᓯᓕᐅᔪᐃᓪᓗ ᖃᓄᖅ, ᕼᐋᒻᓚᒃᑯᓪᓘᓐᓃᒡᓗ ᖃᓄᖅ ᐅᖃᖃᑎᕇᓐᓂᕐᒦᓲᖑᕕᓯ? ᑕᒪᓐᓇ 

ᐊᓯᕈᖅᑕᐅᕙᓪᓕᐊᓲᖑᒋᕚ ᐅᖃᓪᓚᓐᓂᕐᒦᓚᐅᖅᑎᓪᓗᓯ? ᑕᒪᓐᓇ ᐋᔩᕈᑕᐅᓲᖑᓂᖓᓂᒃ ᑐᑭᓯᒍᒪᒐᓗᐊᕋᒪ, ᑕᒪᓐᓇ 

ᖃᓄᖅ ᐋᖅᑭᒋᐊᖅᑕᐅᒋᐊᖃᖅᑐᓂᑦ. ᓲᕐᓗ, ᓄᓇᓯᐅᑎᕐᔪᐊᑦ ᑐᖅᑯᐃᕕᑦᓴᖏᓐᓂᑦ ᐃᒡᓗᕐᔪᐊᑦᓴᓂᒃ ᐱᒍᒪᓐᓂᖅᐸᑕ, 

ᐲᖅᑕᐅᓐᓂᕈᓂ ᑎᑎᕋᖅᑕᐅᓯᒪᔪᓂᑦ, ᐅᑎᖅᑕᕋᓲᖑᕕᓰ, ᐋᔩᖃᑎᒌᓐᓂᕐᒦᕐᓗᓯ ᐅᕝᕙᓘᓐᓃᑦ ᓇᖕᒥᓂᖅ ᐃᒻᒥᒃᑯᑦ 

ᓴᖅᑮᓲᕆᕕᓯᐅᒃ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᐱᖅᑯᑎᑦᓴᑦᓯᐊᕙᐅᓪᓗᓂ. ᐃᑦᓯᕙᐅᑖᖅ, 

ᐊᑭᑐᔫᑎᓕᕆᑎᓪᓗᑕ ᑕᕝᕙᓂ ᐊᕐᕌᒎᒋᔭᑦᑎᓐᓂ ᐱᓕᕆᓚᐅᙱᑦᑐᒍᑦ, ᑭᓯᐊᓂ ᓯᕗᓂᐊᒍᑦ ᐊᕐᕌᒍᐃᑦ ᕿᒪᑦᑕᑎᓐᓂᑦ 

ᐊᑐᖃᑦᑕᖅᓯᒪᓂᑯᒋᒐᓗᐊᖅᑕᕗᑦ ᐃᖅᑲᓇᐃᔭᖅᑎᒋᔭᕗᑦ. ᐃᖅᑲᓇᐃᔭᖅᑎᓂᑦ ᐅᖃᕈᒪ, ᑖᒃᑯᐊ 

ᐊᐅᓚᑦᓯᔨᒻᒪᕆᐅᔪᐃᑦ, ᒥᓂᔅᑕᐅᑉ ᑐᖏᓕᖏᓪᓗ ᐊᒻᒪᓗ ᑖᒃᑯᐊ ᐊᐅᓚᑦᓯᔨᐅᓪᓚᕆᑦᑐᐃᑦ ᓲᕐᓗ ᕿᓂᖅᑕᑎᓐᓂ 

ᐃᑲᔪᖅᑐᐃᒍᓐᓇᕋᔭᕐᓂᖏᓐᓂᑦ ᐸᕐᓇᑕᐅᒋᐊᓕᓐᓄᑦ. ᐊᒻᒪᓗᑦᑕᐅᖅ ᕼᐋᒻᓚᐅᔪᐃᑦ ᐸᕐᓇᕐᓂᖏᓐᓂᑦ ᕿᒥᕐᕈᑕᖅᑯᐃᑦ, 

ᐸᕐᓇᒍᑎᒋᔭᖏᓐᓂᑦ ᓄᑖᒥᒃ ᐊᓐᓂᑭᑦᑐᕐᕕᖕᒨᑐᑦᓴᓂᒃ ᐱᒋᐊᖃᕈᑎᒃ ᓲᕐᓗ, ᐅᕝᕙᓘᓐᓃᑦ ᓇᓪᓕᐊᑦ 

ᓯᕗᓪᓕᐅᔾᔭᐅᒋᐊᖃᖅᐸᑦ. 

 

ᑲᑎᖅᓱᖅᑕᐅᓯᒪᔪᐃᑦ ᕼᐋᒻᓚᓕᒫᓂᒃ, ᑲᑎᒪᔨᕋᓛᖃᕆᓪᓗᑕᓗ ᑕᐃᑲᓂ ᐊᑕᐃᓐᓇᖅᑐᒥᑦ. ᐊᐅᓚᑦᓯᔨᐅᔪᐃᑦ, 

ᐊᖓᔪᖅᑲᐅᑏᑦ, ᐊᒻᒪᓗᑦᑕᐅᖅ ᓄᓇᕗᑦ ᕼᐋᒻᓚᐅᔪᑦ ᑲᑐᔾᔨᖃᑎᒌᒃᑯᖏᑦ, ᒪᐃᔫᔪᐃᓪᓗ ᐃᓚᒋᔭᐅᓪᓗᑎᒃ ᐃᓚᖏᑦ. 

ᑖᒃᑯᐊᑦᑕᐅᖅ ᐃᖅᑲᓇᐃᔭᖅᑎᖏᑦ ᓄᓇᕗᑦ ᕼᐋᒻᓚᐅᔪᑦ ᑲᑐᔾᔨᖃᑎᒌᒃᑯᒋᔭᖏᑕ ᐃᖅᑲᓇᐃᔭᖅᑎᖏᑦ. ᑕᐃᒪ ᑖᒃᑯᐊ 

ᑲᑎᒑᖓᒥᑦ ᓯᕗᓪᓕᐅᔾᔨᓯᖃᑦᑕᖅᑐᐃᑦ ᓇᓪᓕᐊᓐᓂᒃ ᐊᒻᒪᓗ ᓯᕗᒧᑦᑕᐅᓯᑦᑕᖅᑯᖅ.  

 

ᑕᒪᓐᓇ ᐊᓯᖔᖏᓐᓅᖓᔪᒥᑦ ᐅᖃᐅᓯᕆᔭᕐᓃᕕᑦ, ᕿᒥᕐᕈᐊᕌᖓᑦᑎᒍ ᑕᒪᓐᓇ. ᑭᖑᓪᓕᖅᐹᖑᖃᐅᔪᕐᓕ 

ᐅᖃᐅᓯᕆᒍᓐᓇᖅᑕᕋ ᑖᓐᓇ, ᓄᓇᓯᐅᑎᒃᑯᕕᓐᓂᒃ ᓴᖅᑮᓂᐊᕌᖓᑦᑕ ᑖᒃᑯᐊ ᐱᖁᑎᖏᓐᓂᒃ 

ᑐᖅᑯᐃᕕᖃᑦᓯᐊᕈᓐᓇᖁᓪᓗᒋᑦ. ᓯᕗᓪᓕᐅᔾᔭᐅᖏᓐᓇᕆᐊᓕᐅᒐᓗᐊᑦ ᕼᐋᒻᓚᓕᒫᓄᑦ. 

 

ᐊᒻᒪᓗ ᐋᔩᖃᑎᒌᓐᓂᕐᒦᑎᓪᓗᒋᑦ ᑕᑯᒍᒪᒐᔭᖅᑕᕋ. ᑕᐃᒫᒃ ᐊᔾᔨᑐᐃᓐᓇᐸᓗᒋᒐᔭᖅᑕᖓᓐᓂᑦ, ᓲᕐᓗ, ᒥᓂᔅᑕᐅᔪᔪᖅ 

ᑕᐃᑦᓱᒪᓂ ᐅᕙᖓᐅᔪᔪᖅ. ᑮᓇᐅᔭᓂᒃ ᑐᕌᖓᔪᐃᑦ ᕼᐋᒻᓚᓐᓄᑦ ᐋᔩᕋᑎᒌᒍᑕᐅᔪᕕᓂᐅᑎᓪᓗᒋᑦ ᐊᒻᒪ 

ᑐᑦᓯᕋᖅᑐᕕᓂᐅᑎᓪᓗᒋᑦ ᓴᓕᒍᖅᑎᑖᕈᒪᓐᓂᕈᑎᒃ ᐅᖁᒪᐃᑦᑑᑎᓂᓪᓘᓐᓃᑦ, ᐅᖁᒪᐃᑦᑑᑏᑦ ᓄᓇᓯᐅᑎᕐᔪᐊᓂᑦ. 

ᐅᕙᖓᓕ, ᑕᕝᕙ ᑕᑯᓇᕆᐊᕋᔭᕋᒃᑯ. ᑭᓯᐊᓂ ᐅᕙᒍᑦ ᐊᕕᑦᑐᖅᓯᒪᕕᒋᔭᕋ ᐸᕐᓇᒃᓯᒪᔪᒥᑦ ᑕᒪᒃᑯᓂᖓ ᓴᖅᑭᑕᐅᓲᓂᒃ 

ᕿᒥᕐᕈᔨᖃᕈᒥᓇᕋᔭᕋᓗᐊᕐᒪᑦ. ᑭᐅᖅᑰᕋᒃᑯ ᖃᓄᑭᐊᖅ. ᐃᒃᓯᕙᐅᑖᖅ, ᓇᑯᕐᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᒻᒪᓗ ᒥᓂᔅᑕ. ᑭᐅᔭᐅᐸᓗᒃᑐᖓ. ᑖᓐᓇ ᓄᖅᑲᖓᓂᐊᖅᑎᓪᓗᒍ 

ᓄᓇᓯᐅᑎᕐᔪᐊᖁᑎᖏᑦ ᕼᐋᒻᓚᐅᔪᐃᑦ ᑐᖅᑯᐃᕕᒃᓴᒥᒃ ᓄᓇᓯᐅᑎᖃᕐᕕᒃᓴᒥᒃ ᑕᒪᓐᓇ ᐅᖃᐅᓯᕆᑎᓪᓗᑎᒍᑦ ᑕᒪᓐᓇ 

ᑮᓇᐅᔭᖅᑐᕈᑎᒃᓴᖅ ᑕᑯᓪᓗᒍ ᐱᑕᖃᔾᔮᙱᒻᒪᑕ. ᓇᑉᐸᐃᔾᔮᙱᑦᑐᒍᑦ. ᑐᓵᒐᓗᐊᖅᓱᑕ ᐊᕐᕌᓂ ᐃᖅᑲᐅᒪᒍᑦᑕᑦᑕᐅᖅ 

ᓄᓇᓕᐅᔪᐃᑦ ᐅᓄᖅᑐᐃᑦ ᐊᒥᓱᐃᑦ ᐊᒥᒐᖅᓯᓪᓚᕆᖕᒪᑕ. 

 

ᐊᒻᒪᓗ ᖃᖓᓕᑭᐊᕐᖓᐃ ᐱᔭᒃᓴᒥᒃ ᑐᕌᖅᐸᓪᓕᐊᒍᓐᓇᕋᔭᖅᐱᑕ? ᑎᑭᐅᑎᒐᒃᓴᐅᒍᓐᓇᕋᔭᖅᑐᒥᒃ ᑕᒪᓐᓇ 

ᓄᓇᓕᐅᔪᐃᑦ ᕼᐋᒻᓚᐅᔪᐃᑦ ᑕᒪᒃᑯᓂᖓ ᐱᑎᑕᐅᒍᓐᓇᕋᔭᕆᐊᖏᓪᓗ ᓇᑉᐸᐃᕕᐅᓗᑎᑦ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᑯᓇᒃᑲᓐᓂᕈᒥᓇᐅᒐᓗᐊᖅ ᑕᒫᓂ 

ᐃᓱᓕᓚᐅᙱᓐᓂᖓᓂᒃ ᑖᓐᓇ ᒐᕙᒪᒋᔭᕗᑦ ᐅᓪᓗᒥᐅᔪᖅ ᖃᓄᒃᑲᓐᓂᖅ ᑕᒪᓐᓇ ᕼᐋᒻᓚᐅᔪᓄᑦ 

ᖃᓄᖅᑑᕈᑕᐅᒋᐊᖃᕐᓂᖓᓂᒃ ᐊᒻᒪᓗᑦᑕᐅᖅ ᐅᖃᐅᓯᕆᖃᑦᑖᓂᒃᓯᒪᒐᑦᑎᒍᑦ. ᐊᔾᔨᒌᙱᑦᑐᓂᓪᓗ 

ᕿᒥᕐᕈᓇᖅᓯᒪᓪᓗᑕ. ᑕᒪᓐᓇ ᖃᓄᕐᓗ ᐱᓕᕆᖃᑎᒌᑦᓯᐊᕐᓂᑎᒍᑦ ᕼᐋᒻᓚᑯᔪᓂᓪᓗ ᑕᒪᒃᑯᓂᖓ 

ᓄᓇᓯᐅᑎᖃᕐᕕᐅᔪᓂᑦ ᖃᓄᖅᑑᕈᑎᒋᔭᕆᐊᖃᖅᑕᑎᓐᓂᒃ ᐃᓛᒃ ᖃᓄᖅᑑᕈᑕᐅᒋᐊᖃᕐᓂᖏᖕᓂᑦ.  

 

ᐊᒻᒪᓗ ᐊᑭᑐᔫᑎᓕᕆᑎᓪᓗᑕ ᓴᖅᑭᑕᐅᔪᒐᓗᐊᕐᒥᖕᒪᑦ ᐊᑐᖅᑕᐅᒐᔭᕆᐊᖏᓪᓘᓐᓃᓪᓕᖃᐃ ᕼᐋᒻᓚᒃᑯᑦ 

ᑮᓇᐅᔭᖁᑎᒋᔭᖏᖕᓂᑦ ᐃᒻᒪᖄ ᐃᒥᓕᕆᓂᒃᑯᑦ ᑭᓈᓗᖃᐅᑎᓕᕆᓂᒋᑎᒍᓪᓘᓐᓃᑦ ᑮᓇᐅᔭᖁᑎᒋᔭᖏᖕᓂᑦ 

ᐊᑐᖔᕈᓐᓇᕐᓂᖅᐸᑕᓘᓐᓃᑦ ᐃᒪᓐᓇᒐᓚᒃ ᐅᖃᐅᓯᕆᔭᐅᕌᓂᖃᑦᑕᖅᓯᒪᓂᑰᖕᒪᑦ. ᑭᓯᐊᓂ ᖃᓄᒃᑲᓐᓂᖅ 

ᓯᕗᒧᒍᓐᓇᖅᐸᕗᒃᑭᐊᕐᖓᐃ. ᐃᑦᓯᕙᐅᑖᖅ, ᓇᑯᕐᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇ, ᒥᓂᔅᑕ. (ᑐᓵᔨᑎᒎᓕᖅᑐᖅ) ᑕᒪᓐᓇ ᐃᒥᓕᕆᓂᕐᒧᑦ ᑭᓈᓗᖃᐅᑎᐅᑉ 

ᑮᓇᐅᔭᖁᑎᒋᔭᖏᑕ ᕼᐋᒻᓚᐅᔪᐃᑦ ᐊᑐᕆᐊᖃᕋᔭᕐᓂᖅᐸᑕ ᑕᒪᓐᓇ, ᐊᐳᖅᑕᕈᑎᖃᕋᔭᕐᓂᖅᐸᑦ ᒫᓐᓇᐅᔪᖅ 

ᓄᖅᑲᖓᔾᔪᑕᐅᒐᔭᖅᐸ ᑕᒪᓐᓇ ᑭᓱᑭᐊᖅ? ᐊᒻᒪ ᐃᓗᓕᖏᖕᓂᑦ ᖃᓄᖅ ᐊᐅᓚᓂᕆᓲᕆᔭᖏᖕᓂᑦ ᐃᒥᕐᒧᑦ 

ᑮᓇᐅᔭᓕᐊᕈᑎᒥᓂᑦ ᕼᐋᒻᓚᒃᑯᑎᒍᑦ ᖃᐅᔨᒪᓗᐊᕐᓇᒍᓪᓗ ᖃᓄᖅ ᐃᖏᕐᕋᓂᖃᓲᖑᖕᒪᑕ ᐃᒻᒪᖄ 

ᐊᖏᖅᑕᐅᒋᐊᖃᕐᓂᖅᐸᑕᓘᓐᓃᑦ. ᖃᓄᑭᐊᕐᖓᐃ ᖃᓄᖅ ᓯᕗᒧᒍᓐᓇᕋᔭᖅᐸᕗᑦ ᑕᒪᓐᓇ? ᕼᐋᒻᓚᐅᔪᒃᑯᑎᒍᑦ 

ᑮᓇᐅᔭᖁᑎᒋᔭᖏᑎᒍᑦ ᑖᓐᓇ ᑕᐃᒪᓐᓇ ᑲᔪᓯᒍᒪᓐᓂᖅᐸᑖ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐃᓛᒃ ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᒃᑯᐊ, ᐄ. ᐊᓪᓕᖅᐹᖅ ᐅᕝᕙᓘᓐᓃᑦ 

ᐅᖃᐅᓯᕆᖅᑲᐅᔭᑎᑦ ᐃᓘᓐᓇᑎᑦ ᑲᑎᓪᓗᒋᑦ. ᑖᒃᑯᐊ ᕼᐋᒻᓚᐅᔪᐃᑦ ᐅᕙᒍᑦ ᐊᖏᖃᑎᒌᒍᑎᒋᔭᕗᑦ ᑕᒪᓐᓇ ᑖᓐᓇ 

ᐅᕙᒍᑦᑕᐅᖅ ᐱᓕᕆᓂᕆᔭᕗᑦ ᒫᓐᓇᐅᔪᖅ, ᑕᐃᒪᓐᓇᑎᒋ ᑕᒡᕙ ᓇᓂᓯᐅᕋᐃᒐᓱᐊᓲᖑᕗᒍᑦ. 

 

ᐅᕙᒍᑦ ᖃᓄᒃᑲᓐᓂᖅ ᓯᕗᒧᐊᒋᐊᖃᕐᓂᑦᑎᓐᓂᒃ ᖃᓄᖅ ᐊᐅᓚᑦᓯᑦᓯᐊᕈᓐᓇᖁᓪᓗᑕ ᐋᖅᑭᒃᓲᔾᔨᓗᑕ ᑕᒪᒃᑯᓂᖓ 

ᑐᒃᓯᕋᖅᑕᐅᔪᓂᑦ ᐊᒻᒪᓗᑦᑕᐅᖅ ᑮᓇᐅᔭᐃᑦ ᑮᓇᐅᔭᖅᑐᕈᑎᒋᔭᖏᑦ ᐸᕐᓇᑕᐅᑎᓪᓗᒋᑦ ᒫᓐᓇ ᕿᒥᕐᕈᐊᖅᑕᕗᑦ. 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇ, ᒥᓂᔅᑕ. (ᑐᓵᔨᑎᒎᓕᖅᑐᖅ) ᐊᒻᒪᓗ ᐊᓯᐊᓄᑦ ᓅᒍᒪᓪᓗᖓ. ᑕᐃᓐᓇ 

ᐃᒪᖃᐅᑎᖃᕐᕕᒃ ᐅᖃᐅᓯᕆᔭᐅᕈᓘᔭᖃᑦᑕᖅᓯᒪᖕᒪᑦ ᐊᑕᐅᓯᐊᕐᓇᓂ. ᐊᒻᒪᓗ ᓈᓴᐅᑎᓂᒃ ᑕᑯᔪᓐᓇᙱᖦᖢᒋᑦ ᒑᓯᓄᑦ 

ᑖᒃᓰᔭᐅᑎᑎᒍᑦ ᑮᓇᐅᔭᖃᖅᑎᑕᐅᓂᖓᑦ ᐱᓪᓗᒍ. 

 



ᓇᒡᒐᔾᔭᐅ, ᐅᑐᐱᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

43 

ᐊᒻᒪᓗ ᐅᑯᐊ ᐃᔾᔪᔪᑦ ᖃᐃᑕᐅᖃᑦᑕᖅᑐᑦ ᐃᒥᕐᒧᑦ $8 ᒥᓕᐊᓐ ᑮᓇᐅᔭᑦ ᓴᓂᕐᕙᒃᑕᐅᓯᒪᔪᑦ. ᑎᑭᕋᕐᔪᐊᕐᒥ ᐃᒥᕐᒧᑦ 

ᓴᓗᒻᒪᖅᓴᐃᕕᒃ $8 ᒥᓕᐊᓐ ᑮᓇᐅᔭᑐᖅᖢᓂ. ᐄ, ᑕᐃᒪᓐᓇ ᐅᓄᖅᑎᒋᒃᐸᑦ. ᖃᓄᖅ ᑖᓐᓇ ᐊᒥᒐᕐᓂᐊᖅ 

ᐅᕝᕙᓘᓐᓃᑦ ᓈᒻᒪᖕᓂᐊᖅᐹ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓕᖅᑯᑕᖅᑕᐅᓯᒪᔪᑦ, ᐄ. ᓈᒻᒪᓪᓗᐊᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ, ᐅᓄᖅᑐᑦ ᑕᐃᒪ ᓄᓇᓖᑦ ᐃᒥᕐᒧᑦ ᓴᓗᒻᒪᖅᓴᐅᑎᖏᑦ 

ᑕᒪᒃᑯᓂᖓ ᐊᑲᐅᙱᓕᐅᕈᑎᖃᕈᓘᔭᕐᒪᑕ. ᑎᑭᕋᕐᔪᐊᕐᒥᓗ ᑕᐃᓐᓇ ᐱᓕᕆᐊᖑᔪᖅ ᑕᐃᓐᓇ 

ᐆᑦᑑᑎᒃᓴᙳᖅᑎᑕᐅᓯᒪᕚ? ᐊᓯᖏᖕᓄᑦ ᓄᓇᓕᖕᓄᑦ ᑕᐃᒪᐃᑦᑐᓕᕆᔭᐅᔭᕆᐊᓕᖕᓄᑦ. ᐅᖃᖅᑲᐅᒐᕕᑦ ᒫᓐᓇᒎᖅ 

ᑕᐃᒃᑯᐊ ᑎᑎᕋᐅᔭᖅᓯᒪᓂᖏᑦ ᐊᑕᐅᓯᕐᒥᒃ ᐊᔾᔨᒌᖕᓂᒃ ᐊᑐᖃᑦᑕᕐᓂᐊᕋᔅᓯ ᓄᑖᒥᒃ ᓴᓇᓂᐊᓕᑐᐊᕋᔅᓯ ᐃᒥᕐᒧᑦ 

ᓴᓗᒻᒪᖅᓴᐅᖕᒥᒃ, ᓴᓗᒻᒪᖅᓴᐃᖕᒥᒃ, ᓴᓗᒻᒪᖅᓴᐅᖕᒥᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᓐᓇ 

ᕿᒥᕐᕈᓇᒃᑲᓐᓂᕈᓐᓇᖅᑕᕗᑦ ᕼᐋᒻᓚᒃᑯᑦ ᑕᐃᒪᐃᑦᑐᓂᒃ ᐊᑲᐅᙱᓕᐅᕈᑎᖃᖅᐸᑕ ᐃᒥᕐᒧᑦ ᓴᓗᒻᒪᖅᓴᐅᑏᑦ ᒥᒃᓵᓄᑦ. 

ᑖᓐᓇ ᑎᑎᕋᐅᔭᖓ ᑐᙵᕕᒋᓗᒍ ᐊᑐᕈᓐᓇᖅᑕᕗᑦ ᐃᓚᒃᑲᓐᓂᕆᐊᖃᖅᐸᑦ ᐃᓚᒃᑲᓐᓂᕐᓗᒍ ᑕᒡᕗᖓ ᓄᓇᓕᖕᒧᑦ 

ᐃᓕᖅᑭᑕᐅᓂᐊᕐᒪᑕ. ᐊᔾᔨᒌᙱᑦᑑᖃᑦᑕᕐᒪᑕ, ᐃᓚᖏᑦ ᑕᕆᐅᖃᓗᐊᖅᑐᑦ ᐃᓚᖏᓪᓗ ᓯᐅᕋᖃᓗᐊᖅᑐᑦ ᑕᐃᒪᓐᓇ 

ᐊᔾᔨᒌᙱᑦᑑᖃᑦᑕᕐᒪᑕ. 

 

ᑕᕆᐅᖃᓗᐊᖅᑐᖃᖅᐸᑦ ᐋᖅᑭᒃᓯᒪᔪᖅᑕᖃᖅᐸᑦ ᑕᐃᓐᓇ ᐋᖅᑭᒃᓯᒪᕙᒌᖅᑐᖅ ᐊᑐᕐᓗᑎᒃᑯᑦ ᑕᒡᕗᖓ 

ᐊᑐᖅᑕᐅᒐᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐅᔨᒃᑲᐃᔪᒪᔪᖓ ᒥᔅᑕ ᕿᙳᖅ ᐅᓇ ᒥᔅᑕ ᒪᐃᓐ ᐱᐊᓂᑐᐊᖅᐸᑦ 

ᐃᕝᕕᐅᓂᐊᖅᑐᖅ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᓇ ᑭᖑᓪᓕᖅᐹᖅ ᐊᐱᖅᑯᑎᒋᓗᒍ ᐃᒥᕐᒧᑦ ᓴᓗᒻᒪᖅᓴᐅᑏᑦ 

ᒥᒃᓵᓄᑦ. ᓄᑖᓂᒃ ᐃᒡᓗᕐᔪᐊᓂᒃ ᑕᑯᔪᒪᔪᖓ ᐊᐅᓚᔾᔪᑏᑦ ᐃᓗᐊᒍᑦ. ᑕᐃᒪᑐᖅ ᐅᖓᓯᒃᓯᓗᐊᙱᓚᖓ ᑭᓯᐊᓂ 

ᒐᕙᒪᒃᑯᓐᓄᑦ ᓇᓗᓇᐃᖅᓯᕕᐅᔪᓐᓇᖅᑐᖓ ᑕᐃᑲᓂ ᓄᓇᓖᑦ ᐃᓕᓐᓂᐊᖅᑎᑕᐅᓂᐊᖅᐳᑦ 

ᓇᓗᓇᐃᒃᑯᑕᖅᑖᕆᐊᖃᕈᑎᒃ ᓇᓗᓇᐃᒃᑯᑕᖅᑖᕐᓗᑎᑦ. ᑕᐃᔅᓱᒥᖓ ᓴᓗᒻᒪᖅᓴᐃᕕᖕᒥᒃ, ᐃᒥᕐᒧᑦ ᓴᓗᒻᒪᖅᓴᐃᕕᖕᒥ 

ᐊᐅᓚᑦᓯᒍᓐᓇᕐᓂᐊᕐᒪᑕ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

  

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓇᓗᓇᐃᖅᓯᕕᒋᔪᒪᔭᕋ 

ᒪᓕᒐᓕᐅᖅᑎ, ᕼᐋᒻᓚᒃᑯᓐᓂ ᐃᖅᑲᓇᐃᔭᖃᑎᖃᑦᑎᐊᓲᖑᔪᒍᑦ ᐊᒻᒪᓗ ᐃᖅᑲᓇᐃᔭᖅᑎᑦᑎᓐᓂᒃ ᑎᑭᕋᕐᔪᐊᖅ 

ᐱᓪᓗᒍ. ᑕᐃᒃᑯᐊᓗ ᓱᓇᒃᑯᑖᑦ ᐊᐅᓚᑦᑎᖃᑦᑕᕐᓂᐊᖅᑐᑦ ᑕᐃᒃᑯᐊ ᐃᓕᓐᓂᐊᖅᑎᑕᐅᓯᒪᑦᑎᐊᖅᑐᑦ ᐊᒻᒪᓗ 

ᓇᓗᓇᐃᒃᑯᑕᖅᑖᖅᑐᖅᑎᑕᐅᓗᑎᒃ, ᓱᓇᒃᑯᑖᖃᐅᕐᓗᑎᓪᓗ ᐃᓕᓐᓂᐊᖅᑎᑕᐅᑦᑎᐊᕐᓗᑎᑦ ᑕᐃᒪᓐᓇᐅᔪᒪᔪᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᖅᖢᒍ. ᐅᑎᕐᕕᒋᔪᒪᓪᓗᒍ ᓯᑏᕝᕙ 22−ᒥ 

ᑎᑎᕋᖅᑕᐅᓚᐅᖅᓯᒪᔪᖅ ᐃᒥᕐᒧᑦ ᑐᕌᖓᔪᑦ ᑮᓇᐅᔭᓂᒃ ᐅᖃᐅᓯᖃᕐᒪᑦ ᒪᑉᐱᖅᑐᒐᖅ 2, ᐊᙳᑎᓇᓱᒃᑐᒍᑦ ᑲᓇᑕᐅᑉ 

ᒐᕙᒪᒃᑯᖏᓐᓃᒃᑯᐊ ᑮᓇᐅᔭᑦ ᐊᔾᔨᒌᙱᑦᑐᕈᓘᔭᑦ ᐊᑐᐃᓐᓇᕈᖅᑎᑕᐅᓯᒪᖕᒪᑕ 2015 ᐊᒻᒪᓗ 2018 ᐊᑯᓐᓂᖓᓂ.  

 

ᑕᐃᒪ ᐊᙳᑎᓂᕐᒥᒃ ᐅᖃᐅᓯᖃᕐᒪᑦ ᑕᐃᒃᑯᐊ ᓴᓇᔭᕆᐊᓖᑦ ᓴᓇᔭᐅᕙᓪᓕᐊᕗᑦ ᕼᐋᒻᓚᒃᑯᓐᓄᓪᓗ 

ᑐᓐᓂᖅᑯᑕᐅᓪᓗᑎᒃ ᐱᔭᕇᑐᐊᕋᒥᒃ. ᖃᓄᖅ ᐊᑯᓂᐅᑎᒋᔪᖅ ᐊᙳᑎᓇᓱᖕᓂᐊᖅᐱᓯ ᑕᐃᒃᑯᐊ ᑲᓇᑕᐅᑉ  

ᒐᕙᒪᒃᑯᖏᓐᓃᙶᖅᑐᑦ ᑮᓇᐅᔭᑦ ᐊᑐᕐᓗᒋᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᕐᕌᒍᓪᓗᐊᖅ 

ᐊᑕᐅᓯᐅᙱᑦᑐᓂᒃ ᐱᓕᕆᓯᒪᔪᒍᑦ ᐱᓕᕆᕝᕕᑦᑕ ᐃᓗᐊᓂ ᐊᙳᑎᓇᓱᒃᖢᑕ. ᐊᖅᑯᑎᒋᓗᒋᑦ ᑖᓐᓇ ᑐᖏᓕᕋ 

ᐃᓗᓕᑯᓘᔭᖏᖕᓂᑦ ᐅᓂᒃᑳᒃᑲᓐᓂᕈᓐᓇᕐᓂᐊᖅᑐᖅ ᐱᔭᕇᖅᑕᕐᕕᒃᓴᖏᓐᓂᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑎᐊᕗᕈᓪ. 

 

ᑎᐊᕗᕈᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᖅᑲᓇᐃᔮᕆᓯᒪᔭᕗᑦ ᑲᓇᑕᐅᑉ ᒐᕙᒪᒃᑯᖏᑦᑎᒎᖅᑐᓂᒃ 

ᑮᓇᐅᔭᓂᒃ ᐊᑐᖅᖢᑕ. ᐄ, ᐊᔾᔨᒌᙱᑦᑐᕈᓘᔭᓂᖏᒃᑯᐊ ᒪᓕᒐᖃᐅᕐᒪᑕ ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᖁᑎᖏᑦ 

ᐊᔾᔨᒌᙱᑦᑐᓂᓪᓗ ᐃᓱᓕᒃᑕᕐᕕᒃᓴᖃᖅᖢᑎᒃ.  

 

ᐄ, ᐊᑕᐅᓯᐅᙱᑦᑐᑦ ᑕᓪᓕᒪᐅᕗᑦ ᓵᓐᓂ ᑲᓇᑕᐅᑉ ᒐᕙᒪᒃᑯᖏᓐᓄᑦ ᑮᓇᐅᔭᖃᖅᑎᑕᐅᔪᑦ. ᐃᓘᓐᓇᖏᑦ ᑮᓇᐅᔭᑦ 

ᐃᓯᖅᐸᓪᓕᐊᔪᑦ ᑭᓱᓪᓗ ᐱᓕᕆᐊᖑᔪᓐᓇᕐᒪᖔᑦ ᑖᒃᑯᐊ ᑮᓇᐅᔭᑦ ᐊᑐᖅᑕᐅᓗᑎᒃ ᐊᒻᒪ ᓯᕗᓂᒃᓴᑦᑎᓐᓂ 

ᕿᒥᕐᕈᓇᓐᓂᐊᕐᒥᔪᒍᑦ ᕼᐊᒻᓚᒃᑯᑦ ᓇᖕᒥᓂᖅᓱᕐᓂᖅᓴᐅᓕᕈᓐᓇᕐᓂᐊᕐᒪᑕ ᐊᐅᓚᑦᑎᓂᖅᓴᐅᓗᑎᓪᓗ. ᐊᒻᒪᓗ 

ᕼᐊᒻᓚᒃᑯᓄᑦ ᑕᐃᒪᓐᓇ ᐊᑐᓕᖁᔭᐅᓕᐅᖅᓯᒪᔪᓂᒃ ᐱᑕᓕᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖃᓄᖅ ᑖᒃᑯᐊ ᒐᕙᒪᒃᑯᑦ ᑕᐃᒃᑯᓂᖓ ᑲᓇᑕᐅᑉ ᒐᕙᒪᒃᑯᖏᑦ 

ᑕᓪᓕᒪᐅᓂᕋᖅᑲᐅᒐᕕᒋᑦ ᑲᓇᑕᐅᑉ ᒐᕙᒪᒃᑯᖏᖕᓂᑦ ᑮᓇᐅᔭᖃᖅᑎᑕᐅᔪᑦ. ᖃᓄᖅ ᐱᓕᕆᐊᕆᔭᓯ 

ᐱᔭᕇᖅᑕᐅᓯᒪᙱᒻᒪᑕ ᐃᓱᓕᑦᑕᕐᕕᒃᓴᖓᓂᑦ ᑕᐃᒪ ᑮᓇᐅᔭᑦ ᐅᑎᖅᑎᑕᐅᓂᐊᖅᐸᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ, ᐅᑎᖅᑎᑕᐅᔾᔮᙱᑦᑐᑦ 

ᓇᓕᐊᑐᐃᓐᓇᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᒋᔪᒪᖅᑲᐅᒐᒃᑯ ᐊᕐᕕᐊᓂᑦ ᑕᐃᓐᓇ ᐅᖅᓱᐊᓗᖃᐅᑎᖃᕐᕕᒃ. 

ᓇᓗᓇᐃᖅᓯᔪᒪᑐᐃᓐᓇᖅᖢᖓ ᑖᓐᓇ ᒥᓂᔅᑕᕆᔭᐅᔪᖅ ᐅᑐᐱᕆ 19−ᒥ ᑎᑎᕋᓚᐅᖅᓯᒪᖕᒪᑦ ᐊᒻᒪᓗ ᓈᓴᐅᑎᓕᒃ 5 

ᐅᖃᖅᓯᒪᔪᑦ ᐊᕐᕕᐊᓂ ᐅᖅᓱᐊᓗᖃᐅᑎᖃᕐᕕᓕᐅᕐᓂᖅ. ᐅᖃᖅᓯᒪᓪᓗᓂᓗ ᓱᐴᔫᖅᓯᐅᑏᑦ, ᖃᖓᑕᓲᖅᓯᐅᑏᑦ 

ᐃᓚᑦᑎᓂᒃ ᐃᓗᓕᖃᕐᓂᐊᖅᑐᒥᒃ ᓴᓇᓂᐊᖅᑐᒡᒎᖅ. ᐊᒻᒪᓗ ᐅᖅᓱᐊᓗᐃᑦ ᑭᓂᖅᑐᑦ ᑕᒪᒃᑯᓄᖓ ᖃᖓᑕᓲᓄᑦ 

ᐊᑐᖅᑐᑦ ᐊᓯᔾᔨᐅᑎᒋᔭᐅᓂᐊᕐᒪᑦ.  

 

ᐅᖅᑰᓴᐅᑎᓯᐅᑏᑦ ᐊᓯᖔᖓᓄᑦ ᑕᐃᓐᓇ ᑕᐃᒪᐃᑦᑐᓄᑦ ᐴᕆᔭᐅᖃᑦᑕᓚᐅᖅᑑᒐᓗᐊᖅ ᖃᖓᑕᓲᖅᓯᐅᑎᒥᒎᖅ 

ᐃᒻᒥᖅᑕᐅᖔᓚᐅᕐᒪᑦ. ᖃᓄᕐᓕ ᑖᓐᓇ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓᑕᓲᖅᓯᐅᒻᒥᒃ ᐃᒻᒥᖅᑕᐅᖔᕐᓂᐊᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ. ᐊᐱᖅᑯᑎᒃᓴᖃᒃᑲᓐᓂᙱᓪᓗᒍ 

ᐅᖃᒻᒥᑕᒃᓯᒪᔪᕐᔪᐊᒻᒪᕆᐊᓘᖕᒪᑦ ᑭᓯᐊᓂ ᑕᐃᓐᓇ ᖃᖓᑕᓲᖅᓯᐅᑎ ᐃᓚᒋᔭᐅᖃᑕᐅᔪᖅ. ᐅᑯᓇᓂ ᓈᓴᐅᑎᓂᑦ 

ᑎᑎᖅᑕᐅᓯᒪᖅᑲᐅᙱᒻᒪᑦ ᐃᓱᒫᓘᑎᒋᖅᑲᐅᒐᒃᑯ ᑎᑎᕋᓕᕈᓂ ᐊᑏ ᑎᑎᕋᖃᓯᐅᔾᔨᓛᖅᐸᐅᒃ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᐱᖅᑯᑎᒃᓴᖃᕈᓐᓃᕐᒪᑦ ᖁᕕᐊᓇᖅ. 

ᑕᐃᓐᓇ ᐅᖅᓱᐊᓗᖃᐅᑎᖃᕐᕕᒃ ᑲᔪᓯᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ, ᒥᔅᑕ ᕿᙳᖅ.  

 

ᕿᙳᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐃᒃᓯᕙᐅᑕᓖᒃ, ᐅᑯᐊ ᒥᓂᔅᑕ ᐅᒃᑯᐃᕈᑎᒋᔭᐃᑦ ᖁᙱᐊᖅᖢᒋᑦ 

ᑕᑯᒥᓇ’ᒪᑕ, ᖁᕕᐊᓱᑦᑐᖓ ᑕᓪᕘᓇ ᓯᕗᓪᓕᖅᐹᒥ ᐅᖃᕈᒪᓪᓗᖓ ᑖᒃᑯᐊ ᑮᓇᐅᔭᖅᑕᐃᑦ ᑮᓇᐅᔭᖅᑕᖃᐅ’ᒪᑕ 

ᐅᓐᓂᖅᑐᖅᓯᒪᐅᖅᑐᓂᑦ ᐅᕙᓂ ᑭᖑᓪᓕᖅᐹᒥᒃ ᒪᑉᐱᕌᓂ ᐅᖃᐅᓯᖅᑕᖃᖅᖢᓂ ᐱᕚᓪᓕᕈᑎᒋᔭᕗᑦ, 

ᐅᖃᐅᓯᕆᔭᐅᔪᖅ.  

 

ᐃᒃᓯᕙᐅᑖᖅ, ᐅᑯᐊ ᑮᓇᐅᔭᑦ ᑕᑯ’ᓗᒋᑦ ᐱᕙᓪᓕᕈᑕᐃᓐᓇᐅᙱᑦᑐᑦ ᒪᓕᒐᓕᐅᖅᑎᑎᒍᑦ ᐅᑯᐊ ᐊᑐᕐᓂᐊᖅᐸᑕ 

ᐊᐱᖅᑯᑎᒃᓴᖃᕐᕕᖃᕈᐃᕈᒫᓕᖅᑯᒍᑦ. ᑖᓐᓇ ᖁᖓᓐᓇᖁᓪᓗᒍ ᐅᖃᐅᓯᕆᖦᖤᖅᐸᕋ ᐃᒃᓯᕙᐅᑖᖅ.  

 

ᐃᒃᓯᕙᐅᑕᓖᒃ, ᑕᓪᕙᓂ ᐊᐱᕆᔪᒪ’ᓗᖓ ᐱᒋᐊᕈᑎᒋᔮᓂ ᑰᒑᕐᔪᒃ, ᐅᖃᐅᓯᖅᑕᖃᕐᒪᑦ ᖃᑉᑎᕈᑎ ᐊᒃᓴᓘᑦ ᑖᑉᑯᐊ, 

ᓴᓪᓕᕐᓗ ᐅᓐᓂᖅᓯᒪᖕᒪᓂᒃ ᖃᑉᑎᕈᑎᒃᓴᒧᑦ ᐊᒃᓴᓘᑎᒧᑦ. ᒥᓂᔅᑕ ᐅᖃᕈᓐᓇᓚᐅᐱᓪᓚᒃᐸ.  

 

ᐅᖃᖅᑎ (ᑐᓵᔨᑎᒍᑦ): ᐆᒃᑐᒃᑲᓐᓂᕐᓂᐊᕋᑦᑕ. ᒥᔅᑕ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᑉᑯᐊ ᐱᒋᐊᓕᓵᕐᓗᖓ, ᒥᓂᔅᑕ ᐅᖃᐅᓯᕆᔮ, ᐅᑉᑯᐃᕈᑎᒋᔭᐃᑦ, 

ᑐᓴᕈᒥᓇ’ᒪᑕ, ᖁᕕᐊᓱᑦᑐᖓ. ᐅᓇ ᑭᖑᓪᓕᖅᐹᒥᒃ ᐱᕚᓪᓕᕈᑎᒋᔭᕗᑦ ᐅᓐᓂᒃᓯᒪᒻᒪᑦ ᑮᓇᐅᔭᖅᑕᐃᑦ ᑕᑯᓪᓗᒋᑦ 

ᐃᑲᔫᑎᓂᐊ’ᒪᑕ, ᐊᑐᕐᓂᐊᖅᐸᑕ ᓇᓗᓇᙱᑦᑐᖅ. ᑕᓪᕘᓇ ᖁᕕᐊᓲᑎᒋᕙᕋ ᑖᒃᑯᐊ ᐅᖃᐅᓯᕆᔭᐃᑦ ᒥᓂᔅᑕᑉ. 

ᑭᓯᐊᓂᓪᓕ, ᐊᓯᐊᓅᙵᕐᓗᖓ, ᐅᕙᓂ ᐊᐱᖅᑯᑎᒃᓴᖃᕐᕕᒻᒨᖓᕐᓗᖓ, ᑖᓐᓇ ᒪᑉᐱᒐᖃᖅᑐᖅ ᑐᒡᓕᕆᔭᐅᔪᒥᒃ. 

ᓯᕗᓪᓕᖅᐹᖅ $1 ᒥᓕᐊᓐ ᑮᓇᐅᔭᑦ ᐃᓗᐊᓃᑦᑐᖅ ᑖᑉᑯᓄᖓ ᖃᑉᑎᕈᑕᐅᓂᐊᖅᑐᓄᑦ ᓴᓪᓕᕐᒧᓪᓗ ᑰᒑᕐᔪᒻᒧᓪᓗ,  

 

ᒥᓂᔅᑕ ᐅᖃᓚᐅᐱᓪᓚᒍᓐᓇᖅᐸ ᖃᓄᐃᑦᑑᓂᐊᕆᐊᒃᓴᐃᑎ ᑖᒃᑯᐊ ᖃᑯᒍ ᑎᑭᓐᓂᐊᕆᐊᒃᓴᑕᓘᓐᓃᑦ ᐅᕝᕙᓘᓐᓃᑦ 

ᑎᑭᓯᒪᓕᖅᐸᑦ ᐅᖃᒪᓚᐅᐱᓪᓚᒍᓐᓇᖅᐸ ᒥᓂᔅᑕ. ᑐᑭᓯᑦᑎᐊᖅᐹᓪᓕᕈᒪᓪᓗᖓ ᐊᐱᖅᑯᑎᒋᔭᕋ ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.   

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᓖᒃ, ᑖᒃᑯᐊ ᓄᓇᓖᓂᓛᒃ ᑕᒪᕐᒥᒃ ᓄᑖᓂᒃ 

ᖃᑉᑎᕈᑎᓂᒃ ᐊᒃᓴᓗᐊᓕᖕᓂᒃ ᑎᑭᕝᕕᐅᓂᐊᕐᒪᑕ ᐊᕐᕌᒍᑕᒫᑦ ᒪᕐᕉᖕᓂᒃ ᑎᑭᑦᑐᖃᖃᑦᑕᖅᖢᓂ. ᐊᕐᕌᒍ ᐊᐅᔭᖅᐸᑦ 

ᑕᐃᑯᖓ ᑰᒑᕐᔪᖕᒧᑦ ᑎᑭᑦᑐᖃᕐᓂᐊᕐᒪᑦ ᑕᐃᒪᓐᓇᐃᑦᑐᒥᒃ ᓴᓪᓕᓄᓪᓗ. ᑖᒃᑯᐊ ᖃᑉᑎᕈᑎᓯᐅᑏᑦ ᐃᓛᒃ ᓄᓇᒃᑰᕈᑏᑦ 

ᓴᓇᔭᐅᓯᒪᔪᑦ ᒪᓕᒃᖢᑎᒃ ᑲᓇᑕᒥ ᖃᑉᑎᕈᑎ ᓄᓇᒃᑰᕈᑏᑦ ᐊᑐᐃᓐᓇᕆᔭᕆᐊᖃᖅᑕᖏᓐᓂᒃ 

ᒪᓕᒐᕆᔭᕆᐊᖃᖅᑕᖏᓐᓂᒃ ᑕᒪᕐᒥᒃ ᒪᓕᒃᑐᑦ.  



ᓇᒡᒐᔾᔭᐅ, ᐅᑐᐱᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᑉᑯᐊᓗ ᖃᑉᑎᕈᑎᓂᑦ ᓄᓇᒃᑰᕈᑎᓂᑦ ᓴᓇᔩᑦ ᓄᓇᕗᒻᒥᐅᓄᑦ ᓴᓇᓕᓵᙱᒻᒪᑕ ᓄᓇᕗᒻᒧᑦ ᐃᓚᖓᓄᑦ 

ᐋᖅᑭᐅᒪᔪᓂᒃ ᐱᙳᖅᑎᓯᒪᔪᓂᒃ ᒪᓕᒡᓗᑎᒃ ᖃᑉᑎᕈᓯᐅᕐᓂᐊᖅᑐᑦ ᑕᐃᒃᑯᖓ ᑰᒑᕐᔪᖕᒧᑦ ᐃᓕᔭᐅᔪᒃᓴᒥᒃ, 

ᐅᖃᖅᑎᑦᑎᔨ, ᐃᒃᓯᕙᐅᑖᖅ. ᐊᒻᒪ ᑖᒃᑯᐊ ᓈᒪᑦᓯᐊᕋᓱᖕᓂᐊᖅᑐᖅ ᑕᐃᑯᖓ ᑰᒑᕐᔫᑉ ᖃᑉᑎᕆᔨᖏᓐᓄᑦ 

ᐊᑑᑎᖃᕐᓂᐊᖅᖢᓂᒃ.  

 

ᑕᐃᒃᑯᐊ ᐅᖃᖃᑎᒋᔭᐅᖃᑦᑕᖅᓯᒪᔪᑦ ᑰᒑᕐᔪᖕᒥ ᖃᑉᑎᕆᔩᑦ ᖃᓄᐃᑦᑑᔭᕆᐊᖃᕋᓱᒋᔭᐅᓂᖓᓂᒃ ᓄᓇᒃᑰᕈᑎᐅᑉ 

ᓱᓇᓂᓪᓗ ᐃᓗᓕᖃᕆᐊᖃᕐᒪᖔᑦ. ᑕᒪᒃᑯᐊ ᓈᒪᑦᓯᐊᕆᐊᕐᓂᐊᖅᑐᑦ ᐃᓛᒃ ᓴᓇᑦᓯᐊᓂᐊᖅᑐᑦ ᐃᒃᓯᕙᐅᑖᖅ, 

ᖃᑉᑎᕈᑎᒃᓴᖅ ᑕᐃᑲᓂ ᑰᒑᕐᔪᖕᒥ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕿᙳ. 

 

ᕿᙳᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᖁᔭᓐᓇᒦᓪᓗ ᑕᐃᑉᓱᒥᖓ ᐅᖃᕋᓱᓐᓇᒪ ᒥᓂᔅᑕ ᐅᓇ ᐃᓱᒪᒋᓪᓗᒍ 

ᐊᐱᖅᑯᑎᒋᕙᕋ. ᑕᐃᑲᓂ ᐃᓕᓐᓂᐊᓪᕕᕕᓂᖅ ᑕᐃᒻᓇ ᐃᑭᔪᕕᓂᐅᑎᓪᓗᒍ ᐃᓱᐊᙱᓕᐅᕈᑎᖃᖅᓯᒪᓕᕐᒪᑦ 

ᖃᑉᑎᕈᑎᑦ ᒥᒃᓵᓄᑦ ᐆᓇᐃᑦᑐᒻᒪᕆᐅᑎᓪᓗᒍ ᐊᑐᕆᐊᖃᖃᑦᑕ’ᒪᑕ, ᑕᐃᑉᑯᐊ ᐃᓛᓐᓂᒃᑯᑦ ᑕᒪᐃᓐᓅᙱᑦᑑᒐᓗᐊᖅ 

ᖃᑉᑎᕈᑎᑦ ᑖᓐᓇ ᐱᔾᔪᑎᒋᓪᓗᒍ ᐊᐱᖅᑯᑎᒋᕙᕋ.  

 

ᐅᓇᓗ ᐃᓱᐊᖁᑕᐅᕚᓪᓕᕐᓂᐊᓕᖅᖢᓂ ᑕᐃᓐᓇ ᐃᓕᓐᓂᐊᕐᕕᑦᑖᓵᖅ ᐃᓗᐊᒍᑦ ᖃᑉᑎᕆᔾᔪᑎᒃᓴᖅᑕᖃᕐᓂᐊ’ᒪᑦ ᑖᒻᓇ 

ᓴᓇᐅᒐᐅᑎᓪᓗᒍ ᑕᐅᑐᓐᓇᖅᑐᕕᓂᐅᖕᒪᑦ.  

 

ᐃᒃᓯᕙᐅᑖᖅ, ᐊᓯᐊᓅᙵᕐᓗᖓᑦᑕᐅᖅ, ᑐᓪᓕᕆᔮ ᑖᓐᓇ ᑖᒃᑯᐊ ᖃᓄᖅ ᐊᕙᑎᑦᓯᐊᕆᑉᐹᓪᓕᕈᑕᐅᓇᔭᖅᑐᒧᑦ 

ᐅᖃᐅᓯᖅᑕᖃᕐᒥ’ᒪᑦ ᑕᐃᑉᑯᓄᖓ ᐃᑭᑦᑕᖅᑐᒧᑦ ᐃᑲᔪᕈᑕᐅᖃᑦᑕᖅᑐᑦ. ᐅᑯᐊ ᑕᐃᓐᓇ ᐃᒃᐱᐊᓪᔪᒃ, ᖃᒪᓂ’ᑐᐊᖅ, 

ᐃᒡᓗᓕᒃ ᐸᖕᓂᖅᑑᕐᓗ, ᓂᕆᐅᒋᔭᐅ’ᒪᑕ ᑕᓪᕙ ᖃᓂᑦᑐᒃᑰᓂᐊᖅᑐᒃᓴᐅᕗᖅ. ᑖᒃᑯᐊᓪᓕ ᐱᐊᓂᒃᐸᑕ, 

ᐱᐊᓂᒃᓯᒪᓕᖅᐸᑕ ᓇᓕᐊᑦ ᓄᓇᓖᑦ ᑐᒡᓕᕆᔭᐅᓂᐊᖅᐸᑦ? ᐃᒃᓯᕙᐅᑕᓖᒃ, ᖁᔭᓐᓇᒥᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᓖᒃ, ᑖᒃᑯᐊ ᑐᒃᓯᕋᐅᑎᒃᑯᑦ ᑮᓇᐅᔭᑦ 

ᐊᑐᐃᓐᓇᕈᖅᑎᑕᐅᓲᖑᒻᒪᑕ ᕼᐋᒻᓚᖑᔪᑦ ᑐᒃᓯᕋᐅᑎᒥᒃ ᑕᑕᑎᕆᑉᓗᑎᒃ ᑕᒪᕐᒥᓗᒃᑖᖅ Hᐋᒻᓚᑦ 

ᓇᓗᓇᐃᕐᕕᐅᓯᒪᓕᖅᑐᑦ ᑕᒪᓐᓇ ᑮᓇᐅᔭᖅ ᐊᑐᐃᓐᓇᐅᓂᕆᔭᖓ,. ᓱᓇᒧᓪᓗ ᐊᑐᐃᓐᓇᐅᓇᔭᕐᒪᖔᑦ, ᖃᓄᕐᓗ 

ᑕᑕᑎᖅᑕᐅᓇᔭᕐᒪᖔᑕ ᑖᒃᑯᐊ ᑐᒃᓯᕋᐅᑏᑦ ᑮᓇᐅᔭᒧᑦ.  

 

ᑕᐃᒃᑯᐊ ᓄᓇᓖᑦ ᑕᒡᕙᓂ ᐅᑭᐅᑉ ᐃᓗᐊᓂ ᑕᑕᑎᕆᓂᐊᖅᑐᓴᐅᖕᒥᖕᒪᑕ ᑐᒃᓯᕋᕐᓗᑎᒃ ᑖᑉᓱᒥᖓ ᑮᓇᐅᔭᒥᒃ. 

ᑕᐃᒃᑯᐊ ᑐᒃᓯᕋᖅᑐᑦ ᒪᓕᑐᐃᓐᓇᕐᓗᒋᑦ ᑐᓂᔭᐅᔪᖅᑕᖃᕐᓂᐊᖅᑐᖅ. ᐅᑯᐊ ᐱᓂᐊᓕᖅᑑᖅᓯᒪᔪᒥᒃ ᐱᑕᖃᙱᓇᑉᑕ 

ᑐᒃᓯᖅᑑᑎᒃᑯᑦ ᑭᓯᐊᓂ ᑕᒪᒃᑯᐊ ᐊᑐᐃᓐᓇᕈᖃᑦᑕᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕿᙳᖅ.  

 

ᕿᙳᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑐᓪᓕᐊᓄᙵᕐᓗᖓᑦᑕᐅᖅ, ᑖᑉᑯᐊ ᓯᐊᕐᕆᔮᕐᕖᑦ ᐃᓪᓗᐊᖅᓴᒐᐅᕕᒃᓴᐃᑕ 

ᒥᔅᓵᓄᑦ ᑖᒻᓇᑦᑕᐅᖅ ᑰᒑᕐᔪᒃ ᐅᓐᓂᖅᓯᒪᖃᑕᐅᒻᒥᖕᒪᑦ 2022-2023ᖑᓕᖅᑎᓪᓗᒍ ᐅᑯᐊ ᖃᓄᐃᑦᑐᒥᒃ 

ᐃᓪᓗᐊᒃᓴᒐᐅᕕᒃᓴᖅᑕᖃᖅᐸᑦ ᓯᑯᐊᓂᒃ ᐅᕝᕙᓘᓐᓃᑦ ᐃᓗᐊᓂ ᓯᓚᑖᓂᓪᓘᓐᓃᑦ? ᒫᓐᓇ ᓇᓗᓇᖅᑐᒃᓴᐅᔫᒐᓗᐊᖅ 

ᑐᓴᕈᒪᓪᓗᖓ ᐃᒃᓯᕙᐅᑖᖅ, ᐊᐱᕆᕗᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᑉᑯᐊ ᐊᔾᔨᒌᙱᑦᑐᑦ ᓯᐊᕐᕆᔮᓪᕖᑦ. 

ᐋᖅᑭᒋᐊᕈᑎᖃᓲᖑᖕᒪᑕ ᐃᓚᖏᑦ ᐋᖅᑭᐅᒪᓂᖅᓴᐅᓲᖑᓪᓗᑎᒃ ᐊᓯᖏᓐᓂᒃ ᑕᒪᓐᓇ ᐱᖅᑯᓯᐅᖕᒪᑦ. ᑭᓯᐊᓂ 

ᑕᐅᑐᖅᑰᒐᖃᕋᔭᖅᑐᑦ ᑖᑉᑯᐊ ᓄᑖᑦ ᐋᖅᑭᒃᓱᖅᑕᐅᔪᑦ Hᐋᑭᕐᕕᖏᑦ ᖁᐊᕇᒃᑯᓯᖅᓱᖅᑕᐅᙱᓪᓗᑎᒃ ᑭᓯᐊᓂ 



ᓇᒡᒐᔾᔭᐅ, ᐅᑐᐱᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐅᓅᓇ ᓄᓇᐅᑉ ᑭᒡᓕᐊᒍᑦ ᖁᐊᖅᓯᒪᐃᓐᓇᕈᑎᒥᒃ ᐃᓕᐅᖅᑲᐃᕝᕕᐅᓇᔭᖅᑐᑦ. ᑖᑉᑯᐊᓗ ᕿᑯᕐᒥᒃ 

ᓇᑎᓕᖅᑐᖅᑕᐅᓗᑎᒃ ᓄᑖᓂᒡᓗ Hᐋᑭᕐᕕᒃ ᑕᒪᓐᓇ ᓴᓂᕋᖓ ᓴᓂᕋᖏᑦ ᑕᒪᒃᑯᐊ ᓄᑖᓂᒃ 

ᐃᓕᐅᖅᑲᐃᕕᐅᓇᔭᖅᖢᑎᒃ. ᓄᑖᓂᓪᓗ ᐃᒐᓛᓂᒃ ᓯᖁᒥᓱᐃᑦᑐᓂᒃ ᐃᓕᐅᖅᑲᐃᕝᕕᐅᓗᑎᒃ ᐃᒻᒪᖄ 

ᒪᑦᑎᑦᑕᐅᑎᙳᐊᕐᓂᓪᓗ ᐸᒃ−ᒧᑦ ᐃᒃᓯᒌᒃᑯᓯᖅᓱᖅᑕᐅᓗᑎᒃ ᑕᐃᒪᓐᓇᓗᕿᒃ ᐱᓇᔭᖅᑐᑦ ᐊᒻᒪ ᐊᔪᕐᓇᙱᑉᐸᑦ 

ᑮᓇᐅᔭᖅᑕᖃᒃᑲᓂᖅᐸᑦ ᐊᓯᒃᑲᓐᓂᖏᓐᓂᒃ ᑕᒪᒃᑯᐊ ᐱᕚᓪᓕᕈᑎᒃᓴᖏᓐᓂᒃ ᐃᓕᐅᖅᑲᐃᕝᕕᐅᓇᔭᖅᑐᑦ ᓄᓇᓖᑦ 

ᑖᑉᑯᐊ. ᖁᔭᓐᓇᒦᒃ. ᐃᓛᒃ Hᐋᑭᕖᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐊᓯᐊᓄᙵᕐᓗᖓᑦᑕᐅᖅ. ᑕᓪᕙᓂ ᐱᒋᐊᕈᑎᒋᔮᑕ ᐃᓗᐊᓃᑦᑐᖅ ᓱᓕ 

ᒪᑉᐱᒐᖃᖅᑐᖅ ᐱᖓᓱᒋᔭᐅᔪᒥᒃ. ᑕᑉᐱᑲᓂ ᖁᓪᓖᑦᑐᒥᒃ ᑎᑎᖅᑲᖅᑕᖃ’ᒪᑦ ᒐᕙᒪᒃᑯᑦ ᐃᒡᓗᖁᑕᐃ. ᑕᐃᑉᑯᓂᙵ 

ᖃᖓᑦᑕᖅᑎᑕᐅᓯᒪᔪᓄᑦ ᑐᓴᕐᓇᕈᑕᐅᓂᐊᖅᑐᓄᑦ. ᐃᓕᐅᖅᑲᖅᑕᐅᓯᒪᕕᖃᕐᓂᐊᕐᒪᑕ ᒪᑯᓄᖓ ᖃᕆᑕᐅᔭᕋᓛᓄᑦ 

ᐊᑐᖅᑐᒃᓴᓄᖅᑲᐃ.  

 

ᑖᑉᑯᐊᓪᓕ, ᐅᓇ ᐃᓱᒪᒋᒐᑉᑯ ᒫᓂ ᐃᖃᓗᐃᑦ ᐃᓗᐊᓂᐅᓇᔭᖅᑐᒃᓴᐅᕗᖅ ᑖᓐᓇ ᐃᓱᒪᒋᔭᕋ ᐅᖃᐅᓯᕆᔭᕋ. 

ᑕᐃᓐᓇᓕ ᓄᓇᓕᕋᓛᓄᑦᑕᐅᖅ ᑕᐃᒻᓇ ᐃᓕᐅᖅᑲᕐᕕᐅᓯᒪᓂᐊᖅᐸᑦ ᑖᒃᑯᐊ ᒐᕙᒪᒃᑯᑦ ᐃᒡᓗᖁᑎᒋᔭᐃᑦ 

Hᐊᓐᓇᕕᐅᖃᑦᑕᖅᑐᑦ? ᐃᒃᓯᕙᐅᑕᓖᒃ, ᑐᑭᓯᔪᒪᓪᓗᖓ ᐊᐱᕆᕗᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐄ, ᖁᔭᓐᓇᒦᒃ, ᑖᑉᓱᒥᖓ ᐊᐱᕆᒐᕕᑦ. ᐄ, ᑖᑉᑯᐊ ᓄᓇᓖᑦ ᑕᒪᕐᒥᒃ. ᐃᓗᐊᓂ 

ᑕᒪᒃᑯᓂᖓ ᒫᓐᓇ ᐃᓕᐅᖅᑲᐃᕕ ᑕᒪᒃᑭᖅᓯᒪᑲᓴᓕᖅᑐᑦ ᑕᒪᒃᑭᖅᓯᒪᓕᐊᓂᙱᑉᐸᑕ ᓴᕕᒐᐅᔭᓂᑦ ᑕᒪᒃᑯᓂᖓ 

ᐊᓕᒎᔭᕐᓂᑦ ᓴᕕᒐᐅᔭᖅᑕᖃᕐᒪᑦ, ᐊᓕᒍᒧᑦ ᓴᓇᓯᒪᔪᓂᑦ. ᓄᓇᓖᑦ ᑕᒪᕐᒥᒃ 

ᑕᐃᒪᓐᓇᐃᑦᑐᓕᖅᑐᖅᑕᐅᓯᒪᓕᖅᑑᓚᔪᓐᓇᖅᑰᖅᑐᖓ. ᐱᐊᓂᒃᓴᒪᓕᕐᓂᐊᖅᖢᑎᒃ ᐱᐊᓂᒃᓯᒪᓐᓂᙱᑉᐸᑕ. 

ᑕᒪᕐᒥᓗᑦᑖᖅ ᕼᐋᒻᓚ ᑎᑎᕋᓪᕕᖏᓐᓅᙵᐅᓇᔭᖅᖢᑎᒃ.  

 

ᑕᒪᓐᓇ ᓴᕕᒐᐅᔭᖅ ᐅᖃᐅᓯᕆᔭᕗᑦ ᐊᓕᒎᔭᖅ ᕿᓚᒥᒻᒪᕆᐊᓗᒃ ᐃᖏᓪᕋᔪᓐᓇᕐᒪᑦ. ᑕᐃᑉᑯᐊᓗ ᐊᕙᑉᓯᓛᙳᐊᓄᑦ 

ᑕᒪᒃᑯᓄᖓ ᖃᖓᑦᑕᖅᑎᑕᐅᓯᒪᔪᓂᒃ ᑐᕌᕐᕕᐅᖃᑦᑕᖅᑐᑦ ᓄᓇᓕᖕᓂᑦ ᑕᑯᓯᒪᔭᕗᑦ. ᑕᐃᒪᐃᓐᓇᐃᑦᑐᒧᑦ ᓲᕐᓗ 

ᑲᑉᐳᑎᓯᒪᓇᔭᖅᖢᑎᒃ. ᑕᐃᑲᙵᓪᓕ ᑖᒃᑯᓄᖓ Hᐋᒻᓚᓄᑦ ᐃᓛᒃ ᒐᕙᒪᒃᑯᑦ ᑎᑎᕋᓪᕕᖏᓐᓄᑦ 

ᓯᐊᒻᒪᒃᓴᕋᐃᓐᓂᖅᓴᐅᓕᕋᔭᕐᓂᖓᓄᑦ ᑕᐃᒪᓐᓇ ᓴᓇᓯᒪᔪᑦ ᑕᒪᕐᒥᒃ ᑕᐃᒪᓐᓇᐃᑦᑐᖅᑖᕐᓂᐊᖅᑐᑦ ᐃᓛᒃ 

ᑕᐃᒪᓐᓇᐃᑦᑐᖃᕐᓂᐊᖅᖢᑎᒡᓗ.  

 

ᑖᓐᓇᓗ ᖃᖓᑦᑕᖅᑎᑕᐅᓯᒪᔪᖅ ᒫᓐᓇ ᐅᖓᓯᒃᑐᒻᒪᕆᐊᓘᖕᒪᑦ ᑕᒡᕙᓂ ᐅᑭᐅᓂᒃ ᖃᐃᔪᓂᑦ ᐊᕐᕌᒍ ᐅᖓᓪᓕᕐᒥᓗ 

ᐊᒥᓱᒻᒪᕆᐅᓕᕐᓂᐊᕐᒪᑕ ᑕᒪᒃᑯᐊ ᖃᖓᑦᑕᖅᑎᑕᐅᓯᒪᔪᑦ ᖃᓂᑦᑐᑯᓘᓗᑎᒃ, ᐅᕝᕙᑦᓯᐊᑯᓘᓂᐊᕐᒪᑕ ᓯᓚᕐᔪᐊᑉ 

ᓯᓚᑎᑦᑎᐊᑯᓗᐊᓃᓐᓂᐊᕐᒪᑕ ᖃᓂᑦᑑᓗᑎᒃ ᐊᒥᓲᓗᑎᓪᓗ, ᐊᑕᐅᓯᐊᓘᙱᓪᓗᓂ ᐅᖓᓯᑦᑐᐊᓘᐱᓪᓗᓂ.  

 

ᑖᒃᑯᐊ ᖃᓂᓐᓂᖅᓴᐅᑎᓪᓗᒋᑦ ᐊᒥᓲᓂᖅᓴᐅᑎᓪᓗᒋᓪᓗ ᕿᓚᒥᒻᒪᕆᐊᓗᖏᓛᒃ ᖃᑉᓗᓈᑦ ᓄᓇᖓᓐᓃᑦᑐᑎᑐᑦ 

ᑕᒪᒃᑯᐊ ᐅᖃᓘᑎᐊᓛᓪᓗ ᖃᕆᑕᐅᔭᐃᓪᓗ ᐱᓕᕆᔪᓐᓇᖅᓯᓂᐊᕐᒪᑕ. ᑕᐃᒃᑯᐊ ᒪᓕᓪᓗᒋᑦ ᓴᕕᒐᐅᔭᓄᑦ ᑕᒪᒃᑯᓄᖓ 

ᐊᓕᒎᔭᓄᑦ ᑎᑭᓯᒪᓕᖅᐸᑦ ᓄᓇᓕᖕᓂᑦ ᕿᓚᒥᒻᒪᕆᐊᓗᒃ ᑕᒪᒃᑯᐊ ᓯᐊᒻᒪᒍᓐᓇᖅᓯᓂᐊᕐᒪᑕ ᓯᐊᒻᒪᒃᑎᑦᑕᕆᐊᖃᖅᑐᑦ 

ᖃᕆᑕᐅᔭᑎᒍᑦ. ᑕᐃᒪᓐᓇᒧᑦ ᑕᒪᓐᓇ ᐸᕐᓇᑕᕗᑦ. ᑐᑭᓯᓇᖅᑐᒃᓴᐅᕗᖓ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑐᑭᓯᓐᓇᑦᑎᐊᖅᑐᖅ, ᑎᐊᒻᓇ ᑕᐃᒃᑯᓄᖓ ᖃᖓᑦᑕᖅᑎᑕᐅᓯᒪᔪᓄᑦ 

ᐱᕚᓪᓕᕈᑕᐅᓂᐊ’ᒪᑦ ᖃᓄᖅᑑᕈᑕᐅᓕᖅᐸᓪᓕᐊᓂᐊᖅᖢᓂᓗ ᑐᑭᓯᓐᓇᖅᓯᕙᓪᓕᐊᑎᓪᓗᒍ.  

 

ᐃᒃᓯᕙᐅᑕᓖᒃ, ᐊᓯᐊᓄᙵᕈᒪᓪᓗᖓ ᑕᓪᕙᓂ ᒪᑉᐱᕌᓂ ᐱᒋᐊᕈᑎᒋᔮᓂ ᓱᓕ ᓯᑕᒪᒋᔭᐅᔪᒥᒃ. ᐅᓇ ᖁᑉᓖᑐᖅ 

ᑐᒡᓕᕆᔭ ᐅᓐᓂᖅᓯᒪᔪᖃ’ᒪᑦ ᐅᖅᓱᕐᔪᐊᓕᕆᓂᐅᑉ ᒥᒃᓵᓄᑦ. ᐅᑯᐊ ᐊᑭᑐᔪᖅᑐᕈᑏᑦ ᒥᑭᔫᒐᓗᐊᖅᑎᓪᓗᒋᑦ, ᐅᐊᑦᓯᐊᖅ 



ᓇᒡᒐᔾᔭᐅ, ᐅᑐᐱᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᖃᑎᒪ ᐊᕐᕕᐊᑉ ᐅᐊᓐᓇᖓᓄᑦ ᐊᐱᖅᑯᑎᒋᔮᑕ ᐃᓗᐊᓂ ᒥᓂᔅᑕ ᐅᖃᐅᓯᖃᕐᒥ’ᒪᑦ ᑕᓗᕐᔪᐃᑦ 

ᐅᖅᓱᖅᑖᕐᕕᐊᓂ ᑕᐃᒃᑯᐊ ᐅᖅᓱᕐᔪᐊᖁᑕᐅᔪᓂ ᑕᑕᑦᑕᕐᓂᖓ ᐱᔾᔪᑎᒋᓪᓗᒍ.  

 

ᑎᐊᒻᓇ ᒥᓂᔅᑕ ᐅᖃᓚᐅᐱᓪᓚᒍᓐᓇᕆᕚ ᖃᓄᐃᑦᑑᓂᐊᕆᐊᒃᓵᓂ ᑖᒻᓇ ᑐᑭᓯᑦᑎᐊᕈᒪᓪᓗᖓ ᐊᐱᖅᑯᑎᒋᖦᖤᖅᐸᕋ. 

ᐃᒃᓯᕙᐅᑕᓖᒃ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᑉᑯᐊ ᐊᐱᖅᑯᑎᒋᔭᖏᒃ ᐅᖅᓱᖅ, ᐅᖅᓲᑉ ᒥᒃᓵᓄᑦ 

ᐊᑐᕐᓂᐊᖅᑐᑦ $1 ᒥᓕᐊᓐ ᑮᓇᐅᔭᖅᑕᖃᖅᑐᓂ ᐊᒥᓱᐊᕐᔫᖕᒪᑕ ᑲᑎᖦᖢᒋᑦ ᑕᐃᒪᓐᓇ ᐊᑭᖃᓕᕋᔭᖅᑐᑦ. ᐆᒃᑑᑎᒋᓗᒍ 

ᕿᑭᖅᑕᕐᔪᐊᕐᒥ ᒥᑦᑕᕐᕕᖕᒥ ᐅᖅᓱᕐᒥ ᑎᖕᒥᓲᖅᓯᐅᑎᓂᒃ ᐅᖅᓱᓕᕆᔾᔪᑖ ᐋᖅᑭᒋᐊᖅᑕᐅᓂᐊᕐᓂᖓᑦ. ᖁᕐᓗᖅᑑᕐᒥ 

ᐅᖅᓱᖅᑕᕐᕕᐊᒋᔭᖓᑦ ᒫᓐᓇ ᐊᓯᐊᓄᑦ ᓅᑕᐅᓂᐊᕐᓂᖓᑦ. ᓴᓪᓕᓂᑦ ᐅᖅᓱᖅᑕᕐᕕᖓᑕ ᓇᑉᐸᖓᔪᑦ ᑕᐃᒃᑯᐊ 

ᐅᖅᓲᓯᕐᕖᑦ ᐊᑐᐃᓐᓇᕈᖅᑕᐅᓂᕆᓂᐊᖅᑕᖓᑦ. ᖃᒪᓂ’ᑐᐊᕐᒥ ᑕᒪᒃᑯᐊ ᓱᓪᓗᓖᑦ ᖁᕝᕙᕆᐊᖅᑕᐅᓂᐊᕐᓂᕆᔭᖓ. 

ᐊᒻᒪᓗ ᑕᓗᕐᔪᐊᕐᒥ ᒥᑦᑕᕐᕕᖕᒥ ᐅᖅᓱᓕᕆᕝᕕᐊ ᓴᓇᔭᐅᒃᑲᓐᓂᕆᐊᖃᕐᓂᖓᑦ ᐋᖅᑭᒃᓱᖅᑕᐅᔭᕆᐊᖃᕐᓂᐊᖅᑐᖅ. 

ᑖᒃᑯᓄᖓ ᑕᒡᕙ ᑐᕌᕐᓂᐊᖅᑐᑦ ᑕᒪᓐᓇ ᑮᓇᐅᔭᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᓇ ᑐᑭᓯᓇᕐᓗᖕᓂᕈᒃᑯ ᑕᐃᒃᑯᓄᙵ ᐅᖅᓱᕐᔪᐊᖃᐅᑎᓄᑦ ᐃᑲᙵᑦ 

ᐅᒥᐊᓪᔪᐊᒃᑯᑦ ᑎᑭᑎᑕᐅᖃᑦᑕᖅᑐᓂᑦ ᐅᓇ ᐱᓪᓗᒍ ᐊᐱᖅᑯᑎᒐᓗᐊᕋ ᓱᓇᐅᒡᕙ ᐅᓇ ᑎᖕᒥᓲᖃᓪᕕᐊᑕ 

ᐅᖅᓱᖅᑖᓪᕕᐊᓃᑦᑐᖅ. ᑖᒃᑯᐊ ᐊᓯᐊᓂᒃ ᐊᐱᖅᑯᑎᒃᓴᖃᓗᐊᙱ’ᓇᒪ, ᐃᒃᓯᕙᐅᑕᓖᒃ, ᖁᔭᓐᓇᒦᒃᕈᒪᕗᖓ ᑖᑉᓱᒥᖓ 

ᐊᐱᖅᑯᑎᖃᖅᑎᑕᐅᒐᒪ.  

 

ᐃᑲᓂᓕ ᐅᕙᓂ ᐃᒃᓯᕙᐅᑕᕆᔭᑉᑕ ᑎᑎᖅᑲᑉᑯᑦ ᐅᖃᐅᓯᖃᓪᕕᒋᔮᑕ ᐃᓗᐊᓂ, ᒪᑉᐱᕌᑉ ᐊᐃᑉᐸᕆᔭᐅᔪᖅ. ᑕᑉᐱᑲᓂ 

ᖁᑉᓖᑦᑐᑉ ᑐᒡᓕᕆᔮ ᑖᒻᓇ. ᑕᐃᒃᑯᐊ ᓴᓇᕝᕕᐅᓇᔭᖅᑐᑦᑕᐅᖅ ᑕᐃᒃᑯᓄᙵ ᐊᑦᑕᕐᕕᖕᓄᑦ ᐅᓇ ᑕᓗᕐᔪᐊᓃᑦᑐᖅ 

ᐅᓐᓂᖅᓯᒪᖃᑕᐅᒻᒥ’ᒪᑦ. ᒥᓂᔅᑕ ᐅᖃᓚᐅᐱᓪᓚᒍᓐᓇᖅᐸ ᖃᓄᐃᑦᑑᓕᕆᐊᒃᓵᓂᑦ ᑖᓐᓇ ᑕᓗᕐᔪᐃᑦ ᐊᒃᑕᓪᕕᖁᑖ, 

ᐱᐊᓂᒃᓯᒪᓕᖅᐸ ᐅᕝᕙᓗᑭᐊᖅ ᓱᓕ ᐱᐊᓂᒃᐹᓪᓕᕆᐊᖃᖅᐸ? ᑐᑭᓯᔪᒪ’ᓗᖓ ᐊᐱᕆᕗᖓ. ᐃᒃᓯᕙᐅᑕᓖᒃ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓴᓇᔭᐅᓂᖏᑦ ᓯᕗᒧᒃᐸᓪᓕᐊᖕᒪᑕ ᐊᒃᑕᒃᑯᖃᕐᕖᑦ 

ᑲᑎᖦᖢᒋᑦ ᑕᒪᕐᒥᒃ ᒫᓐᓇ ᑖᒃᑯᐊ ᑎᑎᕋᐅᔭᖅᑕᐅᓂᖏᑦ ᖃᓄᐃᑦᑑᓂᐊᕐᓂᖏᓐᓄᑦ ᐸᕐᓇᒃᑕᐅᖕᒪᑕ 2022-ᒥ 

ᐊᑐᐃᓐᓇᕈᕋᔭᖅᖢᑎᒃ. ᑖᒃᑯᐊ ᐊᒃᑕᑯᖃᕐᕖᑦ ᖃᓄᐃᑦᑑᓂᐊᕐᓂᖏᑦ ᑕᐅᑦᑐᖏᑦ ᓱᓇᑕᖃᕐᓂᐊᕐᒪᖔᑕ ᖃᓄᕐᓗ 

ᐋᖅᑭᐅᒪᔭᕆᐊᖃᕐᓂᖏᓐᓂᒃ ᒫᓐᓇ ᐱᓕᕆᐊᖃᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ ᒪᓕᒡᓗᒋᑦ ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍ)ᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᒃᑯᑦ. ᒥᓂᔅᑕ ᐃᖅᑲᓇᐃᔭᖅᑎᑎᓪᓗ 

ᐊᐱᖅᑯᑎᒃᓴᖃᓗᐊᙱᑦᑐᖓ ᒪᕐᕉᖕᓂᒃ ᐊᐱᖅᑯᑎᒋᔪᒪᔭᕋ ᓯᕗᓪᓕᖅ ᑖᓐᓇ ᐃᓯᐊᕿᓂᕐᓗᖕᒥᒃ ᐊᑐᙱᓐᓂᖅᓴᐅᓗᓂ 

ᕼᐊᒻᓚᓄᑦ. 

 

ᐊᐱᖅᑯᑎᒐ ᐊᒻᒪᓗ ᖁᔭᓐᓇᒦᕈᒪᓪᓗᒍ ᒥᓂᔅᑕ ᑖᔅᓱᒥᖓ ᐸᐃᑉᐹᕌᓗᖕᓄᑦ ᓇᓗᓇᐃᔭᐃᓯᒪᔪᖅ ᐱᓕᕆᐊᖏᖕᓄᑦ. 

ᑖᓐᓇ ᐃᓗᓕᓕᒻᒪᕆᐅᖕᒪᑦ ᑕᑯᔪᒥᓇᕋᑖᖅᑐᑎᒃ. 

 

ᑖᒃᑯᐊ ᖁᕕᐊᒋᖅᑲᐅᔭᒃᑲ ᐱᖁᑎᕐᔪᐊᓄᑦ ᑮᓇᐅᔭᓂᒃ ᑐᒃᓯᕋᐅᑏᑦ ᐃᓗᓕᖃᑯᓘᔭᖅᑐᐊᓘᖕᒪᑦ 

ᐋᖅᑭᑦᑎᐊᖅᓯᒪᓪᓗᓂᓗ. ᑖᒃᑯᐊ ᑕᑯᓪᓗᒋᑦ ᐊᔾᔨᒌᙱᑦᑐᑦ ᑕᕝᕙᓂ ᑖᓐᓇ ᑭᑭᑦᑎᓯᒪᖅᑰᔨᙱᒻᒪᑦ. ᖁᔭᓐᓇᒦᖅᐸᒋᑦ 

ᑖᔅᓱᒧᖓ. ᖁᕕᐊᖅᑲᐅᕗᖓᓗ ᑕᑯᒐᒪ ᑕᐃᔅᓱᒪᐅᖕᒪᑦ ᐊᖏᖅᑕᐅᓯᒪᔪᑦ ᑖᓐᓇ ᑕᒡᕙ ᑖᔅᓱᒪᑉ ᑮᓇᐅᔭᑦ. ᐅᓇᓕ 

ᐊᐱᖅᑯᑎᒐ ᓯᕗᓪᓕᖅ, ᐊᐱᖅᑯᑎᒐ ᓯᕗᓪᓕᖅᐹᖑᓂᐊᖅᑐᖅ. ᐄ, ᖃᔅᓯᒃᑭᐊᖅ ᓄᓇᓖᑦ ᑐᒃᓯᕋᐅᑎᓂᑦ ᑐᓂᓯᓯᒪᕙᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᒪᓕᒐᓕᐅᕐᕕᖕᒥ ᐃᒃᓯᕙᖅᑎᓪᓗᑕ ᒥᔅᑕ 

ᓚᐃᑦᓯᑑᓐ ᑎᒍᒥᐊᖅᑐᐊᓘᓐᓂᕐᖓᑦ ᐃᖅᑲᓇᐃᔭᖅᑎᒃᑲ ᖁᔭᓐᓇᒦᖅᐸᒃᑲ ᑐᓂᓯᓚᐅᕐᒪᑕ.  

 

ᐅᖃᖃᑎᒌᖃᑦᑕᕐᓯᒪᔪᒻᒪᑕ ᒪᓕᒐᓕᐅᖅᑎᐅᖃᑎᒃᑲ, ᐅᖃᕐᓯᒪᒐᒪᓗ ᑖᒃᑯᐊ ᑐᓴᐅᒪᔾᔪᑎᓂᑦ ᐱᓯᒪᒐᑦᑕ ᑖᒃᑯᐊ 

ᐊᑐᖅᑎᐊᕐᓂᐊᖅᑕᒃᓴᕆᒐᓗᐊᖅᐸᓯᐅᒃ ᐃᑲᔫᑎ ᐃᑲᔫᑎ ᐃᓕᔅᓯᓐᓄᑦ ᐃᑲᔫᑎᒐ. ᑎᓴᐅᒪᐅᓚᐅᕐᒪᑕ ᑐᒃᓯᕋᐅᑕᐅᔪᑦ 

ᑎᓴᒪᑦ ᐊᔪᙱᑎᑕᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓖ ᐊᐱᖅᑯᑎᒋᓕᕐᒥᔭᕋᖃᐃ ᑐᒃᓯᕋᖅᑕᐅᔪᓕᒫᑦ 

ᐊᖏᖅᑕᐅᔪᐃᓐᓇᐅᓚᐅᕐᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᓴᒪᓂᑦ ᑐᒃᓯᕋᐅᓯᐅᖅᑐᑦ, ᑎᓴᒪᓪᓗ 

ᐊᖏᖅᑕᐅᔪᐃᓐᓇᐅᓗᑎᑦ ᑮᓇᐅᔭᑦ ᓈᒻᒪᓚᐅᕐᒪᑕ ᐊᒻᒪᓗ ᑖᒃᑯᐊ ᑕᐃᒪ ᑐᕌᖓᔪᐃᓐᓇᐅᓚᐅᕐᒪᑕ ᑕᒪᑐᒧᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᑎᒃᑲᓐᓂᕋᓖ, ᑲᑎᒪᔨᕋᓛᓂᑦ 

ᐅᖃᐅᔾᔨᒋᐊᖅᑎ ᐃᖅᑲᓇᐃᔭᕐᕕᖓᓂ ᓯᓚᒥ ᐊᓯᔾᔨᐸᓪᓕᐊᔪᑦ ᐊᒻᒪᓗ ᓄᓇᓕᓐᓂᑦ ᒐᕙᒪᒃᑯᓐᓂ ᐱᔨᑦᓯᖅᑎᒃᑯᓐᓂᑦ 

ᑭᒃᑯᑦ ᑕᕝᕙᓂ ᐃᒃᓯᕚᕐᒪᑕ, ᐊᕝᕙᓪᓗᐊᖏᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ ᐊᒻᒪᓗ ᐊᕝᕙᖏᓐᓂᓪᓗ ᓄᓇᓕᓐᓂᑦ 

ᒐᕙᒪᒃᑯᓂᓪᓗ ᐱᔨᑦᓯᖅᑎᒃᑯᓐᓂᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒪᒥᐊᓇᐅᒐᓗᐊᖅ ᑕᒪᒃᑯᐊ 

ᐱᓯᒪᔭᑦ ᑭᒃᑯᑦ ᐃᒃᓯᕚᕐᒪᖔᑕ ᐊᒻᒪᓗ ᖃᔅᓯᐅᒻᒪᖔᑕ. ᖁᕕᐊᓱᒃᑲᔭᖅᑐᖅ ᑐᓂᔪᓐᓇᖅᑐᒍ ᒪᓕᒐᓕᐅᖅᑎᐅᖃᑎᓐᓄᑦ 

ᑎᒍᒥᐊᕐᓗᒋᑦ ᒫᓐᓇ ᐱᓯᒪᙱᓇᒃᑭᑦ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᒃᑲᓐᓂᓛᖅᐸᕋ. ᐊᐱᖅᑯᑎᒃᑲᓐᓂᓐᓄᑦ ᓅᓪᓗᖓ, 

ᕿᑭᖅᑖᓘᑉ ᓂᒋᐊᓂ ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᖑᔪᒧᑦ ᐃᖅᑲᐅᒪᒐᒪ ᑖᓐᓇ ᓴᖅᑭᓚᐅᕐᓯᒪᒐᒃᑯ ᐊᕐᕌᒍᓂᒃ 

ᒪᕐᕉᕋᑖᖅᑑᓐᓂᒃ ᓴᖅᑭᖃᑦᑕᓚᐅᕋᒃᑯ ᐊᕐᕌᓂᐅᖅᑰᖅᑐᖏᕐᓇ.  

 

ᑖᓐᓇ ᒪᑯᓄᖓ ᐆᒻᒪᖅᑯᑎᓕᕆᓂᖅ ᓲᕐᓗ ᐃᒐᓛᓂ ᐹᓂᒡᓗ ᒪᑐᓂᒡᓗ ᐃᓇᖐᓂᕐᒧᑦ, ᑕᐃᒪ ᖁᒃᓴᓪᓚᓚᐅᕋᒪ 

ᐊᐅᔭᖅ ᑐᓴᓚᐅᕋᒪ ᒐᕙᒪᑐᖃᒃᑯᑦ ᒥᓂᔅᑕᖓᑦ ᑐᓴᖅᑎᑦᑎᓕᕐᒪᑦ ᑖᔅᓱᒧᖓ ᐱᓕᕆᐊᖑᔪᒧᑦ ᒥᒃᓵᓄᕈᔪᖅ. ᑖᒃᑯᓄᖓ 

ᐆᒻᒪᖅᑯᑎᓂᒃ ᐊᑐᒃᑲᓐᓂᕈᓐᓇᖅᑐᓄᑦ ᐱᓕᕆᐊᓄᑦ ᐊᐱᕆᔪᒪᑐᐃᓐᓇᖅᑐᖓ ᒥᓂᔅᑕ ᑐᑭᓯᓇᕐᓯᑎᒋᐊᖁᓪᓗᒍ ᑖᒃᑯᐊ 

ᐊᑐᒃᑲᓐᓂᕈᓐᓇᖅᑐᓂᒃ ᐆᒻᒪᖅᑯᑎᖃᕐᓂᕐᒧᑦ ᑕᕝᕙᓃᖏᓐᓇᖃᑦᑕᕐᓯᒪᕚ ᐅᕝᕙᓘᓐᓃᑦ 

ᐃᖅᑲᐅᒪᑦᑎᐊᙱᑐᐃᓐᓇᖅᑐᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒪᒥᐊᓇᖅ. ᐊᐱᖅᑯᑎᖓ 

ᑐᓴᕐᓴᐅᒍᓐᓃᑲᐃᓐᓇᕋᑖᕐᖓᑦ, ᐅᖃᒃᑲᓐᓂᕈᓐᓇᖅᑲᐅᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᒎᒃ ᒪᕐᕉᒃ ᐊᓂᒍᓕᖅᑑᒃ ᐅᖃᖃᑦᑕᕐᓯᒪᒐᒪ ᑖᓐᓇ 

ᐊᐱᖅᑯᑎᒋᓪᓗᒍ ᖃᓄᑎᒋᐅᓂᐊᕐᓂᖓᓃᒃ, ᐃᖅᑲᐅᒪᑦᑎᐊᕈᒪ ᑕᐃᒪ ᐱᖃᓯᐅᔾᔨᔪᙱᒃᑲᓗᐊᕐᖓᑕ 

ᐊᑐᓕᖅᑭᒐᔅᓴᐅᔪᓂᒃ ᐆᒻᒪᖅᑯᑎᓂᒃ ᓴᖅᑭᓕᖅᑭᒐᔅᓴᐅᔪᓂᑦ.  

 

ᐊᐱᕆᑦᑎᐊᒻᒪᕆᓕᕐᓚᖓᐃᑦ, ᖃᑦᑎᑦ ᐊᔾᔨᒌᙱᑦᑐᑦ ᐃᓪᓗᐃᑦ ᑕᕝᕙᓂ ᐱᓕᕆᓂᐅᔪᒃᒥ ᐊᑐᖅᑎᑕᐅᖃᑦᑕᓂᐊᖅᑲᑦ 

ᑕᐃᒪᐃᑦᑐᓂᑦ ᐆᒻᒪᖅᑯᑎᓕᐅᖅᑕᐅᓯᒪᔪᓂᒃ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᐱᕆᕋᑖᕐᖓᑦ ᑕᐃᒫᒃ. ᑖᓐᓇ 

ᐃᓚᖃᕐᓂᐊᖅᑐᖅ ᓴᖅᑭᓕᖅᑭᒐᔅᓴᐅᔪᓂᑦ ᐆᒻᒪᖅᑯᑎᓕᐅᕈᑎᓂᒃ ᓯᕿᓂᖅ ᐊᓄᕆ ᓯᕿᓂᕐᒧᑦ ᐆᒻᒪᖅᑯᑎᓕᐅᕈᑎᓂᒃ 

ᑖᒃᑯᐊ ᐃᓚᓕᐅᔾᔭᐅᓂᐊᖅᑐᑦ. ᐊᑐᓕᖅᑎᑕᐅᓂᐊᖅᑐᖅ 45ᓂᒃ ᒐᕙᒪᒃᑯᑦ ᐃᓪᓗᖁᑎᖏᓐᓂᒃ 6ᓂᒃ ᓄᓇᓕᓐᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᑭᓯᓇᑦᑎᐊᓂᐊᕐᖓᑦ, 45 ᐃᓪᓗᐃᑦ ᑖᒃᑯᐊ 

ᑕᐃᒪᐃᑦᑐᓕᖅᑕᐅᓂᐊᕐᖓᑕ, ᐱᒋᐊᕐᓯᒪᓕᖅᑳᑦ ᐋᖅᑭᑦᑎᕆᒋᐊᕐᓯᒪᓕᖅᑲᑦ ᐅᕝᕙᓘᓐᓃᑦ ᓯᕗᓂᕆᓛᖅᑕᑎᓐᓂ 

ᐅᓪᓗᕐᒥ ᐋᖅᑭᖅᑎᕆᕕᒋᓛᖅᑕᖓᓂᑦ ᐋᖅᑭᓯᓯᒪᕕᓯ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᖃᐅᔨᒪᙱᑦᑐᖓ 

ᐋᖅᑭᑦᑎᕆᕙᓪᓕᐊᓯᒪᓕᕐᒪᖔᑕ ᓱᓇᒃᑯᑖᓂ ᒫᓐᓇ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᐅᓂᐊᓕᕐᒥᔪᖅ ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᙵᓱᒋᑦ ᒥᓂᔅᑕ ᐃᖅᑲᓇᐃᔭᖅᑏᑭᓪᓗ. ᓯᕗᓪᓕᖅᐹᖅ 

ᐅᖃᐅᓯᕆᒍᒪᔭᕋ ᒪᑐᐃᖅᓯᔾᔪᑎᓐᓂ ᐃᕝᕕᑦ ᐅᖃᐅᓯᖃᖅᑲᐅᒐᕕᑦ ᓯᐊᕐᕆᔮᕐᕕᓐᓂ ᓄᑖᕈᕆᐊᕈᑎᔅᓴᓂᒃ 

ᓴᓇᒋᐊᖅᓯᔾᔪᑎᔅᓴᓂᒃ ᓄᓇᓕᓐᓂ ᖃᑦᑎᒻᒪᕆᓐᓂᒃᑭᐊᖅ. ᑐᔅᓯᕋᐅᑎᓕᐅᕐᓂᖅᑭᓰ ᐊᓯᒃᑲᓐᓂᖏᓐᓂᑦ ᓄᓇᓕᓐᓂ? 

ᖃᑦᑎᑦ ᐋᒡᒑᑕᐅᓂᖅᑲᑦ ᐊᖏᖅᑕᐅᓂᙱᓚᑦ ᐊᒻᒪ ᓱᒻᒪᑦ ᐊᖏᖅᑕᐅᓂᙱᓚᑦ? ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐸᕐᓇᑦᑐᒍᑦ ᐱᓕᕆᕝᕕᐅᓪᓗᑕ 

ᓯᐊᕐᕆᔮᕐᕕᓐᓂᑦ ᓄᑖᕈᕆᐊᖅᓯᖃᑦᑕᓂᐊᕐᓗᑕ ᓄᓇᓕᓕᒫᑦᑎᐊᓂᑦ ᑐᔅᓯᕋᐅᑎᒃᑰᙱᑦᑐᖅ. ᓄᓇᓖᑦ ᑲᔪᓯᒍᑎᖏᓐᓄᑦ 

ᐸᕐᓇᐅᑎᖏᓐᓂᑦ ᐊᑐᖅᑐᑕ ᑕᐃᒃᑯᐊ ᓯᐊᕐᕆᔮᕐᕕᖏᑦ ᓄᑖᕈᕆᐊᖅᑕᐅᓴᕋᐃᓐᓂᖅᓴᐅᖁᔭᐅᑉᐸᑕ 

ᐱᐅᓯᕚᓪᓕᖅᑎᒐᓱᑦᑕᕗᑦ ᓇᒥᓕᒫᖅ ᓯᐊᕐᕆᔮᕐᕖᑦ. ᑐᔅᓯᕋᐅᑎᒃᑰᙱᑦᑐᖅ ᐊᒻᒪᓗ ᐋᒡᒑᖅᑕᐅᔪᖃᓚᐅᙱᑦᑐᖅ 

ᓄᓇᓕᓐᓂ ᐋᒡᒑᖅᑕᐅᔪᖃᔾᔮᙱᑦᑐᖅ ᓄᑖᕈᕆᐊᖅᓯᒍᒪᔪᖃᖅᑎᓪᓗᒍ. ᑐᕌᒐᖃᕋᑦᑕ ᐊᑕᙱᑦᑎᐊᕐᓗᒋᑦ 

ᓄᑖᕈᕆᐊᖅᓯᒍᒪᒐᑦᑎᒍᑦ ᓯᐊᕐᕆᔮᕐᕖᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 



ᓇᒡᒐᔾᔭᐅ, ᐅᑐᐱᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᑕᐃᒫᒃ ᑭᐅᒐᕕᑦ ᑐᓴᕈᒥᓇᖅᑯᖅ ᐸᕐᓇᑲᔅᓯ 

ᓄᓇᓕᓕᒫᕌᓗᓐᓂᒃ ᐃᑲᔪᕐᓂᐊᕐᓗᓯ ᐋᒡᒑᔾᔮᓇᓯᓗᒎᖅ. ᖃᖓᒃᑰᑕᕐᓂᕆᒋᐊᓕᖏᓐᓂᒃ ᐋᖅᑭᑦᑎᕆᓯᒪᕕᓰ? 

ᖃᒪᓂ’ᑐᐊᖅ ᐆᑦᑑᑎᒋᓗᒍ, ᕼᐋᑭᒃᑲᕕᔾᔪᐊᕌᓗᒻᒪᑕ ᖁᕕᐊᒋᔭᕕᔾᔪᐊᕌᓘᒻᒪᑦ ᐊᒻᒪᓗ ᓯᐊᕐᕆᔮᕐᕕᒃ 

ᐊᑐᖅᑕᐅᓂᖅᐹᓪᓚᕆᒃ ᐃᓪᓗᓕᒫᓂ ᐊᒻᒪ ᐃᖃᐃᓕᓴᕐᕕᖃᕆᓪᓗᓂᓗ ᐊᒻᒪ ᒪᒃᑯᑦᑐᑯᕕᖃᕆᓪᓗᓂ ᓄᓇᓕᓐᓂ 

ᐱᙳᐊᕐᕕᕗᓪᓗ ᑕᐃᑲᓃᒃᑭᓪᓗᓂ. ᖃᖓ ᐱᓕᕆᐊᖑᒐᔭᕐᒪᖔᖅ ᐊᓯᒃᑲᓐᓂᖏᑦ ᓄᓇᓖᑦ ᑕᐃᒃᑯᐊ 

ᑎᑎᕋᖅᓯᒪᔭᐅᙱᑦᑐᑦ ᐸᕐᓇᔅᓯᒪᕕᓰ? ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᓴᖅᑭᔮᕆᐊᖅᑎᑐᐃᓐᓇᕋᑖᕋᒃᑭᑦ 

2021-2022, 2022-2023. ᑕᐃᒪ ᑕᑯᒋᐊᕈᔅᓯᐅᒃ 2023-2024, 2024-2025, ᑕᑯᒐᔭᖅᑐᓯ ᖃᒪᓂ’ᑐᐊᖅ ᐊᒻᒪᓗ 

ᐊᓯᖏᑦ ᓄᓇᓖᑦ ᑎᑎᖅᑕᐅᖃᑕᐅᓯᒪᒻᒥᔪᑦᑕᐅᖅ. ᐄᓛᒃ ᓄᓇᓖᑦ ᒫᓐᓇ ᓴᖅᑭᔮᙱᑦᑐᑦ. ᖃᒪᓂ’ᑐᐊᖅ 

ᑕᐃᑲᓃᖃᑕᐅᔪᖅ ᐊᕐᕌᒍᖓᓂ 2023-2024-ᒥ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᕕᐊᓇᖅᑯᖅ ᐅᐊᑦᑎᐊᕈᐊᓘᓗᐊᔾᔮᙱᒻᒪᑦ. ᐊᓯᐊᓄᑦ 

ᐅᖃᕐᓗᖓ. ᑕᐃᒃᑯᐊ ᓴᓂᕐᓂ ᓴᓂᒃᑯᕕᓐᓂ ᐊᐅᓚᑦᑎᓂᕐᒧᑦ ᐸᕐᓇᐅᑎ. 12-ᓂᑦ ᐊᕐᕌᒍᓂ ᐅᑎᕆᐊᕐᓗᑕ, 

ᖃᒪᓂ’ᑐᐊᕐᖑᓇ ᐃᓄᒋᐊᔅᓯᑲᓪᓚᔅᓯᒪᔪᕕᔾᔪᐊᕌᓗᒻᒪᑦ ᐃᓛᒃ ᑐᑭᓯᓇᑐᐃᓐᓇᖅᑐᓂ ᐊᔅᓯᕕᒃ 

ᐱᓕᕆᐊᖑᔭᕆᐊᖃᓕᖅᓯᒪᒻᒪᑦ ᓄᑖᕈᕆᐊᖅᑕᐅᖃᑦᑕᕆᐊᖃᖅᓯᒪᓪᓗᓂᓗ.  

 

ᖃᒪᓂ’ᑐᐊᖏᓛᒃ ᐊᑲᐅᙱᓕᐅᕈᑎᖃᕐᖓᑦ ᐊᔅᓯᕕᖓᑕ ᐊᐅᓚᑕᐅᓂᖓᓂᒃ ᐃᓐᓇ ᐊᔅᓯᕕᒃ ᓴᓂᖃᕐᕕᕗᑦ 

ᐅᖃᐅᑎᒐ. ᐱᓕᕆᕕᓯ ᖃᐅᔨᓴᕐᓂᐊᕆᐊᔅᓴᖅ ᑕᑯᓐᓈᖅᑲᑦ ᓄᓇᓕᓕᒫᓂᑦ ᑭᓱᓂᑦ ᐱᒋᐊᖃᕐᒪᖔᑕ ᒫᓐᓇ? 

ᑭᖑᕙᖅᓯᒪᔫᔮᖅᑲᑕ ᓯᕗᓂᑦᑎᓐᓂᓗ ᐱᒋᐊᖃᓛᖅᑕᖏᑦ ᑭᓲᓛᕐᒪᖔ. ᖃᐅᔨᒪᑦᑎᐊᕈᓐᓇᓛᕋᑦᑕᐃᓛᒃ ᐊᕙᑏᑦ 

ᑕᒪᓐᓇ ᓱᕋᑦᑕᐅᕙᓪᓕᐊᙱᒃᑲᓗᐊᕐᒪᖔᖅ ᐊᔅᓯᕕᓐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᐄ, ᐱᓕᕆᐊᖃᖅᑐᒍᑦ 

ᐊᔅᓯᕕᓐᓄᑦ ᐸᕐᓇᐅᑎᔅᓴᓂᑦ ᐊᑕᐅᖅᑎᑰᖅᑕᖅᑎᑦᑐᑎᒍᑦ ᐊᑕᐅᑎᒃᑯᑦ ᐱᓕᕆᐊᕆᓂᐊᖅᑕᕗᑦ ᐋᖅᑭᑎᖅᓯᒪᓪᓗᑎᒍ. 

ᕿᒥᕐᕈᔭᕗᑦ ᐊᔅᓯᕕᖃᕐᕕᓕᒫᑦ ᓄᓇᕗᒻᒥ ᐋᖅᑭᑎᖅᑐᑎᒍᑦ ᓇᓕᐊᒃ ᐱᓕᕆᐊᖑᖅᑳᕆᐊᖃᕋᔭᖅᑑᔮᕐᒪᖔᖅ. 

ᐊᑕᖏᑦᑐᒋᑦ ᑕᐃᒫᒃ ᐱᓕᕆᐊᕆᒐᓱᐊᖅᑕᕗᑦ, ᐃᔅᓯᕙᐅᑖᖅ. ᖃᐅᔨᒪᑦᑎᐊᕋᓱᑦᑐᑕᐃᓛᒃ ᐊᔅᓯᕕᖃᑦᑎᐊᕋᓗᐊᕐᒪᖔᑦᑕ 

ᒪᓕᑦᑎᐊᖅᑐᓂᑦ ᒪᓕᑦᑕᐅᔭᕆᐊᓕᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑕᐃᒫᒃ ᑭᐅᒐᕕᑦ ᑖᓐᓇ ᑐᓴᕈᒥᓇᖅᑐᖅ. 

ᑭᖑᓪᓕᖅᐹᒥᓪᓕ ᐅᖃᐅᓯᖃᕈᒪᔪᖓ ᐊᐱᖅᑯᑎᖃᕈᒪᔪᖓ ᐃᒥᓕᕆᕕᓐᓂᑦ ᓴᓗᒻᒪᖅᓴᐃᔾᔪᑎᓂᑦ. ᖃᒪᓂ’ᑐᐊᖅ ᑕᐃᒪ 

ᐊᓂᒍᐃᕋᑖᑦᑎᐊᒥᒻᒪᑦ ᑎᖅᑎᑦᑎᖁᔭᐅᖅᑳᖃᑦᑕᖅᑐᑕ ᖃᑦᑎᐊᑎᒻᒪᕆᔅᓯᒪᓕᕐᖓᑕᑲᐃ ᓈᓴᐃᒍᓐᓃᒻᒪᕆᑦᑐᖓ 

ᖃᑦᑎᐊᑎᖅᑐᑕᑭᐊᖅ.  

 

ᐸᕐᓇᑉᐱᓰ ᐊᓯᖔᖏᓐᓂᒃ ᐃᒥᓕᕆᔾᔪᑎᓂᒃ ᐋᖅᑭᑦᑎᕆᒋᐊᔅᓴᖅ ᖃᒪᓂ’ᑐᐊᕐᒧᑦ ᐅᕝᕙᓘᓐᓃᑦ ᐊᓯᖏᓐᓄᑦ 

ᓄᓇᓕᓐᓄᑦ? ᖃᒪᓂ’ᑐᐊᕐᖏᓛᖅ ᑕᕝᕙᓂ ᐊᕐᕌᒍᑐᐊᒥ ᑎᓴᒪᐃᕋᖅᑐᑎᑦ ᑕᓪᓕᒪᐃᕋᖅᑐᑎᓘᓐᓃᑦ 

ᑎᖅᑎᑦᑎᖃᑦᑕᖁᔭᐅᓴᖅᓯᒪᒻᒪᑕ ᐃᒥᖏᓐᓂᑦ. ᐋᖅᑭᒋᐊᖅᑕᐅᓛᖅᑳᖅ ᖃᒪᓂ’ᑐᐊᑉ ᐃᒥᓕᕆᓂᖓ? ᖁᔭᓐᓇᒦᒃ, 

ᐃᔅᓯᕙᐅᑖᖅ.  

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᑦᑎᒻᒪᕆᐅᒻᒪᑕᑭᐊᖅ ᑕᐃᒪ ᐱᔾᔪᑎᐅᓲᑦ 

ᑎᖅᑎᑎᖁᔨᓂᕐᒧᑦ, ᐅᖅᓱᐊᓗᒻᒥᓘᓐᓃᑦ ᑯᕕᓯᔪᖃᓐᓂᖅᑲᑦ ᐃᒥᖅᑕᕐᕕᐅᑉ ᓴᓂᐊᓄᑦ. ᖃᐅᔨᓴᖅᑕᐅᑎᓪᓗᒍ 

ᐱᐅᙱᑦᑐᒥᒃ ᓇᓂᓯᕕᐅᓐᓂᖃᓪᓘᓐᓃᑦ. ᐊᑕᐅᓯᐅᙱᑦᑐᒥᒃ ᐱᔾᔪᑎᖃᖅᑐᑎᑦ ᑎᖅᑎᑎᖁᔨᓲᖑᒻᒪᑕ. ᖃᒪᓂ’ᑐᐊᕐᒥᓕ 

ᑖᓐᓇ ᖃᐅᔨᒪᑦᑎᐊᙱᓐᓇᒃᑯᑦ ᑭᓱᒥᒃ ᐱᔾᔪᑎᖃᕐᓂᕐᒪᖔᑕ ᑎᖅᑎᑎᑦᑎᖁᔨᓪᓗᑎᑦ. ᑕᓯᖅᐸᔮᓕᐊᓘᒻᒪᑕ 

ᐃᒥᐊᑦᑎᐊᕙᓕᐊᓘᔮᖅᑐᑎᓪᓗ ᐃᓛᒃ ᓱᕈᖅᓯᒪᒋᐊᖓ ᓱᕈᖅᓯᒪᖁᓇᙱᑦᑑᒐᓗᐊᖏᓛᒃ.  

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓗ ᐱᓕᕆᕕᕗᓪᓗ ᖃᐅᔨᓴᓲᑦ ᐃᒦᑦ ᖃᓄᐃᙱᒃᑲᓗᐊᕐᒪᖔᑕ 

ᖃᓄᐃᓕᕙᓪᓕᐊᖏᒃᑲᓗᐊᕐᒪᖔᑕᓗ ᖃᐅᔨᓴᖃᑦᑕᖅᑐᑎᑦ ᐊᒻᒪ 

ᑎᖅᑎᑎᑦᑎᖃᑦᑕᓗᐊᖁᔨᓲᖑᙱᒃᑲᓗᐊᕐᒥᒐᑦᑕᖅᑕᐅᖅ. ᓄᓇᓕᖓᑦ ᑕᐃᓐᓇ ᐱᓕᕆᖃᑎᒋᓂᐊᖅᑕᕗᑦ 

ᖃᑦᑏᓐᓇᕈᔾᔫᒥᑎᒐᓱᐊᕐᓗᒋᑦ ᑕᒪᒃᑯᐊ ᑎᖅᑎᑎᖃᑦᑕᖁᔨᓂᐅᖃᑦᑕᖅᑐᐃᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᑭᖑᓪᓕᖅᐹᖅ ᐊᑎᖁᒻᒪ. ᐊᑎᖁᑎᒐ ᑕᕝᕙᓂ ᒪᒃᐱᒐᕐᒥ. ᒥᔅᑕ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᒋᑦᑎ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. ᑕᐃᒪ ᐅᖃᐱᓪᓚᖅᑲᐅᒐᕕᑦ 

ᑕᒻᒪᙱᒃᑯᒪ ᒥᑦᑎᒪᑕᓕᖕᒥ ᐃᒥᖅᑕᕐᕕᒃᐳᑦ ᐱᔾᔪᑎᒋᓪᓗᒍ ᐸᕐᓇᒃᑕᐅᓯᒪᓂᖓᓂᒃ ᓇᓗᓇᐃᖅᑰᖅᑲᐅᒐᕕᐅᒃ. ᑖᒃᑯᓇᓂ 

ᐅᖃᓕᒫᒐᕐᓂᑦ ᕿᓂᕈᔪᖅᑲᐅᒐᓗᐊᖅᖢᒍ ᓇᓂᔪᓐᓇᖅᑲᐅᙱᓐᓇᒃᑯ. ᑖᔅᓱᒥᖓ ᒥᑦᑎᒪᑕᓕᕆᓪᓗᑎᑦ 

ᐅᖃᐅᓯᖃᖅᑲᐅᕖᑦ ᐃᒥᖅᑕᕐᕕᒃᐳᑦ ᐋᖅᑭᒋᐊᖅᑕᐅᓂᒃᓴᖓᓂᒃ ᓯᕗᓂᒃᓴᑦᑎᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇᐃᓕᖅᑰᖃᐅᙱᑦᑐᖓ ᒥᑦᓯᒪᑕᓕᖕᒥ ᐃᒪᖓᑕ 

ᒥᒃᓵᓄᑦ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᑭᐅᕌᓂᒃᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᙱᒃᑲᓗᐊᖅᑎᓪᓗᑕ ᐊᐱᕆᔪᓐᓇᕋᔭᕋᒃᑯ ᑖᔅᓱᒧᖓ 

ᒥᑦᑎᒪᑕᓕᕆᖅᑲᐅᒐᓗᐊᕐᒪᑦ ᐃᒡᓗᓕᖕᒧᓪᓗ ᓴᓂᕋᔭᒧᓪᓗ ᐊᐱᖅᓲᑎᖏᓐᓂᒃ ᑭᐅᓇᓱᒃᖢᓂ.  

 

ᐅᓐᓃᑦ ᑕᐃᒪᐃᒃᑲᓗᐊᖅᑎᓪᓗᒍ, ᒫᑦᓯ 28-ᖑᑎᓪᓗᒍ, 2018-ᒥ, ᑲᑎᒪᔨᐅᓚᐅᖅᑰᖏᓐᓇᒪ 

ᒪᓕᒐᓕᐅᖅᑎᐅᓚᐅᙱᖦᖢᖓᓗ. ᑕᕝᕙᓂ ᓇᓗᓇᐃᖅᓯᓚᐅᖅᓯᒪᓐᓂᕋᕕᑦ ᐊᖏᖃᑎᒌᒍᑎᒥᒃ 

ᐊᑎᓕᐅᖅᓯᒪᓂᕋᐃᓪᓗᑎᑦ ᑕᐃᔭᐅᓪᓗᓂ ᖃᓪᓗᓈᑎᑐᑦ ᒪᕐᕉᒃ ᑎᒥᐅᔫᒃ ᐊᖏᖃᑎᒌᒍᑎᖓ, ᐃᓄᒃᑎᑐᑦ ᒪᕐᕉᒃ 

ᑎᒥᐅᔫᒃ ᓇᓗᓕᕋᒃᑯ ᖃᓪᓗᓇᐅᔭᐱᓪᓚᒃᐳᖓ.  

 

(ᑐᓵᔨᑎᒍᑦ) ᑖᒃᑯᐊ ᒐᕙᒪᑐᖃᒃᑯᑦ ᐱᖁᑎᕐᔪᐊᓄᑦ ᐊᒻᒪᓗ ᓄᓇᓖᑦ ᐱᔾᔪᑎᒋᓪᓗᒋᑦ ᒐᕙᒪᑐᖃᒃᑯᑦ 

ᑮᓇᐅᔭᖃᖅᑎᑦᑎᓂᐊᕐᓂᖏᓐᓂᒃ ᐱᖁᑎᕐᔪᐊᓄᑦ ᐸᕐᓇᐅᑎᖏᓐᓂᒃ. ᑖᒃᑯᐊ ᐅᖃᐅᓯᐅᓚᐅᖅᑐᑦ ᓇᓗᓇᐃᖅᓯᓯᒪᖕᒪᑕ 

ᑕᕝᕙᓂ ᓄᓇᕗᒻᒥ ᑮᓇᐅᔭᖅᑖᕐᓂᐊᕐᓂᖏᓐᓂᒃ $5,066,761.621 ᐊᕐᕌᒍᓄᑦ ᖁᓕᓄᑦ ᑖᓐᓇ 

ᐊᑐᖅᑕᐅᓂᐊᕐᓂᕋᖅᑕᐅᓪᓗᓂ 2018-ᒥᒃ 2028-ᒧᑦ.  

 

ᔮᓐᓄᐊᕆ 3, 2019-ᖑᑎᓪᓗᒍ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᓴᖅᑭᑎᑦᑎᓚᐅᕐᒪᑕ ᐱᖁᑎᕐᔪᐊᓄᑦ ᐸᕐᓇᐅᑕᐅᔪᒥᒃ 

ᑖᒃᑯᓄᖓ ᒐᕙᒪᑐᖃᒃᑯᓐᓄᑦ ᒐᕙᒪᑐᖃᒃᑯᓐᓂᑦ ᑮᓇᐅᔭᖃᖅᑎᑦᑎᓂᖏᓐᓄᑦ ᐱᖁᑎᕐᔪᐊᓄᑦ ᐱᓕᕆᐊᖑᔪᒧᑦ. 

(ᑐᓵᔨᑎᒎᓕᖅᑐᖅ) “ᑖᒃᑯᐊ ᐊᔾᔨᖏᑦ ᓯᕗᓂᑐᖃᑦᑎᓐᓄᑦ ᐱᖁᑎᕐᔪᐊᖅᑖᖑᔭᕆᐊᓕᖕᓄᑦ ᑎᑎᕋᕐᓂᕋᕕᒡᒎᖅ 

ᒪᓕᒐᓕᐅᖅᑎᓄᑦ ᓇᓗᓇᐃᖅᓯᓯᒪᔪᒥᒃ ᓄᓇᕗᑦ ᒐᕙᒪᖓ ᑐᒃᓯᕋᐅᑎᓕᐅᕐᓂᐅᓴᒻᒪᑕ ᓄᑖᕈᕆᐊᖅᑕᐅᖁᔨᓪᓗᑎᑦ 

ᓯᕗᓂᑐᖃᑦᑎᓐᓄᑦ ᐱᖁᑎᕐᔪᐊᑖᖑᔭᕆᐊᓕᖕᓄᑦ ᐸᕐᓇᐅᑎᓕᐅᕐᓂᐊᕐᒪᑕ. ᓄᓇᕗᒻᒥ ᕼᐊᒻᓚᒃᑯᑦ ᑲᑐᔾᔨᖃᑎᒌᖏᓐᓂᒃ 

ᐱᓕᕆᖃᑎᖃᓚᐅᕐᓗᑎᒃ ᐊᒻᒪ ᐃᓄᐃᑦ ᑎᒥᖁᑎᖏᓐᓂᒃ”.  

 

(ᑐᓵᔨᑎᒎᕈᓐᓃᖅᑐᖅ) ᖃᖓᓕᑭᐊᕐᖓᐃᑦ ᑖᒃᑯᐊ ᐊᔾᔨᖏᓐᓂᒃ ᐅᓪᓗᒥᒨᖓᔪᓂᒃ ᐊᑯᓂᐅᔪᒧᑦ ᐸᕐᓇᒃᑕᐅᓯᒪᔪᓂᒃ 

ᐸᕐᓇᐅᑎᖏᓐᓂᒃ ᑕᕝᕙᓂ ᒪᓕᒐᓕᐅᕐᕕᖕᒥ ᑭᐳᒧᑦ ᓴᖅᑭᑦᑎᓛᕐᒪᖔᖅᐱᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᖃᑦᑕᕐᒪᑦ ᓱᓇᓂᒃ ᑕᑯᔪᒪᒻᒪᖔᑕ ᑲᑎᒪᔨᐅᖃᑎᒃᑲ. 

ᑐᒃᓯᕋᕈᕕᑦ ᑕᑯᔪᒪᒍᑉᓯ ᓴᖅᑭᑎᑦᑎᓇᓱᒐᔭᕆᕗᒍᑦ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑖᔅᓱᒧᖓ ᒥᓂᔅᑕᐅᔫᑉ ᐱᓕᕆᕝᕕᖏᑦ 2021-2022-ᒥᓗ ᐱᖁᑎᕐᔪᐊᓄᑦ 

ᓇᓚᐅᑦᑖᖅᑕᐅᓯᒪᔪᑦ ᐱᖃᓯᐅᔾᔨᓯᒪᙱᖕᒪᑕ ᑖᒃᑯᓂᖓ ᓴᕕᒐᐅᔭᕐᓂᒃ ᐱᓕᕆᐊᖑᓇᓱᐊᖅᑐᒧᑦ ᑕᕝᕙᓂ 2021-

2022 ᐊᕐᕌᒍᐊᓂ ᑮᓇᐅᔭᖅᑐᕈᑎᐅᑉ. ᑭᐅᔪᓐᓇᖅᐹᖓᖃᐃ ᖃᓄᐃᒻᒪᑦ ᐱᖃᓯᐅᔾᔨᓯᒪᙱᒻᒪᖔᑦ ᑕᒪᑐᒪᓂ 

ᑮᓇᐅᔭᖅᑐᕈᑎᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑮᓇᐅᔭᖅᑐᕈᑎᓄᑦ ᐊᑐᕈᒪᔭᑉᑎᒻᓂᒃ 

ᐊᑐᐃᓐᓇᕈᖅᓯᒪᙱᑦᑐᓂᑦ ᑐᒃᓯᕋᕐᓇᐅᒻᒪᑦ ᒫᓐᓇ. ᑖᒃᑯᐊ ᐊᑐᕈᒪᓂᕆᔭᕗᑦ ᐱᓕᕆᐊᕆᓂᐊᖅᑕᕗᑦ ᑕᒪᑐᒪᑉ ᒥᒃᓵᓄᑦ 

ᑮᓇᐅᔭᓂᒃ ᐱᓯᒪᔭᑉᑕ ᐅᖓᑖᒍᑦ ᐊᑐᔾᔮᙱᒻᒪᑕ ᑐᒃᓯᕋᙱᓚᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᒫᓐᓇ ᓄᖅᑲᕈᒪᓕᕋᑦᑕ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᕈᖕᒥᒃ ᓴᖅᑮᒻᒪᑦ. ᐊᐃᕙᒐᑦᓴᐅᓇᓂᓗ. ᓈᒻᒪᒃᓴᖅᑐᐃᑦ? ᓈᒻᒪᒃᓴᙱᑦᑐᐃᑦ? 

ᐱᖁᔨᕗᖔᕈᑦ ᑲᔪᓯᕗᖅ. ᒫᓐᓇ ᓇᖏᖅᓯᓂᐊᓕᕋᑦᑕ. ᓄᖅᑲᐸᓪᓕᐊᓂᐊᓕᕋᑦᑕ ᑲᑎᒪᓂᑦᑎᓐᓂᑦ.  

 

ᐅᖃᖅᑎ: ᐅᓪᓗᒃᑯᑦ. (ᑐᓵᔨᑎᒍᑦ) ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ. ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᖁᑎᑎᑦ ᐃᓱᒪᒃᓴᖅᓯᐅᕈᑎᖃᕋᑖᕐᒪᑕ ᒪᓕᒐᒃᓴᖅ 51-ᒥᒃ ᐊᒻᒪᓗ 

ᐱᔭᕇᖅᐸᓪᓕᐊᓂᕐᒧᑦ ᐅᓂᒃᑳᕈᒪᓕᖅᑐᑎᒃ. ᐅᖃᖅᑏ, ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓅᑦᑎᒋᐊᕈᑎᑕᖃᕐᒪᑦ ᓇᑎᕐᒥ. ᐊᐃᑉᐱᖅᑕᐅᕚ? ᒥᔅ ᐃᖃᓪᓗᐊᖅ. ᓅᑦᑎᒋᐊᕈᑎ ᓈᒻᒪᖕᒪᑦ. 

ᓅᑦᑎᒋᐊᕈᑎᒧᑦ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖁᔨᓕᕋᒪ. 

 

ᐅᖃᖅᑎ: ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. ᓅᑦᑎᒋᐊᕈᑎ ᑲᔪᓯᕗᖅ.  

 

ᐱᖓᔪᐊᓐᓂᒃ ᐅᖃᓕᒫᖅᑕᐅᓃᑦ ᒪᓕᒐᒃᓴᑦ. 22. ᑲᑎᒪᔾᔪᑎᒃᓴᐃᑦ ᐅᓪᓗᒃᑯᑦ. (ᑐᓵᔨᑎᒍᑦ) ᑎᑎᕋᖅᑎ. 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᑦᑎᔪᒪᕗᖓ ᒪᓕᒐᓕᕆᓂᕐᒧᑦ ᑲᑎᒪᔨᕌᑦ ᑲᑎᒪᓛᕐᒪᑕ 

9:00-ᒧᐊᖅᐸᑦ ᖃᐅᑉᐸᑦ ᐅᓪᓛᒃᑯᑦ ᓇᓄᖅ ᑲᑎᒪᕕᐊᓂ. 



ᓇᒡᒐᔾᔭᐅ, ᐅᑐᐱᕆ 26, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᐃᑦ ᐅᑐᐱᕆ 27-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᕐᔪᐊᖅᐳᑦ ᒪᑐᓯᒪᓂᐊᖅᑐᖅ ᐊᐃᑉᐹᖑᓚᐅᖅᑎᓐᓇᒍ, ᐅᑐᐱᕆ 27, 2020, 1:30-

ᒧᐊᖅᐸᑦ.  

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᑐᖅ 18:04ᒥ



 

 

 


